
ᐅᓪᓗᑐᐃᓐᓇᖅ, ᒫᑦᓯ 5, 2021 

 

ᐃᖃᓗᐃᑦ, ᓄᓇᕗᑦ 

 

 

 

ᐋᖅᑭᒋᐊᕈᑎᑦ: 

  

  

  

  

  

  

  

  

  

  

 

 

ᐊᑏ ᐅᑎᖅᑎᓯᐅᒃ ᐋᖅᑭᒋᐊᖅᑕᐅᔪᐃᑦ ᑎᑎᕋᖅᑎᒧᑦ ᐅᕝᕙᓘᓐᓃᑦ ᑐᖏᓕᐊᓄᑦ 

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃᑦ ᓇᕿᔾᔪᑕᐅᓐᖏᓚᑦ ᑐᑭᓕᐊᖅᑕᐃᓐᓇᕆᓗᒋᑦ ᒪᓕᒐᓕᐅᖅᑏᑦ 

ᐊᐃᕙᓂᖏᑦ. ᓇᕿᑕᐅᓯᒪᑐᐃᓐᓇᖅᑐᐃᑦ ᐅᖃᐅᓯᐅᓪᓗᐊᑕᖅᑐᑦ. ᐅᖃᖅᑕᐅᒃᑲᓂᖅᑐᒥᒃ 

ᐊᓯᐊᑎᒍᓪᓘᓐᓃᑦ ᓲᕐᓗ ᓇᓗᓇᐃᖅᑕᐅᔪᖃᒃᑲᓐᓂᕆᐊᖃᖅᐸᑦ ᐋᖅᑭᒋᐊᖅᑕᐅᔪᓐᓇᖅᑐᑦ 

ᑭᓇᑐᐃᓐᓇᖅ ᒪᓕᒐᓕᐅᕐᕕᒻᒥ ᑲᑎᒪᔾᔪᑎᓂᑦ ᐅᖃᓕᒫᖅᑐᑦ ᓱᖅᑯᐃᒪᓂᐊᕐᒪᑦ ᐅᖃᖅᑕᒥᓂᕐᒥᒃ. 

ᑲᑎᒪᐅᑎᒥᓂᓕᕆᔪᑦ ᐅᖃᓕᒫᕋᓐᓂᑦᑎᑦᓯᔭᕆᐊᓖᑦ ᐊᔾᔨᒌᑉᐸᓐᖏᒻᒪᑎᒃ ᐅᖃᖅᑕᐅᔪᖅ 

ᑎᑎᕋᖅᓯᒪᔪᕐᓗ. ᐊᐃᕙᔾᔪᑎᒥᓃᑦ, ᓯᑎᐱᕆ 20, 1983, ᒪᑉᐱᑐᒐᖓ 27299. 

 

ᐴᓯᔅᓂᐅᑉ 6-ᖓᓐᓂᒃ ᓇᕿᑕᐅᔾᔪᑎᖓ, ᑎᓕᓯᔾᔪᑎᒃ 55  



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᐹᓪ ᖁᐊᓴ 

(ᐊᒡᒍ) 

 

ᐊᐅᓚᑦᑎᔩᑦ 

ᐊᓪᓚᑦᑎ 

ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᒥᓯᐊᓪ ᐋᓪᐳᑦ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᒃᑐᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ 

 

ᑑᓂ ᐋᖁᐊᖅ 

(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐸᑎᑯᓗᒃ ᐊᕐᓇᒃᑲᖅ 

(ᐃᖃᓗᐃᑦ-ᓂᐊᖁᓐᖒ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᓄᓇᓕᓐᓄᑦ ᒐᕙᒪᒃᑯᓐᓄᓗ ᐱᔨᑦᑎᖅᑎᒃᑯᓐᓄᑦ; 

ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᑦ  

 

ᐊᖓᔪᖅᑳᖅ ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᐃᒃᓯᕙᐅᑕᖅ ᑮᓇᐅᔭᓂᑦ 

ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; ᒥᓂᔅᑕ 

ᒪᓕᒐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑐᓕᕆᓂᕐᒥᒃ; ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᒪᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᕗᑦ ᓯᓚᑦᑐᖅᓴᕐᕕᒃᑯᓐᓂᑦ 

ᔪᐃᓕ ᖃᐃᕐᓂᖅ 

(ᐊᒥᑦᑐᖅ) 

 

ᐸᐅᓗᓯ ᕿᔪᒃᑖᖅ 

(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ 

ᐃᓄᑐᖃᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ 

ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

 

ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 

 

ᐋᕐᓗᒃ ᒪᐃᓐ 

(ᐊᕐᕕᐊᑉ ᐅᐊᓐᓇᖓ-ᑎᑭᕋᕐᔪᐊᖅ) 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ 

(ᐸᓐᓂᖅᑑᖅ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; 

ᒥᓂᔅᑕ ᐅᖃᐅᓯᕐᓄᑦ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᕗᒥ 

ᐃᒡᓗᓕᕆᔨᕐᔪᐊᒃᑯᓐᓂᑦ  

 

ᐸᑎᖅ ᓇᑦᓯᖅ 

(ᐊᐃᕕᓕᒃ) 

 

ᑳᓪᕕᓐ ᐲᑕᓴᓐ 

(ᖁᕐᓗᖅᑑᖅ) 

ᑕᐃᕕᑎ ᖃᒪᓂᖅ 

(ᑐᓄᓂᖅ) 

 

ᐃᒥᓕᐊᓄ ᕿᓐᖑᖅ 

(ᓇᑦᓯᓕᒃ) 

 

ᐋᓚᓐ ᕋᒻᐴᑦ 

(ᑕᓯᐅᔭᕐᔪᐊᖅ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

 

ᓯᕗᓕᖅᑎ ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ 

ᐊᒻᒪᓗ ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᐊᕙᑎᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᑖᖅᐸᓕᐊᔪᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᖃᖅᑳᖅᓯᒪᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᐃᑯᒻᒪᖅᑯᑏᑦ ᐊᑭᖏᓐᓂᑦ 

ᕿᒥᕐᕈᔩᑦ ᑲᑎᒪᔨᖏᓐᓂᑦ   

  

ᑯᕋᐃᒃ ᓯᒪᐃᓚᒃ 

(ᖃᒪᓂᑦᑐᐊᖅ) 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ 

(ᐃᖃᓗᐃᑦ-ᓯᓈ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ 

 

ᖄᑕᓂ ᑕᐅᑐᓐᖏ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐅᓪᓗᑐᐃᓐᓇᖅ, ᒫᑦᓯ 5, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1 

ᐃᖃᓗᐃᑦ, ᓄᓇᕗᑦ 

ᐅᓪᓗᑐᐃᓐᓇᖅ, ᒫᑦᓯ 5, 2021 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᑑᓂ ᐋᖁᐊᖅ, ᐸᑎᑯᓗᒃ ᐊᕐᓇᒃᑲᖅ, ᐊᖓᔪᖅᑳᖅ ᔩᓂ ᐃᖃᓪᓗᐊᖅ, ᐊᖓᔪᖅᑳᖅ 

ᔪᐊᔾ ᕼᐃᒃᔅ, ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᔪᐃᓕ ᖃᐃᕐᓂᖅ, ᐊᖓᔪᖅᑳᖅ ᖁᐊᓴ ᑯᓱᒐᖅ, ᐋᑕᒻ ᓚᐃᑦᓯᑑᓐ, 

ᐋᕐᓗᒃ ᒪᐃᓐ, ᐊᖓᔪᖅᑳᖅ ᒫᒡᒍᓚ ᓇᑲᓱᒃ, ᐸᑎᖅ ᓇᑦᓯᖅ, ᑳᓪᕕᓐ ᐲᑐᓴᓐ, ᑕᐃᕕᑎ ᖃᒪᓂᖅ, ᐃᒥᓕᐊᓐᓄ 

ᕿᓐᖑᖅ, ᐅᖃᖅᑎ ᐹᓪ ᖁᐊᓴ, ᐋᓚᓐ ᕋᒻᐴᑦ, ᓯᕗᓕᖅᑎ ᔫ ᓴᕕᑲᑖᖅ, ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ, ᑯᕋᐃᒃ 

ᓯᒪᐃᓚᒃ, ᖄᑕᓂ ᑕᐅᑐᓐᖏ. 

 

>>ᑲᑎᒪᓯᒋᐊᖅᑐᖅ 9:00ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᐹᓪ ᖁᐊᓴ): ᐅᓪᓛᒃᑯᑦ ᐱᒋᐊᓚᐅᖅᑎᓐᓇᑕ ᑐᒃᓯᐊᕐᓂᒃᑯᑦ ᒪᑐᐃᕈᓐᓇᖅᐱᐅᒃ, ᒥᔅᑕ 

ᓯᒪᐃᓚᒃ. 

 

>>ᑐᒃᓯᐊᖅᑐᑦ 

 

ᐅᖃᖅᑎ: ᐅᓪᓛᒃᑯᑦ. ᓄᓇᕗᒻᒥᐅᑦ ᐅᓪᓛᒃᑰᖅᐸᕗᑦ. ᑕᐅᑐᒃᑐᑦ ᓈᓚᒃᑐᑦ, ᑐᓐᖓᓱᓚᐅᕐᒥᒋᑦᑎ.  

 

ᑲᔪᓯᓗᑕ. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕᐅᔪᖅ ᐊᕙᑎᓕᕆᓂᕐᒧᑦ, ᒥᔅᑕ ᓴᕕᑲᑖᖅ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 577 - 5(2): ᒪᒃᑯᑦᑐᑦ ᖃᐅᔨᓴᖅᑎᐅᓂᕐᒧᑦ ᐃᓕᓐᓂᐊᖅᑐᑦ ᒥᕐᖑᐃᖅᓯᕐᕕᓐᓂ 

ᐊᒻᒪᓗ ᓄᓇᕗᑦ ᒥᕐᖑᐃᖅᓯᕐᕕᒃᑯᑦ ᑐᓐᓂᖅᑯᓯᐊᑦ (ᓴᕕᑲᑖᖅ) 

 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. ᐊᕐᕕᐊᕐᒥᐅᑦ ᐅᑉᓗᒃᑰᑦᓯᐊᖅᐸᑉᓯ. ᐃᒃᐱᒋᖃᑎᒻᒫᖅᐸᔅᓯ.  

 

(ᑐᓵᔨᑎᒍᑦ) ᐅᖃᖅᑏ, ᒪᓕᒐᓕᐅᖅᑎᐅᖃᑎᒃᑲ ᐅᓂᒃᑳᕐᕕᒋᔪᒪᒐᒃᑭᑦ ᐊᐅᓚᑦᑎᐊᖅᓯᒪᔪᕕᔾᔪᐊᕌᓘᒻᒪᑕ ᓄᓇᕗᒻᒥ 

ᒥᕐᖑᐃᖅᓯᕐᕕᕋᓛᑦ ᐊᐅᓪᓚᖅᓯᒪᑎᑦᑎᓂᖏᑦ ᖁᕐᓗᖅᑖᕐᒥ ᑭᒻᒥᕈᕐᒥᓗ. ᑕᒪᒃᑯᓄᖓᐃᓛᒃ ᖁᑦᑎᓂᖅᓴᒥᒃ 

ᐃᓕᓐᓂᐊᖅᑐᓄᑦ ᑐᕌᖓᖃᑦᑕᕐᖓᑕ. 

 

ᐅᖃᖅᑏ, ᑕᒪᒃᑯᐊ ᐊᐅᓪᓚᖅᓯᒪᔪᑦ, ᐊᐃᓪᓛᖅᓯᒪᑲᐃᓐᓇᖅᑐᐃᑦ, ᐃᓕᒍᓐᓇᖃᑦᑕᕐᖓᑕ ᑕᒫᓂ ᐆᒪᔪᖏᓐᓂᒃ 

ᐊᒻᒪᑦᑕᐅᖅ ᐃᓄᐃᑦ ᓱᖃᑦᑕᓂᕐᒪᖔᑕ ᐊᕐᕌᒎᑉ ᐃᓗᐊᓂ ᐊᔾᔨᒌᓐᖏᑦᑐᓂᑦ. ᐃᓐᓇᑐᖃᕐᓂᒃ ᑕᒫᓐᖓᑦ 

ᒥᕐᖑᐃᖅᓯᕐᕕᓕᕆᔨᒃᑯᓐᓂᓪᓗ ᐃᓕᓐᓂᐊᖅᑎᑕᐅᕙᑦᑐᑎᒃ ᐃᓄᐃᑦ ᖃᐅᔨᒪᔭᑐᖃᖏᑦ ᐊᒻᒪᓗ ᖃᐅᔨᓴᕐᓂᓕᕆᓂᖅ 

ᑲᑎᓐᖓᔭᐅᓪᓗᓂ. ᑕᐃᒫᒃ ᖃᓂᒌᑦᑕᐃᓕᒪᒐᓗᐊᖅᑐᑎᒃ ᐃᓄᐃᓴᑦᑐᒡᒍᑎᐅᓪᓗᑎᒃ ᐊᐅᓪᓚᖃᑦᑕᕈᓐᓇᓚᐅᕐᖓᑕ. 

ᖁᕕᐊᓱᓪᓚᕆᑦᑐᖓ ᐊᐅᔭᐅᓚᐅᖅᑐᒥᒃ ᒪᒃᑯᑦᑐᐃᑦ ᐊᐅᓪᓛᖅᓯᒪᓂᖏᑦ 30-ᐅᓗᐊᖅᑐᓂᒃ ᐃᓐᓇᑐᖃᕐᓂᓪᓗ 

ᐱᖃᑕᐅᕕᐅᓚᐅᕐᖓᑕ. ᒥᕐᖑᐃᖅᓯᕐᕕᐅᑉ ᓯᕗᓂᕆᓯᒪᔭᖏᓐᓂᒃ ᐅᓂᒃᑳᖏᓐᓂᒃ, ᐅᓂᒃᑳᖅᑐᐊᖏᓐᓂᓪᓗ, 

ᐱᕈᖅᑐᕈᓘᔭᐃᓪᓗ ᖃᓄᖅ ᐊᑐᖅᑕᐅᕙᓐᓂᕐᒪᖔᓪᓗ, ᐅᔭᕋᐃᓪᓗ ᐃᓕᓴᔭᐅᓪᓗᑎᒃ. 

 

ᐅᖃᖅᑏ, ᒪᒃᑯᑦᑐᖁᑎᕗᑦ ᓯᕗᓂᕆᒐᑦᑎᒍᑦ. ᑲᔪᖏᖅᓴᐸᑉᐸᕗᓪᓗ ᐃᓕᓴᕈᓘᔭᖁᓪᓗᒌᑦ, 

ᐃᖅᑲᓇᐃᔭᕈᓐᓇᖃᑦᑕᓂᐊᕐᖓᑕ ᐊᕙᑎᓕᕆᓂᕐᒥᒃ. 2017-ᒥᓂᑦ ᓄᓇᕗᒻᒥ ᒥᕐᖑᐃᖅᓯᕐᕕᓕᕆᔨᒃᑯᑦ 

ᐱᔾᔪᓯᐊᖅᑎᑦᑎᖃᑦᑕᖅᓯᒪᔪᐃᑦ ᖁᑦᑎᓂᖅᓴᒥᒃ ᐃᓕᓴᔪᓂᒃ ᒥᕐᖑᐃᖅᓯᕐᕕᓐᓂ ᖃᓂᒃᓴᖅᑐᓂᒃ. ᑖᒃᑯᐊᓗ 

ᐃᓕᓴᑎᑕᐅᖃᑦᑕᖅᓯᒪᓪᓗᑎᒃ ᖁᑦᑎᒻᒪᕆᑦᑐᓂᒃ ᐃᓕᔅᓯᒪᓪᓗᑎᒃ ᐊᐅᓚᔮᖅᑐᓂᒃ, ᐊᕙᑎᓕᕆᓂᕐᒥᒃ ᐃᓕᓴᓪᓗᑎᒃ. 

2020-ᐅᑎᓪᓗᒍ ᓄᓇᕗᒻᒥ ᑖᒃᑯᐊ ᒥᕐᖑᐃᖅᓯᕐᕕᓕᕆᔨᒃᑯᓐᓂᑦ ᐱᔾᔪᓯᐊᓚᐅᖅᑐᑦ $500-ᓂᒃ.  

 

ᐅᕝᕙ ᐅᑯᐊ ᐱᔭᕇᑦᑎᐊᕈᓐᓇᓚᐅᖅᑐᐃᑦ ᐃᓕᓐᓂᐊᖅᑏᑦ: 

 ᔭᐃᑕᓐ ᓄᓐᖓᖅ, ᐃᖃᓗᐃᑦ 

 ᐊᐃᔪᓛ ᒪᐃᑯᓪ, ᑭᒻᒥᕈᑦ 

 ᕉᔅᒥᐊᕆ ᐋᕆᐊᒃ, ᑲᖏᖅᑐᒑᐱᒃ 

 ᐋᓕ ᑯᑭ, ᓴᓂᑭᓗᐊᖅ 

 ᒪᒃᐸ ᐅᓗᖅᓯ, ᑲᖏᖅᖠᓂᖅ 

 ᑲᐃᓚᓐ ᐸᓂᔪᐊᖅ, ᖁᕐᓗᖅᑐᖅ 

 ᑖᒃᔅᑐᕐ ᒪᓂᔫᒋᓇ, ᐃᖃᓗᒃᑑᑦᓯᐊᖅ 

 

ᐅᖃᖅᑏ, ᒥᕐᖑᐃᖅᓯᕐᕕᖁᑎᕗᑦ ᓄᓇᕘᒥ ᐊᔾᔨᐅᓐᖏᒻᒪᕆᒻᒪᑕ, ᐊᓐᓂᕆᔭᒻᒪᕆᐅᓪᓗᑎᑦ ᓄᓇᕗᒻᒥᐅᓄᑦ ᑕᒪᒃᑯᐊ 

ᒪᒃᑯᑦᑐᐃᑦ ᐱᖃᑕᐅᑎᑕᐅᖃᑦᑕᖅᑐᑎᒃ ᖃᐅᔨᓴᕐᓂᕆᓕᕆᓂᒃᑯᑦ ᐊᐅᓪᓛᖅᑎᑕᐅᑲᐃᓐᓇᖅᓯᒪᔪᓄᑦ. ᑕᐃᒫᒃ 

ᖁᕕᐊᓱᒍᑎᖃᖅᑐᑎᒃ ᑕᒪᒃᑯᐊ ᐱᖅᑯᓯᕗᑦ ᐆᒪᐃᓐᓇᑎᐊᕐᓂᐊᖅᑐᑦ ᓄᓇᕗᓪᓗ ᓴᐳᔾᔭᐅᓗᑎᒃ, 

ᖁᕕᐊᒋᔭᐅᖏᓐᓇᕐᓗᑎᓪᓗ. ᖁᕕᐊᓱᓪᓚᕆᑦᑐᖓ ᑕᒪᓐᓇ ᑲᔪᓰᓐᓇᕈᓐᓇᖅᑐᓂ ᐅᑭᐅᖃᑎᒌᓐᖏᑦᑐᐊᓗᓐᓄᑦ 

ᖁᕕᐊᒋᔭᐅᔪᓐᓇᖅᑐᒥᒃ ᓄᓇᕗᒻᒥᐅᓕᒫᓄᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕᐅᔪᖅ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᒥᔅᑕ 

ᐊᕿᐊᕈᖅ. 

 

ᐊᖓᔪᖅᑳᑉ ᐅᖃᐅᓯᖓ 578 - 5(2): ᖃᒪᓂ’ᑐᐊᒥ ᖁᐊᒃᑯᕕᒃ (ᐊᕿᐊᕈᖅ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᒪᑭᑉᐳᖓ ᑖᒃᑯᓄᖓ 

ᒪᓕᒐᓕᐅᖅᑎᐅᖃᑎᓐᓄᑦ ᓴᖅᑭᑎᒃᑲᓐᓂᕈᒪᓪᓗᒍ ᑖᒃᑯᐊ ᐱᓕᕆᕕᒋᔭᒃᑲ ᐃᑲᔪᖅᑐᐃᖃᑦᑕᕐᒪᑕ ᐊᒻᒪᓗ 

ᐱᓕᕆᔪᒪᑦᑎᐊᕐᒪᑕ ᑖᒃᑯᓂᖓ ᐃᑲᔪᖅᑐᕐᓗᑎᒃ ᓄᓇᕗᒃᑯᑦ, ᓄᓇᕘᒥ ᓄᓇᓕᖏᓐᓂᒃ, ᐆᒪᔪᕐᓂᐊᖅᑎᖏᓐᓂᒃ, 

ᐊᒻᒪᓗ ᐊᖑᓇᓱᒃᑎᓂᒃ. ᑕᒪᒃᑯᓂᖓ ᓂᐅᕕᖃᑦᑕᕐᓂᖅ ᐊᒻᒪᓗ ᑲᒪᑦᑎᐊᕐᓂᖅ. ᑕᒪᒃᑯᐊ ᐱᒻᒪᕆᕐᔪᐊᕌᓗᐃᑦ 

ᐊᖑᓇᓱᒃᑎᓄᑦ ᐃᒡᓗᖁᑎᒋᔭᐅᔪᐃᑦ ᓄᓇᓕᑦᑎᓐᓂ. 

  

ᐊᖑᓇᓱᓐᓂᖅ ᐊᒃᓱᒻᒪᕆᐊᓗᒃ ᐱᒻᒪᕆᐅᖕᒪᑦ ᑕᕝᕙᓂ, ᑖᒃᑯᐊ ᐅᕙᑦᑎᓐᓄᑦ ᒪᑭᑕᒍᑎᒋᖃᑦᑕᖅᓱᑎᒍᑦ. ᐊᒻᒪᓗ, 

ᑖᒃᑯᐊ ᐱᓕᕆᕝᕕᒋᔭᕋ ᐃᑲᔪᖅᑐᐃᓪᓗᑎᒃ ᑐᑭᓯᐊᓪᓗᑎᒃ, ᐊᒻᒪᓗ ᐅᖃᓪᓚᖃᑎᖃᑦᑎᐊᖃᑦᑕᖅᓱᑎᒃ ᓄᓇᓕᖕᓂᑦ 

ᑕᒪᒃᑯᐊ ᓂᕿᓪᓚᑦᑖᑦᑎᓐᓂᒃ ᑕᒪᒃᑯᓂᖓ ᐃᑲᔪᖅᑐᐃᓇᓱᓐᓂᕐᒧᑦ ᐃᑲᔫᑎᓂᒃ ᓴᖅᑭᔮᖅᑎᑦᑎᒐᑦᑕ. ᑕᒪᓐᓇ 

ᓇᒻᒥᓂᑯᓗᒃ ᓄᓇᓖᑦ ᐊᔾᔨᒌᓐᖏᑦᑑᑎᐅᖃᑦᑕᕐᒪᑕ. 

 

(ᑐᓵᔨᑎᒍᑦ) ᐅᖃᖅᑏ, ᑕᕝᕙᓂ ᐊᕐᕌᒍᑦᑎᓐᓂ ᐱᓕᕆᕕᒐ ᐊᕐᕌᒍᓄᑦ ᐊᑕᐅᓯᐅᓐᖏᑦᑐᓄᑦ 

ᐊᖏᖃᑎᒌᒍᑎᓕᐅᓚᐅᖅᑐᖅ ᖃᒪᓂ’ᑐᐊᕐᒥ ᕼᐊᒻᓚᒃᑯᖏᓐᓂᒃ. ᑖᒃᑯᐊ ᖃᒪᓂ’ᑐᐊᕐᒥᐅᑦ $799,000-ᓂᒃ 

ᑐᓂᓯᔭᐅᓂᐊᕐᓗᑎᒃ ᓄᑖᒃᒥᒃ ᖁᐊᒃᑯᕕᓕᐅᕈᓐᓇᓂᐊᕐᖓᑕ ᖃᒪᓂ’ᑐᐊᕐᒧᑦ.  

 

>>ᐸᑦᑕᑐᖅᑐᑦ 

  

ᑮᓇᐅᔭᖃᖅᑎᑕᐅᓂᖓ ᓴᖅᑭᖅᑎᑕᐅᓯᒪᔪᖅ ᐱᓕᕆᕕᒻᒪ ᐃᓄᔅᓯᐅᑎᓂᒃ ᓂᕿᓂᒃ ᓯᐊᒻᒪᐃᓂᕐᒧᑦ 

ᐱᓕᕆᓂᕆᔭᑦᑎᒍᑦ ᐊᒻᒪᓗᑦᑕᐅᖅ ᐃᑲᔪᖅᓯᖅᑕᐅᓯᒪᒋᓪᓗᑎᒃ ᑲᓇᑕᒥ ᐱᕈᖅᓰᓂᕐᒧᑦ ᑲᑐᔾᔨᖃᑎᒌᓐᓂᕐᒥᒃ 

ᐊᖏᖃᑎᒌᒍᑎᓂᒃ ᓄᓇᒥ ᐱᕈᖅᓰᓂᕐᒥᒃ ᐊᒻᒪ ᓂᕿᓕᕆᓂᕐᒥᒃ ᑲᓇᑕᒥ, ᐱᖁᑎᕐᔪᐊᓕᕆᓂᖏᓐᓂᑦᑕᐅᖅ ᑲᓇᑕᒥ 

ᐅᑭᐅᖅᑕᖅᑐᒥ ᐱᕙᓪᓕᐊᔪᓕᕆᔨᖏᓐᓂᒃ, CanNor-ᖑᓂᕋᖅᑕᐅᕙᑦᑐᒥᒃ. ᓄᑖᖅ ᖁᐊᒃᑯᕕᒃ ᖃᒪᓂ’ᑐᐊᕐᒥ 

ᐃᓇᖐᓂᐊᖅᑐᖅ ᖁᐊᒃᑯᕕᑐᖃᕈᓘᔭᕐᒥ ᐱᑐᖃᕈᖅᓯᒪᔪᒥᒃ ᓱᕋᔅᓯᒪᓕᖅᑐᒥᒃ ᒥᑭᓗᐊᕆᓕᖅᑕᐅᓯᒪᔪᒥᒃ. 

 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᑎᔩ, ᖁᕕᐊᓱᑦᑎᐊᖅᐳᖓ ᑖᒃᑯᐊ ᐱᓕᕆᓂᐊᕋᑦᑎᒍᑦ ᑖᓐᓇ 

ᖁᐊᒃᑯᕕᔅᓴᐅᓂᐊᖅᑐᖅ ᖃᒪᓂ’ᑐᓂᐊᕐᒥ ᓴᓇᔭᐅᑎᓪᓗᒍ, ᑕᐃᑯᓐᖓᖅᑕᐅᑎᓪᓗᒍ, ᑕᕝᕙᓂ ᐅᑭᐊᕐᒥ ᓂᕆᐅᑦᑐᒍᑦ 

ᑕᐃᑯᓐᖓᕐᓂᐊᖅᑐᖅ 2021-ᒥ. ᑖᓐᓇ ᐋᖅᑭᒃᓱᖅᑕᐅᓗᓂ ᐊᒻᒪᓗ ᐃᑯᒻᒪᖅᑯᑎᖏᑦ ᐱᔭᐅᓗᑎᒃ. ᑖᒃᑯᐊ 

ᓂᕆᐅᒋᑦᑎᐊᖅᑕᕗᑦ ᖁᐊᖅᓰᕕᒃ ᑕᕝᕙᓂ ᐊᐅᔭᐅᓂᐊᖅᑐᖅ 2021 ᐱᔭᕇᖅᑕᐅᓂᐊᕐᓂᖓᓂᒃ. 

ᐅᖃᖅᑎᑦᑎᔩ, ᖁᔭᓐᓇᒦᕈᒪᕙᕋ ᒪᐃᔭ ᐊᒃᓱᐊᓂ, ᐊᒻᒪᓗ ᕼᐊᒻᓚᒃᑯᑦ ᖃᒪᓂ’ᑐᐊᕐᒥ ᐊᒻᒪᓗ ᖃᒪᓂ’ᑐᐊᒃᑯᑦ 

ᐆᒪᔪᕐᓂᐊᖅᑎᒃᑯᖏᑦ ᐊᒃᓱᕈᑦᑎᐊᖅᓱᑎᒃ ᐱᓕᕆᓇᓱᒃᓯᒪᒻᒪᑕ ᑖᔅᓱᒥᖓ, ᐊᒻᒪᓗ ᐱᓕᕆᖃᑎᒋᑦᑎᐊᕋᓱᒃᓯᒪᓪᓗᑎᒍᑦ 

ᑖᒃᑯᐊ ᐱᓕᕆᖃᑎᒌᑦᑎᐊᕐᓂᖅᐳᑦ ᓴᖅᑭᔮᕐᒪᑕ ᑖᒃᑯᓂᖓ. ᐊᒻᒪᓗ ᖃᓄᖅ ᐱᓕᕆᖃᑎᒌᑦᑎᐊᕐᓗᑕ ᐊᒃᓱᐊᓗᒃ 

ᓴᖅᑭᔮᖅᑐᖃᖃᑦᑕᕐᒪᑦ ᑖᒃᑯᐊ ᒐᕙᒪᔪᐅᐃᑦ ᐆᒪᔪᕐᓂᐊᖅᑎᒃᑯᑦ ᐊᖑᓇᓱᒃᑏᑦ ᐊᒻᒪᓗ ᓄᓇᓖᑦ ᐃᑲᔪᖅᑎᒌᓕᕋᐃᒻᒪᑕ. 

ᑖᒃᑯᓂᖓ ᐊᖑᓇᓱᒃᑎᖁᑎᑦᑎᓐᓂᒃ ᐃᑲᔪᖅᑐᐃᓇᓱᒃᑎᓪᓗᒋᑦ ᐊᒻᒪᓗ ᑖᒃᑯᐊ ᓂᕿᑭᒃᓴᖃᑦᑕᕐᓂᕐᒧᑦ ᓄᓇᓕᖕᓄᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

  

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕᐅᔪᖅ ᐋᓐᓂᐊᖅᑕᐃᓕᓂᕆᓂᕐᒧᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᑉ ᐅᖃᐅᓯᖓ 579 - 5(2): ᓄᓇᕗᒥ ᑲᐱᔭᐅᑎᑦᑎᓂᖏᑦ (ᑯᓱᒐᖅ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᐅᑉᓛᒃᑯᑦ ᐅᖃᖅᑎᑦᓯᔩ. ᑲᖏᖅᓯᓂᕐᒥᐅᑕᐃᑦ ᓄᓇᕗᒻᒥᐅᑕᐃᓪᓗ ᐅᑉᓗᖃᑦᓯᐊᕆᑦᓯ.  

 

(ᑐᓵᔨᑎᒍᑦ) ᐅᖃᖅᑏ, ᐅᓪᓗᒥ ᖁᕕᐊᓱᑉᐳᖓ ᐃᑉᐸᔅᓴᓂᑦ ᐱᒋᐊᖅᑐᑎᒃ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 86,028-

ᓂᒃ ᓯᕗᓪᓕᖅᐹᒥᒃ ᑲᐱᓯᓯᒪᓕᖅᑐᑦ ᓄᕙᓐᓇᕐᔪᐊᖃᕐᓇᓐᖏᑦᑐᒥᒃ ᐊᒻᒪᑦᑕᐅᖅ 5,125 ᐊᐃᑉᐹᓂ ᑲᐱᔭᐅᓯᒪᓕᖅᑐᑎᒃ 

ᑲᑎᓕᒫᕐᓗᒋᑦ 13,753 ᑲᐱᔭᐅᓯᒪᓕᖅᑐᐃᑦ ᑕᖅᑭᖅ ᓄᖑᑦᑎᓪᓗᒍ ᓄᓇᓕᓕᒫᑦᑎᐊᑦ 

ᑲᐱᔭᐅᖃᑦᑕᑎᑦᑎᒍᓐᓇᓛᓕᖅᑐᐃᑦ ᓄᕙᓐᓇᕐᔪᐊᖃᕐᓇᓐᖏᑦᑐᒥᒃ.  

 

>>ᐸᑦᑕᑐᖅᑐᑦ 

  

ᑲᐱᓯᖃᑦᑕᖅᑎᕗᑦ ᑕᐃᒃᑯᐊ ᖁᔭᓕᓚᕗᑦ. 

 

ᐅᖃᖅᑏ, ᐅᖃᖃᑦᑕᖅᓯᒪᒐᒪᐃᓛᒃ ᖁᕕᐊᓱᓪᓚᕆᑦᑐᖓ ᐅᖃᕆᐊᔅᓴᖅ ᐱᓯᒪᓂᐊᓕᕋᑦᑕ ᓂᕆᐅᒋᔭᑦᑎᓐᓂᒃ 38,000-

ᓂᒃ ᑲᐴᑎᓂᒃ ᒫᑦᓯ ᕿᑎᖓᓂ. ᑕᕝᕙᓕ 75 ᐳᓴᓐᑎᖏᑦ ᐃᓐᓇᐃᑦ ᓄᓇᕗᒻᒥ ᑲᐱᔭᐅᒍᓐᓇᓕᕋᔭᖅᑯᑦ.  

 

ᒫᓐᓇ ᐃᖃᓗᓐᓂ ᑲᐱᓯᖃᑦᑕᕐᓂᖅ ᐊᖏᓪᓕᒋᐊᖅᑕᐅᒻᒪᑦ. ᑕᐃᒪᓕ ᑲᐱᔭᐅᖃᑦᑕᕈᓐᓇᕐᓂᐊᓕᖅᑯᑦ 18-ᕈᖅᓯᒪᔪᐃᑦ 

ᐊᒻᒪ ᐅᖓᑖᓄᑦ ᒫᑦᓯ 15-ᒥ 18-ᕈᖅᓯᒪᒍᕕᑦ ᐅᖓᑖᓄᓪᓘᓐᓃᑦ ᑲᐱᔭᐅᒍᓐᓇᓛᓕᖅᑯᑎᑦ. 

 

>>ᐸᑦᑕᑐᖅᑐᑦ 

  

ᓄᓇᕗᑦ ᒐᕙᒪᖓᑕ ᑲᐱᓯᖃᑦᑕᑎᑦᑎᓂᖏᑦ ᐃᖃᓗᓐᓂ ᐊᑑᑎᖃᑦᑎᐊᓪᓚᕆᑦᑐᓂᒃ ᓯᐊᒻᒪᐃᑎᑦᑎᓯᒪᔪᖅ 

ᓄᓇᕗᒻᒥᐅᓕᒫᕌᓗᓐᓄᑦ ᐊᒻᒪᑦᑕᐅᖅ ᖃᐅᔨᒪᑦᑎᐊᕋᓱᑦᑐᑎᒃ ᑕᐃᒃᑯᐊ ᐱᖅᑳᕆᐊᓖᑦ ᐊᑦᑕᓇᖅᑐᒦᓐᓂᖅᐹᖑᔪᐃᑦ 

ᓄᕙᓐᓇᕐᔪᐊᒥ ᑲᐱᔭᐅᖅᑳᕋᓱᖃᑦᑕᖅᑐᑎᒃ. 

 

ᐃᖃᓗᓐᓂ ᑖᒃᑯᐊ ᐅᖁᒪᐃᓐᓂᓂᐊᕐᕕᒃᑯᑦ ᐃᓂᑖᖅᑎᑦᑎᖃᑦᑕᓂᐊᖅᑐᐃᑦ 18-ᕈᖅᓯᒪᔪᓂᑦ ᒫᑦᓯ 10-ᒥᒃ 

ᐱᒋᐊᕐᓗᑎᒃ. ᑕᐃᒪᓕ ᐃᖃᓗᒻᒥᐅᑦ ᐅᖄᓚᖃᑦᑕᖁᔭᐅᔪᐃᑦ ᐅᑕᖅᑭᑦᑎᐊᖃᑦᑕᕐᓗᑎᓪᓗ ᓈᒻᒪᓯᑉᐸᑦ ᑲᐱᔭᐅᕕᔅᓴᖓ 

ᓯᕿᓐᖑᔭᖓ ᓇᓗᓇᐃᖅᑕᐅᓯᒪᔪᖅ. ᐃᖃᓗᒻᒥᐅᑦ ᐅᖄᓚᖃᑦᑕᕆᔅᓯ ᐃᓂᔅᓴᓕᐅᕐᓗᓯ 975-4810-ᒧᑦ.  

 

(ᑐᓵᔨᑎᒎᕈᓐᓃᖅᑐᖅ) ᐅᖃᒃᑲᓐᓂᕐᓚᒍ ᑖᒻᓇ ᐃᓄᒃᑎᑐᑦ, ᐃᖃᓗᖕᒥᐅᑕᐃᑦ ᐅᖁᒪᐃᓐᓂᖅᓯᐅᖅᑕᐅᕝᕕᖕᒧᑦ 

ᐅᖃᓗᒍᓐᓇᖅᓯᒪᔪᑦ 18-ᓂᒃ ᐅᑭᐅᓖᑦ ᐅᖓᑖᓄᓪᓗ ᑲᐱᔭᐅᓯᒪᓐᖏᑦᑐᑦ ᑲᐱᔭᐅᔪᒪᓐᓂᕈᑎᒃ ᑖᑉᓱᒧᖓ 

ᓄᕙᖕᓇᕐᔪᐊᕇᒃᑯᒻᒧᑦ. ᐃᖃᓗᐃᑦ ᐅᖁᒪᓐᓂᖅᓯᐅᖅᑕᐅᕕᒃᑯᑦ ᐱᓕᕆᔨᖏᑦ ᐊᐱᕆᕗᑦ ᐃᖃᓗᖕᒥᐅᓂᑦ 

ᐅᖃᓗᖃᑦᑕᕆᐊᖁᓗᒋᑦ ᒫᑦᓯ 10-ᖑᓕᖅᐸᑦ ᑲᐱᔭᐅᔪᒪᔪᓗᒃᑖᓄᑦ 18-ᓂᒃ ᐅᑭᐅᓖᑦ ᐅᖓᑖᓄᓪᓗ. ᑕᐃᑯᖓ 

ᐅᖃᓗᒍᓐᓇᖅᑐᑦ 975-4810-ᒧᑦ. 

(ᑐᓵᔨᑎᒍᑦ) ᐅᖃᖅᑏ, ᑖᓐᓇ ᑲᐴᑎ ᐊᑦᑕᓇᓐᖏᑦᑐᖅ ᐆᑦᑐᕋᖅᑕᐅᓯᒪᔪᖅ ᓄᕙᓐᓇᕐᔪᐊᖅᑖᕈᑎᔅᓴᐅᓐᖏᑦᑐᖅ, 

ᓴᐳᒻᒥᔾᔪᑎᔅᓴᑦᑎᐊᕙᐅᓂᖅᐹᖅ ᓄᓇᕗᒻᒥᐅᓄᑦ ᐋᓐᓂᐊᕕᒻᒦᒋᐊᖃᕋᔭᓐᖏᑦᑐᓯ ᐊᒻᒪ 

ᐃᓅᒍᓐᓃᓐᖏᑐᐃᓐᓇᕆᐊᖃᖅᑐᓯ. ᑕᐃᒫᒃ ᑕᕝᕙ ᐅᑎᕈᓐᓇᖅᓯᑎᑦᑎᓛᖅᑐᖅ ᑲᐴᑏᑦ ᑲᑎᒍᓐᓇᖅᓯᓗᑕ, 

ᐃᖃᓗᓕᐅᑎᒍᓐᓇᖅᓯᓗᑎᒃ, ᓄᓇᓖᓪᓗ ᓂᕆᕕᔾᔪᐊᕈᓐᓇᖅᓯᓗᑎᒃ, ᐃᓐᓇᑐᖃᐃᓪᓗ 

ᐊᑦᑕᓇᖅᑐᒦᓐᖏᓂᖅᓴᐅᓕᕐᓗᑎᒃ.  

 

60 ᐳᓴᓐᑎᖏᑦ ᓄᓇᕗᑦ ᑐᕌᒐᕆᑲᐃᓐᓇᖅᑕᕗᑦ ᑲᐱᔭᐅᓂᐊᕐᓗᑎᒃ, ᐊᒻᒪ 18-ᒥ ᐊᕐᕌᒍᓖᑦ ᐅᖓᑖᓄᑦ 

ᑲᐱᔭᐅᒍᓐᓇᖅᓯᒪᓐᖏᒻᒪᑕ. ᑕᐃᒪᑦᑕᐅᖅ ᐃᓐᓇᐅᔪᒍᓪᓕ ᐊᔪᕆᒐᔅᓴᐅᑦᑎᐊᕆᐊᕙᐅᒋᐊᖃᖅᑐᒍᑦ 

ᑲᐱᔭᐅᑎᖃᑦᑕᕐᓗᑕᑦᑕᐅᖅ. ᑕᐃᒪᐃᔪᒻᒥᒐᒪᑦᑕᐅᖅ, ᑲᐱᔭᐅᑎᔪᒻᒥᒐᒪ. 

 

ᐅᓪᓗᒥᒧᓪᓕ, ᓄᓇᕗᒻᒥ ᐱᐅᔪᐃᓐᓇᐸᓘᓯᒪᔪᖅ ᐅᖃᐅᓯᐅᓂᖓ ᑲᐴᑎᐅᑉ, ᑭᓯᐊᓂ ᐱᐅᓂᖅᓴᒥᒃ 

ᐊᐅᓚᑦᑎᒍᓐᓇᕐᒥᔪᒍᑦ. ᖁᔭᓕᒍᒪᔭᒃᑲ ᐃᖅᑲᓇᐃᔭᖅᑎᓕᒫᑦᑎᐊᖏᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐊᒻᒪ 

ᑲᑐᔾᔨᖃᑎᒋᕗᑦ ᓄᓇᕗᑦ ᒐᕙᒪᖓᓂ, ᕼᐊᒻᓚᐃᓪᓗ ᐃᑲᔪᖅᓯᒪᒻᒪᑕ ᖃᐅᔨᓴᑦᑎᐊᕋᓱᐊᖅᑐᑎᒃ ᑲᐱᓯᖃᑦᑕᕐᓂᖅ 

ᐊᐅᓚᑦᑎᐊᕋᓗᐊᕐᒪᖔᖅ ᐊᑦᑕᓇᖅᑐᒦᑎᑦᑎᓇᓂᓗ.  

 

ᑕᒫᓐᖓᑦ ᖃᖓᑕᓲᒃᑯᑦ ᑎᑭᑎᑦᑎᖃᑦᑕᖅᑐᑎᒃ ᖁᐊᒃᑯᕕᑦᑖᖃᑦᑕᖅᑐᑎᓪᓗ ᒐᕙᒪᕗᑦ ᖃᓄᕈᓘᔮᓗᒃ ᐱᓕᕆᓯᒪᒻᒪᑕ 

ᐊᒻᒪ ᐅᐱᒋᓪᓚᕆᑦᑐᑎᒍᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᑐᓴᕈᒥᓇᑦᓯᐊᖅᑐᖅ. ᒥᓂᔅᑕᐃᑦ ᐅᖃᐅᓯᒃᓴᖏᑦ. (ᑐᓵᔨᑎᒍᑦ) ᒥᓂᔅᑕ ᑲᒪᔨᐅᔪᖅ ᖁᓪᓕᖅ 

ᐆᒻᒪᖅᑯᑎᓕᕆᓂᕐᒧᑦ ᑯᐊᐳᕇᓴᓐᒧᑦ, ᒥᔅ ᐃᖃᓪᓗᐊᖅ. 

 

ᐊᖓᔪᖅᑳᑉ ᐅᖃᐅᓯᖓ 580 - 5(2): ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᓴᖅᑭᑎᑦᑎᕗᑦ ᓇᒻᒥᓂᓕᓐᓄᑦ ᐊᒻᒪᓗ 

ᑎᒥᖁᑎᓕᓐᓄᑦ ᐆᒻᒪᖅᑯᑎᓕᐅᕐᓂᖏᓐᓄᑦ ᐱᓇᓱᐊᒐᕐᒥᒃ (ᐃᖃᓪᓗᐊᖅ) 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. (ᑐᓵᔨᑎᒍᑦ) ᐅᓪᓛᒃᑯᑦ ᒪᓕᒐᓕᐅᖅᑎᐅᖃᑎᒃᑲ ᐊᒻᒪᓗ 

ᑕᐃᒃᑯᐊ ᑕᐅᑐᒃᑐᑦ.  

 

ᐅᖃᖅᑏ, ᖁᕕᐊᓱᑉᐳᖓ ᑐᓴᖅᑎᑦᑎᒍᓐᓇᕋᒪ ᓄᓇᕗᒻᒥ ᐆᒻᒪᖅᑯᑎᓕᕆᓂᕐᒧᑦ, ᐆᒻᒪᖅᑯᑎᓕᕆᓂᕐᒥᒃ 

ᐆᒻᒪᐃᖁᓇᖅᑑᒐᓗᐊᖅ ᑖᓐᓇ. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑕᖅᑲᐅᖓ ᓴᖅᑭᖅᓯᓯᒪᒻᒪᑕ ᑮᓇᐅᔭᓕᐅᕋᓱᑦᑏᑦ 

ᐆᒻᒪᖅᑯᑎᓕᐅᕋᓱᓐᓂᐅᒍᓐᓇᖅᑐᒥᒃ ᑭᒃᑯᑐᐃᓐᓇᕐᓄᑦ.  

 

ᐊᒻᒪ ᑐᔅᓯᕋᐅᑎᓂᒃ ᐱᖃᑦᑕᓕᖅᑐᑕ. ᑖᓐᓇ ᑮᓇᐅᔭᓕᐅᕈᑎᔅᓴᐅᒐᓱᑦᑐᖅ ᐆᒻᒪᖅᑯᑎᓕᕆᓂᕐᒧᑦ 

ᐱᒍᓐᓇᑎᑦᑎᓂᐊᖅᑐᖅ ᒐᕙᒪᒃᑯᑦ ᑎᒥᖁᑎᖏᓐᓂᒃ ᓇᒻᒥᓂᖃᐅᑎᓕᓐᓄᓪᓗ ᐊᑐᒃᑲᓐᓂᕋᔅᓴᐅᔪᓂᒃ 

ᐆᒻᒪᖅᑯᑎᓕᐅᕈᑎᓂᒃ ᐋᖅᑭᔅᓯᒍᓐᓇᕐᓗᑎᒃ ᓇᒻᒥᓂᖃᐅᑎᖏᑕ ᐃᓂᖏᓐᓂ. 

 

ᑖᓐᓇ ᓱᕈᐃᕙᓪᓕᐊᓐᖏᑦᑐᖅ ᐆᒻᒪᖅᑯᑎ ᓂᐅᕕᐊᔅᓴᐅᒍᓐᓇᖃᑦᑕᓂᐊᖅᑐᖅ ᐆᒻᒪᖅᑯᑎᓕᕆᔨᒃᑯᓐᓄᑦ, ᖃᓄᖅ, 

ᓴᓐᖏᑎᑦᑎᓗᓂ ᓄᓇᑦᑎᓐᓂ. ᐅᐱᒍᓱᓪᓚᕆᑦᑐᖓ ᑖᔅᓱᒥᖓ ᓄᓇᓕᓐᓂ ᐱᕙᓪᓕᐊᑎᑦᑎᓂᕐᒥᒃ 

ᐊᐅᓚᔾᔭᐃᒋᐊᕈᓐᓇᓂᐊᕐᖓᑦ. ᐊᒻᒪᑦᑕᐅᖅ, ᓄᓇᕗᒻᒥᐅᑦ ᐊᑭᑐᑎᓂᖅᐹᓂᒃ ᐊᑭᓖᕙᑦᑐᐃᑦ ᐆᒻᒪᖅᑯᑎᓄᑦ ᑲᓇᑕᒥ 

ᐊᑭᑦᑐᐸᓪᓕᐊᒍᔾᔭᐅᓂᐊᓐᖏᒻᒪᑕ. 

 

ᐅᓇ ᐊᑐᓐᖏᓂᖅᓴᐅᓕᖅᑎᑦᑎᑐᐃᓐᓇᔾᔮᓐᖏᑦᑐᖅ ᐅᖅᓱᐊᓗᓐᓂᒃ ᓄᓇᕘᒥ, ᐊᓪᓛᑦᑕᐅᖅ ᐱᒍᓐᓇᑎᑦᑎᓂᐊᖅᑐᖅ 

ᓄᓇᓕᓐᓂ ᑎᒥᐅᔪᓂᑦ ᑕᒪᒃᑯᓂᖓᑦᑕᐅᖅ ᕼᐊᑭᕐᕕᐅᔪᓂᑦ ᖁᐊᒃᑯᕕᐅᔪᓂᓪᓗ ᑮᓇᐅᔭᓕᐅᕈᓐᓇᑎᑦᑎᓗᑎᒃ 

ᐆᒻᒪᖅᑯᑎᓕᐊᖏᓐᓄᑦ ᖁᓪᓕᑯᓐᓄᑦ. 

 

ᖁᔭᒋᔭᖃᓪᓚᕆᑦᑐᖓᐃᓛᒃ ᓴᖅᑭᕈᓐᓇᓂᐊᖅᑕᖏᑦ ᑖᔅᓱᒪᑉ ᐱᓕᕆᓂᐅᔫᑉ. ᑮᓇᐅᔭᓕᐅᕈᑎᔅᓴᓂᒃ 

ᐊᒥᓱᕈᕆᐊᖅᓯᒍᓐᓇᓂᐊᕐᖓᑦ ᓄᓇᓕᑦᑎᓐᓂ. ᐊᒻᒪᑦᑕᐅᖅ, ᒐᕙᒪᑐᖃᒃᑯᑦ ᓄᓇᕘᓪᓗ ᐊᕙᑎᓕᕆᓂᕐᒧᑦ 

ᑐᕌᖓᖏᓐᓂᒃ ᒪᓕᑦᑎᐊᕐᓗᓂ. ᓴᖅᑭᔮᖅᑎᑦᑎᓗᓂ ᐆᒻᒪᖅᑯᑎᒥᒃ ᐃᒻᒥᓂᒃ ᓴᖅᑭᖅᓯᒍᓐᓇᓂᕐᒥᒃ ᐊᒻᒪ 

ᑮᓇᐅᔭᓕᐅᕈᑎᖃᕈᓐᓇᓂᕐᒥᒃ. ᐊᒻᒪᑦᑕᐅᖅ, ᓴᖅᑭᔮᖅᑎᑎᑦᑎᐊᒥᒻᒪᑦᑕᐅᖅ ᐱᕚᓪᓕᕈᑎᕗᖓᓂᒃ, ᒐᕙᒪᒃᑯᑦ 

ᓯᕗᓪᓕᐅᑎᓯᒪᔭᖏᑦ. ᓴᖅᑭᖅᓯᓂᐊᕐᓗᑎᒃ ᐊᐅᓚᑦᑎᓂᐊᕐᓗᑎᒃ ᓴᖅᑭᔮᖅᑎᓐᖏᓐᓇᕋᔅᓴᐅᓐᖏᑦᑐᓂᒃ 

ᓴᖅᑭᔮᖅᑏᓐᓇᕋᔅᓴᐅᔪᓂᓪᓗ ᓄᓇᕗᒻᒥᐅᓄᑦ. 

 

ᐊᒻᒪᑦᑕᐅᖅ ᐃᖅᑲᐃᑎᒍᒪᒻᒥᔭᒃᑲ ᓄᓇᕗᒻᒥᐅᓕᒫᑦᑎᐊᑦ ᐋᖅᑭᔅᓯᒍᒪᑉᐸᑕ ᓱᕈᐃᕙᓪᓕᐊᖏᑦᑐᓂᒃ 

ᐆᒻᒪᖁᑎᓕᐅᕈᑎᖏᓐᓂ ᐊᖏᕐᕋᖏᓐᓂ ᖁᓪᓕᒃᑯᑦ ᑐᔅᓯᕋᐅᑎᓂᒃ ᐱᖃᑦᑕᖅᑐᑦ ᐃᓚᓕᐅᔾᔨᔪᒪᔪᓄᑦ 

ᐆᒻᒪᖁᑎᓕᐅᖅᑐᓄᑦ ᐱᒐᓱᐊᖁᑦᑎᐊᖃᒃᑲ. 

 

ᐅᖃᖅᑎ, ᖁᓪᓕᖅ ᐆᒻᒪᖁᑎᓕᕆᔨᒃᑯᑦ ᓱᓕ ᐱᕙᓪᓕᐊᑎᑦᑎᒍᒪᐃᓐᓇᑎᐊᖁᑦ ᓴᖅᑭᔮᖅᑎᑦᑎᓗᑎᓪᓗ ᑕᒪᒃᑯᓂᖓ 

ᐊᑐᖅᑭᒐᔅᓴᐅᔪᓂᒃ ᐆᒻᒪᖁᑎᓕᐅᕈᑎᓂᒃ. ᐊᒻᒪᑦᑕᐅᖅ ᑖᓐᓇ ᑮᓇᐅᔭᓕᐅᕈᑎᔅᓴᕆᓕᖅᑕᕗᑦ ᓴᖅᑭᔮᖅᑎᑦᑐᑎᒍᑦ, 

ᐆᒻᒪᖁᑎᓕᕆᔨᒃᑯᑦ ᐃᒻᒥᒃᑰᖓᔪᓂᒃ ᐆᒻᒪᖁᑎᓕᐅᖅᑎᓂᒃ ᓴᖅᑭᖅᓯᑎᑦᑎᒐᓱᒻᒥᔪᖅ ᐊᖏᔫᑕᐅᓂᖅᓴᓂᒃ ᓄᓇᓕᓐᓄᑦ 

ᐊᐅᓚᑕᐅᔪᓂᒃ ᐆᒻᒪᖁᑎᓕᐅᕈᑎᓂᒃ ᓴᖅᑭᖅᓯᒍᓐᓇᕐᓗᑎᒃ ᐊᕙᑎᕗᑦ ᐊᑦᑐᖅᑕᐅᖏᓐᓂᖅᓴᐅᓕᕐᓂᐊᕐᖓᑦ 

ᓄᓇᕗᓪᓗ.  

 

ᑐᑭᓯᒋᐊᕈᒪᒍᔅᓯ ᖃᓄᖅ ᑐᔅᓯᕋᕈᓐᓇᕐᒪᖔᔅᓯ ᐱᖃᑕᐅᒍᓐᓇᕐᒪᖔᔅᓯ ᐆᒻᒪᖁᑎᓕᐅᖅᑎᐅᖃᑕᐅᓗᓯ 

ᖃᐅᒪᓕᐅᖅᑎᐅᖃᑕᐅᓗᓯ ᖁᓪᓕᖅ ᐆᒻᒪᖁᑎᓕᕆᔨᒃᑯᑦ ᐃᑭᐊᖅᑭᕕᖓᑕ ᒪᑉᐱᒐᖓᓅᕐᓂᐊᖁᓯ www.qec.nu.ca-

ᒧᑦ. ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕᐅᔪᖅ ᐃᓕᓐᓂᐊᖅᑐᓕᕆᓂᕐᒧᑦ ᒥᔅᑕ ᔪᐊᓇᓯ. 

 

ᐊᖓᔪᖅᑳᑉ ᐅᖃᐅᓯᖓ 581 - 5(2): ᐊᕐᕕᓕᒡᕈᐊᖅ ᐃᓕᓐᓂᐊᕐᕕᒃ ᓵᓚᒃᓴᖅᐳᖅ ᒪᕐᕉᓐᓂᒃ ᑲᓇᑕᓕᒫᒥ 

ᓴᓇᔨᒻᒪᕆᐅᓂᕐᒧᑦ ᑐᓐᓂᖅᑯᓯᐊᓂᒃ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ ᐅᖃᖅᑎ, ᐊᒻᒪᓗ ᐅᓪᓛᒃᑯᑦ ᓄᓇᕗᒻᒥᐅᑦ.  

 

(ᐃᓄᒃᑎᑑᓕᖅᑕᕗᑦ) ᐅᖃᖅᑏ, ᐊᕐᕕᓕᒡᔪᐊᖅ ᐃᓕᓐᐊᕐᕕᒃ ᒪᑐᐃᓚᐅᖅᑎᓪᓗᒍ 2019ᒥ ᑰᕌᕐᔪᖕᒥᐅᓂᒃ 

ᐃᑲᔫᑎᓯᒪᔪᖅ ᑲᑎᖃᑦᑕᕈᓐᓇᖅᓯᓯᒪᖕᒪᑕ ᖃᐅᔨᒪᔭᕐᒥᖕᓂᒃ ᐅᖃᐅᓯᖃᖅᖢᑎᒃ, ᐃᓕᖅᑯᓯᓕᕆᓪᓗᑎᒃ 

ᐱᓪᒪᕆᐅᔪᓂᒡᓗ. ᐃᓕᓐᓂᐊᕐᕕᒃ ᐃᓂᒃᓴᑦᑎᐊᕙᐅᔪᖅ ᐃᓕᓐᓂᐊᖅᑎᓄᑦ, ᐃᖅᑲᓇᐃᔭᖅᑎᓄᑦ ᓄᓇᓕᐅᖕᒥᐅᑕᓄᓪᓗ 

ᐊᒻᒪᑦᑕᐅᖅ ᑲᓇᑕᒥ ᐃᓕᓴᕆᔭᐅᓯᒪᓪᓗᓂ ᑰᕌᕐᔪᖕᒥᐅᓄᑦ ᐊᑐᖅᑕᐅᑦᑎᐊᖃᑦᑕᖅᓯᒪᓂᖓᓄᑦ. 

 

ᐊᕐᕕᓕᒡᔪᐊᖅ ᐃᓕᓐᓂᐊᕐᕕᐅᑉ ᓴᓇᒪᔭᐅᓯᒪᓂᖓᓄᑦ ᐃᑲᔫᑎᓯᒪᒋᕗᖅ, ᑖᒃᑯᐊ ᓴᓇᓐᖑᐊᖅᓯᒪᔪᑦ ᐃᒡᓗᒥᒃ 

ᑎᒥᖁᑎᐅᔪᖅ ᐃᓕᓴᕆᔭᐅᓚᐅᑦᓯᒪᔪᖅ 2020ᒥ ᑲᓇᑕᒥ ᖃᐅᔨᒪᔨᑕᕐᓄᑦ ᐃᒡᓗᓂᒃ ᓴᓇᔨᓕᕆᔨᕐᓄᑦ ᐱᑖᕕᓯᐊᕐᒥᒃ, 

ᑕᒪᒃᑭᒃ 2020ᒥ ᓴᓇᒪᓂᖓᓄᑦ ᑲᓇᑕᑦᑎᐊᕙᐅᓕᕐᑎᑦᑎᓂᕐᒧᑦ ᐊᒻᒪᓗ ᐱᑕᖅᑎᑕᐅᒋᓪᓗᑎᒃ 

ᐱᑦᑎᐊᕐᔪᐊᖅᓯᒪᓂᖏᓐᓄᑦ. 

 

ᐅᖃᖅᑏ, ᑖᓐᓇ 2020ᒥ ᓴᓇᒪᓂᖓᓄᑦ ᑲᓇᑕᑦᑎᐊᕙᐅᓂᕐᒧᑦ ᑐᓂᔭᐅᕙᒃᑐᖅ ᐱᓕᕆᐊᓄᑦ ᐱᐅᓂᖅᐹᓂᒃ 

ᑕᑯᒃᓴᐅᑎᑦᑎᓇᓱᐊᖅᖢᑎᒃ ᐃᑲᔫᑎᖁᓪᓗᒋᑦ ᑲᓇᑕᒥᐅᑦ ᐃᓅᓯᖏᓐᓄᑦ ᐱᕙᓪᓕᐊᓂᒃᑯᑦ ᐅᕝᕙᓘᓐᓃᑦ 

ᐃᓕᖅᑯᓯᖏᑎᒍᑦ.  

 

(ᑐᓵᔨᑎᒍᑦ) ᐱᐅᓛᒧᑦ ᑲᓇᑕᒥ ᐃᓕᑕᕆᔭᐅᓯᒪᔪᖅ ᐊᕐᕕᓕᒡᔪᐊᖅ ᐃᓕᓐᓂᐊᕐᕕᒃ 20-ᒋᔭᐅᓚᐅᖅᑐᖅ 

ᑐᓂᔭᐅᓚᐅᖅᑐᓂᒃ. 

 

ᐅᖃᖅᑎ, ᑕᒪᓐᓇ ᐃᓕᑕᕆᔭᐅᓂᖓ ᑕᑯᑎᑦᓯᒍᑕᐅᕗᖅ ᐱᐅᑎᒋᓂᖓᓂᒃ ᑳᓐᑐᕌᒃᑕᐅᓚᐅᖅᑐᓂᒃ ᓄᓇᕗᑦ 

ᒐᕙᒪᒃᑯᓐᓄᑦ ᐱᓕᕆᐊᒃᓴᓄᑦ. ᐋᑭᑕᒃ ᓴᓇᔪᓕᕆᔩᑦ ᐃᓐᑯᐊᐳᕇᑎᑦᑯᑦ ᕿᓚᒥᒃᑯᑦ ᓴᓇᒍᓐᓇᑦᓯᐊᓚᐅᖅᑐᑦ 

ᐃᓂᓪᓚᖓᓂᒃᓴᖓᓂᒃ ᐃᓕᓐᓂᐊᕐᕕᒃᓴᖓᑕ ᑰᒑᕐᔪᒃ ᐱᕕᑭᒃᑲᓗᐊᖅᑎᓪᓗᒋᑦ. ᐃᓕᓐᓂᐊᕐᓂᓕᕆᔨᒃᑯᑦ 



ᐅᓪᓗᑐᐃᓐᓇᖅ, ᒫᑦᓯ 5, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖁᔭᓐᓇᒦᕈᒪᕗᑦ ᐊᑯᐊᑕᒃ ᓴᓇᔪᓕᕆᔨᒃᑯᓐᓂᒃ ᓵᓚᒃᓴᓚᐅᕐᒪᑕ ᑖᒃᑯᓂᖓ ᒪᕐᕉᓐᓂᒃ ᐊᒃᓱᕈᓱᓚᐅᕐᓂᒥᓂᖏᑦ 

ᐱᐅᓛᒥᒃ ᐃᓕᓴᕐᕕᓕᐅᖅᓱᑎᒃ ᑕᖅᑭᑦ 24 ᑐᖔᓂ, ᑰᒑᕐᔪᖕᒥᐅᓄᑦ ᓄᓇᖃᖅᑐᓄᑦ ᐅᐱᒋᔭᐅᒍᓐᓇᓪᓗᐊᓕᖅᑐᓂ. 

ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᐅᐱᒋᑦᑎᐊᖃᑦᑕᖅᐸᕗᑦ ᑕᒪᒃᑯᐊ ᐃᓕᓐᓂᐊᕐᕕᖕᒥ ᖃᓄᐃᑉᐸᓪᓕᐊᔪᑯᓗᐃᑦ. ᒥᓂᔅᑕᐃᑦ 

ᐅᖃᐅᓯᒃᓴᖏᑦ, ᒥᓂᔅᑕ ᑲᒪᔨᐅᓪᓗᓂ ᓄᓇᕗᑦᒥ ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᔅ ᓇᑲᓱᒃ. 

 

ᐊᖓᔪᖅᑳᑉ ᐅᖃᐅᓯᖓ 582 - 5(2): ᐱᖁᑎᕐᔪᐊᓕᕆᓂᕐᒧᑦ ᑐᑭᒧᐊᖅᑎᑦᑎᔨ ᑎᒃᑯᐊᖅᑕᐅᓂᖓ ᓄᓇᕗᒥ 

ᐃᒡᓗᓕᕆᔨᕐᔪᐊᒃᑯᓐᓄᑦ (ᓇᑲᓱᒃ) 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐅᖃᖅᑎᑦᑎᔨ, ᐅᓪᓛᒃᑯᑦ. ᐸᓐᓂᑑᕐᒥᐅᑕᐃᑦ ᐊᒻᒪ ᓄᓇᕘᒥᐅᑦ.  

 

ᐅᖃᖅᑎ, ᐊᓕᐊᓇᐃᒍᓱᑉᐳᖓ ᑐᓴᖅᑎᑦᑎᒋᐊᔅᓴᖅ ᐃᓚᒋᔭᐅᔪᖅ ᓄᓇᕘᑉ ᒐᕙᒪᒃᑯᑦ ᑎᒃᑯᐊᖅᓯᓵᕐᒪᑕ ᔪᐊᓂ 

ᐸᓪᓗᕐᒥᒃ ᒪᑭᒪᔾᔪᑎᓄᑦ ᓄᓇᕘᒥ ᐃᓪᓗᓕᕆᔨᕐᔪᐊᒃᑯᓐᓄᑦ.  

 

ᖃᐅᓱᐃᑦᑐᕐᒥᐅᑕᔅᓴᔭᐅᓪᓗᓂ ᐸᓪᓗᖅ ᐅᐊᔭᓕᕆᔨᐅᓂᕐᒧᑦ ᐃᓕᓐᓂᐊᓚᐅᖅᑐᖅ ᓯᓚᑦᑐᖅᓴᕐᕕᔾᔪᐊᕐᒥ ᐋᑐᕚᒥ. 

ᐃᖅᑲᓇᐃᔭᓚᐅᖅᓯᒪᔪᖅ ᖁᓪᓕᖅ ᐆᒻᒪᖁᑎᓕᕆᔨᒃᑯᓐᓄᑦ ᐊᒻᒪ ᓄᓇᓕᓐᓂ ᒐᕙᒪᒃᑯᓐᓂᑦ ᐱᔨᑦᑎᕋᖅᑎᒃᑯᓐᓄᑦ, 

ᓄᓇᕘᑉ ᐃᓪᓗᓕᕆᔨᕐᔪᐊᒃᑯᖏᓐᓅᓚᐅᕋᓂ. 

 

ᐸᓪᓗᖅ ᐃᓪᓗᓕᕆᔨᕐᔪᐊᒃᑯᓐᓅᓚᐅᕋᓂ ᐃᓪᓗᓕᕆᔨᒃᑯᓐᓅᓚᐅᖅᑐᖅ, ᓅᑕᐅᓯᒪᓪᓗᓂ ᐱᓕᕆᐊᔅᓴᓄᑦ ᐊᕐᕌᓂ. 

ᐊᓕᐊᓇᐃᒍᓱᑉᐳᖓ ᐊᑕᐃᓐᓇᕈᒪᒻᒪᑦ ᒪᓂᒪᓪᓗᓂᒋᓪᓗ ᖃᐅᔨᒪᓂᕆᔭᖏᑦ ᐱᓕᕆᓯᒪᓂᑯᖏᓪᓗ 

ᒪᑭᒪᐅᑎᓕᕆᔨᐅᓪᓗᓂ ᑐᑭᒧᐊᑦᑎᑦᑎᔨᐅᓪᓗᓂ. 

 

ᐱᒃᑯᒋᑦᑎᐊᖅᐸᕋ ᐸᓪᓗᖅ ᐱᓕᕆᔨᐅᓯᒪᓂᖓᓂᒃ ᐱᓕᕆᐊᕆᓚᐅᖅᑕᖏᓐᓂᒃ ᑐᓐᖓᓱᑦᑎᑦᑐᒍᓗ ᐱᓕᕆᐊᒧᑦ 

ᑐᑭᒧᐊᑦᑎᑦᑎᔨᐅᓂᕐᒧᑦ ᒪᑭᒪᔾᔪᑎᓄᑦ ᓄᓇᕘᑉ ᐃᓪᓗᓕᕆᔨᕐᔪᐊᒃᑯᖏᓐᓄᑦ. 

 

(ᑐᓵᔨᑎᒍᑦ) ᒥᔅᑕ ᐸᓪᓗᖅ ᑎᒃᑯᐊᖅᑕᐅᓂᖓ ᓴᖅᑭᔮᖅᑎᑦᑎᕗᖅ ᐃᓪᓗᓕᕆᔨᒃᑯᑦ ᐊᖑᒪᒻᒪᖔᑕ ᑐᕌᖅᑕᕗᒻᒧᑦ 

ᐱᓕᕆᐊᒃᓴᐅᔪᓄᑦ ᑲᑐᔾᔨᖃᑎᒌᓐᓂᕗᑦ ᓯᕗᓪᓕᐅᔾᔭᐅᓂᖏᑦ ᐱᕚᓪᓕᑎᑦᓱᓂᒋᑦ ᐃᖅᑲᓇᐃᔭᕈᓐᓇᖅᑐᑦ 

ᐱᔨᑦᓯᕐᕕᐅᔪᓂᒃ. ᐊᒻᒪ ᐃᓄᐃᑦ ᐃᖅᑲᓇᐃᔭᕈᓐᓇᖅᐸᓪᓕᐊᓂᖃᖁᓪᓗᒋᑦ. ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

  

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕᐅᔪᖅ ᐃᓄᓕᕆᔨᒃᑯᓐᓄᑦ, ᒥᔅ ᓯᐅᑎᐊᐱᒃ. 

 

ᐊᖓᔪᖅᑳᑉ ᐅᖃᐅᓯᖓ 583 - 5(2): ᐃᖅᑲᓇᐃᔭᖅᑏᑦ ᐱᕙᓪᓕᐊᑎᑕᐅᓂᖏᓐᓄᑦ ᐊᖏᕈᑎᒧᑦ ᑮᓇᐅᔭᐃᑦ 

(ᓯᐅᑎᐊᐱᒃ) 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ ᐅᖃᖅᑎᑦᓯᔨ. ᐅᖃᑲᐃᓐᓇᕈᒪᒐᒪᑦᑕᐅᖅ ᐅᓇ ᐊᑐᖅᑕᕋ ᐱᕐᓇᑎ 

ᓇᑦᓯᐅᒡᒎᖅ ᓴᓇᐅᒑᐱᐊ. ᐅᐱᒋᖃᑦᑕᖅᑕᕋ ᑕᐃᓐᓇ. 

 

(ᑐᓵᔨᑎᒍᑦ) ᐅᖃᖅᑎ, ᓄᓇᕗᑦ ᒐᕙᒪᖓ ᑐᓂᔭᐅᕙᑦᑐᑦ $2,800,000-ᓂᒃ ᐊᕐᕌᒍᑕᒫᑦ ᐱᓕᕆᖃᑎᒌᓐᓂᕐᒧᑦ 

ᐊᖏᕈᑎᐅᔪᒧᑦ. ᑖᓐᓇ ᐱᕙᓪᓕᐊᔾᔪᑎᒃᓴᓄᑦ ᐃᖅᑲᓇᐃᔭᕐᓂᕐᒧᓪᓗ ᓄᓇᕗᒻᒥᐅᓄᑦ ᐊᔪᕋᔭᖏᑦᑐᓂᒃ 

ᐃᖅᑲᓇᐃᔮᖅᑖᕐᒧᑦ ᓇᓪᓕᐅᒃᑯᒫᖃᕈᓐᓇᖅᑐᓂᒃ. ᑕᕝᕙᓂ ᐊᕐᕌᒍᕆᔭᑦᑎᓐᓂᒃ ᓄᕙᖕᓇᕐᔪᐊᖅ 19 ᐱᔾᔪᑎᒋᓪᓗᒍ 

ᓄᓇᕗᑦ ᒐᕙᒪᒃᑯᑦ ᑐᓂᔭᐅᖕᒪᑕ ᒐᕙᒪᑐᖃᒃᑯᓐᓂᒃ $3,000,000-ᓂ ᐱᕙᓪᓕᐊᖃᑎᒌᕈᑎᒃᓴᒥᒃ ᐃᖅᑲᓇᐃᔮᒧᑦ 

ᒪᑭᑉᐸᓪᓕᐊᖁᓪᓗᒋᑦ ᓄᓇᕘᒥᐅᑦ ᓄᕙᖕᓇᕐᔪᐊᖅ 19 ᐱᔾᔪᑎᒋᓪᓗᒍ. 

 

ᐅᖃᖅᑎ, ᐅᐃᒍᔭᐅᖁᕙᕋ ᐅᖃᕈᓐᓇᕐᓂᕋ. 



ᐅᓪᓗᑐᐃᓐᓇᖅ, ᒫᑦᓯ 5, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑖᓐᓇ ᐱᐊᓂᒃᓯᔪᒪᖕᒪᑦ ᐅᖃᐅᓯᒃᓴᒥᓂᒃ. ᐋᒃᑳᖅᑐᖃᖅᐹ. ᐱᑕᖃᖏᒻᒪᑦ. ᑲᔪᓯᒋᑦ, 

ᒥᓂᔅᑕ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ ᐅᖃᖅᑎᑦᓯᔨ.  

 

(ᑐᓵᔨᑎᒍᑦ) ᐱᓕᕆᕝᕕᕗᑦ ᖁᓕᓂᒃ ᐱᓕᕆᐊᒃᓴᓂᒃ ᑮᓇᐅᔭᒃᑲᓐᓂᕐᓂᒃ ᐅᑯᐊᖑᓪᓗᑎᒃ:  

 

 ᐅᖓᓯᑦᑐᒥᒃ ᐆᒃᑐᕈᑕᐅᔪᒥᒃ ᐃᓕᓴᐅᑎᒥᒃ ᐊᔪᕋᔭᖏᑦᑐᓂᒃ ᓄᓇᕘᒥᐅᑦ ᐃᓕᓐᓂᐊᕈᓐᓇᖁᓪᓗᖏᑦ ᐅᖓᓯᒃᑐᒃᑯᑦ. 

ᓴᓇᔨᐅᓂᕐᒧᑦ ᐊᓪᓚᕝᕕᐅᔪᖅ ᑖᓐᓇ ᖃᕆᑕᐅᔭᒃᑯᑦ ᑲᑎᒪᔪᓐᓇᓕᖁᓪᓗᒋᑦ ᓄᓇᕗᒻᒥᐅᑦ ᓴᓇᒍᓐᓇᓂᕐᒥᒃ.  

ᐱᓕᕆᕝᕕᖏᑦ ᑕᒪᒃᑯᐊ ᐃᑲᔪᕈᓯᐊᖅᑖᐸᑦᑐᑦ ᐊᔪᕈᓐᓃᖁᓪᓗᒋᑦ ᒐᕙᒪᒃᑯᑦ ᑐᓴᕋᔅᓴᖁᑎᖏᓐᓂᒃ ᐃᓕᓴᐅᑎᓂᓪᓗ 

ᐊᒻᒪᓗ ᐃᖅᑲᓇᐃᔮᓂᒃ ᓇᓂᓯᒍᓐᓇᖁᓪᓗᒋᑦ. 

 ᐃᖅᑲᓇᐃᔮᕆᔪᒪᔭᒧᑦ ᖁᕝᕙᖅᓯᒋᐊᒃᑲᓐᓂᕐᓂᖅ ᑕᒪᒃᑯᐊ ᐃᓂᓪᓚᖓᑦᓯᐊᕐᓂᖅᓴᐅᖁᓪᓗᖏᑦ ᐊᓪᓚᕝᕕᑦᓴᐃᑦ 

ᑕᒪᒃᑯᐊᓗ ᐊᕙᑎᑦᑎᓐᓂ ᐊᓂᖅᓵᖅᐸᑦᑕᕗᑦ ᐱᐅᓂᖅᓴᐅᖁᓪᓗᒋᑦ.  

 ᓄᓇᕗᑦ ᓯᓚᑦᑐᖅᓴᕐᕕᒃ ᐋᖅᑭᒋᐊᖅᑕᐅᒃᑲᓐᓂᕐᓂᖓ ᑭᖑᕝᕕᖅᑕᐅᖁᓪᓗᖏᑦ ᑕᒪᒃᑯᐊ ᐃᒡᓗᐃᑦ ᐊᒻᒪᓗ ᑕᒪᒃᑯᐊ 

ᓱᓇᒃᑯᑖᑦ ᐱᑐᖃᐅᓗᐊᓕᖅᑐᑦ ᑲᖏᖅᖠᓂᕐᒥ ᑭᕙᓪᓕᖅ ᕼᐊᓪᒥ ᓈᒪᓗᐊᕈᓐᓃᕐᓂᖏᓐᓄᑦ. 

 ᐊᖑᓇᓱᒃᑐᓕᕆᔨᒃᑯᑦ $5,000-ᓂ ᑐᕌᖓᓂᐊᖅᓱᑎᒃ ᐃᓅᓱᑦᑐᓄᑦ.  

 ᐃᓕᓐᓂᐊᕐᕖᑦ $5,000 ᓂᐅᕕᕈᓐᓇᖁᓪᓗᒋᑦ ᐱᖁᑎᓂᒃ ᓴᓇᕐᕈᑎᓂᒡᓗ ᑕᒪᒃᑯᐊ ᓄᓇᖃᖅᑐᑦ ᓴᓇᓕᒻᒪᒃᓴᓂᕐᒧᑦ 

ᐱᕙᓪᓕᐊᖁᓪᓗᒋᑦ.  

 ᕼᐊᒪᓚᒃᑯᖏᑦ ᐊᕐᕕᐊᑦ ᐱᖓᓱᓂᒃ ᐅᖁᒪᐃᑦᑐᕐᓂᐅᑎᓂᒃ ᐱᓕᒻᒪᒃᓴᐅᑎᐅᔪᓂᒃ ᐊᔪᕈᓐᓃᖅᐹᓪᓕᖁᓪᓗᒋᑦ 

ᐅᖁᒪᐃᑦᑐᕐᓂᐅᑎᓂᒃ ᓴᓇᔪᓐᓇᓕᖁᓪᓗᒋᑦ ᕼᐊᒪᓚᒃᑯᓐᓂᑦ ᐅᔭᕋᖕᓂᐊᕐᕕᖕᓂᓪᓗ.  

 ᖃᕆᑕᐅᔭᒃᑯᑦ ᐃᓕᓴᕐᓂᖅ ᐆᑦᑐᕋᐅᑎᐅᔪᖅ ᐊᔪᕈᓐᓃᖁᓪᓗᒋᑦ ᐃᓕᓐᓂᐊᕈᒪᓐᓂᕈᑎᒃ ᓴᓇᓕᒻᒪᒃᓴᓂᕐᒧᑦ 

ᐃᑲᔪᖅᑕᐅᔪᓐᓇᕐᓂᐊᕐᒪᑕ ᐃᓕᓐᓂᐊᑎᑕᐅᓗᑎᒡᓗ ᐅᖓᓯᒃᑐᒃᑯᑦ.  

 ᐃᖅᑲᓇᐃᔭᓕᒻᒪᒃᓴᕐᓂᖅ ᐱᓕᒻᒪᒃᓴᕐᓂᕐᓗ ᐃᓕᓐᓂᐊᖅᑎᓄᑦ ᑕᒪᒃᑯᐊ ᐱᔭᕇᖅᑐᑦ ᖁᑦᑎᖕᓂᖃᖅᑐᒥᒃ 1 ᒫᓐᓇ 

ᑐᓂᔭᐅᕙᖕᓂᐊᓕᖅᑐᑦ ᐃᓕᓐᓂᐊᖅᑕᒥᓐᓂᒃ ᐱᓇᓱᓕᖁᓪᓗᒋᑦ. 

 

ᐅᖃᖅᑎ, ᐊᒃᓱᐊᓗᒃ ᐅᐱᒋᕙᒃᑲ ᐱᕙᓪᓕᐊᕈᑎᐅᓯᒪᔪᑦ ᐊᑐᐃᓐᓇᐅᓯᒪᔪᓪᓗ ᑮᓇᐅᔭᐃᑦ ᐱᓪᓗᒋᑦ 

ᐃᑲᔪᖅᑐᐃᓐᓇᕈᒪᕙᒃᑲ ᓄᓇᕗᒥᐅᑕᐃᑦ ᑕᒪᑦᓱᒨᓇ ᐊᑲᐅᓈ7ᕕᖃᖁᓪᓗᒋᑦ, ᐱᕕᖃᖅᑎᑕᐅᔪᑦ ᐊᑲᐅᓈᕐᓗᒋᑦ. 

ᑭᒃᑯᑐᐃᓐᓇᕐᓄᑦ ᑐᓴᕈᑏᑦ ᑐᓴᖅᑎᑕᐅᒍᒫᖅᑐᑦ ᑕᒪᒃᑯᐊ ᑲᔪᓯᓕᖅᐸᑕ. ᖁᔭᓐᓇᒦᒃ, ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᐃᓱᓕᒻᒪᑕ. ᑲᔪᓯᓗᑕ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 

ᒪᓕᒐᓕᐅᖅᑎ ᐅᖅᓱᖅᑑᕐᒧᑦ ᒥᔅᑕ ᐋᖁᐊᖅ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 828 - 5(2): ᕿᖕᓂᖅ ᐅᕝᕙᓘᓐᓃᑦ ᕿᒻᒥᖅ (ᐋᖁᐊᖅ)  

 

ᐋᖁᐊᖅ: ᖁᐊᓇᖅᑯᑎᑦ ᐅᖃᖅᑎ. ᐅᓪᓛᒃᑰᖅᐸᑉᓯ ᑕᒪᑉᓯ, ᓄᓇᖃᑎᒃᑲᓪᓗ ᐊᒻᒪᓗ ᐊᐃᑉᐸᕋ ᑕᐅᑐᖕᓂᖅᐸᑦ 

ᒍᒻᒧᐊᓃᖅᐸᒋᑦ. ᑕᒪᐅᖓᐅᔪᓐᓇᖅᑑᒐᓗᐊᖅ ᑭᓯᐊᓂ ᐊᖏᖅᑕᐅᑉᐸᑦ ᑭᓯᐊᓂ. (ᑐᓵᔨᑎᒍᑦ) ᓂᕆᐅᑦᑎᐊᕋᓗᐊᖅᑐᖓ 

ᑐᓵᒐᒃᓴᑦᑎᐊᕙᓂᒃ ᐅᓪᓗᒥᐅᔪᖅ. 

 

(ᑐᓵᔨᑎᒎᖏᑦᑐᖅ) ᐅᑉᓛᖅ ᓇᖏᖅᓯᔪᖓ ᐅᕙᒻᓂᒃ ᐅᖃᐅᓯᖃᕈᒪᑉᓗᖓ. ᐃᓛᓂᑦ ᑐᓴᓂᕐᓗᒃᐸᒃᑲᑉᑕ 

ᐃᓅᓱᒃᑑᕙᓪᓛᓂᕐᒧᑦ ᓄᑕᕋᐅᕙᓪᓛᕐᓂᕐᒧᓪᓘᓐᓃᑦ ᐊᒻᒪᓗ ᐃᓄᑐᖃᐅᕙᓪᓛᕐᓂᕐᒧᑦᑕᐅᖅ, ᑐᓴᓂᕐᓗᒃᐸᒃᑲᑉᑕ.  

 



ᐅᓪᓗᑐᐃᓐᓇᖅ, ᒫᑦᓯ 5, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᑉᓱᒪᓂ ᐊᐃᑉᐸᕋ ᑲᑎᓵᖅᖢᒍ ᓄᓇᒥᓄᑦ ᐊᐅᓪᓚᖅᓯᒪᓕᕋᑉᑕ ᑕᐃᑯᖓ ᑕᓗᕐᔪᐊᓄᑦ, ᒪᓕᒃᓯᒪᓕᕋᑉᑯ. ᓴᑭᒐᓗᐊᕋ 

ᑕᐃᓐᓇ ᒥᔅᑕ ᑑᓂ ᐃᑦᑐᖓᑦ ᐃᓅᓱᐃᖅᑑᒐᓗᐊᖅᐸᑦ (ᑐᓵᔨᑎᒍᑦ) ᐱᖃᓐᓂᖅᑐᐊᓘᓚᐅᖅᑐᖅ. (ᑐᓵᔨᑎᒎᕈᓐᓃᖅᑐᖅ) 

ᐃᓱᒪᒋᑉᓗᒍᑦᑕᐅᖅ ᖁᔭᓕᑉᓗᒍᑦᑕᐅᖅ. 

 

ᑕᐃᑉᓱᒪᓂᒃ ᓂᕿᓂᒃ ᑐᓂᐅᕋᐃᔪᖕᒪᑦ ᐃᓄᖕᓄᑦ ᐃᑲᔪᕈᒪᓪᓗᓂ ᓄᓇᖅᑲᑎᒥᖕᓂᒃ. ᐊᑕᐅᓯᐊᖅᖢᓂ ᑐᓴᐅᑎᒃᑯᑦ 

ᓈᓚᐅᑎᒃᑰᐊᖅᑐᖅ ᐃᒫᑐᑦ ᑐᓴᖅᑕᕋ, ᑐᓴᑦᓯᐊᖅᑕᕋ. ᕿᖕᓂᕐᒥᒎᖅ ᓂᕆᔪᒪᔪᖃᖅᐸᑦ ᐃᒡᓗᒪ ᓯᓚᑖᓂ 

ᐊᐃᒃᓯᖅᓯᓐᓇᕆᐊᓕᒃ, ᕿᖕᓂᖅᑐᖃᕈᒪᒃᐸᑦ. ᑕᐃᒫᒃ ᑐᓴᖅᑕᕋ. ᑕᐃᑉᓱᒪᓂᑐᑦ ᓄᑕᕋᐅᑎᓪᓗᖓ ᑕᓪᓕᒪᓂᒃ 

ᐅᑭᐅᖃᖅᑎᓪᓗᖓ ᐃᓅᕕᖕᒧᑦ ᐊᐅᓪᓚᖅᓯᒪᓕᕋᒪ ᐅᖃᐅᓯᕋ ᑕᒻᒪᖅᐱᐊᖅᓯᒪᖕᒪᑦ. 

 

ᐃᓕᓴᐃᓐᓇᖅᓯᒪᑉᓗᒋᑦᑕᐅᖅ ᔭᓗᓇᐃᒧᓪᓗ ᐃᖃᓗᒃᑑᑦᑎᐊᒧᓪᓗ. ᑕᒪᑉᑯᓂᖓ ᖃᐅᔨᒪᖏᓐᓇᒪ. 

ᑕᓗᕐᔪᐊᓅᓕᓵᖅᖢᖓ ᐅᖄᓪᓚᖕᒪᑦ ᕿᖕᒥᖅᑐᖃᕈᒪᒃᐸᑦ ᐃᒡᓗᖓᑕ ᓯᓚᑖᓃᑦᑐᖃᖅᑐᕉᖅ ᐊᐃᒃᓯᖅᓯᓐᓇᕆᐊᓕᒃ. 

ᓱᓇᐅᕝᕙ ᐃᒫᒃ ᐅᖃᕐᓂᕋᖅᑐᖅ ᕿᖕᓂᖅ. ᕿᖕᓂᖅᑐᖃᕈᒪᒃᐸᑦ.  

 

>>ᐃᒡᓚᖅᑐᑦ 

  

(ᑐᓵᔨᑎᒍᑦ) ᐃᒍᓇᖅᓯᒪᔪᖅ ᐃᖃᓗᒃ, ᐄᑦᑎᐊᖅ. ᐊᒻᒪᓗ ᐃᖃᖅᑏ, ᕿᖕᓂᔭᐅᓯᒪᔪᒥᒃ ᐃᖃᓗᖕᒥᒃ ᐱᔪᒪᓂᖅᓴᐅᔪᖓ 

ᐊᓯᐊᓂᐅᖏᑦᑐᖅ. ᖁᔭᓐᓇᒦᒃ, ᐅᖃᖅᑏ. 

 

>>ᐃᒡᓚᖅᑐᑦ 

 

>>ᐸᑦᑕᑐᖅᑐᑦ 

  

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐃᖃᓗᐃᑦ-ᒪᓂᕋᔭᖕᒧᑦ, ᒥᔅᑕ ᓚᐃᑦᓯᑑᓐ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 829 - 5(2): ᔫᑳᓐᒥ ᐃᒡᓗᓕᐅᕐᓂᕐᒧᑦ ᐱᒋᐊᖅᑕᐅᔪᓄᑦ ᑮᓇᐅᔭᖃᕐᕕᒃ 

(ᓚᐃᑦᓯᑑᓐ)  

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᓪᓛᒃᑯᑦ ᐊᒻᒪᓗ ᑕᓪᓕᒥᕐᒥ ᐅᓪᓗᖅᓯᐅᑦᓯᐊᕆᑦᑎ.  

 

ᐅᓪᓗᒥ ᓇᖏᖅᓯᕗᖓ ᐅᓪᓗᒥ ᓵᑦᓯᓐᓄᐊᖅᓯᓂᐊᕋᒪ ᔫᑳᓐ ᒐᕙᒪᒃᑯᖏᓐᓄᑦ ᐃᓪᓗᓕᕆᓂᕐᒧᑦ ᑮᓇᐅᔭᖃᕈᑎᐅᔪᒥᒃ. 

ᐅᖃᖅᑎ, ᔫᑳᓐ ᒐᕙᒪᒃᑯᖏᑦ ᓴᖅᑮᓚᐅᖅᐳᑦ 2017-ᒥ ᑖᒃᑯᓇᖓᑦ ᑮᓇᐅᔭᓂᒃ ᐊᑭᑐᔫᑎᓂᒃ ᑐᕌᕈᓐᓇᖁᓪᓗᒋᑦ 

ᐃᓪᓗᑖᕈᑕᐅᔪᓐᓇᖅᑐᓄᑦ ᑕᒪᒃᑯᐊ ᐃᓪᓗᑭᑦᓴᓗᐊᕐᓂᖅ ᐱᔾᔪᑕᐅᓪᓗᓂ. 

 

ᐅᖃᖅᑎ, ᐊᕐᕌᒍᑦ ᐱᖓᓱᑦ ᐊᓂᒍᖅᑐᑦ ᑖᒃᑯᐊ ᑮᓇᐅᔭᑦ ᐃᑲᔪᖅᓯᓯᒪᔪᑦ 33-ᓂᒃ ᐱᓕᕆᐊᓂᒃ 350-ᓂᒃ ᓄᑖᓂᒃ 

ᐃᓪᓗᑖᕈᑕᐅᓪᓗᓂ. ᑖᒃᑯᐊ ᑮᓇᐅᔭᐃᑦ ᑕᐃᒪᐃᒍᓐᓇᖅᓯᓯᒪᔪᑦ ᑮᓇᐅᔭᖃᖅᑎᑦᑎᓯᒪᒍᓐᓇᖅᓱᑎᒃ ᓯᒃᑮᑦ $60-

90,000-ᒧᑦ ᐃᓪᓗᒧᑦ ᑐᕌᒐᕆᔭᒧᑦ ᐊᖑᒪᓇᓱᑦᓱᑎᒃ ᐃᓱᒪᔅᓴᖅᓯᐅᒃᑲᓐᓂᖅᓱᑎᒃ ᑭᓐᖑᖅᑕᖏᑦ ᐱᓪᓗᒋᑦ 

ᐃᓐᓇᕆᔭᐅᔪᑦ ᑮᓇᐅᔭᓕᐅᓗᐊᖏᑦᑐᓪᓗ ᐊᑐᖅᑐᐊᖅᐸᑦᑐᑦ ᔫᑳᓐ ᐃᓪᓗᓕᕆᔨᒃᑯᓐᓂ ᐃᓪᓗᖃᖏᑦᑐᓪᓗ 

ᐃᓅᓱᑦᑐᐃᓪᓗ. 

 

ᐅᖃᖅᑎ, ᐊᔾᔨᐸᓗᐊᓂᒃ ᓄᓇᕗᒥ ᐊᒃᓱᐊᓗᒃ ᐃᑲᔪᖅᐹᓪᓕᕈᑎᐅᒐᔭᖅᑐᖅ ᐃᓪᓗᑭᑦᓴᓗᐊᕐᓂᖅ ᐱᔾᔪᑎᒋᓪᓗᒍ. 

ᓄᓇᕗᑦ ᐃᓪᓗᓕᕆᔨᕐᔪᐊᒃᑯᑦ ᐱᖃᑎᖃᖅᓱᑎᒃ ᑲᓇᑕᒥ ᐃᓪᓗᓕᕆᔨᕐᔪᐊᒃᑯᖏᓐᓂᒃ ᓱᓕ ᓴᓇᐃᓐᓇᖅᐸᑦᑐᑦ 

ᐃᓪᓗᓕᐅᖅᐸᔅᓱᑎᒃ ᐅᓄᖅᓯᕙᓪᓕᐊᓪᓗᑎᒡᓗ ᒫᓐᓇᓵᕈᓗᒃ 2019 ᐃᓪᓗᓕᕆᔨᒃᑯᑦ ᓇᓗᓇᐃᖅᓯᓚᐅᖅᑐᑦ 85-ᓂᒃ 

ᓄᑖᓂᒃ ᐱᔭᕇᖅᓯᓂᖏᓐᓂᒃ ᓴᓇᒃᑲᓐᓂᖅᓱᑎᓪᓗ 80-ᑲᓐᓂᕐᓂᒃ ᐃᓪᓗᓂᒃ. ᑲᑎᑦᑐᒋᑦ ᑖᒃᑯᐊ ᐊᑭᖃᓚᐅᖅᑐᑦ 

$130 ᒥᓕᐊᓐ ᑮᓇᐅᔭᓂᑦ ᐊᕐᕌᒍᒥ. ᑖᓐᓇ ᐊᖏᔪᑲᓪᓚᐅᔪᖅ ᑮᓇᐅᔭᖅᑐᕈᑕᐅᔪᖅ ᐳᐃᒍᖅᑕᐅᔭᕆᐊᖃᓐᖏᑦᑐᖅ 

ᑭᓯᐊᓂ ᑕᑯᑎᑦᓯᓗᐊᑲᓪᓚᑦᑐᖅ ᑮᓇᐅᔭᖅᑐᕈᑕᐅᔪᑦ ᓇᒧᓐᖓᖅᐸᓐᓂᖏᑦ ᓄᓇᕗᒻᒥ ᐃᒡᓗᒧᑦ.  

 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐊᑭᑦᑐᐸᓪᓕᐊᖏᓐᓇᖅᐳᑦ ᐃᒡᓗᓕᐅᖅᐸᓐᓂᖏᑦ ᒫᓐᓇᓗ $650,000 -ᒥᒃ 

ᐊᑭᖃᖅᐸᓕᖅᓱᑎᒃ. ᐅᔾᔨᖅᑐᖅᑕᐅᓯᒪᔪᑦ ᓇᒻᒥᓂᖁᑎᖃᖅᑐᑦ ᓴᓇᑦᓯᐊᓂᖅᓴᐅᓗᑎᒃ ᑕᐃᒪᐃᖏᓐᓇᖅᑰᕐᒥᔪᖅ 

ᐃᒡᓗᓕᕆᓂᕐᒥᒃ. 



ᐅᓪᓗᑐᐃᓐᓇᖅ, ᒫᑦᓯ 5, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ, ᐊᓯᖏᓐᓂᒃ ᐊᕕᑦᑐᖅᓯᒪᓂᐅᓂᖅ ᒐᕙᒪᒃᑯᑦ ᑮᓇᐅᔭᖅᑐᕈᑎᒋᕙᑦᑕᖏᑦ ᑕᑯᑦᓯᕗᑦ ᒥᑭᓂᖅᓴᑯᓗᒻᒥᒃ 

ᐃᒡᓗᓕᕆᓂᕐᒥᒃ ᓴᓇᓂᐅᕙᑦᑐᒥᒃ. ᑕᐃᒪᐃᒐᓗᐊᕐᓗᓂ, ᐅᑉᐱᕆᕙᕋ ᐊᔾᔨᐸᓗᐊᓂᒃ ᓄᓇᕗᒻᒥ ᑮᓇᐅᔭᖅᑕᖃᖅᐸᑦ 

ᐱᕚᓪᓕᒃᑲᓐᓂᕈᑕᐅᒐᔭᖅᑐᑦ ᐃᒡᓗᓕᐅᖅᐸᑦᑐᑦ ᐃᒡᓗᑭᑦᓴᕐᓂᖅ ᐊᖑᒪᔭᐅᑦᓯᐊᓂᖅᓴᐅᓕᖁᑉᓗᒍ 

ᐊᑭᑭᓐᓂᖅᓴᐅᕙᓪᓗᑎᒃ.  

 

ᒫᓐᓇ ᐊᑲᐅᓈᖅᑰᕐᒪᑦ ᐊᐱᖅᑯᑎᒃᓴᖃᕐᓂᐊᖅᑐᖓ. ᑖᒃᑯᐊ ᐅᖃᐅᓯᒃᓴᕆᕙᒃᑲ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᑲᖏᖅᖠᓂᐅᑉ ᐅᐊᖕᓇᖓᓄᑦ-

ᐃᒡᓗᓕᒑᕐᔪᖕᒧᓪᓗ, ᒥᔅ ᑕᐅᑐᓐᖏ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 830 - 5(2): ᖁᕝᕙᖅᑎᑦᑎᖃᑎᒌᑦᑕ (ᑕᐅᑐᓐᖏ)  

 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑏ. ᐅᑉᓛᒃᑰᖅᐸᒃᑲ ᐃᒡᓗᓕᒑᕐᔪᖕᒥᐅᑕᐃᑦ ᑲᖏᖅᓯᓂᕐᒥᐅᑕᐃᑦ ᐊᒻᒪ ᒥᓯᔅ ᐅᒡᔪᒃ, 

ᐃᓐᓇᕆᖃᑕᐅᒐᑦᑎᒍᑦ.  

 

ᐅᖃᖅᑎᑦᑎᔩ, ᓇᖏᖅᓯᔪᖓ ᐱᓇᓱᐊᕈᓯᓗᒃᑖᕐᒥᒃ ᐅᖃᐅᓯᖃᕋᒪ ᑕᒪᑐᒥᖓ ᓇᕐᕈᖃᑦᑕᕐᓂᕐᒥᒃ ᐅᕕᓂᒃ 

ᐱᔾᔪᑕᐅᓪᓗᓂ. ᑭᓯᐊᓂ ᐅᖃᕈᒪᔪᖓ ᐅᑉᓗᒥ ᖃᐅᔨᖃᑦᑕᕋᒪ ᐃᓅᖃᑎᒃᑲ, ᐅᕙᖓᑦᑕᐅᖅ ᐃᓅᒐᒪ ᓲᖃᐃᒻᒪᑦ, 

ᐃᓄᖕᒥᒃ ᐊᔪᕈᓐᓃᖅᑐᖃᕆᐊᕌᖓᑦ ᐃᒪᓐᓇ ᐊᔪᖅᑐᖅ. ᐃᓱᒪᓕᑲᐅᑎᒋᕙᒃᑲᑦᑕ ᐃᓅᖃᑎᕗᑦ ᐊᔪᖅᑐᖅ, 

ᐱᔪᓐᓇᓐᖏᑦᑐᖅ. ᑕᐃᒪᓐᓇᐃᓕᐅᕆᐊᖃᓐᖏᓐᓇᑦᑕ. 

 

ᐅᕙᒍᑦ ᐃᓄᒃᑎᒍᑦ ᐊᔪᓐᖏᑦᑐᒍᑦ. ᐃᓱᒪᒋᔭᖅᐳᑦ ᓴᖑᔭᕆᐊᖃᓕᖅᑐᖅ. ᑕᑯᒑᖓᑦᑕ ᐱᔭᕆᐅᖅᑐᒥᒃ 

ᐃᓅᖃᑎᑦᑎᓐᓂᒃ ᐆᒃᑑᑎᒋᓗᒍ ᓯᕗᓕᖅᑎᕗᑦ ᐊᒻᒪ ᐆᒃᑑᑎᒋᓗᒍ ᐅᖃᖅᑎᕗᑦ, ᐊᔪᓐᖏᑦᑐᑦ! ᐱᔪᓐᓇᑦᑎᐊᖅᑐᑦ! 

 

ᑕᐃᒪᓐᓇ ᐅᕙᒍᑦ ᐃᓅᖃᑎᑦᑎᓐᓂᑦ ᓱᖏᐅᑎᓯᒪᓗᐊᓕᕋᑦᑕ. ᐃᓅᖃᑎᕗᑦ ᐊᒻᒧᑦᑎᖅᓱᒍ, ᐊᒻᒪ 

ᐃᓅᖃᑎᒋᓐᖏᑕᖅᐳᑦ ᖁᕝᕙᖅᑎᑦᑎᐊᓕᖅᓱᒍ. ᑕᐃᒪᓕ ᐃᓅᖃᑎᒃᑲ ᓄᓇᕗᒻᒥ ᐅᖃᐅᑎᕙᒃᑲ, ᖁᕝᕙᖅᒌᓚᐅᖅᑕ 

ᑕᑉᐱᖅᑐᐃᑦᑎᐊᓚᐅᖅᑕ ᓯᕗᓕᑦᑎᓐᓂᑦ ᐊᒻᒪ ᐊᓯᑦᑎᓐᓂᒃ ᐃᓄᖕᓂᒃ ᐳᖅᑐᔪᓄᑦ ᐱᓕᕆᓕᖅᑐᓂᒃ 

ᐊᔪᓐᖏᓐᓂᕋᕐᓗᒋᑦ ᐊᒻᒪᓗ ᐅᖃᐅᑎᖃᑦᑕᕐᓗᒋᑦ ᖃᑯᑎᒃᑯᑦ “ᐱᔪᓐᓇᑦᑎᐊᖅᑐᑎᒃ, ᐊᔪᓐᖏᑦᑎᐊᖅᑐᑎᒃ 

ᑲᔪᓯᑦᑎᐊᕆᑦ.” ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐊᕐᕕᐊᑦ ᐅᐊᖕᓇᖓᓄᑦ-ᑎᑭᕋᕐᔪᐊᕐᒧᓪᓗ, 

ᒥᔅᑕ ᒪᐃᓐ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 831 - 5(2): ᐊᕐᕕᐊᑦ - ᒪᑐᓯᒪᓚᐅᖅᑎᓪᓗᒍ (ᒪᐃᓐ)  

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐅᑉᓛᑦᓯᐊᖅ ᒪᓕᒐᓕᐅᖅᑎᐅᖃᑎᒃᑲ. (ᑐᓵᔨᑎᒍᑦ) ᐅᓪᓗᑐᐃᓐᓇᐅᒻᒪᑦ ᖁᕕᐊᓇᖅᑐᒥᒃ 

ᐅᖃᕈᒪᖅᑲᐅᔪᖓ. ᑖᒃᑯᐊ ᒪᐃᐳᓪ ᓖᑉᔅ ᐱᑦᑎᐊᖅᑐᒻᒪᕆᐅᖕᒪᑕ ᑕᒫᓂ ᐊᕐᕌᒍᒥ. ᐊᓯᖏᓐᓂᒃᑕᐅᖅ 

ᐅᖃᐅᓯᖃᕆᐊᖃᕐᒥᒐᒪ ᐅᓪᓗᒥ.  

 

(ᑐᓵᔨᒃᑰᖏᑦᑐᖅ) ᐊᕐᕕᐊᑦ ᐊᓂᑦᑕᐃᓕᑎᑕᐅᓯᒪᓕᕐᒪᑦ ᐃᓄᖏᑦ 100-ᐅᓗᐊᖅᑐᓂᑦ ᐅᓪᓗᓂᑦ. ᒫᓐᓇ 115-

ᓐᖑᖅᑰᓕᖅᑐᑦ ᐅᓪᓗᐃᑦ. ᓈᓴᐃᓯᒪᓐᖏᒃᑲᓗᐊᖅᖢᖓ ᓂᕆᐅᑦᑎᐊᖅᐳᖓ ᑖᓐᓇ ᐊᓂᑦᑕᐃᓕᓂᖅ ᐊᕐᕕᐊᓂ 

ᐃᓱᓕᕝᕕᒐᓛᖅᑕᖓᓄᑦ ᑭᓯᐊᓂ ᐃᓱᒫᓗᒃᑲᒪ ᐃᓱᓕᑉᐸᑦ ᑲᔪᓰᓐᓇᖅᑐᖃᓛᕐᒪᑦ ᐊᑲᐅᓐᖏᑦᑐᓂᒃ 

ᓂᕈᐊᖅᑎᒋᓯᒪᔭᓐᓂᒃ. 

 



ᐅᓪᓗᑐᐃᓐᓇᖅ, ᒫᑦᓯ 5, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑐᓐᖓᕕᒋᓪᓗᒍ ᑐᓴᖅᐸᓪᓕᐊᔭᒃᑲ ᑕᐃᒃᑯᓇ ᑕᒪᒃᑯᐊ ᑭᖑᕙᕆᐊᖅᓯᒪᓂᖏᓐᓄᑦ. ᑕᐃᒪᐃᒻᒪᓪᓗ, ᓈᒻᒪᒃᑲᔭᖅᑐᕆᒐᒃᑯ 

ᐸᕐᓇᒃᑕᐅᑉᐸᑦ ᖃᓄᖅ ᐊᓐᖑᑎᓯᒪᓂᖅ ᑭᖑᕙᖅᓯᒪᓂᖏᑦ ᑖᓐᓇ ᐊᓂᑦᑕᐃᓕᓂᕐᒧᑦ ᓴᖅᑭᑦᑎᑕᐅᓯᒪᔪᑦ 

ᓄᓇᓕᖁᑎᓐᓂ. 

 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᓯᔩ, ᒐᕙᒪᒃᑯᑦ ᐃᓱᒪᒃᓴᖅᓯᐅᖁᒐᓗᐊᖅᐸᒃᑲ ᐸᕐᓇᒍᑎᓕᐅᖁᕙᒃᑲ 

ᒪᑭᑉᐹᓪᓕᕈᑕᐅᒐᔭᖅᑐᒥᒃ ᐊᕐᕕᐊᕐᒥᐅᑕᓄᑦ. (ᑐᓵᔨᑎᒍᑦ) ᒐᕙᒪᒃᑯᑦ ᓴᖅᑭᑦᑎᖁᓪᓗᒋᑦ ᐅᑎᖅᐸᓪᓕᐊᔾᔪᑕᐅᓂᐊᖅᑐᒥᒃ 

ᐊᕐᕕᐊᓂ. ᑖᓐᓇ ᐊᑯᓂᐅᔪᒥᒃ ᐊᓂᑦᑕᐃᓕᓂᖏᖕᓄᑦ ᐊᓐᖑᑎᖁᓪᓗᒍᓗ ᓄᓇᓕᒃ ᓲᕐᓗ 

ᐋᓐᓂᐊᖃᕐᓇᓐᖏᑦᑐᓕᕆᓂᖅ, ᐃᓱᒪᒥᒍᑦ ᐃᓗᐊᓐᖏᓕᐅᕈᑎᖃᖅᑐᓂᑦ, ᑭᒍᓯᕆᓂᕐᒧᑦ, ᓄᑖᓐᖑᖅᑎᕆᓂᖅ 

ᐃᒡᓘᕙᒌᖅᑐᓂᑦ ᓇᖕᒥᓂᕆᔭᐅᔪᓂᑦ ᐃᑲᔪᖅᑐᐃᓂᖅ,  

ᐃᓕᓐᓂᐊᕐᓂᖅ ᒥᑭᓛᓂᑦ ᖁᕝᕙᓯᓐᓂᖕᓄᑦ 12-ᓄᑦ, ᐊᒻᒪᓗ ᐃᓐᓇᐃᑦ ᐃᓕᓐᓂᐊᕐᓂᖏᑦ, ᒐᕙᒪᒃᑯᓂᓪᓗ 

ᐱᔨᑦᑎᕋᕈᑕᐅᔪᑦ, ᐃᓄᓕᕆᓂᕐᒧᑦ, ᐃᓚᔮᕇᓐᓄᓪᓗ ᐃᑲᔪᖅᑐᐃᓱᓂᖅ, ᐊᒻᒪᓗ ᓱᕈᓯᕐᓂᒃ ᐸᖅᑭᒃᓯᓂᖅ. 

 

ᐅᖃᖅᑏ, ᐅᖃᐅᓯᕆᓐᖏᑕᒃᑲ ᑕᐃᒪᐅᔪᒃᓴᐅᒻᒥᔫᒐᓗᐊᑦ ᐅᖃᐅᓯᕆᔭᓐᓂ. ᓲᕐᓗ ᒪᓕᒐᓕᕆᓂᕐᒧᑦ, ᐱᖅᑯᓯᓕᕆᓂᕐᒧᑦ 

ᐊᒻᒪᓗ ᑐᑭᓯᓇᑦᑎᐊᖁᓪᓗᒍ. ᐅᖃᓐᖏᑦᑐᖓ ᒪᑐᐃᖅᓯᒃᑲᓐᓂᕐᓂᕐᒧᑦ ᐸᕐᓇᐅᑎ, ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐱᓕᕆᕝᕕᖓᓄᑦ ᑲᒪᒋᔭᐅᓯᒪᔪᖅ. ᐊᑐᓕᖁᔨᕗᖓᓕ ᒪᑭᑉᐸᓪᓕᐊᓂᕐᒧᑦ ᐸᕐᓇᐅᑎᓕᐅᖅᑕᐅᓗᓂ ᑖᓐᓇ ᓄᓇᓕᐅᔪᖅ 

ᒪᑭᒃᑲᓐᓂᖁᓪᓗᒍ ᐊᓂᑦᑕᐃᓕᒪᔭᕆᐊᖃᕐᓂᖅ ᐊᓂᒍᖅᐸᑦ.  

 

ᓈᒻᒪᒃᓯᑉᐸᑦ ᐊᐱᖅᑯᑎᖃᕐᓂᐊᕋᒪ ᓯᕗᓕᖅᑎᒧᑦ ᑖᓐᓇ ᐱᔾᔪᑎᒋᓪᓗᒍ. (ᑐᓵᔨᑎᒎᕈᓐᓂᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐃᖃᓗᒃᑑᑦᓯᐊᕐᒧ, ᒥᔅ ᐃᖃᓪᓗᐊᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 832 - 5(2): ᕿᑎᕐᒥᐅᓂ ᐃᑦᑕᕐᓂᓴᓕᕆᔨᒃᑯᑦ (ᐃᖃᓪᓗᐊᖅ)  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. (ᑐᓵᔨᑎᒍᑦ) ᐅᖃᖅᑏ, ᓂᑯᕕᑉᐳᖓ ᐅᓪᓗᒥ 

ᖁᕕᐊᓲᑎᒋᔪᒪᓪᓗᒋᑦ ᕿᑎᕐᒥᐅᑦ ᐱᖅᑯᓯᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓇᓪᓕᐅᓂᖅᓯᐅᕐᒪᑕ 25-ᓄᑦ ᐊᕐᕌᒍᓄᑦ 

ᓇᓪᓕᐅᓂᖅᓯᐅᕐᓂᖏᖕᓄᑦ. ᐊᒻᒪᓗ, ᖃᐅᑉᐸᑦ ᓯᕙᑖᕐᕕᐅᓕᖅᐸᑦ ᒫᑦᓯ 6 1:30 ᐅᓐᓄᓴᒃᑯᑦ ᐱᖓᓐᓇᒥ 

ᓯᕿᓐᖑᔭᖓ ᒪᓕᓪᓗᒍ, ᖃᕋᓴᐅᔭᒃᑯᑦ ᕙᐃᔅᕗᒃᑯᑎᒍᑦ ᓇᓪᓕᐅᓂᖅᓯᐅᕐᓂᖃᓛᕐᒪᑕ ᐊᒻᒪᓗ ᓄᕙᒡᔪᐊᕐᓇᒧᑦ 

ᖃᓄᐃᓕᐅᖅᑕᐃᓕᒪᖁᔨᔾᔪᑏᑦ ᐲᖅᑕᐅᑉᐸᑕ ᓄᓇᓖᑦ ᑲᑎᓛᕐᒪᑕ ᑖᓐᓇ ᓇᓪᓕᐅᓂᖅᓯᐅᕈᑎᒋᔭᐅᓗᓂ. 

(ᑐᓵᔨᑎᒎᕈᓐᓃᖅᑐᖅ) ᖁᐊᓇ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᐊᑎᖁᑎᖃᕈᓐᓃᕋᒪ, ᑲᔪᓯᓗᑕ. ᐅᑎᖅᑎᑕᐅᓃᑦ ᐅᖃᐅᓯᒃᑯᑦ 

ᐊᐱᖅᑯᑎᕕᓃᑦ. ᒥᓂᔅᑕᐅᔪᖅ ᑲᒪᔨᐅᓪᓗᓂ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᔅ ᓇᑲᓱᒃ. 

 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 1161 - 5(2): ᐃᓄᓕᒫᖅᓯᐅᑎᓄᑦ ᐃᒡᓗᒃᓴᐃᑦ ᓴᓇᔭᐅᓂᖏᓐᓄᑦ 

ᐸᕐᓇᐅᑎᑦ (ᓇᑲᓱᒃ) 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑭᐅᔾᔪᑎᖃᕈᒪᒐᒪ ᐊᐱᖅᑯᑕᐅᓚᐅᖅᑐᒧᑦ ᒪᓕᒐᓕᐅᖅᑎ 

ᐃᒥᓕᐊᓄ ᕿᓐᖑᕐᒧᑦ ᐊᐱᖅᓲᑕᐅᓚᐅᖅᑐᒧᑦ ᐊᐱᕆᓚᐅᖅᑕᖓᓄᑦ ᕖᕝᕗᐊᕆ 26 ᐱᔾᔪᑎᖃᖅᑐᑦ ᐃᓄᖕᓄᑦ 

ᑭᒃᑯᑐᐃᓐᓇᕐᓄᑦ ᐊᑐᖅᑐᐊᖅᑕᐅᔪᓐᓇᖅᑐᑦ ᐃᒡᓗᒃᓴᓄᑦ ᐸᕐᓇᐅᑎᖏᓐᓂᒃ.  

 

ᐅᖃᖅᑏ, ᖁᕕᐊᓱᑉᐳᖓ ᑭᐅᔾᔪᑎᖃᕈᓐᓇᕋᒪ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᒧᑦ ᕖᕝᕗᐊᕆ 26-ᖑᑎᓪᓗᒍ 

ᐱᔾᔪᑎᓕᒃ ᐃᓄᐃᑦ ᐃᖅᑲᓇᐃᔭᖅᑎᑕᐅᔭᕆᐊᖃᕐᓂᖏᑦ ᐅᖃᖅᓯᒪᓗᑎᒃ ᑳᑐᓐᕌᒃᑦ-ᓯᓇᓱᐊᖁᔨᔾᔪᑎᒧᑦ ᐃᓄᐃᑦ 

ᑭᒃᑯᑐᐃᓐᓇᐃᑦ ᐊᑐᖅᑐᐊᕋᒃᓴᖏᑕ ᐃᒡᓗᒃᓴᖏᑕ ᓴᓇᔭᐅᒐᔭᖅᑐᑦ ᑕᓗᕐᔪᐊᕐᒥ. 

 

ᐅᖃᖅᑏ, ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᓐᖓ ᓇᓗᓇᐃᖅᓯᓲᖑᖕᒪᑕ ᖃᑦᑎᓂᒃ ᐃᓄᖕᓂᒃ 

ᓴᓇᔨᖃᕆᐊᖃᕋᔭᕐᒪᖔᑕ ᓇᓕᐊᓐᓄᑐᐃᓐᓇᖅ ᓴᓇᓂᕐᒧᑦ ᑳᑐᓐᕌᒃᑦ-ᑕᐅᓲᓄᑦ, ᒪᓕᑦᑐᒋᑦ ᐊᑐᖅᑕᐅᖃᑦᑕᓚᐅᖅᓯᒪᔪᑦ 



ᐅᓪᓗᑐᐃᓐᓇᖅ, ᒫᑦᓯ 5, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑳᓐᑐᕌᒃᑦ-ᓕᐊᕈᑕᐅᓯᒪᔪᒥᓃᑦ ᐊᑐᓂ ᓄᓇᓕᐅᔪᒥ. ᑯᐊᐳᕇᓴᐅᔪᖅ ᐃᖅᑲᓇᐃᔭᖅᑎᑖᕋᓱᐊᖏᓐᓇᓲᖑᕗᑦ ᐊᒥᓲᓛᓂᒃ 

ᐃᓄᖕᓂᒃ ᐃᖅᑲᓇᐃᔭᖅᑎᑖᕆᔪᓐᓇᖅᑕᒥᖕᓂᒃ ᐱᓕᕆᐊᓕᒫᖏᓐᓄᑦ, ᑕᐃᒪᐃᑦᑕᕆᐊᖃᖅᑐᑕ ᓄᓇᕗᒻᒥ 

ᓇᒻᒥᓂᖃᖅᑐᑦ ᐃᑲᔫᑎᒃᓴᖏᑕ ᐊᑐᐊᒐᖏᑦ ᐃᓄᐃᑦ ᐃᖅᑲᓇᐃᔭᖅᑎᑕᐅᔭᕆᐊᖃᕐᓂᖏᑦ ᒐᕙᒪᒃᑯᓐᓄᑦ ᑳᓐᑐᕌᒃᑦ-

ᓕᐊᕆᔭᐅᓲᓄᑦ. 

 

ᑯᐊᐳᕇᓴᐅᔫᑉ ᓂᐅᕕᖃᑦᑕᓂᕐᒧᑦ ᐊᕕᑦᑐᖅᓯᒪᓂᖓ ᖃᐅᔨᓴᖅᓯᒪᕗᑦ ᐃᓄᐃᑦ ᐃᖅᑲᓇᐃᔭᖅᑎᒋᖁᒐᔭᖅᑕᖏᓐᓂᒃ 

ᐳᓴᓐᑎᖏᑎᒍᑦ ᓴᓇᔭᐅᓂᖓᓄᑦ ᐱᔭᕇᖅᑕᐅᓯᒪᔪᑦ ᐱᓕᕆᐊᕐᒧᑦ ᐊᕐᕌᒍᑦ ᑎᓴᒪᐅᔪᖅᑑᓯᒪᓕᖅᑐᓂᒃ. 

ᓂᐅᕕᖃᑦᑕᓂᕐᒧᑦ ᐊᕕᑦᑐᖅᓯᒪᓂᖓ ᐃᓱᒪᒃᓴᖅᓯᐅᕈᑎᖃᓲᖑᒻᒥᔪᖅ ᓴᓇᔭᐅᔪᑦ ᐱᓕᕆᐊᕆᔭᐅᓕᖅᑐᑦ 

ᑕᐃᑲᓂᒃᓴᐃᓐᓇᖅ ᓄᓇᓕᒻᒥ ᓴᓇᔪᑦ ᓱᓕ. ᐊᑦᑐᐃᓂᖃᕈᓐᓇᓲᑦ ᑯᐊᐳᕇᓴᓐ-ᒃᑯᓐᓂ ᐃᖅᑲᓇᐃᔭᖅᑎᑖᕈᓐᓇᕐᓂᖏᑦ 

ᐃᓄᖕᓂᒃ ᐳᓴᓐᑎᖃᕆᐊᖃᕐᓂᖏᓐᓂᒃ, ᐃᓚᖏᓐᓄᑦ ᐱᓕᕆᐊᓄᑦ.  

 

ᑕᐃᔅᓱᒧᖓᓕ ᑳᓐᑐᕌᒃᑦ-ᑖᕋᓱᐊᖁᔨᔾᔪᑎ ᓴᓇᓂᕐᒧᑦ ᐃᒡᓗᓂᑦ ᒪᕐᕉᖕᓄᑦ ᑕᓪᓕᒪᐃᓕᖅᑲᖓᔪᓄᑦ ᐃᒡᓗᓂᒃ 

ᑕᓗᕐᔪᐊᕐᒥ 2021-2022-ᒧᑦ, ᑯᐊᐳᕇᓴᐅᔪᖅ ᖃᐅᔨᓴᓚᐅᖅᐳᑦ ᐃᓄᐃᑦ ᓴᓇᔨᐅᔭᕆᐊᖃᕋᔭᖅᑐᑦ 30 

ᐳᓴᓐᑎᖑᔭᕆᐊᖃᕋᔭᖅᑐᑦ ᐊᑐᖅᑕᐅᒍᓐᓇᕋᔭᕐᒪᒡᒎᖅ ᐊᒻᒪᓗ ᑕᒪᓐᓇ ᐅᖃᖅᑕᐅᓯᒪᓚᐅᖅᑐᓂ 30 ᐳᓴᓐᑎᖑᔪᓂᑦ 

ᐃᓄᖕᓂᒃ ᐃᖅᑲᓇᐃᔭᖅᑎᖃᕆᐊᖃᕋᔭᖅᑐᑎᑦ ᓴᓇᓕᖅᑎᓪᓗᒋᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑎᕕᓃᑦ. ᒥᓂᔅᑕᐅᔪᖅ ᑲᒪᔨᐅᓪᓗᓂ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᔅ ᓇᑲᓱᒃ.  

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 1163 - 5(2): ᐃᓄᓕᒫᖅᓯᐅᑎᓄᑦ ᐃᒡᓗᓖᑦ ᐊᒻᒪᓗ ᓄᕙᕐᓇᐊᕐᔪᐊᖅ-

19 (ᓇᑲᓱᒃ) 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) ᐅᓪᓗᒥ ᓇᖏᖅᓯᔾᔪᑎᖃᖅᐳᖓ 

ᐃᓚᒋᐊᕈᒪᓪᓗᒍ ᑭᐅᔾᔪᑎᒋᓚᐅᖅᓯᒪᔭᓐᓂᑦ ᕖᕝᕗᐊᕆ 25-ᖑᑎᓪᓗᒍ ᐱᔾᔪᑎᓂᒃ ᑐᑭᓯᒋᐊᒃᑲᓐᓂᕈᒪᓚᐅᖅᑐᒧᑦ 

ᓄᕙᒡᔪᐊᕐᓇᖅ-19 ᐱᔾᔪᑎᒋᓪᓗᒍ ᐊᑦᑐᐃᓂᖃᖅᓯᒪᓂᖓ ᐃᒡᓗᓕᕆᓂᕐᒧᑦ. ᓲᕐᓗ ᐋᖅᑭᐅᒪᑎᑦᑎᓂᕐᒧᑦ ᐃᒡᓗᓂᒃ, 

ᓄᑖᕈᕆᐊᖅᑎᑕᐅᓗᑎᒃ ᐱᐅᓯᑎᒋᐊᖅᑕᐅᓗᑎᓪᓗ ᓴᓇᒋᐊᖅᑕᐅᓯᒪᔪᑦ ᐃᒡᓘᔭᕇᖅᑐᓄᑦ ᐊᒻᒪᓗ ᓴᓇᔭᐅᔪᓄᑦ 

ᓂᕈᐊᖅᑕᐅᓯᒪᕝᕕᖓᓂ ᐊᕐᕕᐊᓂ ᐅᐊᖕᓇᖓᓄᑦ ᑎᑭᕋᕐᔪᐊᕐᒧᓪᓗ. 

 

ᒪᒥᐊᓇᖅ. ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᓐᖓ ᐊᑦᑐᖅᑕᐅᓯᒪᓗᐊᕌᓗᒃᓯᒪᓐᖏᕈᓘᔭᕐᒪᑕ 

ᓄᑖᕈᕆᐊᖅᑕᐅᓂᖏᓐᓂᒃ ᐱᐅᓯᑎᑕᐅᒋᐊᕐᓂᖏᓐᓂᓪᓗ ᐃᒡᓗᓂᒃ ᒥᔅᑕ ᒪᐃᓐ ᓄᓇᓕᖁᑎᖓᓂ ᓄᕙᒡᔪᐊᕐᓇᖅ-19 

ᐱᔾᔪᑎᒋᓪᓗᒍ. 7 ᐱᓕᕆᐊᑦ ᐅᖓᕙᕆᐊᖅᑕᐅᓯᒪᓚᐅᖅᐳᑦ ᐅᓯᔭᐅᓂᖏᑦ ᐅᒥᐊᕐᔪᐊᒃᑯᑦ ᑭᖑᕙᓚᐅᕐᒪᑕ, ᐊᒻᒪᓗ 

ᐊᑕᐅᓯᖅ ᐅᖓᕙᕆᐊᖅᑕᐅᓯᒪᓚᖅᐳᖅ ᓄᕙᒡᔪᐊᕐᓇᖅ-19-ᒧᑦ ᐱᔾᔪᑎᒋᓪᓗᒍ. 

 

ᑕᒪᒃᑯᐊ ᐱᓕᕆᐊᑦ ᓱᕋᐃᔭᖅᑕᐅᒋᐊᖃᓚᐅᖅᑐᑦ ᒪᕐᕉᒃ ᐃᒡᓘᒃ. ᐅᒥᐊᕐᔪᐊᒃᑯᑦ ᑭᖑᕙᕆᐊᖃᑦᑕᓲᖑᖕᒪᑕ ᑕᐃᒪᐃᒻᒪᑦ 

ᓄᑖᕈᖅᑎᑦᑎᒋᐊᕐᓂᕐᒧᑦ ᐊᒻᒪᓗ ᐱᐅᓯᕚᓪᓕᖅᑎᑦᑎᓂᕐᒧᑦ ᐱᓕᕆᐊᑦ ᐊᒥᓱᓄᑦ ᐊᕐᕌᒍᓄᑦ ᑲᒪᒋᔭᐅᓲᖑᕗᑦ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᑎᖅᑎᕈᑏᑦ ᐅᖃᐅᓯᒃᑯᑦ ᐊᐱᖅᑯᑎᕕᓂᕐᓂᒃ. ᒥᓂᔅᑕᐅᔪᖅ ᑲᒪᔨᐅᔪᖅ ᓄᓇᕗᑦ 

ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᔅ ᓇᑲᓱᒃ.  

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 1166 - 5(2): ᐃᓄᓕᒫᖅᓯᐅᑎᓄᑦ ᐃᒡᓗᒃᓴᐃᑦ ᓴᓇᔭᐅᓂᖏᓐᓄᑦ 

ᐸᕐᓇᐅᑎᑦ (ᓇᑲᓱᒃ) 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓇ ᑭᖑᓪᓕᖅᐹᖑᓕᖅᑐᖅ.  

 

(ᑐᓵᔨᑎᒍᑦ) ᐅᓪᓗᒥ ᓇᖏᖅᓯᕗᖓ ᑭᐅᔾᔪᑎᖃᕈᒪᓪᓗᖓ ᐊᐱᖅᑯᑎᒧᑦ ᑭᐅᓛᕐᓂᐊᕐᓂᕋᓚᐅᖅᓯᒪᔭᓐᓄᑦ ᓯᕗᓂᒃᓴᒧᑦ 

ᕖᕝᕗᐊᕆ 26, 2021-ᖑᑎᓪᓗᒍ ᐱᔾᔪᑎᓕᒃ ᑳᓐᑐᕌᒃᑦ-ᑖᕈᒪᔾᔪᑎᓂᒃ ᑐᒃᓯᕋᖅᑎᓪᓗᒍ ᐃᓄᖕᓄᑦ ᑭᒃᑯᑐᐃᓐᓇᕐᓄᑦ 

ᐊᑐᖅᑐᐊᖅᑕᐅᖃᑦᑕᕋᔭᖅᑐᓂᒃ ᐃᒡᓗᓕᐅᖅᑕᐅᒐᔭᖅᑐᑦ ᑲᖏᖅᖠᓂᕐᒥ. 



ᐅᓪᓗᑐᐃᓐᓇᖅ, ᒫᑦᓯ 5, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ, ᓴᓇᔭᐅᓂᒃᓴᖓᓄᑦ ᑳᓐᑐᕌᒃᑦ-ᑖᖁᔨᔾᔪᑎ ᓴᒃᑯᑕᐅᒐᔭᖅᑐᖅ 20-ᓄᑦ ᐃᒡᓗᓄᑦ ᑲᖏᖅᖠᓂᕐᒥ ᒫᑦᓯ 15-30, 

2021. ᑳᓐᑐᕌᒃᑦ-ᑖᕋᓱᐊᖁᔨᔾᔪᑎᒥ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕉᓴᓐᖓ ᖃᐅᔨᓴᓚᐅᖅᐳᑦ ᐃᓄᐃᑦ 

ᐃᖅᑲᓇᐃᔭᖅᑎᒋᔭᐅᔭᕆᐊᖃᕋᔭᕐᓂᖏᑦ ᓴᓇᔭᐅᓂᖏᖕᓄᑦ 30 ᐳᓴᓐᑎᖑᒍᑎᑦ ᐱᔭᐅᔪᓐᓇᕐᓂᐊᕋᓱᒋᔭᐅᓚᐅᕐᒪᑦ 

ᐊᒻᒪᓗ ᑕᒪᓐᓇ ᐅᖃᖅᑕᐅᓯᒪᓚᐅᖅᑐᓂ ᒪᓕᑦᑕᐅᔭᕆᐊᖃᕐᓂᖓ ᐊᒥᓲᓂᖏᑦ 30 ᐳᓴᓐᑎᖑᔭᕆᐊᖃᕐᒪᑕ ᐃᓄᐃᑦ 

ᐃᖅᑲᓇᐃᔭᖅᑎᒋᔭᐅᓗᑎᒃ ᓴᓇᔭᐅᓕᖅᑎᓪᓗᒋᑦ.  

 

ᑖᓐᓇ ᐊᐱᖅᑯᑎ ᐊᐱᕆᔭᐅᓚᐅᖅᑐᖅ ᒪᓕᒐᓕᐅᖅᑎᒧᑦ ᑲᖏᖅᖠᓂᕐᒧᑦ ᐅᐊᖕᓇᖓᓄᑦ ᑎᑭᕌᕐᔪᒻᒧᓪᓗ, ᑳᑎ 

ᑕᐅᑐᓐᖏ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᑎᖅᑎᕈᑏᑦ ᐅᖃᐅᓯᒃᑯᑦ ᐊᐱᖅᑯᑎᕕᓂᕐᓄᑦ. ᒥᓂᔅᑕᐅᔪᖅ ᑮᓇᐅᔭᓕᕆᓂᕐᒧᑦ, ᒥᔅᑕ ᕼᐃᒃᔅ. 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 1202 - 5(2): ᑮᓇᐅᔭᐃᑦ ᖃᓄᐃᓕᖓᓂᖏᓐᓄᑦ ᑐᓴᒐᒃᓴᖅ (Hᐃᒃᔅ) 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᓚᒋᐊᖅᓯᔪᒪᒐᒪ ᑭᐅᔾᔪᑎᒋᓚᐅᖅᑕᓐᓄᑦ 

ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᒧᑦ ᐃᑉᐸᒃᓴᖅ ᒪᓕᒐᓕᐅᖅᑎ ᐋᑕᒻ ᓚᐃᑦᓯᑑᓐᒧᑦ ᐊᐱᖅᑯᑕᐅᓚᐅᖅᑐᖅ. ᐊᐱᖅᑯᑎᑉ 

ᓈᓴᐅᑎᖓ 1202-5(2) ᐱᔾᔪᑎᓕᒃ ᑮᓇᐅᔭᓕᕆᓐᓇᒧᑦ ᑐᓴᕆᐊᕈᒪᓪᓗᓂ. 

 

ᐅᖃᖅᑏ, ᐱᕕᖃᕐᓂᓐᓂ ᑕᒫᓂ ᐅᖃᐅᓯᖃᕈᒪᕗᖓ ᒪᓕᒐᓕᐅᕐᕕᒻᒧᑦ ᐅᖃᐅᑕᐅᓚᐅᖅᑐᒧᑦ. ᐃᑉᐸᒃᓴᖅ 

ᒪᓕᒐᓕᐅᖅᑎ ᓚᐃᑦᓯᑑᓐ ᐊᒥᓱᓂᒃ ᐊᐱᖅᓱᓚᐅᕐᒪᑕ ᓄᓇᕗᑦ ᒐᕙᒪᖏᑕ ᑮᓇᐅᔭᖁᑎᖏᑕ ᖃᓄᐃᑦᑑᓕᕐᓂᖏᓐᓂᒃ. 

 

ᐅᖃᖅᑏ, ᑕᐃᔅᓱᒪᓂ ᓇᓗᓕᕈᔪᓚᐅᕋᒪ ᐃᓚᖏᓐᓂᒃ ᓈᓴᐅᑎᓂᒃ ᒪᓕᒐᓕᐅᖅᑎᐅᔪᑉ ᐅᖃᐅᓯᕆᓚᐅᖅᑕᖏᑦ 

ᑕᕝᕙᓂ ᐃᒡᓗᕐᔪᐊᕐᒥ. ᒪᓕᒐᓕᐅᖅᑏᑦ ᖃᐅᔨᒪᒻᒪᑕ, ᒪᓕᒐᓕᐅᖅᑎᐅᔪᖅ ᓇᖕᒥᓂᖅ ᐋᖅᑭᒃᓱᐃᓕᓲᖑᖕᒪᑦ ᑮᓇᐅᔭᑦ 

ᐅᓂᒃᑳᖅᓯᒪᓂᖏᓐᓂᒃ ᖃᕋᓴᐅᔭᒃᑯᑦ ᓈᓴᐅᓯᕆᔾᔪᑎᓂᒃ ᐃᓛᓐᓂᒃᑯᑦ ᖃᐅᔨᔭᒃᓴᐅᓗᐊᕌᓗᒃᐸᒐᑎᒃ 

ᓇᑭᓐᖔᖓᓂᖏᓐᓂᒃ ᐊᒻᒪᓗ ᖃᐅᔨᒪᒐᒃᓴᐅᓐᖏᑦᑑᓲᖑᓪᓗᑎᒃ. ᐅᖃᖅᑏ, ᑭᖑᓂᐊᒍᑦ ᑕᐅᑐᓕᖅᑐᒍ, 

ᓱᖅᑯᐃᓇᖅᓯᒪᓕᕐᒪᑦ ᒪᓕᒐᓕᐅᖅᑎᐅᔪᖅ ᑐᑭᓯᐅᒪᑲᒻᒪᒃᓯᒪᖕᒪᑦ ᐱᔭᕆᐊᑭᑦᑐᓂᒃ ᑐᓐᖓᕕᐅᔪᓂᒃ 

ᓈᓴᐅᓯᕆᔾᔪᓯᐅᔪᓂᒃ, ᓈᓴᐅᑎᓂᒃ ᖃᐅᔨᓴᓚᐅᖅᑐᓂ ᐊᒻᒪᓗ ᐅᓂᒃᑳᓚᐅᖅᑐᓂ ᐅᓪᓗᒥᐅᔪᖅ 

ᐅᖃᐅᓯᕆᒃᑲᓐᓂᕆᐊᖃᓪᓚᕆᓕᖅᑐᒋᑦ ᐱᑦᑎᐊᖅᓯᒪᖁᓪᓗᒋᑦ ᓱᖅᑯᐃᖅᓯᒪᔭᐅᑦᑎᐊᕐᓂᐊᕐᒪᑕ. 

 

*** 

ᐅᖃᖅᑏ, ᒪᓕᒐᓕᐅᖅᑎᐅᔪᖅ ᑕᒻᒪᕐᓂᕆᓚᐅᖅᑕᖏᑦ ᐋᖅᑭᒋᐊᕈᒪᒐᒃᑭᑦ ᐊᒻᒪᓗ 

ᐃᔨᕋᖅᑐᕐᓂᕋᐃᔪᖃᖅᑐᒋᓚᐅᖅᑕᖓᓂᒃ ᓱᖅᑯᐃᓇᖅᓯᑎᑦᑎᖔᕈᒪᓪᓗᖓ ᑕᒪᒃᑯᓂᖓ ᐃᓱᒪᒋᓯᒪᔭᖏᓐᓂᒃ, 

ᐱᒋᐊᕈᑎᒋᓗᒍ $2.885 ᕕᓕᐊᓐ ᑮᓇᐅᔭᑦ ᓄᐊᒃᓯᒪᓂᕋᓚᐅᖅᑕᖏᑦ ᐊᒥᐊᒃᑯᑦ ᐅᖃᐅᓯᕆᓚᐅᖅᑕᖏᑦ. 

 

ᐅᖃᖅᑏ, ᐃᓚᖏᑦ ᐃᓄᐃᑦ ᑕᒻᒪᓲᖑᖕᒪᑕ ᑕᒪᒃᑯᐊ ᓈᓴᐅᓯᕆᔾᔪᓯᐅᔪᑦ ᑮᓇᐅᔭᖃᒃᑲᓐᓂᖅᑐᒋᔭᐅᓕᖅᑐᑕ ᓄᓇᕗᑦ 

ᒐᕙᒪᖏᓐᓄᑦ, ᒐᕙᒪᒃᑯᑦ ᐊᑐᕈᓐᓇᖁᔭᐅᓪᓗᑎᒃ ᐃᓄᓕᒫᕐᓄᑦ ᓯᕗᓪᓕᐅᔾᔭᐅᖁᔭᐅᔪᑦ ᐊᑐᐊᒐᖏᓐᓄᑦ. 

ᐅᖃᐅᓯᕆᑐᐃᓐᓇᕐᓗᒍ, ᓄᓇᕗᑦ ᒐᕙᒪᖏᑦ ᐊᖅᓵᖅᓯᓯᒪᓐᓂᕈᑎᒃ ᓄᐊᑉᐸᓪᓕᐊᑐᐃᒋᔭᐅᑐᐃᓐᓇᕐᓗᑎᒃ, 

ᓂᓐᖓᐅᒪᓕᕋᔭᕐᒥᔪᖓᑦᑕᐅᖅ. 

 

ᑭᓯᐊᓂᓕ, ᑕᐃᒪᐃᑦᑑᓐᖏᒻᒪᑦ ᐊᒻᒪᓗ ᓇᓗᓇᕈᑎᒋᔭᐅᓕᓲᖅ ᒪᓕᒐᓕᐅᖅᑎᐅᔪᖅ ᐸᓯᔭᒃᓴᐅᔭᕆᐊᖃᓐᖏᓚᖅ 

ᑐᑭᓯᓂᖃᓐᖏᓐᓂᖓᓄᑦ. ᑐᑦᑕᕐᕕᒋᔭᐅᕗᖅ, ᑕᒪᓐᓇ ᓈᓴᐅᓯᕆᔾᔪᓰᑦ ᐊᑐᖅᑕᐅᓲᑦ ᒐᕙᒪᒃᑯᑦ ᓈᓴᐅᓯᕆᔾᔪᓯᖏᑦ 

ᒐᕙᒪᒃᑯᑦ ᐱᖁᑎᖏᓐᓄᑦ, ᐱᖓᓱᐃᓕᖅᑲᖓᓪᓗᑎᒃ. ᐊᕐᕌᒍᑕᒫᑦ ᐊᐅᓚᑦᑎᓂᕐᒧᑦ ᑲᑕᒍᑕᐅᓯᒪᔪᑦ, ᐱᓪᓚᑦᑖᑦ 

ᐊᑭᑐᔫᑎᓄᑦ ᐱᖁᑏᑦ ᐊᒻᒪᓗ ᐊᓯᖏᑦ ᑮᓇᐅᔭᖅᑎᒎᖓᓐᖏᑦᑐᑦ ᐱᖁᑏᑦ, ᓲᕐᓗ ᐊᑐᖅᑕᐅᔪᒫᖅᑐᑦ. 

 

ᐅᖃᖅᑏ, ᒐᕙᒪᑦᑕ ᒪᓕᒐᓕᐅᖅᑎᖏᑦ $2.885 ᕕᓕᐊᓐ ᑮᓇᐅᔭᑦ ᐅᓂᒃᑲᐅᑕᐅᓯᒪᔪᑦ ᓄᐊᒃᓯᒪᓪᓗᑎᒃ ᐊᒥᐊᒃᑰᔪᑦ 

ᑮᓇᐅᔭᑦ, ᐃᒪᓐᓇᐸᓗᒃ $2.6 ᕕᓕᐊᓐ ᑮᓇᐅᔭᑦ ᐅᕝᕙᓘᓐᓃᑦ ᐊᓯᐊᒍᑦ ᐅᖃᐅᓯᕆᓗᒋᑦ 90 ᐳᓴᓐᑎᖏᑦ 

ᐊᑭᑐᓂᕆᕙᐃᑦ ᐱᓪᓚᑦᑖᑦ ᐊᑭᑐᔫᑏᑦ ᐱᖁᑎᕗᑦ. ᑕᒪᒃᑯᐊ ᐃᒡᓘᓲᖑᕗᑦ ᓲᕐᓗ ᐃᓕᓐᓂᐊᕐᕖᑦ, ᐋᓐᓂᐊᕐᕖᑦ, 

ᐅᖅᓱᐊᓗᖃᐅᑏᑦ, ᐊᐅᓚᐅᑎᖃᕐᕖᑦ ᐊᒻᒪᓗ ᖃᖓᑕᓲᒃᑯᕖᑦ. 



ᐅᓪᓗᑐᐃᓐᓇᖅ, ᒫᑦᓯ 5, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

13 

 

ᐅᖃᖅᑏ, ᒪᓕᒐᓕᐅᖅᑎᐅᔪᖅ ᐅᖃᐅᓯᖃᓚᐅᕆᕗᖅ $36 ᒥᓕᐊᓐ ᑮᓇᐅᔭᑦ ᓄᐊᒃᓯᒪᔪᓂᒃ ᐊᒥᐊᒃᑯᓂᒃ ᑐᕌᖓᒻᒥᔪᑦ 

ᐊᑐᕈᒫᖅᑐᑦ ᓱᓇᒃᑯᑖᑦ, ᓲᕐᓗ ᑭᓱᑐᐃᓐᓇᐃᑦ ᓱᓇᒃᑯᑖᓪᓗ ᐃᓕᓐᓂᐊᕐᕕᑦᑎᓐᓄᑦ, ᐊᐅᓚᐅᑎᖃᕐᕕᑦᑎᓐᓄᑦ, 

ᐋᓐᓂᐊᕐᕕᖁᑎᕗᑦ ᐊᐅᓚᑕᐅᖁᓪᓗᒋᑦ ᐊᒻᒪᓗ ᐊᓯᖏᓐᓂᒃ ᐱᓕᕆᐊᓂᒃ ᐊᐅᓚᑦᑎᖁᓪᓗᑕ.  

 

ᐅᖃᖅᑏ, ᒪᓕᒐᓕᐅᖅᑎᐅᔪᖅ ᐊᑐᖁᔨᒍᒥ ᐊᑐᕐᓗᑕ ᓈᓴᐅᓯᕆᓂᕐᒧᑦ ᐊᖓᒃᑰᓵᕈᑎᒥᒃ ᐅᕝᕙᓘᓐᓃᑦ 

ᓂᐅᕕᐊᒃᓴᖃᕈᑦᑕ ᐋᓐᓂᐊᕐᕕᒻᒥ ᓱᓇᒃᑯᑖᑦ ᐊᑐᖅᑕᐅᔪᒫᖅᑐᓂᒃ, ᐅᕝᕙᒻᒪᕆᓪᓘᓐᓃᑦ ᐃᓕᓐᓂᐊᕐᕕᒻᒥ 

ᐊᐃᑉᐸᖓᓂᓪᓗ ᓂᐅᕕᐊᒃᓴᖃᕈᑦᑕ ᐊᐅᓚᑦᑎᓂᕐᒧᑦ ᐊᑭᓕᐅᑕᐅᒐᔭᖅᑐᓂᒃ, ᒪᓕᒐᓕᐅᖅᑏᑦ ᓈᒻᒪᒃᓴᕋᔭᓕᖅᑐᐳᑦ 

ᓄᐊᒃᓯᒪᔪᑦ ᐊᒥᐊᒃᑯᖁᑎᕗᑦ ᐊᑑᑕᐅᑦᑎᐊᕇᕐᒪᑕ ᓄᓇᕗᓗᒃᑖᕐᒥ. 

 

*** 

 

ᐅᖃᖅᑏ, ᐅᖃᐅᓯᖃᕈᒪᒋᕗᖓ ᐊᕐᕌᒍᑕᒫᑦ ᐊᒥᐊᒃᑯᖁᑎᕗᑦ ᒪᓕᒐᓕᐅᖅᑎᐅᑉ ᑮᓇᐅᔭᑦ ᐊᑐᖔᕆᐊᖃᕋᓱᒋᔭᖏᑦ. 

ᑖᒃᑯᐊ ᐊᕐᕌᒍᑕᒫᑦ ᐊᒥᐊᒃᑯᑦ ᑭᖑᓪᓕᖅᐹᖓᓂ ᑲᑎᑕᐅᓯᒪᓪᓗᑎᒃ ᑲᑎᓕᒫᖅᑐᒋᑦ ᐊᒥᓲᓂᕆᕙᐃᑦ ᑕᒪᐃᓐᓂ 

ᐱᓕᕆᕝᕕᖁᑎᑦᑕ ᐊᒻᒪᓗ ᑎᒥᖁᑎᑦᑕ, ᐃᓱᒪᒋᒋᐊᓚᐅᖅᑐᒋᑦ ᐱᓕᕆᕝᕕᒻᒥ ᐱᓕᕆᐊᓂᒃ ᐊᒻᒪᓗ 

ᐱᔭᕇᖅᓯᒪᓐᖏᑦᑐᑦ ᐱᓕᕆᐊᑦ.  

 

ᐅᖃᖅᑏ, ᒥᔅᑕ ᓚᐃᑦᓯᑑᓐ ᐅᖃᓚᐅᖅᑕᖏᑦ ᓱᓕᕗᑦ ᐊᐅᓚᑦᑎᓂᕐᒧᑦ ᐊᒥᐊᒃᑯᖁᑎᕗᑦ ᐊᕐᕌᒎᓚᐅᖅᑐᓄᑦ ᐱᖓᓱᓄᑦ 

ᐃᒪᓐᓇᐸᓘᓯᒪᒻᒪᑕ $112 ᒥᓕᐊᓐ ᑮᓇᐅᔭᑦ. ᑭᓯᐊᓂᓕ ᐅᖃᐅᓯᖃᕈᒪᕗᖓ ᓄᑖᖑᔪᓂᒃ. ᐅᓂᒃᑲᐅᓯᖃᓚᐅᖅᐳᒍᑦ 

ᐊᒥᐊᒃᑯᓂᑦ ᐃᒪᓐᓇᐸᓗᒃ $82 ᒥᓕᐊᓐ ᑮᓇᐅᔭᑦ 2019-2020. ᐃᒪᓐᓇᐸᓗᑦ $95 ᒥᓕᐊᓐ ᑮᓇᐅᔭᑦ 2018-19-

ᖑᑎᓪᓗᒍ ᐊᒻᒪᓗ ᐊᒥᒻᒪᕇᑦ $161 ᒥᓕᐊᓐ ᑮᓇᐅᔭᑦ 2017-18-ᖑᑎᓪᓗᒍ. ᑕᐃᑲᓂ ᐊᕐᕌᒎᓚᐅᖅᐳᖅ 

ᒐᕙᒪᑐᖃᒃᑯᓐᓂ ᐃᑲᔫᓯᐊᖅᑖᓚᐅᖅᓯᒪᒐᑦᑕ $74 ᒥᓕᐊᓐᓂᒃ ᑮᓇᐅᔭᓂᒃ ᐃᖃᓗᖕᓂ ᒥᑦᑕᕐᕕᒃ ᓴᓇᔭᐅᑎᓪᓗᒍ. 

ᐊᒥᓱᕈᕆᐊᖅᑐᕐᔫᔮᖅᑐᑎᒃ ᐊᒥᐊᒃᑯᖏᑦ ᐊᕐᕌᒍ ᐃᓱᓕᒻᒪᑦ. ᐊᒻᒪᓗ ᒥᔅᑕ ᓚᐃᑦᓯᑑᓐ ᓈᓴᐅᓯᕆᔾᔪᓯᖏᑦ.  

 

ᐊᒻᒪᓗ ᐱᓕᕆᑦᑎᐊᖅᓯᒪᔪᑦ ᑖᒃᑯᐊ ᐅᖓᑖᓅᑦᑕᐅᑕᐅᖕᒪᑦ ᐊᒥᐊᒃᑯᓄᑦ ᑖᒃᑯᐊ ᓱᕋᒃᐸᓪᓕᐊᓂᕆᖃᑦᑕᖅᑕᖏᑦ 

ᐱᖁᑎᑦᑕ ᐊᑐᖅᑐᐊᓂᖏᑦ. ᑕᐃᒪ ᐊᔾᔨᒌᖏᓐᓂᖏᓐᓂᒃ ᑮᓇᐅᔭᖅᑐᐃᑦ ᑖᒃᑯᐊ ᖃᔅᓰᓐᓇᐅᓂᖅᓴᒥᒃ $9.4 ᒥᓕᐊᓐ 

ᐅᓄᖅᓯᒋᐊᕈᑎᓂᒃ 2019-2020, $12 ᒥᓕᐊᓐ ᐊᒃᐸᕆᐊᕐᓂᖓ 2018-19ᓂ, ᐊᒻᒪᓗ $11.9 ᒥᓕᐊᓐ 

ᐊᒃᐸᕆᐊᕐᓂᖓ 2017-18-ᒥ.  

 

ᐅᕙᓐᓄᓪᓕ ᐅᖃᖅᑎ ᑖᓐᓇ ᐊᕐᕌᒍᕋᑖᖅᑐᓂᒃ ᐱᓕᕆᔾᔪᑎᒃᓴᕗᑦ ᓄᓇᕕᖕᒥᑦ ᐊᒻᒪᓗ ᑖᒃᑯᐊᓗ ᐱᖁᑎᕐᔪᐊᕗᑦ 

ᐱᕈᖅᑎᑉᐸᓪᓕᐊᓪᓗᒋᑦ ᒪᑭᒪᑎᓪᓗᒋᑦ ᑖᒃᑯᐊ ᑮᓇᐅᔭᓂᒃ ᐱᖁᑎᓂᒃ ᑎᒍᒥᐊᖅᑕᑦᑎᓐᓂᒃ ᐊᑭᓕᒃᓴᓂᓚᐅᖅᑎᓪᓗᑕ.  

 

ᐅᖃᖅᑎ, ᑖᒃᑯᐊ ᐊᑐᐃᓐᓇᐅᑦᑎᐊᕐᒪᑕ ᑮᓇᐅᔭᓕᕆᔾᔪᓯᑦᑎᓐᓂᒃ. 

 

*** 

 

ᐅᖃᖅᑎ, ᒪᓕᒐᓕᐅᖅᑏᑦ ᐅᖃᐅᑎᖃᓕᕐᒥᖕᒪᑦ ᐊᒥᐊᒃᑯᒋᓯᒪᔭᖏᓐᓂᒃ ᑮᓇᐅᔭᓪᓚᑦᑖᑦ ᓄᓇᕗᑦ ᒐᕙᒪᒃᑯᓐᓄᑦ 

ᐊᑐᐃᓐᓇᐅᔪᑦ. ᐄ, ᑖᓐᓇ ᖃᐅᔨᒪᔭᖓ ᐊᖏᖃᑎᒋᔭᕋ ᐊᒥᓱᓄᑦ ᑭᓯᐊᓂ ᑐᑭᓯᐅᒪᑎᑦᑎᔭᕆᐊᖃᕐᒥᒐᒪ.  

 

ᑖᒃᑯᐊ ᑮᓇᐅᔭᕈᑎᕐᕕᒃ ᐊᖏᓂᖅᐹᖓ ᖃᓄᖅ ᓄᓇᕗᑦ ᒐᕙᒪᖏᑦ ᑮᓇᐅᔭᓂᒃᑖᖃᑦᑕᕐᒪᖔᑕ ᒐᕙᒪᑎᒃ 93 ᐳᓴᓐᑎ 

ᐊᕐᕌᒍᑕᒫᑦ ᑮᓇᐅᔭᑦ ᐃᓯᖅᑐᑦ ᑲᓇᑕᒥᖔᖅᐸᒃᑐᑦ ᒪᑯᓄᖓ ᑐᓂᓯᓂᒃᑯᑦ ᑖᒃᑯᐊ ᑮᓇᐅᔭᒃᑯᕕᑦᑎᓐᓄᑦ 

ᐴᖅᑕᐅᖃᑦᑕᖅᑐᑦ. ᑖᓐᓇ ᑐᑭᓕᐅᑎᓗᒍ ᐊᖏᓂᖅᐹᖓᓐᓄᑦ ᓄᓇᕗᒻᒥ ᑮᓇᐅᔭᖅᑖᖅᑎᑕᐅᖃᑦᑕᕐᓂᖏᑦ 

ᓈᓴᐅᓯᕆᔾᔪᑎᖏᑦ ᑖᓐᓇᑐᐊᖅ $1.7 ᐱᓕᐊᓐ ᑕᒫᓂ ᐊᕐᕋᒍᕆᔭᑦᑎᓐᓂ $116 ᒥᓕᐊᓐᓂᒃ ᑮᓇᐅᔭᓂᒃ 

ᐴᖅᓯᕕᐅᓚᐅᖅᑐᒍᑦ ᐊᕐᕌᒍᖅ ᑕᖅᑭᑕᒫᑦ ᑖᔅᓱᒪᖓᑐᐊᖅ. 

 

ᑕᐃᒪᓕ ᑮᓇᐅᔭᑦ ᐱᕙᓪᓕᐊᔪᑎᒍᑦ ᑖᓐᓇ ᓄᐊᑉᐸᓪᓕᐊᖃᑦᑕᕐᒪᑦ ᐊᒥᓱᕈᖅᐸᓪᓕᐊᓪᓗᓂ ᑕᖅᑲᒃᑯᓄᖓ ᑮᓇᐅᔭᕐᓄᑦ 

ᐊᖏᓂᖓᓄᑦ ᖃᐅᔨᒪᒐᑦᑕ ᐃᓄᖁᑎᕗᑦ ᑮᓇᐅᔭᒥᒃ ᐊᑐᑦᑎᐊᖁᔨᖕᒪᑕ, ᐱᓕᕆᔪᓐᓇᕐᓂᖓᓄᓪᓗ ᑖᓐᓇ 

ᐊᒃᓱᕈᕐᓇᕈᓐᓇᖅᑐᖅ ᐃᓐᓄᒃᓯᒪᖏᑦᑐᑦ ᒐᕙᒪᒃᑯᑦ ᐃᓗᐊᓂ ᐊᒻᒪᓗ ᓇᖕᒥᓂᖃᖅᑐᓄᑦ ᐃᒡᓗᓕᕆᓂᕐᒧᓪᓗ 

ᑭᖑᕙᕆᐊᕐᓂᖏᑦ ᐃᓱᓕᑦᑕᕐᕕᒋᖃᑦᑕᖅᑕᖏᑦ ᖃᓄᖅ ᑮᓇᐅᔭᖅ ᓱᒃᑲᑎᒋᖕᒪᑦ.  

 

ᐄ, ᒪᓕᒐᓕᐅᖅᑏᑦ ᑕᒃᑯᓄᖓ ᐊᒃᓱᕈᕐᓇᕐᓂᖏᓐᓄᑦ ᐅᖃᐅᓯᕆᔭᖓ ᐊᒻᒪᓗ ᑮᓇᐅᔭᑦ ᓴᖅᑭᓕᖃᑦᑕᕐᒪᑕ ᐊᒃᓱᕈᖅ 

ᑭᓯᐊᓂᓕ ᑖᒃᑯᐊ ᐊᒥᐊᒃᑯᖏᑦ ᐃᓱᒫᓘᑎᒋᔭᑐᐊᕆᖁᔭᖏᑦ ᐱᓕᕆᖃᑎᒌᖕᓂᐊᖅᑐᒍᑦ ᐊᒃᓱᕈᕐᓇᕐᓂᖅ ᖃᓄᕐᓗ 

ᒐᕙᒪᒃᑯᑦ ᐃᓐᓄᒃᓯᒪᖏᑕᖏᑦ ᐃᓐᓄᒍᓐᓇᖅᐸᖏᑦ ᐊᒻᒪᓗ ᖃᓄᖅ ᑖᓐᓇ ᓇᖕᒥᓂᖃᖅᑐᖅ ᐱᕈᖅᐸᓪᓕᐊᖁᓪᓗᒍ.  

 

ᐅᖃᖅᑎ, ᑖᓐᓇ ᐊᐱᖅᑯᑎᖓ ᒥᔅᑕ ᓚᐃᑦᓯᑑᓐ ᖃᓄᐃᓕᐅᕈᑎᒋᓂᐊᕐᒪᖔᑎᒍᑦ ᑮᓇᐅᔭᑦ ᐃᓱᓕᑦᑕᕐᕕᒋᖃᖅᑕᖏᑦ 

ᖃᓄᐃᑦᑐᓂᒃ ᑮᓇᐅᔭᖁᑎᑦᑎᒍᓪᓗ ᐅᓪᓗᒥᓗ ᕿᑐᕐᖏᐅᕈᑎᖏᑦ ᐊᑦᑎᒃᑑᑎᓪᓗᒋᑦ ᐱᑕᖃᑦᑎᐊᖏᒪᑦ. 

 

ᐅᖃᖅᑎ, ᐃᓱᒪᒋᒐᒃᑯ ᑮᓇᐅᔭᓂᒃ ᑎᒍᒥᐊᖅᑐᒍᑦ ᐱᔭᕆᐊᖃᖅᑕᑦᑕ ᐅᖓᑖᓂ ᑭᓯᐊᓂ ᐱᔾᔪᑎᖏᓐᓂᒃ 

ᐊᔾᔨᒋᖏᑕᖓᓂᒃ ᑕᐃᒪ ᒪᓕᒐᓕᐅᖅᑏᑦ ᑐᓴᕐᒪᑕ ᐃᓕᓴᕆᔭᕇᖅᓯᒪᒐᑦᑎᒍᑦ ᑲᒪᒋᓇᓱᖕᓂᖅ ᑕᐃᒪᓕ ᓵᑦᓯᓐᓃᓕᕐᒪᑦ 

ᐱᓕᕆᕝᕕᖕᒪᑦ ᐱᔭᒃᓴᖏᑦ ᓯᕗᓪᓕᐅᑎᓯᒪᔭᖏᑦ ᐱᓕᕆᕝᕕᖏᑦ. ᑖᓐᓇ ᐋᖅᑭᒃᓱᑦᑎᐊᕐᓗᒍ ᐊᐅᓚᑦᑎᓂᖓ ᓄᓇᕗᑦ 

ᒐᕙᒪᑯᖏᑦ ᑮᓇᐅᔭᒃᑯᕕᖕᓂᒃ ᑮᓇᐅᔭᓪᓚᑦᑖᓂᒃ ᑖᓐᓇ ᐊᓪᓗᕐᓂᒃᑲᓐᓂᐅᓂᐊᕐᒪᑦ ᐱᐅᓯᕚᓪᓕᖅᑎᓪᓗᒋᑦ 

ᑮᓇᐅᔭᓕᕆᓂᕐᒧᑦ ᐊᒻᒪᓗ ᑮᓇᐅᔭᐃᑦ ᖃᓄᐃᓕᖓᓂᖏᓐᓂᒃ ᐅᖃᖃᑎᖃᕐᓂᖅ ᑕᑯᓇᖕᓂᕐᒥᒃ ᑖᒃᑯᐊ 

ᑲᑎᖅᓱᖅᓯᒪᔪᑦ ᑮᓇᐅᔭᐃᑦ ᐊᕐᕌᒍᓱᖓᕐᒥᒃ ᐱᓯᒪᔭᑦᑎᓐᓂᒃ. ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᐅᑎᕈᑏᑦ ᐅᖃᐅᓯᒃᑯᑦ ᐊᐱᖅᑯᑎᕕᓂᕐᓄᑦ. ᐊᑎᖁᑎᖃᕈᓐᓃᕋᒪ. ᑲᔪᓯᓗᑕ. ᐃᓕᓴᖅᓯᓂᖅ 

ᐳᓛᕆᐊᖅᓯᒪᔪᓂᒃ, ᑏᕖᑯᓪᓗ ᑖᒃᑯᐊ ᑕᐅᑐᒃᑐᑦ ᓈᓚᒃᑐᓪᓗ ᓈᓚᐅᑎᒃᑯᑦ ᑐᓐᖓᓱᖃᑦᑕᕐᓕᑦ. ᑲᔪᓯᓗᑕ 

ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᐃᖃᓗᐃᑦ-ᓂᐊᖁᓐᖑᒧᑦ, ᒥᔅ ᐊᕐᓇᒃᑲᖅ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 1210 - 5(2): ᒪᓕᒐᕐᓂᒃ ᑐᑭᓯᓂᐊᕐᕕᒃ ᑲᑎᒪᔨᖏᑦ (ᐊᕐᓇᒃᑲᖅ) 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ, ᐊᒻᒪᓗ ᐅᓪᓛᒃᑯᑦ. ᐅᓇ ᒪᓕᒐᓕᕆᔨᒃᑯᑦ ᒥᓂᔅᑕᖓᓐᓄᑦ 

ᐊᐱᖅᑯᑎᒋᓂᐊᕋᒃᑯ.  

 

ᑖᓐᓇ ᒥᓂᔅᑕ ᖃᐅᔨᒪᔪᖅ ᑕᐃᒃᑯᐊ ᒪᓕᒐᕐᓂᒃ ᑐᑭᓯᓂᐊᕐᕕᒃ ᑲᑎᒪᔨᖏᑦ ᑮᓇᐅᔭᖃᖅᑎᑕᐅᖕᒪᑕ 

ᐃᖃᖅᑐᐃᕕᓕᕆᔨᒃᑯᓐᓄᑦ ᐊᒻᒪᓗ ᑲᑎᒪᔩᑦ 2017-18 ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ ᒪᓕᒐᓕᐅᕐᕕᖕᒧᑦ 

ᓴᖅᑭᑕᐅᓚᐅᖅᓯᒪᔪᑦ ᓄᕙᒻᐸ 4, 2020-ᒥ. 

 

ᑖᓐᓇᖃᐃ ᒥᓂᔅᑕ ᓇᓗᓇᐃᖅᓯᔪᓐᓇᖅᐳᖅ ᑖᒃᑯᐊ ᑲᑎᒪᔩᑦ ᑭᖑᕙᖅᓯᒪᔭᖏᑦ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ 2018-

19 ᐊᒻᒪᓗ 2019-2020 ᒪᓕᒐᓕᐅᕐᕕᖕᒧᑦ ᓴᖅᑭᑕᐅᓛᕐᒪᖔᖏᑦ ᐊᒻᒪᓗ ᒪᓕᒐᓕᐅᖅᑎᓄᑦ ᑭᒃᑯᑐᐃᓐᓇᕐᓄᓪᓗ 

ᐊᑐᐃᓐᓇᕈᖅᑎᑕᐅᓗᑎᒃ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒪᓕᒐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᒫᓐᓇᕈᓘᓚᐅᖅᑐᖅ ᐅᓂᒃᑳᕐᕕᐅᒐᒪ ᑖᒃᑯᐊ 

ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦ ᐃᓚᒋᔭᐅᖃᑕᐅᓚᐅᖏᒻᒪᑦ ᑐᑭᓯᒋᐊᒃᑲᓐᓂᕐᕕᒋᔭᕆᐊᖃᕐᓂᐊᖅᑕᒃᑲ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑏᑦ ᐊᐱᖅᑯᑎᖕᓄᑦ, ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᑲᑎᒪᔩᑦ ᒫᓐᓇᕈᓗᒃ ᓴᖅᑭᑕᐅᓚᐅᖅᑐᑦ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ 

ᐃᒃᓯᕙᐅᑕᖅ ᐅᖃᓚᐅᖅᓯᒪᔪᖅ ᐊᕐᕌᒍ ᐱᔭᕐᓂᖏᑦᑐᓂᒃ ᐃᓱᒪᓕᐅᕆᐊᖃᕐᓂᐊᖅᑐᒍᑦ ᒪᓕᒐᓕᕆᔨᒃᑯᑦ 



ᐅᓪᓗᑐᐃᓐᓇᖅ, ᒫᑦᓯ 5, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᓕᕆᕕᐊᓄᑦ ᐃᑲᔪᖅᓱᖅᑕᐅᖏᓗᐊᓂᕈᑦᑕ ᐊᔭᐅᖅᑐᕈᑎᒋᔭᐅᖏᒃᑯᑕᓗ ᑮᓇᐅᔭᖅᑖᖅᑎᑕᐅᒃᑲᓐᓂᕐᓗᑎᒃ ᑖᓐᓇ 

ᒥᓂᔅᑕᕆᔭᐅᔪᖅ ᐃᓱᒪᓕᐅᕈᑎᖃᕆᐊᖃᕐᓂᐊᖅᑐᖅ ᓇᐅᒃᑯᑦ ᒪᓕᒐᓕᕆᓂᕐᒧᑦ ᐱᔨᑦᑎᕈᑏᑦ ᓇᑲᑎᖅᑕᐅᓂᐊᕐᒪᖔᑦ 

ᐅᕝᕙᓘᓐᓃᑦ ᓇᑉᐸᖓᓂᒃ ᐲᖅᓯᕕᐅᓂᐊᕐᒪᖔᖏᑦ. 

 

ᑖᒃᑯᐊ ᑲᑎᒪᔩᑦ ᑕᐃᒪᖓᓂᒃ 2017-18 ᐊᕐᕌᒍᐊᓂᒃ ᑮᓇᐅᔭᖁᑎᖏᑦ ᓱᕐᕋᒃᓯᒪᖏᑦᑐᑦ ᐊᒻᒪᓗ $0.01-

ᑯᓗᖕᒥᓪᓘᓐᓃᑦ ᐃᓚᔭᐅᒃᑲᓐᓂᔾᔮᖏᖢᑎᒃ ᐊᕐᕌᒍᑦ ᐱᖓᓱᑦ ᐊᒡᒋᖅᑐᓂᒃ. 

 

ᑖᓐᓇ ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᑲᑎᒪᔩᑦ 2021-22 ᐊᕐᕌᒍᐊᓂ ᖃᔅᓯᓂᒃ ᑮᓇᐅᔭᓂᒃ ᑐᒃᓯᕋᖅᓯᒪᖕᒪᖔᖏᑦ 

ᐊᒻᒪᓗ ᑕᐃᒪᓐᓇ ᑮᓇᐅᔭᖏᑦ ᖁᕝᕙᕆᐊᖅᑕᐅᓂᐊᖅᐸᑦ ᑕᒪᑐᒪᓂ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒪᓕᒐᓕᕆᓂᕐᒧᑦ ᒥᓂᔅᑕ, ᒥᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ, ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᑕᒪᑐᒪᓂ 

ᑐᑭᓯᔪᒪᖕᒪᑦ ᐊᒻᒪᓗ ᐱᕈᖅᐸᓪᓕᐊᓂᕗᑦ ᒪᓕᒃᖢᒍ ᒪᑯᐊᓗ ᐱᔭᕐᓂᖏᑦᑑᓃᑦ ᑕᒪᒃᑯᐊᖑᑎᓪᓗᒋᑦ ᒪᓕᒐᓂᒃ 

ᑐᑭᓯᓂᐊᕐᕕᒃᑯᑦ ᑲᑎᒪᔨᖏᑦ 64-ᓂᒃ ᐃᖅᑲᓇᐃᔭᖃᕐᒪᑕ ᑳᓐᑐᕌᒃᑰᖅᑎᑕᐅᓪᓗᑎᒡᓗ ᐊᑕᐅᓯᐅᖏᑦᑐᑦ 

ᒪᓕᒐᕐᓂᐊᖅᑏᑦ.  

 

ᑮᓇᐅᔭᑦ ᐊᑐᕈᒫᕐᓂᐊᖅᑐᓂᒃ ᐊᓐᖑᑎᓯᒪᐃᓐᓇᖃᑦᑕᕐᒪᑕ ᐃᖅᑲᓇᐃᔭᖅᑎᒃᑲ ᑐᑭᓯᕝᕕᒋᓇᓱᒃᑲᓐᓂᓚᐅᕐᓗᒋᑦ ᑭᓯᐊᓂ 

ᑐᑭᓯᓂᐊᖅᑐᖓ ᖃᓄᐃᓕᖓᓂᐊᕐᒪᖔᑦ ᑕᒪᑐᒪᓂ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑐᒡᓕᐊ ᑭᖑᓪᓕᖅᐹᕐᓗ, ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ, ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᑭᐅᖕᒪᑦ ᑕᐃᒪ ᖃᓄᖅ 

ᑐᑭᓯᓚᐅᕐᒪᖔᖓ ᑐᓴᖅᑎᑕᐅᔪᒪᑦᑎᐊᕐᓂᐊᖅᑐᖓ ᐊᒻᒪᓗ ᖃᓄᐃᑦᑐᓂᒃ ᑮᓇᐅᔭᒃᑲᓐᓂᕐᓂᒃ ᑐᓂᓯᕕᐅᓂᐊᕐᒪᖔᑕ. 

ᒪᓕᒐᕐᓂᐊᖅᑏᑦ ᑖᒃᑯᐊ ᑲᑎᒪᔨᖏᑦ ᓯᕗᓪᓕᐅᔾᔨᓯᒪᔪᑦ ᐃᓄᐃᑦ ᒪᓕᒐᕐᓂᐊᖅᑏᑦ ᐃᖅᑲᓇᐃᔭᖅᑎᑕᐅᖁᓪᓗᒋᑦ 

ᕿᓂᖅᑕᐅᖁᓪᓗᒋᓪᓗ ᐱᔭᕇᖅᐸᓪᓕᐊᓂᖏᑦ ᒪᓕᒡᓗᒋᑦ ᐃᓕᓐᓂᐊᕐᕕᖕᒥ. 

 

ᑕᒪᓐᓇ ᑐᓴᕈᒥᓇᖅᑐᖅ. ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ ᖃᔅᓯᓂᒃ ᑮᓇᐅᔭᒃᑲᓐᓂᕐᓂᒃ ᑲᑎᒪᔩᑦ 

ᐱᔭᕆᐊᖃᕐᓂᐊᕐᒪᖔᑦ ᑕᐃᒃᑯᐊ ᐱᔭᕇᖅᓯᕙᓪᓕᐊᔪᑦ ᐃᖅᑲᓇᐃᔭᖅᑎᑖᕆᔭᐅᕙᓪᓕᐊᔪᓐᓇᕐᓂᐊᕐᒪᑕ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒪᓕᒐᓕᕆᓂᕐᒧᑦ ᒥᓂᔅᑕ, ᒥᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐄ, ᓱᓕᔪᖅ ᑖᒃᑯᐊ ᑲᑎᒪᔩᑦ ᐃᓄᖕᓂᒃ 

ᐱᔭᕇᖅᓯᕙᓪᓕᐊᔪᓂᒃ ᐃᖅᑲᓇᐃᔭᖅᑎᑖᖅᐸᓪᓕᐊᔪᓐᓇᖅᑐᑦ ᐊᒻᒪᓗ ᐱᖓᓱᓂᒃ ᐃᓕᓐᓂᐊᓯᓐᓈᖅᑐᓂᒃ 

ᐃᖅᑲᓇᐃᔭᖅᑎᑦᑎᓪᓗᑎᒃ. ᑖᒃᑯᐊ ᑲᑎᒪᔩᑦ ᑮᓇᐅᔭᖃᖅᑎᑕᐅᖃᑦᑕᕐᒪᑕ ᐊᒥᐊᒃᑯᓂᒡᓗ ᐱᕙᒃᖢᑎᒃ ᐊᒻᒪᓗ 

ᑐᑭᓯᖏᑦᑐᖓ ᓇᑭᑦ ᑕᐃᒃᑯᐊ ᐊᑭᓕᒃᓴᖃᕐᓂᖏᑦ ᐱᓚᐅᕐᒪᖔᖏᑦ, ᐃᒻᒥᓂᖏᒃᑯᐊ ᑮᓇᐅᔭᖃᖅᑎᖃᑦᑕᕐᒪᑕ ᐃ, 

ᐃᓕᓐᓂᐊᓯᓐᓈᖅᑐᓂᒃ ᑎᒍᓯᕙᓪᓕᐊᔪᒪᔪᒍᑦ ᑲᑎᒪᔩᑦ ᐃᓗᐊᓂ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑕ ᓯᒪᐃᓚᒃ. 

 

ᐊᐱᖅᑯᑦ 1211 - 5(2): ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓂᒃ ᑭᒡᓕᓯᓂᐊᖅᑎᑦ (ᓯᒪᐃᓚᒃ) 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ, ᖃᒪᓂᑦᑐᐊᕐᒥᐅᑦ ᐱᓇᓱᐊᕈᓯᐅᑉ ᓄᕐᖑᐊᓂ ᕿᑲᑦᑎᐊᕐᓂᐊᖅᐳᓯ. 

ᐅᑯᐊ ᒪᓕᒐᓕᕆᔨᒃᑯᑦ ᒥᓂᔅᑕᖓᓐᓄᑦ ᑐᕌᖅᑎᓐᓂᐊᖅᑕᒃᑲ ᐊᐱᖅᑯᑎᒐ. 

 



ᐅᓪᓗᑐᐃᓐᓇᖅ, ᒫᑦᓯ 5, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᓂᔅᑕ ᖃᐅᔨᒪᔪᖅ ᑕᐃᒃᑯᐊ ᓄᓇᕘᒥ ᑭᒃᑯᓕᒫᑦ ᐱᔪᓐᓇᐅᑎᖏᓐᓂᒃ ᑲᑎᒪᔨᐅᔪᑦ ᑮᓇᐅᔭᖃᖅᑎᑕᐅᔪᑦ 

ᒪᓕᒐᕐᓂᐊᖅᑎᓄᑦ. ᐊᕐᕌᒍᓪᓗᐊᖑᓕᖅᑐᖅ ᑖᒃᑯᐊ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦ ᒪᓕᒐᓕᐅᕐᕕᖕᒧᑦ 

ᓴᖅᑭᑕᐅᓚᐅᖅᓯᒪᖕᒪᑕ 2017-18 ᐊᕐᕌᒍᐊᓂ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᑖᒃᑯᐊ ᑲᑎᒪᔩᑦ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦ 2018-19 ᐊᒻᒪᓗ 2019-2020 

ᒪᓕᒐᓕᐅᕐᕕᖕᒧᑦ ᓴᖅᑭᑕᐅᓛᕐᒪᖔᑦ ᐊᒻᒪᓗ ᐊᑐᐃᓐᓇᕈᖅᑎᑕᐅᓗᑎᒃ ᒪᓕᒐᓕᐅᖅᑎᓄᑦ ᑭᒃᑯᓄᐃᓐᓇᕐᓄᓪᓗ. 

ᖁᔭᓐᓇᒦᒃ ᐅᖃᖅᑎ, 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒪᓕᒐᓕᕆᓂᕐᒧᑦ ᒥᓂᔅᑕ, ᒥᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ, ᑭᖑᓪᓕᕐᒥᒃ ᐅᓂᒃᑳᕐᕕᐅᒐᒪ ᑕᐃᒃᑯᐊ 

ᐅᖃᐅᓯᕆᓚᐅᖏᓐᓇᑦᑎᒍᑦ ᑐᑭᓯᒃᑲᓐᓂᕐᕕᒋᓚᐅᕐᓗᒋᑦ ᐃᖅᑲᓇᐃᔭᖅᑎᒃᑲ ᑭᐅᓛᖅᐳᖓ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑏᑦ ᐊᐱᖅᑯᑎᖕᓄᑦ, ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ ᐊᒻᒪᓗ ᖁᔭᓐᓇᒦᖅᖢᒍ ᑐᑭᓯᒍᓂ ᐅᕙᓐᓄᑦ ᖃᐅᔨᒃᑲᐃᓛᕐᒪᑦ. ᑖᒃᑯᐊ 

ᑲᑎᒪᔩᑦ ᒫᓐᓇᕈᓗᒃ ᓴᖅᑭᓚᐅᖅᑕᖏᑦ ᒪᓕᒐᓕᐅᕐᕕᖕᒧᑦ ᑖᓐᓇ ᐃᒃᓯᕙᐅᑕᖅ ᐃᒪᓐᓇ ᐅᖃᓚᐅᕐᒪᑦ “ᑕᐃᒪᓐᓇ 

ᑭᒃᑯᑐᐃᓐᓇᕐᓄᑦ ᐱᔪᓐᓇᐅᑏᑦ ᑲᑎᒪᔨᖃᖏᑉᐸᑕ ᓄᓇᕗᒻᒥ, ᑐᓴᐅᒪᖃᑎᒋᔪᓐᓇᕋᔭᖏᑕᕗᑦ ᑕᖅᑲᒃᑯᐊ ᐃᓄᐃᑦ 

ᓇᓖᕌᕈᑎᖃᕐᓂᕐᒥᓂᒃ.” ᑕᕝᕙ ᐃᓱᓕᓪᓗᒍ.  

 

ᐅᖃᖅᑎ, ᑕᖅᑲᒃᑯᐊ ᑐᑭᓯᐅᒪᑦᑎᐊᖂᖏᑦᑐᑦ ᑭᓱᓕᕆᔨᐅᖕᒪᖔᑦ ᑖᒃᑯᐊ ᑲᑎᒪᔩᑦ ᑕᑯᓐᓇᕈᑦᑎᒍᑦ ᐃᖅᑲᓇᐃᔭᖅᑏᑦ 

ᒪᓕᒐᖏᑦᑎᒍᑦ ᑲᑎᒪᔩᑦ ᑖᒃᑯᐊ ᐃᖅᑲᓇᐃᔭᖅᑐᓕᕆᓂᕐᒧᑦ ᐊᑲᐅᖏᓕᐅᕈᑎᖃᖅᑎᓪᓗᒍ ᑲᑎᒪᔨᐅᕙᖕᒪᑕ. 

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ ᑖᒃᑯᐊ ᑲᑎᒪᔩᑦ ᐱᓇᔪᒃᑕᖏᑦ ᑕᐃᒫᑦᑎᐊᖑᓕᕋᓗᐊᕐᒪᖔᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒪᓕᒐᓕᕆᓂᕐᒧᑦ ᒥᓂᔅᑕ, ᒥᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐄ, ᖁᔭᓐᓇᒦᖅᖢᒍ ᑖᓐᓇ ᐊᐱᖅᑯᑎᖓ 

ᑭᒃᑯᑐᐃᓐᓇᐃᑦ ᐱᔪᓐᓇᐅᑏᑦ ᑲᑎᒪᔨᖏᑦᑕ ᒥᒃᓵᓅᖓᔪᑦ  ᐱᔪᓐᓇᐅᑎᖃᐅᕐᒪᑕ ᑕᖅᑲᒃᑯᐊ ᐃᓄᐃᑦ, ᐊᒻᒪᓗ 

ᐱᕐᔪᐊᕌᓘᓪᓗᓂ ᑖᓐᓇ ᑲᑎᒪᔨᐅᕕᒃ ᐊᒻᒪᓗ ᑐᓴᐅᒪᑎᑦᑎᑦᑎᐊᕆᐊᖃᖅᖢᑎᒃ ᑕᖅᑲᒃᑯᓂᖓ. 

 

ᐊᐱᖅᑯᑎᖃᕐᓂᕈᔅᓯ 1-888-220-1011-ᒧᑦ ᐅᖃᓗᒍᓐᓇᖅᑐᑦ ᐅᕝᕙᓘᓐᓃᑦ ᖃᕋᓴᐅᔭᒃᑯᑦ ᒪᒃᐱᒐᖓ 

nunavuthumanrights.nu.ca ᑕᒪᑐᒪᓂ ᑎᑎᕋᕐᕕᖓᑦ ᒫᓐᓇᕈᓘᓚᐅᖅᑐᓂᒃᑯᐊ ᐃᓚᒋᔭᐅᓕᓚᐅᖅᓯᒪᖕᒪᑕ ᐊᒻᒪᓗ 

ᐊᖓᔪᖅᑳᖅᑖᓵᖅᖢᑎᒃ ᑲᑎᒪᔨᖏᑦ ᓴᓪᓕᕐᓂ. 

 

ᑕᐃᓐᓇ ᑕᐃᑲᓃᑲᐃᓐᓇᓚᐅᖅᓯᒪᔪᖅ, ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ ᐱᔭᕇᖅᓯᒪᖏᑦᑐᑦ ᐱᔭᕇᖅᑕᐅᔪᓐᓇᕐᓂᐊᕐᒪᑕ 

ᐱᔨᑦᑎᖅᑕᐅᑦᑎᐊᕆᐊᖃᕐᒪᑕ ᑕᖅᑲᒃᑯᐊ ᑖᒃᑯᐊ ᑲᑎᒪᔩᑦ ᐊᒡᓚᒡᕕᖏᑦ ᐊᐅᓚᑕᐅᖃᑦᑕᖅᑐᑦ 21-ᓂᒃ ᐊᕐᕌᒍᑦ 

ᒪᑭᑕᓕᖅᑐᑦ ᐱᖁᔭᕐᔪᐊᖅ ᒪᓕᒃᖢᒍ.  

 

ᐄ, ᑲᑎᒪᔩᑦ ᐃᓱᒫᓘᑎᖃᖅᑐᓂᒃ ᑐᓴᖅᑎᑕᐅᖃᑦᑕᖅᑐᑦ ᐱᓕᕆᐊᖃᖃᑦᑕᖅᑐᓪᓗ ᐊᒻᒪ ᐱᕕᖃᕐᓂᑦᑎᓐᓂ 

ᐅᕝᕙᐅᕗᑦ, ᐅᖄᓚᐅᑖ 1-867-975-6159 ᐅᕝᕙᓘᓐᓃᑦ ᖃᕋᓴᐅᔭᒃᑯᑦ ᐃᕐᖐᓐᓈᖅᑕᐅᑎᖓ ᑎᑎᕋᕐᕕᒋᓗᒍ 

mlsb@gov.nu.ca ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑐᒡᓕᐊ ᑭᖑᓪᓕᖅᐹᕐᓗ, ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ ᐊᒻᒪᓗ ᖁᔭᓐᓇᒦᒃ ᒥᓂᔅᑕ. ᑖᒃᑯᐊ ᓄᓇᕗᒻᒥ ᑭᒃᑯᑐᐃᓐᓇᐃᑦ 

ᐱᔪᓐᓇᐅᑎᖏᓐᓄᑦ ᑲᑎᒪᔨᐅᔪᑦ ᒫᓐᓇᐅᔪᖅ ᓄᑕᐅᓂᖅᐹᑦ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦ ᐃᒪᐃᓕᖓᓚᐅᖅᑐᑦ 

ᓯᕗᕐᖓᓂ ᓈᓚᖕᓂᖃᕋᔪᖏᑦᑐᒍᑦ ᐊᑯᓐᓂᖅᓱᖅᑎᖃᖅᖢᑎᒃ ᑕᐃᒃᑯᐊ ᐊᑲᐅᖏᓕᐅᕈᑏᑦ ᐋᖅᑭᒃᑕᐅᖃᑦᑕᕐᒪᑕ. 

mailto:mlsb@gov.nu.ca


ᐅᓪᓗᑐᐃᓐᓇᖅ, ᒫᑦᓯ 5, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒪ ᐃᖏᕐᕋᔭᖕᓂᖅ ᐊᔪᕐᓇᖅᓯᓕᖅᑎᓪᓗᒍ ᐊᔪᕐᓇᖅᓯᑎᓪᓗᒍ ᓄᕙᒡᔪᐊᕐᓇᖅ ᐱᓪᓗᒍ, ᑖᒃᑯᐊᖃᐃ 

ᐊᒃᑐᖅᑕᐅᓯᒪᕙᑦ ᐊᒻᒪᓗ ᑭᖑᕙᖅᓯᒪᓕᖅᐸᑦ ᑕᐃᒃᑯᐊ ᐱᓕᕆᐊᕆᔭᕆᐊᖃᕐᓂᐊᖅᑕᖏᑦ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒪᓕᒐᓕᕆᓂᕐᒧᑦ ᒥᓂᔅᑕ, ᒥᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᓄᕙᖕᓇᕐᔪᐊᖅ ᐊᒻᒪᓗ ᐃᖏᕐᕋᔭᖕᓂᖅ ᑕᒪᒃᑯᓄᖓ 

ᐊᒃᑐᖅᑕᐅᓗᐊᖏᑦᑐᑦ ᒪᕐᕉᒃ ᑕᐃᒃᑯᐊ ᐅᖃᐱᓘᑎᒋᔭᐅᔪᑦ ᑕᒪᑐᒪᓂ ᐱᓕᕆᐊᕆᔭᐅᖕᒪᑕ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᓇᑦᓯᓕᖕᒧᑦ, ᒥᔅᑕ ᕿᓐᖑᖅ. 

 

ᐊᐱᖅᑯᑦ 1212 - 5(2): ᓇᓄᓕᕆᓂᖅ (ᕿᓐᖑᖅ) 

 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᓇᑦᓯᓕᖕᒥᐅᑕᐅᖃᑎᑉᑲ ᐅᑉᓛᒃᑰᖅᐸᑉᓯ. ᑐᐸᖃᑦᑕᖅᑐᐃᑦ ᐃᓚᐃᑎᒍᑦ 

ᓇᓗᓇᓐᖏ’ᓇᑉᓯ.  

 

(ᑐᓵᔨᑎᒍᑦ) ᐅᖃᖅᑏ, ᐅᑯᐊ ᐊᐱᖅᑯᑎᒋᓂᐊᖅᑕᒃᑲ ᐊᕙᑎᓕᕆᔨᒃᑯᑦ ᒥᓂᔅᑕᖓᓐᓄᑦ ᐱᔾᔪᑎᓖᑦ ᓇᓄᐃᑦ 

ᐊᐅᓚᑕᐅᓂᖏᑦ.  

 

ᑖᓐᓇ ᒥᓂᔅᑕ ᐃᖅᑲᐅᒪᔪᒃᓴᐅᕗᖅ ᑕᐃᒃᑯᐊ ᐃᑦᑐᐊᖅᑐᕐᕕᐅᑉ ᓱᓪᓗᑯᑖᖓᓂᒃ ᓇᓄᖏᑦ. ᐊᑕᐅᓯᐊᕐᓇᒋᑦ 

ᓂᓪᓕᐅᑎᒋᖃᑦᑕᖅᓯᒪᒐᒃᑭᑦ. ᑖᓐᓇ ᒥᓂᔅᑕ ᖃᐅᔨᒪᔪᖅ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᑲᑎᒪᓛᖅᑐᑦ 

ᑕᐃᒃᑯᐊ ᑎᑎᕋᖅᑕᐅᓯᒪᔪᑦ ᕿᒥᕐᕈᓇᓪᓗᓂᒋᑦ, ᐃᓚᓕᐅᓪᓗᒋᑦ ᐊᖑᔭᐅᔪᓐᓇᖅᑐᓄᑦ ᑐᕌᖓᔪᑦ ᐊᑐᓕᖁᔭᐃᑦ 

ᐊᕙᑎᓕᕆᔨᒃᑯᓐᓃᓐᖔᖅᑐᑦ. 

 

ᑖᓐᓇ ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᑭᓱᓂᒃ ᐱᔾᔪᑎᖃᐅᖅᖢᑎᒃ ᐊᑐᓕᖁᔭᓕᐅᕐᒪᖔᑦ ᐃᑦᑐᐊᖅᑐᕐᕕᐅᑉ 

ᓱᓪᓗᑯᑖᖓᓂᒃ ᐊᖑᔭᐅᔪᓐᓇᖅᑐᑦ, 12-ᖑᓚᐅᖅᑐᑦ 18-ᓐᖑᖅᓯᒪᔪᖅ ᐊᕐᓇᓪᓗᐃᑦ ᐊᖑᓴᓪᓗᐃᓪᓗ 

ᐊᔾᔨᒌᒃᑎᑕᐅᓯᒪᔪᑦ, ᐃᓛᒃ ᐅᓄᕐᓂᖏᑦ ᐊᔾᔨᒌᖦᖢᑎᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᐊᕙᑎᓕᕆᓂᕐᒧᑦ, ᒥᔅᑕ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐄ, ᐊᑐᓕᖁᔭᓕᐅᖅᓯᒪᔪᒍᑦ. ᒫᑦᓯᒥ 

ᑲᑎᒪᓛᕐᒪᑕᐃᒃᑯᐊ ᐆᒪᔪᓕᕆᔨᕐᔪᐊᑦ. ᐄ, ᑖᒃᑯᐊ ᐅᖃᖅᑕᑎᑦ ᓱᓕᔪᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ ᐊᐱᖅᑯᑎᖕᓄᑦ, ᒥᔅᑕ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᖁᔭᓐᓇᒦᓪᓗ ᒥᓂᔅᑕ ᑭᐅᔪᓐᓇᒻᒪ ᑕᐃᑉᓱᒥᖓ. ᓇᐃᑦᓲᒐᓗᐊᖅᑎᓪᓗᒍ 

ᑭᐅᔾᔪᑖ.  

 

(ᑐᓵᔨᑎᒍᑦ) ᑎᑎᕋᖅᑕᐅᓂᐊᕐᒪᑦ ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᑭᓱᓂᒃ ᐱᔾᔪᑎᖃᖅᖢᑎᑦ ᐊᑐᓕᖁᔭᓕᐅᖅᓯᒪᒻᒪᖔᑦ 

ᑕᐃᒃᑯᐊ ᕘᑎᐊ ᐃᒪᖓᓂ ᐊᖑᔭᐅᔪᓐᓇᖅᑐᑦ 74-ᓄᑦ ᐋᖅᑭᒃᑕᐅᓯᒪᖕᒪᑕ, ᓱᕐᕋᔾᔮᓐᖏᒻᒪᖔᑦ ᐅᓄᕐᓂᖏᑦ ᑕᐃᒃᑯᐊ 

ᐱᔪᐅᔪᓐᓇᖅᑐᑦ ᐊᕐᓇᕐᓗᐃᑦ ᐊᖑᓴᓪᓗᐃᓪᓗ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᐊᕙᑎᓕᕆᓂᕐᒧᑦ, ᒥᔅᑕ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑕᐃᒃᑯᐊ ᐊᕐᓇᓪᓗᐃᑦ ᐊᖑᓴᓪᓗᐃᓪᓗ ᐱᓪᓗᒋᑦ, 

ᓇᓄᐃᑦ ᓄᓇᕗᓕᒫᒥ ᐊᕐᓇᕐᓗᖅ ᐊᑕᐅᓯᖅ ᒪᕐᕉᒃ ᐊᖑᓴᓪᓗᐃᑦ. ᒫᓐᓇᕈᓘᓚᐅᖅᑐᖅ ᑕᐃᓐᓇ 

ᐊᓯᔾᔨᓚᐅᖅᓯᒪᒐᑦᑎᒃᑯᑦ ᐅᖃᓪᓚᖃᑎᒋᓚᐅᖅᖢᑎᒃᑯᑦ ᓄᓇᕗᒻᒥᐅᑕᐃᑦ. 

ᐄ, ᖃᐅᔨᒪᓪᓗᖓᓗ ᓄᓇᕗᒻᒥᐅᓕᒫᑦ ᐊᖑᓴᒃᑐᓕᕆᔩᓪᓗ ᑲᑎᒪᔨᖏᑦ ᖁᕕᐊᓲᑎᖃᓚᐅᖅᓯᒪᔪᑦ ᑖᑦᓱᒥᖓ. 

ᐃᑦᑐᐊᖅᑐᕐᕕᒃ ᐱᓪᓗᒍ, ᑕᒫᓂ ᐅᓄᕐᓂᖏᑦ ᓱᕐᕋᓗᐊᖅᓯᒪᓐᖏᒻᒪᑕ. ᓱᕐᕋᒃᓯᒪᓐᖏᒻᒪᑕ ᑕᒪᑐᒥᖓ ᐱᔾᔪᑎᒋᓪᓗᒍ 

ᐊᖑᔭᐅᔪᓐᓇᖅᑐᑦ ᐅᓄᕐᓂᖏᑦ ᓱᕐᕋᒃᓯᒪᓐᖏᑦᑐᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᕐᒥᒃ ᑭᖑᓪᓕᐅᓗᓂ ᐊᒻᒪᓗ ᐃᓚᒋᐊᕈᑎ ᐊᐱᖅᑯᑎᖕᓄᑦ ᑭᖑᓪᓕᖅᐹᖑᓕᕐᓗᓂᓗ, 

ᒥᔅᑕ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᖁᔭᓐᓇᒦᓪᓗ ᒥᓂᔅᑕ ᑭᐅᔪᓐᓇ’ᒪᑦ ᑕᐃᑉᓱᒧᖓ. (ᑐᓵᔨᑎᒍᑦ) ᑖᓐᓇ ᒥᓂᔅᑕ 

ᐃᖅᑲᐅᒪᔪᒃᓴᐅᕗᖅ ᒪᓕᒐᓕᐅᕐᕕᐅᑉ ᐃᓗᐊᓂ ᐅᖃᓪᓚᓚᐅᖅᓯᒪᖕᒪᑦ ᑲᑎᒪᕐᔪᐊᖅᑎᓪᓗᑕ ᓯᑏᕝᕙ 23, 2020-ᒥ, 

ᐱᔾᔪᑎᓖᑦ ᓇᓄᐃᑦ ᐊᐅᓚᑕᐅᓂᖏᑦ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᐊᖑᓇᓱᒃᑐᓕᕆᔨᒃᑯᑦ ᑎᒥᖁᑎᖏᑦ ᑰᒑᕐᔪᖕᒥ ᑕᓗᕐᔪᐊᕐᒥᓗ ᐃᑲᔪᖅᓱᐃᒻᒪᖔᖏᑦ 

ᐱᓕᕆᕝᕕᖏᑦᑕ ᑎᑎᕋᓚᐅᖅᑕᖏᓐᓂᒃ ᓄᓇᕘᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᖕᓄᑦ? ᐱᔾᔪᑎᒋᓪᓗᒋᑦ 

ᐊᖑᔭᐅᔪᓐᓇᖅᑐᑦ ᐃᓄᕐᓂᖏᑦ ᐃᑦᑐᐊᖅᑐᕐᕕᖕᒥ ᐊᒻᒪᓗ ᕘᑎᐊ ᐃᒪᖓᓃᑦᑐᑦ ᓇᓄᖁᑎᖏᖕᓂᑦ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᐊᕙᑎᓕᕆᓂᕐᒧᑦ, ᒥᔅᑕ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᓕᕆᕕᒐ ᑕᐃᒪᓕ ᑐᑦᑐᐃᑦ, ᓇᓄᐃᑦ 

ᒥᔅᓴᐅᓴᑦᑕᐅᓂᖏᑦ ᖃᑦᑎᐅᒻᒪᖔᑕ ᒥᔅᓴᐅᓴᔭᐅᒌᖅᑲᑕ, ᑖᒃᑯᐊ ᑕᒪᒃᑮᒃ ᕘᑎᐊ ᐃᒪᖓᓂ ᐊᒻᒪ ᐃᑦᑐᐊᑐᕐᕕᒃ 

ᖃᐅᔨᒋᐊᕐᕕᖃᖅᓯᒪᓕᕐᓗᑎᓪᓗ ᐆᒪᔪᕐᓂᐊᖅᑎᒃᑯᑦ ᑲᑎᒪᔨᖏᓐᓂᒃ ᑕᐃᑲᓂ ᓄᓇᓕᓐᓂ. ᖃᐅᔨᒋᐊᖅᑳᓚᐅᕐᓗᑎᑦ 

ᐱᔭᕇᖅᑲᑕ ᐊᑐᓕᖁᔭᓕᐊᑦ ᓴᖅᑭᓛᖅᑐᐃᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᓐᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᐃᖃᓗᐃᑦ-ᒪᓂᕋᔭᖕᒧᑦ, ᒥᔅᑕ ᓚᐃᑦᓯᑑᓐ. 

 

ᐊᐱᖅᑯᑦ 1213 - 5(2): ᔫᑳᓐᒥ ᐊᑭᑐᓗᐊᓐᖏᑦᑐᓂᒃ ᐃᒡᓗᖃᖅᑎᑦᑎᓂᕐᒧᑦ ᐱᒋᐊᕈᑎ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒃᑲ ᑐᕌᖓᓂᐊᖅᑐᐃᑦ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 

ᒥᓂᔅᑕᖓᓄᑦ. ᒪᓕᒐᓕᐅᖅᑎᐅᓪᓗᖓ ᐅᖃᐅᓯᓐᓂ ᓇᓗᓇᐃᖅᓯᓚᐅᕋᒪᐃᓛᒃ ᓄᓇᕗᒻᒥ ᐊᑭᑐᓗᐊᓐᖏᑦᑐᓂᑦ 

ᐃᓪᓗᓕᐅᕐᓂᕐᒧᑦ ᑮᓇᐅᔭᖏᑦ ᓴᖅᑭᖅᑕᐅᓚᐅᖅᓯᒪᒻᒪᑕ 2017-ᖑᑎᓪᓗᒍ ᐊᕐᕌᒍ ᐱᖓᓱᑦ ᐊᓂᒍᓕᖅᑐᑦ.  

 

ᑮᓇᐅᔭᑦ 33-ᓂᒃ ᐃᓪᓗᓕᐅᖅᑎᑦᑎᓯᒪᔪᑦ. 33-ᓂᒃ ᐃᓪᓗᓕᐅᕐᓃᑦ ᐊᖏᕐᕋᓕᐅᖅᓯᒪᔪᑦ 350-ᓂᒃ. ᑖᒃᑯᐊ 

ᑐᓂᓯᖃᑦᑕᖅᑐᑎᒃ $60,000 -$90,000 -ᓂᒃ ᐊᑕᐅᓯᕐᒧᑦ ᐃᓪᓗᓕᐊᖑᔪᒧᑦ. ᑕᐃᒫᓪᓗ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᓪᓕ ᐊᑕᐅᓯᕐᒧᑦ ᐃᓪᓗᓕᐅᖅᑎᑎᓪᓗᑎᒃ $650,000 -ᓚᐃᖅᐸᒻᒪᑕ.  

 

ᒫᓐᓇᐃᓛᒃ ᐱᕙᓪᓕᐊᓂᕆᓯᒪᔭᖏᑦ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᐊᑭᕋᖅᑐᕈᒪᓐᖏᑕᕋᓗᐊᒃᑲ $130 ᒥᓕᐊᓐᓂᒃ 

ᑮᓇᐅᔭᓂᒃ ᐊᕐᕌᒍᑕᒫᑦ ᓄᑖᓂᒃ ᐃᓪᓗᓕᐅᖅᑎᑦᑎᖃᑦᑕᕐᖓᑕ ᐊᒥᓱᑲᓪᓛᓗᓐᓂᖏᓛᒃ. ᑭᓯᐊᓂ, ᐊᓯᖏᓐᓂᒃ 

ᓂᕆᐊᖅᑕᐅᓯᒪᕕᐅᔪᓂᒃ ᒐᕙᒪᓂ, ᒐᕙᒪᒃᑯᑦ ᐃᓕᓯᖃᑦᑕᕐᓂᖏᑦ ᒥᑭᓂᖅᓴᐅᖃᑦᑕᕐᖓᑕ ᐃᓪᓗᓕᕆᓂᕐᒧᑦ 

ᐃᓕᔭᐅᖃᑦᑕᖅᑐᓂᓪᓕ ᐊᓯᖏᓐᓄᑦ.  

 

ᓄᓇᕗᒻᒦᓛᒃ ᐊᔾᔨᐅᓐᖏᒻᒪᑕᓕ ᐊᑐᖅᑕᖏᑦ, ᓄᓇᕗᑦ ᒐᕙᒪᖓᑦᑕᐅᖅ ᐃᓪᓗᓕᕆᔨᕐᔪᐊᒃᑯᓪᓗ 

ᐱᖃᑕᐅᓪᓚᕆᒋᐊᖃᖅᑐᒋᒐᒃᑭᑦ ᐃᓪᓗᓕᕆᓂᖅ ᐱᕙᓪᓕᐊᑎᑕᐅᑎᓪᓗᒍ. ᑕᐃᒫᒃ ᑕᕝᕙ ᑕᒪᓐᓇ ᐱᔾᔪᑎᒋᓪᓗᒍ, 

ᐊᔾᔨᖓᓂᒃ ᔫᑳᓐ-ᒥ ᓴᖅᑭᔮᖅᑑᑉ ᒫᓂ ᓴᖅᑭᖅᑕᐅᔪᖃᖅᑲᑦ ᐃᓪᓗᑭᔅᓴᕐᓂᖅ ᐃᑲᔪᖅᑕᐅᓪᓚᕆᒃᑲᔭᖅᑐᖅ. 

ᐊᑭᑐᓗᐊᓐᖏᑦᑐᓂᑦ ᐃᓪᓗᓕᐅᕐᓂᖅ ᐊᓯᐊᒎᕈᓐᓇᕋᔭᕐᖓᑕᐃᓛᒃ ᐱᔭᐅᖃᑦᑕᕈᓐᓇᕋᔭᕐᖓᑕ 

ᐃᓪᓗᓕᕆᔨᒃᑯᑎᒎᓐᖏᑦᑐᖅ. ᐊᒥᓱᕈᕆᐊᕐᓗᑎᓪᓗ ᐃᓪᓗᑭᔅᓱᕐᓂᐊᓗᑉᐳᑦ ᑮᓇᐅᔭᓕᐅᕋᓱᑦᑏᓪᓗ 

ᑮᓇᐅᔭᓕᐅᕋᓱᓐᖏᑦᑑᔪᐃᓪᓗ ᐃᓪᓗᓕᐅᖅᑎᑕᐅᖃᑦᑕᕐᓗᑎᒃ. 

ᒥᓂᔅᑕ ᐊᐱᕆᒍᒪᔭᕋ, ᒥᓂᔅᑕ ᐃᓱᒪᔅᓴᖅᓯᐅᕈᑎᖃᕈᓐᓇᖅᑳ ᐊᔾᔨᐸᓗᖓᐃᑦ ᓴᖅᑭᔅᓯᒋᐊᖅᓴᖅ ᔫᑳᓐ-ᒥ 

ᓴᖅᑭᔮᖅᑐᓂᒃ? ᐃᑲᔪᕈᓐᓇᓂᐊᕐᖓᑕ ᐃᓪᓗᓕᕆᓂᑦᑎᓐᓂᑦ. ᐊᑭᑐᓗᐊᓐᖏᑦᑐᓂᑦ ᐃᓪᓗᓕᐅᖃᑦᑕᕈᓐᓇᓂᐊᕐᖓᑕ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᑲᒪᔨᐅᓪᓗᓂ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᓐᓇ ᐊᐱᖅᑯᑎᒋᒐᕕᐅᒃ ᐊᔅᓱᐊᓗᒃ 

ᑐᓴᕈᒥᓇᖅᑐᖅ ᔫᑳᓐ-ᒥ ᐱᓕᕆᐊᕆᓯᒪᔭᖏᑦ. ᐊᔅᓱᐊᓗᒃ ᓄᓇᓕᓐᓄᑦ ᐃᑲᔫᑎᓕᒃ ᓇᓗᓇᓐᖏᑦᑐᖅ, ᐊᑭᖏᑦ 

ᐱᓗᐊᖅᑐᒥᒃ ᐊᑦᑎᓂᖅᓴᐅᒻᒪᑕ. ᑭᓯᐊᓂ ᐅᖃᕋᑖᕐᒥᒪᑦᑕᐅᖅ ᓄᓇᕗᒻᒥᐅᑕᐅᓪᓗᑕ ᐊᑭᑐᓂᖅᓴᓂᑦ ᓴᓇᒋᐊᕈᑎᓂᑦ 

ᐱᑕᖃᐃᓐᓇᕐᖓᑦ. ᔫᑳᓐ ᐊᔾᔨᒋᓐᖏᑦᑎᐊᕐᖓᒍ ᐊᑭᖏᑦ, ᐃᓪᓗᑖᕋᓱᐊᖅᑐᒥᒃ ᐱᓗᐊᖅᑐᒥᒃ.  

 

ᐃᓪᓗᓕᕆᔨᕐᔪᐊᒃᑯᑦ ᐱᓕᕆᖃᑎᖃᕋᓱᐃᓐᓇᖅᑑᒐᓗᐊᑦᑕᐅᖅ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ, ᒐᕙᒪᒃᑯᓐᓂᒃ, 

ᒐᕙᒪᑐᖃᒃᑯᓐᓂᒃ ᑮᓇᐅᔭᓂᒃ ᐃᑲᔪᖅᑕᐅᒃᑲᓐᓂᕈᓐᓇᕐᒪᖔᖅ ᖃᓄᖅᑑᕈᑎᔅᓴᑲᓐᓂᕐᓂᑦ ᓄᓇᕘᒧᑦ. ᐊᒻᒪᓗ 

ᐃᓪᓗᓕᕆᔨᕐᔪᐊᒃᑯᑦ ᐱᓕᕆᖃᑎᖃᒃᑲᓐᓂᕐᓂᐊᖅᓯᒪᒻᒪᑕ ᑲᑎᒪᖃᑎᖃᕐᓂᐊᖅᓯᒪᓪᓗᑎᓪᓗ ᐅᑭᐅᖅᑕᖅᑐᒥᐅᑦ 

ᐊᕕᑦᑐᖅᓯᒪᓂᖏᑦ ᐃᓪᓗᓕᕆᓂᕐᒧᑦ ᑲᑎᒪᔨᖏᓐᓄᑦ ᑖᒃᑯᐊᓗ ᖃᓄᖅ ᐸᕐᓈᕆᒃᑲᓐᓂᕈᓐᓇᑕᑦᑎᓐᓂᒃ ᓯᕗᒧᑦ 

ᐊᑭᑭᓐᓂᖅᓴᒧᑦ ᐃᓪᓗᓕᐅᕋᓱᐊᕐᓂᕐᒧᑦ.  

 

ᑕᕝᕙ ᑖᒃᑯᐊ ᐸᕐᓈᕆᖃᓯᐅᑎᓯᒪᔪᐃᑦ. ᑭᓯᐊᓂ ᔫᑳᓐ-ᒥᐅᑎᑐᑦ ᐃᓪᓗᓕᐅᕋᓱᓐᓂᐊᕐᒪᖔᑕ ᐱᐅᒐᔭᖅᑐᖅ. ᑭᓯᐊᓂ, 

ᑕᑯᓐᓇᖅᑕᕗᑦ ᐃᓱᒪᒋᓪᓗᒍ ᑮᓇᐅᔭᐃᑦ, ᐃᓛᒃ ᐊᑭᑐᓂᖓ ᓄᓇᕘᒧᑦ ᐊᔾᔨᒋᓐᖏᒻᒪᒍ. ᑖᓐᓇ 

ᖃᓄᖅᑑᕈᑎᒋᒐᓱᐃᓐᓇᖅᑑᒐᓗᐊᖅ ᐃᓪᓗᓕᐅᕋᓱᐊᕐᓂᖅ ᐊᑭᑭᓐᓂᓴᒃᑯᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓯᕗᓪᓕᖅᐹᖅ ᐃᓚᒋᐊᕈᑎ ᐊᐱᖅᑯᑎ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᒥᓂᔅᑕ ᑭᐅᒻᒪᑦ. ᑕᐃᒪ ᓇᓗᓇᐃᖅᓯᖃᑦᑕᖅᓯᒪᒐᒪ 

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᓄᑯᐊ ᐃᓪᓗᓕᐅᖅᑎᓪᓗᒋᑦ ᐊᑭᖏᑦ ᐊᑕᐅᓯᕐᒧᑦ ᐊᑭᑦᑐᐸᓪᓕᐊᑐᐃᓐᓇᕐᖓᑕᐃᓛᒃ 

ᐃᓪᓗᓕᐅᕈᑎᖏᑦ. ᓇᒻᒥᓂᖃᐅᑎᓖᓪᓗ ᐃᓪᓗᓕᐅᕈᓐᓇᖃᑦᑕᕐᖓᑕᓕ ᐊᑭᑭᓐᓂᓴᒻᒪᕆᒃᑯᑦ. ᐊᒻᒪᑦᑕᐅᖅ, 

ᐅᖃᓚᐅᕐᒥᒐᒪ ᐅᖃᔪᒻᒥᒐᒪ ᓄᓇᕗᑦ ᒐᕙᒪᖓ ᑲᑐᔾᔨᖃᑎᖃᖅᑐᓂᒃ ᒐᕙᒪᑐᖃᒃᑯᓐᓂᒃ ᑮᓇᐅᔭᓂᒃ 

ᐃᓕᐅᖅᑲᐃᖃᑦᑕᕐᖓᑦ ᐊᒥᓱᕈᕆᐊᖅᓯᓪᓗᓂ ᐃᓪᓗᓕᕆᔨᒃᑯᑦ ᐃᓪᓗᖁᑎᖏᓐᓂᒃ. ᐊᒥᓱᑲᓪᓛᓗᓐᓂᒃ 

ᐃᓕᐅᖅᑲᐃᖃᑦᑕᕐᖓᑕ ᐃᓪᓗᓕᕆᓂᕐᒧᑦ.  

 

ᑖᒃᑯᐊ ᑮᓇᐅᔭᐃᑦ ᐊᑑᑎᖃᓪᓚᕆᒃᑲᔭᖅᑐᒋᒐᒃᑭᑦ ᑕᒪᒃᑯᓄᖓ ᐃᑲᔫᑎᒋᔭᐅᓗᑎᑦ ᑮᓇᐅᔭᓕᐅᕋᓱᑦᑎᐅᓐᖏᑦᑐᓄᑦ 

ᑎᒥᐅᔪᓄᑦ ᓴᓇᑎᑕᐅᑎᓪᓗᒋᑦ ᐊᑭᑐᓗᐊᓐᖏᑦᑐᓂᒃ ᐃᓪᓗᓂᒃ.  

 

ᐅᑉᐱᕈᓱᒻᒥᒐᒪᑦᑕᐅᖅ ᑕᐃᒪᐃᑦᑐᓂᒃ ᐊᑭᑐᓗᐊᓐᖏᑦᑐᓂᒃ ᐃᓪᓗᓕᐅᕈᑎᔅᓴᓂᒃ ᑮᓇᐅᔭᖅᑕᖃᖅᑳᑦ 

ᓴᖅᑭᖅᑕᐅᓚᐅᖅᓯᒪᓐᖏᑦᑐᓂᒃ ᐆᑦᑐᕋᐅᑎᖃᖃᑦᑕᕈᓐᓇᕋᔭᕐᖓᑕ ᐃᓄᓐᓂᒃ ᑎᒥᖁᑎᖏᖕᓂᒃ ᐱᖃᑎᖃᕐᓗᑎᒃ 

ᑮᓇᐅᔭᓕᐅᕋᓱᓐᖏᑦᑎᐅᑐᐃᓐᓇᐅᓐᖏᑦᑐᓂᒃ. 

 

ᐃᓱᒪᔅᓴᖅᓯᐅᕈᑎᖃᕈᓐᓇᖅᑭᓯᑦᑕᐅᖃᐃ ᐊᑭᑐᓗᐊᓐᖏᑦᑐᓄᑦ ᐃᓪᓗᓕᐅᕈᑎᔅᓴᓂᒃ ᓴᓂᕐᕙᐃᓗᓯ? 

ᐊᑐᐃᓐᓇᐅᑎᑕᐅᓕᕐᓗᑎᒃ ᑮᓇᐅᔭᓕᐅᕋᓱᑦᑎᐅᓐᖏᑦᑐᑐᐃᓐᓇᐅᓐᖏᑦᑐᓄᑦ ᑕᐃᒃᑯᓄᖓᓗᑦᑕᐅᖅ 

ᐱᕙᓪᓕᐊᔪᓕᕆᔨᖏᓐᓄᑦ ᐃᓄᐃᑦ ᑎᒥᖁᑎᑦᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᑲᒪᔨᐅᓪᓗᓂ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 

ᐱᓕᕆᖃᑎᖃᐃᓐᓇᖅᑐᑦ ᓱᓕ ᖁᑦᑎᓕᕇᕈᔭᕐᓂᒃ ᒐᕙᒪᓂᒃ ᐊᒻᒪᓗ ᐃᓄᐃᑦ ᑎᒥᖁᑎᖏᓐᓂᒃ ᐊᒻᒪᑦᑕᐅᖅ 

ᓇᒻᒥᓂᖃᐅᑎᓕᓐᓂᒃ. ᑕᒪᓐᓇ ᓄᖅᑲᔮᓐᖏᑦᑐᖅ. 

 



ᐅᓪᓗᑐᐃᓐᓇᖅ, ᒫᑦᓯ 5, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᐅᓯᖃᕈᒪᑐᐃᓐᓇᕐᒥᔪᖓᑦᑕᐅᖅ ᑕᐃᒃᑯᐊ ᓂᓪᓕᐅᕕᒋᕈᓘᔭᕐᕕᐅᑎᖃᑦᑕᕐᒥᔭᕋᓗᐊᕗᑦᑕᐅᖅ ᑎᒥᐅᔪᐃᑦ. 

ᑕᐃᒪᐃᓕᐅᖏᓐᓇᓂᐊᖅᑐᑕᓗ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐃᖅᑲᐃᑎᒃᑲᓐᓂᕈᒪᔭᒃᑲ ᐊᐱᖅᓱᖃᑦᑕᕈᒪᖕᒪᑕ ᐊᒥᓱᐃᑦ, ᑖᒃᑯᐊ 

ᐃᓱᒪᒋᓇᓱᐊᕐᓗᑎᒍᑦ ᓇᐃᓈᕐᔫᒥᒐᓱᖃᑦᑕᕐᓂᐊᖅᐸᕗᑦ. ᒪᓕᒐᓕᐅᖅᑎ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑭᖑᓪᓕᖅᐹᒥᒃ ᐊᐱᖅᑯᑎᓐᓅᕐᓗᖓ, ᑕᕝᕙᓂ ᐊᕐᕌᒍᑦᑎᓐᓂ ᔫᑳᓐ-ᒥ 

ᐊᑭᑐᓗᐊᓐᖏᑦᑐᓄᑦ ᐃᓪᓗᓕᐅᕈᑎᔅᓴᖏᑦ ᑮᓇᐅᔭᐃᑦ ᐊᑐᖅᑕᐅᖃᑦᑕᖅᑐᐃᑦ ᑐᕌᖓᑎᑕᐅᔪᓄᑦ ᒪᑯᓄᖓᐃᓛᒃ 

ᓴᖅᑭᑕᐅᒃᑲᓐᓂᕐᓂᐅᓴᔪᓄᑦ ᐃᓐᓇᑐᖃᕐᓄᑦ ᑐᕌᖓᔪᓄᑦ, ᐃᓐᓇᒻᒪᕆᓐᓄᑦ, ᑐᕌᖓᓪᓚᕆᑦᑐᑎᑦ ᐃᓐᓇᑐᖃᕐᓄᑦ. 

 

ᐊᐱᕆᒍᒪᔭᕋᓕ ᒥᓂᔅᑕ ᐃᓪᓗᓕᕆᔨᕐᔪᐊᒃᑯᑦ ᐃᓱᒪᔅᓴᐅᖅᓯᐅᕈᑎᖃᕈᓐᓇᕋᔭᕐᒪᖔᑕ ᑮᓇᐅᔭᓂᒃ ᓴᖅᑭᖅᓯᓗᑎᒃ 

ᑐᕌᖓᓂᐊᖅᑐᓂᒃ ᐃᓐᓇᐃᑦ ᐃᓪᓗᔅᓴᖏᓐᓄᑦ ᐃᖅᑲᓇᐃᔭᕈᓐᓂᖅᑐᐃᑦ ᐃᓐᓇᐅᓂᑯᒧᑦ ᐃᓪᓗᔅᓴᐅᕆᔭᐅᒐᔭᖅᑐᓂᒃ? 

ᐃᑲᔪᖃᑦᑕᕐᓗᑎᒃ ᐱᕙᓪᓕᐊᑎᑕᐅᓂᖏᓐᓄᑦ ᑕᒪᒃᑯᐊ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᑲᒪᔨᐅᓪᓗᓂ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᓐᓇ ᐊᐱᖅᑯᑎᒋᒻᒪᒍ. ᐃᑉᐸᔅᓴᖅ 

ᓇᓗᓇᐃᔭᓚᐅᕐᖓᑕ ᑕᐃᒃᑯᐊ ᐃᓐᓇᕐᓄᑦ ᐃᓪᓗᖁᑎᒋᔭᐅᔪᐃᑦ ᐃᓪᓗᓕᕆᔨᕐᔪᐊᒃᑯᓐᓄᑦ ᑎᒍᒥᐊᖅᑕᐅᔪᐃᑦ, ᑕᐃᒃᑯᐊ 

ᖃᓄᖅᑑᕈᑎᒋᒐᓱᐃᓐᓇᖅᑕᕗᑦ. ᐱᓗᐊᖅᑐᒥᒃ ᓄᓇᓖᑦ ᐊᑕᖏᕋᓱᐊᕈᓐᓇᖁᓪᓗᒋᑦ ᐃᓐᓇᒃᑯᕕᓐᓂ ᐃᓪᓗᒋᔭᐅᔪᓂᒃ. 

ᑖᒃᑯᐊ ᓄᖅᑲᓐᖏᒻᒪᑕ. ᑲᔪᓰᓐᓇᓐᖑᓱᑦᑐᐃᑦ ᖃᓄᖅᑑᕈᑎᒋᒐᓱᐊᕐᓗᒋᑦ ᐃᓐᓇᕐᓄᑦ ᓇᔪᒐᕐᓂᒃ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᑲᖏᖅᖠᓂᕐᒧ ᐅᐊᖕᓇᖓᓄᑦ-

ᐃᒡᓗᓕᒑᕐᔪᖕᒧᓪᓗ, ᒥᔅ ᑕᐅᑐᓐᖏ. 

 

ᐊᐱᖅᑯᑦ 1214 - 5(2): ᐃᓄᓕᒫᖅᓯᐅᑎᓄᑦ ᐃᒡᓗᐃᑦ ᑭᓐᖒᒪᒋᔭᐅᔪᑦ ᐃᒡᓗᓕᒑᕐᔪᒻᒥ (ᑕᐅᑐᓐᖏ) 

 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑏ. ᐅᑉᓗᒃᑰᖅᐸᒃᑲ ᐃᒡᓗᓕᒑᕐᔪᖕᒥᐅᑕᐃᑦ ᐃᓐᓇᖃᕐᒪᑕ ᐃᓕ ᑭᒪᓕᐊᕐᔪᒃ, ᑖᓐᓇ 

ᐃᕐᖑᑕᖃᖅᓱᓕ ᓘᒃᑖᖅ ᑭᓚᒥᐊᕐᔪᖕᒥ ᐅᑉᓗᖃᑦᑎᐊᕆᑦ.  

 

ᐅᖃᖅᑏ, ᑖᓐᓇ ᐊᐱᖅᓱᕈᒪᒐᒃᑯ ᒥᓂᔅᑕᒋᔭᐅᔪᖅ ᐃᒡᓗᓕᕆᔨᕐᔪᐊᒃᑯᓐᓄᑦ. ᐱᔾᔪᑎᖃᒃᑲᓐᓂᕐᓂᐊᖅᑐᖓ ᐃᒡᓗᐃᑦ 

ᐃᒡᓗᓕᒑᕐᔪᖕᒥ. ᑕᐃᒪ ᐱᖓᓲᓕᖅᓲᑕᐅᑎᓪᓗᒍ ᑲᑎᒪᑎᓪᓗᑕ ᐃᒡᓗᕐᔪᐊᕐᒥ, ᑕᐃᒃᑯᐊ ᑕᒪᕐᒥᒃ ᐊᒃᓱᕈᓪᓚᑦᑖᖅᓱᑎᒃ 

ᑲᑎᒪᔨᖏᑦ ᐃᒡᓗᓕᒑᕐᔪᖕᒥᐅᑕᐃᑦ ᐊᑎᓕᐅᓚᐅᕐᒪᑕ ᐊᐅᔭᐅᓚᐅᖅᑐᖅ ᐊᖓᔪᖅᑳᕆᔭᐅᔪᒧᑦ ᐃᒡᓗᓕᕆᔨᕐᔪᐊᒃᑯᓐᓄᑦ. 

 

ᐊᒃᓱᕈᕐᓂᕆᔭᖏᓐᓄᑦ ᐃᓕᑕᕆᔪᒪᒐᒃᑭᑦ ᐊᑎᖏᑦ, ᐃᒪᓐᓇᓪᓚᑦᑖᖅ ᐱᒻᒪᕆᑦᓱᑎᒃ:. 

 

 ᓕᓯ ᐃᐱᐊᖅ 

 ᓕᐅᓂ ᒥᒻᒥᐊᓕᒃ 

 ᑭᐊᓕ ᑲᑦᔪᒃ 

 ᔩᓂ ᑕᐅᑐᒃ 

 ᕚᓗᕆ ᐃᑉᑲᖕᓂᖅ 

 ᓘᓯ ᐄᓴᓗᒃ 

 ᔪᐊᔾᔩᓇ ᐃᑉᑲᖕᓂᖅ 

 

ᑎᑎᕋᖅᓱᑎᑦ ᑲᑎᒪᔩᑦ, ᑲᑎᒪᔩᑦ ᐃᒡᓗᓕᕆᔨᓛᒃᑯᓐᓄᑦ, ᓇᓗᓇᐃᖅᓯᓚᐅᕐᒪᑕ ᑕᒫᓂ 20 ᐃᒡᓗᓕᒑᕐᔪᖕᒥ 

ᐃᒡᓗᓕᐅᖅᑕᐅᓚᐅᖅᑐᑦ 1950-ᐅᑎᓪᓗᒍ. ᐃᑦᑕᕐᓂᑕᒻᒪᕇᑦ 70-ᓄᑦ ᐅᑭᐅᓄᑦ ᒪᑭᑕᓕᖅᑐᑦ. ᐅᒃᐱᕈᓱᒃᑐᖓ ᑖᒃᑯᐊ 

ᐃᒡᓗᓕᕆᔨᕐᔪᐊᒃᑯᑦ ᓯᕗᓪᓕᐅᔾᔨᔭᕆᐊᖃᕐᒪᑕ ᑕᒪᒃᑯᓂᖓ ᐃᑦᑕᕐᓂᑕᐅᓕᖅᑐᓂᒃ ᐃᒡᓗᕐᔪᐊᕐᓂᒃ, ᓲᖃᐃᒻᒪ 

ᐋᖅᑭᒃᓱᖅᓯᒪᑦᑎᐊᕈᓐᓃᕐᒪᑕ.  

 



ᐅᓪᓗᑐᐃᓐᓇᖅ, ᒫᑦᓯ 5, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒪᓕᖃᐃ ᖃᓄᐃᑦᑐᒥᒃ ᐱᓕᕆᐊᓪᓚᑦᑖᕐᒥᒃ ᐃᒡᓗᓕᕆᕐᔪᐊᒃᑯᑦ ᑖᔅᓱᒥᖓ ᐃᒡᓗᑐᖃᕐᓄᑦ ᑐᕌᖅᑐᒥᒃ 

ᖃᓄᐃᓕᐅᕐᓂᐊᖅᐸᑦ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᑲᒪᔨᐅᓪᓗᓂ ᓄᓇᕗᑦᒥ ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐅᖃᖅᑎᑦᑎᔨ. ᖁᔭᓐᓇᒦᓪᓗ ᑖᓐᓇ ᓴᖅᑭᑲᓐᓂᕐᖓᒍ ᑕᐃᓐᓇ 

ᐊᐱᖅᑯᑎᒋᔪᒻᒪᒍ ᔫᓐ 25 ᑎᑎᕋᖅᑕᒥᓂᖅ ᐃᓪᓗᓕᕆᔨᒃᑯᑦ ᑲᑎᒪᔨᖏᓐᓄᑦ ᑖᒃᑯᐊ ᐊᑎᖏᑦ 

ᓇᓗᓇᐃᑦᑎᐊᕋᑖᖅᑕᖏᑦ ᒥᓂᔅᑕᐅᓚᐅᖅᑐᕐᓗ ᑭᐅᔪᒥᓂᐅᓪᓗᓂ ᐅᑭᐊᔅᓵᖑᓕᖅᑎ…ᐋᒃᑲᐃᑦ, ᐃᖅᑲᓇᐃᔭᖅᑎᒧᑦ 

ᑖᒃᑯᐊ ᑭᐅᔭᒥᓃᑦ ᐃᒡᓗᓕᒑᕐᔫᑉ ᐃᓪᓗᖁᑎᖏᑦ ᖃᓄᐃᓕᖓᓂᐊᕐᒪᖔᑕ ᑕᐃᑲᓂ ᑎᑎᖅᑲᖓᓂ 

ᓇᓗᓇᐃᔭᖅᓯᒪᒻᒪᑕ ᕿᒥᕐᕈᔭᐅᒋᐊᕐᓂᐊᖅᓯᒪᔪᐃᑦ ᐊᒻᒪᓗ ᐃᓱᒫᓘᑎᐅᔪᖅ ᑖᓐᓇ ᕿᒥᕐᕈᔭᐅᒃᑲᓐᓂᖅᓯᒪᓂᖓᓂ 

ᑕᐃᑲᓂ ᓇᓗᓇᐃᔭᖅᓯᒪᓪᓗᑎᒃ. 

 

ᑕᐃᒪᓗ ᐃᑉᐸᔅᓴᖅ ᑭᐅᔭᐅᒃᑲᓐᓂᓚᐅᖅᑐᑎᒃ ᑕᐃᓐᓇ ᖃᐅᔨᓴᕐᓂᐅᓂᐊᖅᑐᖅ ᖃᓄᖅ ᐸᕐᓈᕆᔭᖃᕐᓂᐊᕐᒪᖔᑕ 

ᑕᐃᑯᖓ ᖃᓄᖅᑑᕈᑎᒋᔭᐅᔪᓐᓇᕐᓂᐊᕐᒪᖔᖅ ᑕᐃᒪ ᐃᑉᐸᔅᓴᖅ ᑭᐅᔭᐅᓚᐅᖅᑐᐃᑦ ᐃᓪᓗᓕᕆᔨᒃᑯᖏᑦ. ᖁᔭᓐᓇᒦᒃ 

ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. ᑲᔪᓯᖏᐊᕐᔪᒃᑎᓪᓗᖓ ᓇᓗᓇᐃᕈᒪᑐᐃᓐᓇᕋᓗᐊᖅᐳᖓ ᒪᓕᒐᓕᐅᖅᑎᐅᖃᑎᓐᓄᑦ. ᑕᕝᕗᖓ 

ᐃᒻᒪᖄ ᑖᓐᓇ ᑎᑎᖅᑲᖅ ᑕᕝᕗᖓ ᓵᑦᑎᓐᓄᑦ ᐃᓕᔪᓐᓇᕈᖕᓂ tabling-ᓗᒍ ᐊᑲᐅᑦᑎᐊᕋᔭᖅᑐᖅ ᑖᓐᓇ ᑎᑎᖃᖅ 

ᐅᖃᐅᓯᕆᔭᐃᑦ. 

ᓯᕗᓪᓕᖅᐹᒥᒃ ᐃᓚᒋᐊᕈᑏᑦ ᐊᐱᖅᑯᑎᖕᓄᑦ, ᒥᔅ ᑕᐅᑐᓐᖏ. 

 

ᑕᐅᑐᓐᖏ: ᖁᔭᓐᓇᒦᒃ ᐅᖃᖅᑎ. ᐊᒻᒪ ᖁᔭᓐᓇᒦᒃ ᐋᖅᑭᒋᐊᕋᖕᒪ ᓴᖅᑭᓐᓂᐊᖅᐸᕋ. (ᑐᓵᔨᑎᒍᑦ) 

ᐅᑉᐱᕈᓱᓪᓚᕆᒃᑲᒪᐃᓛᒃ ᐃᓱᒪᔅᓴᖅᓯᐅᕈᑎᖃᕆᐊᖃᕐᖓᑕ ᐊᒥᓱᕈᕆᐊᕆᓂᕐᒥᑦ ᓄᓇᕗᒥ ᐃᓪᓗᓕᕆᔨᕐᔪᐊᒃᑯᑦ 

ᑮᓇᐅᔭᖏᓐᓂᒃ ᐊᑐᕈᒫᕐᓂᐊᖅᑐᖁᑎᖏᓐᓂᒃ ᓴᓇᒋᐊᖅᓯᔾᔪᑎᔅᓴᖏᓐᓂᒃ ᐃᓪᓘᔪᓂᒃ ᒫᓐᓇ ᓄᓇᓕᓐᓂ, ᓄᓇᓕᓐᓂ 

ᓄᑖᓂᒃ ᐃᓪᓗᓕᐅᕐᕕᐅᔾᔮᖏᑦᑐᓂᒃ, ᐃᓪᓗᓕᒑᕐᔪᒃ ᑕᐃᒪᐃᑦᑑᖃᑕᐅᒻᒪᑦ. 

 

ᒥᓂᔅᑕ ᑖᓐᓇ ᐃᓱᒪᔅᓴᖅᓯᐅᕈᑎᒋᔪᓐᓇᖃᐅᒃ ᐊᒻᒪᓗ ᒪᓕᒐᓕᐅᕐᕕᒻᒧᑦ ᐅᖃᓛᕐᓗᓂ ᖃᓄᖅ ᐋᖅᑭᔅᓯᒻᒪᖔᕐᒥᓂ 

ᐅᐱᕐᖔᖅ ᐃᔅᓯᕙᓂᖃᓕᕈᑦᑕ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᑲᒪᔨᐅᓪᓗᓂ ᓄᓇᕗᑦᒥ ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐅᖃᖅᑎᑦᑎᔨ, ᑖᒃᑯᐊ ᖃᓄᐃᓕᖓᓂᐊᕐᒪᖔᑕ ᓯᕗᓂᒃᑎᓐᓂ ᒫᓐᓇᒫᒃᑯᑦ 

ᓇᓗᓇᖅᑐᖅ ᑕᐃᒃᑯᐊ ᐅᖃᐅᓯᕆᕋᑖᖅᑕᖏᑦ ᑮᓇᐅᔭᐃᑦ ᐊᑐᖅᑐᔅᓴᐃᑦ ᖃᓄᐃᓕᖓᓂᐊᕐᒪᖔᑕ ᐊᕐᕌᒍᒧᑦ 

ᐸᕐᓈᕆᔭᐅᓯᒪᔪᐃᑦ ᑲᔪᓯᑎᑕᐅᒐᓱᓐᓂᐊᒥᒻᒪᑕ. 

 

ᑭᓯᐊᓂ ᑖᓐᓇ ᖃᓄᖅᑑᖅᑕᐅᒋᐊᕈᓐᓇᕐᒪᖔᖅ ᖃᐅᔨᒋᐊᒃᑲᓐᓂᕈᓐᓇᕐᓂᐊᖅᑕᕋ ᑭᓯᐊᓂ ᑕᐃᓐᓇ ᐃᓪᓗᓕᕆᔨᒃᑯᑦ 

ᐊᖓᔪᖅᑳᖓᑦ ᑭᐅᓯᒪᑦᑎᐊᖅᑑᒐᓗᐊᖅ ᖁᕕᐊᓱᑦᑐᓂᓗ ᐃᓪᓗᓕᕆᔨᒃᑯᑦ ᑕᒪᔅᓱᒥᖓ ᕿᒥᕐᕈᒋᐊᕐᖓᑕ-ᓂᐊᕐᖓᑕ. 

ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐊᐃᑉᐹ ᐊᐱᖅᑯᑎᕕᑦ ᑭᖑᓪᓕᖅᐹᕆᓪᓗᒍ, ᒥᔅ ᑕᐅᑐᓐᖏ. 

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᑎᑎᖅᑲᖅ ᐅᖃᓕᒫᓚᐅᖅᑕᕋᓗᐊᕋ ᑭᓯᐊᓂ ᐱᓂᐊᕐᓂᓪᓚᑦᑖᒥᒃ 

ᐅᖃᐅᓯᖃᖅᐳᖓ ᑮᓇᐅᔭᖅᑑᑎᒃᓴᖃᖁᓪᓗᒍᓗ ᓴᓇᔭᐅᓂᒃᓴᖏᓐᓄᑦ ᑕᒪᒃᑯᐊ ᐃᒡᓗᐃᑦ. ᐃᓕᑕᕆᒐᓗᐊᖅᐸᕋ 

ᐃᒻᒥᒃᑰᖅᑐᓄᑦ ᖃᐅᔨᓴᕐᓂᐅᑉ ᐃᒡᓗᓕᕆᔨᕐᔪᐊᒃᑯᑦ ᓴᓇᔭᐅᔪᔅᓴᓂᒃ ᑐᖅᑯᖅᑕᐃᕙᓐᓂᖏᑦ ᓱᓕ 

ᐱᕙᓪᓕᐊᔭᐅᔫᒐᓗᐊᖅ. 

 



ᐅᓪᓗᑐᐃᓐᓇᖅ, ᒫᑦᓯ 5, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓂᕆᐅᒃᑲᓗᐊᖅᐳᖓ ᐅᓂᒃᑳᑦ ᓵᑦᑎᓐᓅᖅᑕᐅᓛᕐᒪᑕ ᒪᓕᒐᓕᐅᕐᕕᖕᒥ. ᑭᓯᐊᓂ ᒥᓂᔅᑕᐅᔪᖅ ᐅᓂᒃᑳᕈᓐᓇᖅᐸ ᖃᓄᖅ 

ᑕᒪᓐᓇ ᕿᒥᕐᕈᓂᖅ ᐃᓱᒪᒋᖃᓯᐅᑎᓯᒪᒐᓗᐊᕐᒪᖔᒍ ᓄᓇᓕᖕᓂ ᒥᑭᔫᑕᐅᓂᖅᓴᓂᒃ ᓲᕐᓗ ᐃᒡᓗᓕᒑᕐᔪᒃᑐᑦ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᐅᔪᖅ ᓄᓇᕗᑦᒥ ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐅᖃᖅᑎᑦᑎᔨ. ᑕᐃᓐᓇᓗ ᖃᐅᔨᓴᐅᑕᐅᓚᐅᖅᑐᖅ ᑕᑯᒍᒪᑦᑎᐊᖅᑕᕋ 

ᑐᑭᓯᒃᑲᓐᓂᕈᓐᓇᕐᓂᐊᕋᑦᑕ ᖃᓄᖅ ᐋᖅᑭᒋᐊᕈᑎᔅᓴᓂᒃ ᖃᓄᖅᑑᕈᑎᔅᓴᑲᓐᓂᕐᓂᒃ ᑕᐃᑲᖓᑦ ᑐᑭᓯᓂᐊᕋᑦᑕ. ᓄᓇᓖᑦ 

ᐊᓯᖏᑦ ᑕᐃᒪᐃᑦᑐᐃᑦ ᐃᓱᒫᓗᓐᓇᖅᑐᓂᒃ ᐃᓪᓗᑐᖃᕐᓂᒃ ᐊᒥᓲᒻᒪᑕ. ᑕᐃᑰᓇ ᖃᓄᖅᑑᕈᑎᔅᓴᒃᑲᓐᓂᕐᓂᒃ 

ᐱᑕᖃᕈᓐᓇᕐᓂᐊᕐᒪᖔᖅ ᓴᖅᑮᒃᑲᓐᓂᕈᓐᓇᕐᓂᐊᕐᒪᖔᑕ ᑕᐃᑲᓐᖓᑦ ᑐᕌᒐᕆᔭᔅᓴᐅᓂᐊᖅᑐᓂᒃ ᑕᐃᑲᖓᑦ 

ᓇᓗᓇᐃᖑᓱᑦᑐᖅ ᓇᓗᓇᖏᑦᑑᒐᓗᐊᖅ. ᓄᓇᓖᓪᓗ ᖃᓄᒃᑲᓐᓂᖅ ᐋᖅᑭᒋᐊᕈᑎᒋᔪᓐᓇᕐᒪᖔᖅᑎᒍᑦ ᐱᓗᐊᖅᑐᒥᒃ 

ᐃᓪᓗᐃᑦ ᓴᓇᔭᐅᒋᐊᕈᑎᔅᓴᖏᓐᓄᑦ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᐊᕐᕕᐊᑦ ᐅᐊᖕᓇᖓᓄᑦ ᑎᑭᕋᕐᔪᐊᕐᒧᓪᓗ, 

ᒥᔅᑕ ᒪᐃᓐ. 

 

ᐊᐱᖅᑯᑦ 1215 - 5(2): ᐊᕐᕕᐊᓂ ᒪᑭᒋᐊᒃᑲᓐᓂᕈᑎᒃᓴᒧᑦ ᐸᕐᓇᓐᓂᖅ (ᒪᐃᓐ) 

 

ᒪᐃᓐ: ᒪ’ᓇ ᐅᖃᖅᑎᑦᓯᔨ. ᐅᖃᖅᑎᑦᓯᔨ ᓂᑉᔨᖅᐳᖓ ᐊᐱᖅᓱᕈᐊᖅᖢᒍ ᓯᕗᓕᖅᑎᒋᔭᕗᑦ.  

 

ᐅᖃᖅᑎᑦᓯᔨ ᑕᐃᒪ ᐅᕙᑦᓯᐊᖅ ᐅᖃᐅᓯᒃᓴᖃᓚᐅᖅᑎᓪᓗᖓ ᓇᓗᓇᐃᔭᐃᓚᐅᕋᒪ ᑕᒪᓐᓇ ᐅᑉᓚᓗᕋᖅᑕᐃᓕᓂᖅ 

ᐊᓂᑦᑕᐃᓕᓯᒪᔭᕆᐊᖃᕐᓂᖅ ᐊᑐᕈᓐᓃᕋᓗᐊᕈᑉᑎᒍ ᐊᕐᕕᐊᓂ ᖃᑯᒎᓂᐊᕐᒪᖔᑦ ᖃᐅᔨᒪᓐᓇᖏᑦᑑᒐᓗᐊᖅ ᒫᓐᓇ, 

ᑭᓯᐊᓂ ᐊᑐᕈᓐᓃᕋᓗᐊᕈᑉᑎᒍᑦ ᓱᓕ ᐃᓱᒪᒋᐊᖃᕋᒪ ᑕᒪᒃᑯᐊ ᐊᒃᑐᖅᑕᐅᓂᕆᓯᒪᔭᕗᑦ ᑲᔪᓯᓂᐊᕐᒪᑕ. 

 

ᐃᒻᒪᖃ ᑕᖅᑭᓄᑦ ᐊᒥᓱᓄᑦ. ᐊᑦᔨᒌᖏᑦᑐᓂᒡᓗ ᓂᕆᐅᒋᔭᖃᕐᒪᑕ ᑭᒡᒐᖅᑐᖅᑕᒃᑲ ᐊᕐᕕᐊᕐᒥᐅᑦ. ᐊᑦᔨᒌᖏᓐᓂᖏᑦ 

ᐅᕙᑦᓯᐊᖅ ᐅᖃᐅᓯᕆᓚᐅᖅᖢᒋᑦ ᐊᒥᓲᖕᒪᑕᐃᓛᒃ. ᐊᒻᒪ ᓱᓕ ᓂᕆᐅᒋᔭᐅᔪᓂᒃ ᐱᓕᕆᐊᖑᔭᕆᐊᖃᖅᑐᓂᒃ 

ᐅᖃᐅᓯᕆᖏᓚᐅᒐᒻᓂᒃ ᐱᑕᖃᖅᓯᓐᓈᕆᐊᖃᖅᖢᓂ ᓇᓗᓇᖏᑦᑐᖅ ᑕᒪᓐᓇ. 

 

(ᑐᓵᔨᑎᒍᑦ) ᐊᐱᖅᑯᑎᒪ ᓯᕗᓪᓕᖅᐹᖓ ᓯᕗᓕᖅᑎᒧᑦ, ᐃᓱᒪᒃᓴᖅᓯᐅᕐᓂᐊᖅᐸᑦ ᒪᑭᒋᐊᒃᑲᓐᓂᕈᑎᑦᓴᒧᑦ ᐸᕐᓇᐅᑎᒥᒃ 

ᐊᕐᕕᐊᓂ ᐊᑦᔨᐅᖏᑦᑐᒃᑯᑦ ᐅᖁᒪᐃᖅᑐᖅᓯᐅᕐᒪᑕ ᐊᕐᕕᐊᕐᒥᐅᑦ ᐅᓂᒃᑳᓛᕐᓗᓂ ᒪᓕᒐᓕᐅᕐᕕᖕᒥ 

ᐃᓱᒪᓕᐅᕈᑕᐅᓯᒪᔪᓂᒃ ᑕᒪᓐᓇ ᒪᑭᑉᐸᓪᓕᐊᓂᕐᒧᑦ ᐸᕐᓇᐅᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ ᐅᖃᖅᑎᑦᓯᔨ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓄᓇᕗᑦ ᓯᕗᓕᖅᑎᖓ, ᒥᔅᑕ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ ᐅᖃᖅᑎ. ᐅᖃᖅᑎ ᓯᕗᓪᓕᖅᐹᕐᒥᒃ ᑕᐃᒃᑯᐊ ᐊᕐᕕᐊᕐᒥᐅᑦ ᖃᐅᔨᒪᔪᖓ 

ᐊᒃᓱᕈᕐᓇᖅᑐᒃᑰᖅᑐᓯ ᐊᓂᑦᑕᐃᓕᕋᓗᒃᖢᑕ ᑎ’ᑕᐃᓕᕋᓕᕋᓗᒃᖢᑕ ᑖᓐᓇ ᐊᑯᓂ’ᔪᐊᖅ ᐱᓕᕐᒪᑦ. ᐃᒃᐱᒋᖃᑎᒋᕙᑉᓯ 

ᐊᒻᒪ ᐊᕐᕕᐊᑦ ᐅᒃᑯᐃ’ᓈᑐᐊᖅᐸᑦ ᑕᐃᑯᓐᖓᐅᓂᐊᕋᓗᐊᖅᑐᖓ ᐊᔪᓐᖏᓕᕈᒪ. ᐊᕐᕕᐊᕐᒥᐅᑕᑦ ᖃᐅᔨᒪᖁᔭᒃᑲ 

ᑕᐃᑯᓐᖓᕈᐊᑦᓯᐊᒥᐊᓕᕋᓗᐊᖅᑐᖓ ᑭᓯᐊᓂ ᒫᓐᓇᐅᔪᖅ ᐊᔪᕐᓇᕐᒪᑦ ᓱᓕ. ᑖᓐᓇ ᓄᕙᖕᓇᕐᔪᐊᖅ ᐱᑦᔪᑎᒋᑉᓗᒍ.  

 

(ᑐᓴᔨᑎᒍᑦ) ᐅᖃᖅᑎ, ᐊᑯᓂ ᒪᑐᓯᒪᓂᖓ ᐅᖁᒪᐃᑦᑑᖕᒪᑦ ᐊᕐᕕᐊᕐᒥᐅᑦ ᐃᒃᐱᒋᑦᑎᐊᖅᐸᒃᑲ. ᒪᑐᐃᖅᐸᓪᓕᐊᓕᖅᐸᑦ 

ᑭᑐᑦ ᒪᓕᒐᖃᓗᐊᕈᓐᓃᕈᑎᒃ ᐱᓕᕆᕝᕕᕗᑦ ᐊᖑᒻᒪᓇᓱᒃᐸᓪᓕᐊᓂᐊᕐᒥᔪᖅ ᓲᕐᓗ ᓄᓇᒃᑰᓕᕆᔨᒃᑯᑦ ᑭᓱᒥᒃ 

ᑭᖑᕙᖅᓯᒪᔪᖃᖅᐸᑦ ᐅᕝᕙᓘᓐᓃᑦ ᐋᓐᓂᐊᓯᐅᖅᑕᐅᒋᐊᓕᖕᓄᑦ ᒪᑯᐊᓗ ᐱᓪᓗᐊᑕᐅᖏᓐᓂᖅᓴᑦ ᑲᔪᓯᔪᓐᓇᖅᓯᒍᑎᒃ 

ᐱᕕᖃᑦᓯᐊᓕᖅᐸᑕᓘᓐᓃᑦ ᐅᐃᓂᐸᐃᒃᒥ ᐋᓐᓂᐊᕕᓕᐊᖅᐸᒃᑐᓄᑦ. 

 

ᐅᖃᖅᑎ, ᐅᓄᕐᓂᖅᓴᑦ ᑲᔪᓰᓐᓇᖅᑐᑦ ᓲᕐᓗ ᐃᓱᒪᓕᕆᔨᒃᑯᑦ ᑭᓇᑐᐃᓐᓇᖅ ᐅᖁᒪᐃᒃᓴᓗᐊᕈᓂ ᐃᓱᒪᔮᓗᐊᕈᓂ 

ᐊᑐᐃᓐᓇᐅᔪᖃᖅᑐᖅ ᒥᓂᔅᑕᕗᑦ ᐅᖃᖃᑎᒌᓐᓇᖅᐸᒃᑕᒃᑲ ᖃᐅᑕᒫᑦ, ᐅᖃᕈᓐᓇᖅᐳᖓᓗ ᑭᓱᒥᒃ ᑭᖑᕙᖅᓯᒪᔪᖃᖅᐸ 

ᐱᔨᑦᓯᕋᐅᒻᒥᒃ ᐊᕐᕕᐊᓂ ᐊᒃᓱᕈᕐᓗᑎᒃ ᐊᖑᒪᓇᓱᒃᐸᓪᓕᐊᓂᐊᖅᑐᑦ ᐱᔪᓐᓇᖅᓯᒍᑎᒃ. 

 



ᐅᓪᓗᑐᐃᓐᓇᖅ, ᒫᑦᓯ 5, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒻᒪ ᖁᔭᓐᓇᒦᕈᒪᕗᖓ ᐃᓄᐃᑦ ᑎᒥᖁᑎᖏᓐᓂᒃ ᐃᑲᔪᖅᑐᐃᓯᒪᓂᖏᓐᓂᒃ ᐊᕐᕕᐊᒥᐅᓂᒃ. ᐊᒻᒪᓗ ᑮᓇᐅᔭᓂᒃ 

ᐊᕐᕕᐊᓄᑦ ᑐᕌᖅᑎᑕᐅᖃᑦᑕᖅᓯᒪᔪᓂᒃ ᐊᑑᑎᖃᑦᓯᐊᕐᖓᑦ ᓂᐅᕕᕐᕕᐅᔪᓄᑦ ᐊᕐᕕᐊᓂ ᐱᔨᑦᓯᕋᐅᑎᓄᑦ ᓂᕿᑦᓴᓄᓪᓗ 

ᓂᐅᕕᖅᑕᐅᕙᑦᑐᓄᓪᓗ. 

 

ᐊᕐᕕᐊᕐᒥᐅᓄᑦ ᐅᖁᒪᐃᒃᑲᓗᐊᖅᖢᓂ, ᑭᓯᐊᓂ ᐊᓂᒍᕐᓂᐊᕐᒥᔭᕗᑦ ᑕᒪᓐᓇ ᓄᕙᒡᔪᐊᕐᓇᖅ 19 

ᑕᕝᕙᐅᔪᓐᓃᕈᒫᖅᑑᒐᓗᐊᖅ ᐃᖏᕐᕋᑦᓯᐊᖅᐸᓪᓕᐊᓕᕈᒫᖅᖢᑎᒡᓗ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑏᑦ ᐊᐱᖅᑯᑎᖕᓄᑦ, ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ ᐅᖃᖅᑎᑦᓯᔨ. (ᑐᓵᔨᑎᒍᑦ) ᖁᔭᓐᓇᒦᖅᐸᕋ ᓯᕗᓕᖅᑎ ᑭᐅᔾᔪᑎᖓᓂ ᑖᓐᓇ ᐃᒻᒪᖃ 

ᓇᓗᓇᐃᖅᓯᓪᓗᐊᑕᕋᑖᖅᑐᖅ ᐱᔾᔪᑕᐅᓪᓗᐊᑕᖅᑐᓂᒃ ᐃᒫᒃ, ᒪᑭᒪᔾᔪᑎᒃᓴᓄᑦ ᐸᕐᓇᐅᑎᖃᕆᐊᖃᕐᒪᑦ ᓄᓇᓕᖕᓂ 

ᑐᓴᖅᓱᓂ ᑕᒪᒃᑯᐊ ᐱᔭᕆᐊᖃᓪᓚᕆᒃᑐᑦ ᑎᒥᐅᔪᓂᒃ ᒐᕙᒪᒃᑯᓪᓗ ᑎᒥᖁᑎᖏᓐᓂᒃ ᐊᑕᖏᖅᑐᒥᒃ 

ᐸᕐᓇᐅᑎᑕᖃᖏᒻᒪᑦ ᒪᑭᒋᐊᒃᑲᓐᓂᕈᑎᑦᓴᒧᑦ ᑕᕝᕙᓂ ᓄᓇᓕᖕᓂ.  

 

ᐃᒻᒪᖃ ᓄᓇᓕᖕᒥ ᓄᓇᕗᒻᒥ ᑕᐃᒪᐃᑦᑐᒃᑰᖅᑐᖃᓚᐅᖅᓯᒪᖅᑰᖏᒻᒪᑦ ᐊᑦᔨᐅᖏᓪᓚᕆᖕᒪᑦ. ᐃᓱᒫᓘᑎᖃᖅᑐᖓᓗ 

ᓂᕈᐊᖅᑕᐅᕝᕕᒋᓯᒪᔭᓐᓄᑦ ᐊᒃᑐᐃᓂᕐᓗᒍᑎᐅᔪᑦ ᑕᕝᕙᐅᖏᓐᓇᓚᖓᒻᒪᑕ ᐃᒫᒃ, ᐋᖅᑭᒃᓯᒪᑦᓯᐊᖅᑐᒥᒃ 

ᐱᓇᓱᕝᕕᐅᖏᒃᑯᑎᒃ ᐊᕗᖓᐅᔨᓗᐊᕋᔭᖅᑰᕐᒪᑦ ᑕᐃᒪᐃᒋᐊᑐᑎᓐᓇᒍ.  

 

ᐅᖃᖅᑲᐅᒐᒪᓗ ᐅᖃᐅᓯᑦᓴᓐᓂᒃ ᑕᒪᒃᑯᐊ ᓇᓗᓇᐃᖅᑐᖅᓯᒪᔪᑦ ᒐᕙᒪᒃᑯᑦ ᑎᒥᖁᑎᖏᑦ ᐅᐱᓐᓇᖅᑑᒐᓗᐊᑦ 

ᐱᔨᑦᓯᕋᐅᑎᖃᑦᓴᐃᓐᓇᕋᓱᖕᒪᑕ ᑭᓯᐊᓂ ᓄᓇᓕᕗᑦ ᐱᔨᑦᓯᖅᑎᐊᖅᑕᐅᓂᖅᓴᐅᒐᔭᖅᐳᖅ ᐋᖅᑭᒃᓯᔪᖃᕋᔭᖅᐸᑦ 

ᒪᑭᑉᐸᓪᓕᐊᔾᔪᑎᒃᓴᓄᑦ ᐸᕐᓇᐅᑎᒥᒃ. ᑖᓐᓇ ᕿᓄᔾᔪᑎᒋᔭᕋ ᓯᕗᓕᖅᑎᒧᑦ ᐃᓱᒪᒃᓴᖅᓯᐅᖁᓪᓗᒍ ᐅᖃᖃᑎᒋᓗᒋᑦ 

ᓯᕗᓕᖅᑎᐅᖃᑎᑎᑦ ᐋᖅᑮᒐᔭᕈᑎᒃ ᐸᕐᓇᐅᑎᒃᓴᒥᒃ ᒪᑭᑉᐸᓪᓕᐊᔾᔪᑎᒃᓴᒧᑦ ᐊᕐᕕᐊᓄᑦ. 

 

ᑖᓐᓇ ᐊᐱᖅᑯᑎᒋᓂᐊᕐᒥᔭᕋ ᒥᓂᔅᑕᐅᔪᑦ ᐃᓱᒪᒃᓴᖅᓯᐅᕐᓂᐊᖅᐸ ᐋᖅᑭᒃᓯᒐᔭᕐᓂᕐᒥᒃ ᐸᕐᓇᐅᒻᒥᒃ ᑕᐃᒪᓐᓇᐃᑦᑐᒥᒃ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ ᐅᖃᖅᑎᑦᓯᔨ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓄᓇᕗᒻᒧᑦ ᓯᕗᓕᖅᑎ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᖃᖅᑲᐅᒐᒪ ᐅᐊᑦᑎᐊᖅ ᑕᒪᒃᑯᐊ ᐱᓕᕆᕝᕕᒋᔭᕗᑦ 

ᑕᒪᕐᒥᒃ ᐊᒃᓱᕈᕐᓗᑎᒃ ᑭᖑᕙᖅᓯᒪᔪᓂᒃ ᐊᖑᒪᓇᓱᑦᓯᐊᕐᓂᐊᖅᑐᑦ ᐊᕐᕕᐊᓂᑦ. ᖃᐅᔨᒪᔪᖓ ᒪᑭᒪᑦᓯᐊᕈᓐᓇᕐᒪᑕ 

ᓱᖁᓯᖅᑕᐃᓕᒋᐊᕐᓗᑎᒃ ᐊᒻᒪᓗ ᐃᑲᔪᕐᓂᐊᕐᒥᔭᕗᑦ ᒪᑭᑉᐸᓪᓕᐊᖁᓪᓗᒋᑦ ᑭᓯᐊᓂᑦᑕᐅᖅ ᐃᓱᒪᒃᓴᖅᓯᐅᕈᑕᐅᔭᕆᐊᓖᑦ 

ᐊᒥᓲᖕᒪᑕ, ᐊᕐᕕᐊᑦ ᓄᕙᖕᓇᕐᔪᐊᕐᓂᖃᕈᓐᓃᖅᐸᑦ ᐊᒃᑐᖅᑕᐅᔾᔪᑎᖏᑦ ᐃᓱᒪᒋᔭᐅᓂᐊᖅᑐᑦ. 

 

ᐊᕐᕕᐊᕐᒥᐅᑦ ᖃᐅᔨᒪᒐᒃᑭᑦ ᑕᖃᔫᒐᓗᐊᑦ ᑭᓯᐊᓂ ᓴᓐᖏᖕᒪᑕ ᐊᒻᒪᓗ ᒪᑭᓐᓂᐊᖅᖢᑎᒃ ᐃᑲᔪᕐᓂᐊᖅᑕᕗᑦ 

ᒪᑭᒃᑲᓐᓂᖁᓪᓗᒋᑦ ᐊᒻᒪᓗ ᐸᕐᓇᐅᑎ ᑲᔪᓯᑦᓴᐅᑎᒋᖁᓂᐊᖅᑕᕗᑦ ᓯᕗᒧᑦᓯᐊᕈᑕᐅᕈᑕᐅᓗᓂ. ᐊᒥᓱᑦ 

ᒪᑭᑉᐸᓪᓕᐊᒍᑏᑦ ᐋᓐᓂᐊᖅᑐᓕᕆᓂᕐᒧᑦ ᐊᑕᖕᒪᑕ ᑕᒪᒃᑯᐊᓗ ᑭᓐᖑᖅᑕᐅᔪᑦ ᐅᐃᓂᐸᐃᒃᒨᕆᐊᖃᖅᐸᑕ ᓇᒥᓘᓐᓃᑦ 

ᐱᔪᓐᓇᕈᑦᑎᒍᑦ (ᓇᕿᑦᑕᖅᑎᒧᑦ ᑐᑭᓕᐅᒻᑕᖅ) ᓄᕙᒡᔪᐊᕐᓇᖅ ᐊᒃᑐᐃᓯᒪᓗᒃᑖᕐᒪᑦ ᓄᓇᕗᒥᑑᖏᑦᑐᖅ 

ᑲᓇᑕᑑᖏᑦᑐᕐᓗ ᓇᒥᓕᒫᖅ, ᒪᓕᒐᒃᓴᓂᒡᓗ ᓄᕙᒡᔪᐊᕐᓇᕐᒧᑦ ᐱᑕᖃᖏᒻᒪᑦ.  

 

ᐊᖑᒻᒪᑎᕙᓪᓕᐊᔪᒍᑦ ᐊᓯᕈᕆᐊᓕᖕᓂᓗ ᐋᖅᑭᒃᓯᕙᓪᓕᐊᖏᓐᓇᖅᖢᑕ ᑖᓐᓇᓗ ᒪᓕᒐᓕᐅᖅᑎ ᐅᖃᐅᑎᔪᓐᓇᖅᑕᕋ 

ᐊᕐᕕᐊᕐᒥᐅᑕᐅᒐᒪᑦᑕᐅᖅ, ᒪᓕᒐᓕᐅᖅᑎᐅᓪᓗᖓᓗ ᐊᕐᕕᐊᓄᑦ ᒐᕙᒪᒃᑯᑦ ᐊᔪᖏᑕᒥᒍᑦ ᐱᐅᓂᖅᐹᒃᑯᑦ 

ᐃᑲᔪᕐᓂᐊᖅᐳᑦ ᐊᕐᕕᐊᑦ ᐅᑎᖁᓪᓗᒍ ᐱᐅᓯᕐᒥᓄᑦ ᓄᕙᒡᔪᐊᕐᓇᖃᕈᓐᓃᑐᐊᖅᐸᑕ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐊᐃᑉᐸᖓᓂᒃ ᑭᖑᓪᓕᖅᐹᒥᓗ ᐃᓚᒋᐊᕈᑎᑦ ᐊᐱᖅᑯᑎᖕᓄᑦ, ᒥᔅᑕ ᒪᐃᓐ. 

ᒪᐃᓐ: ᒪ’ᓇ ᐅᖃᖅᑎᑦᓯᔨ. (ᑐᑭᓕᐅᖅᑕᖅ ᓇᕿᑦᑕᖅᑎᒧᑦ) ᖁᔭᓐᓇᒦᒡᓗ ᓯᕗᓕᖅᑎ, ᐅᒃᐱᕈᓱᒃᐳᖓ ᓯᕗᓕᖅᑎ 

ᐊᖏᖅᑰᕋᑖᕐᒪᑦ ᐃᓱᒪᒃᓴᖅᓯᐅᕈᑎᖃᕐᓂᐊᕐᓂᕐᒥᓂᒃ. (ᑐᓵᔨᑎᒎᕈᓐᓃᖅᑐᖅ) ᒪ’ᓈᖅᐸᒋᑦ ᓯᕗᓕᖅᑎ ᑕᒪᓐᓇ 

ᐃᓱᒪᒋᔫᑦᓗᐊᕐᓂᐊᕋᖕᓂ.  

 

(ᑐᓵᔨᑎᒍᑦ) ᐊᐱᖅᑯᑎᒐ ᑭᖑᓪᓕᖅᐹᖅ ᐱᔾᔪᑎᖃᖅᑐᖅ ᑭᓇᒃᑯᑦ ᐃᑲᔪᕈᓐᓇᖅᐸᑦ ᐊᕐᕕᐊᑦ ᑕᓱᐃᑦᓯᐊᖁᓪᓗᒍ 

ᒪᑭᓐᓇᓱᓕᖅᑎᓪᓗᒍ, ᓱᓕᓪᓗᖓᓗ ᐅᖃᖅᐳᖓ, ᓱᖁᑎᒋᖏᑦᑎᐊᖅᑕᕋ ᓇᑭᖔᕋᔭᕐᒪᖔᑕ ᐃᑲᔪᕆᐊᕋᔭᖅᑐᑦ 

ᑎᒥᐅᔪᓂᒃ, ᓄᓇᕗᒥᖔᖅᓯᒪᒐᓗᐊᖅᐸᑕ ᓯᓚᑖᓂᓘᓐᓃᑦ, ᐱᒻᒪᕆᐅᒋᔭᕋ ᑭᓯᐊᓂ ᐅᓇ ᐃᑲᔪᖅᓯᖅᑕᐅᑐᐊᖅᐸᑦ 

ᐱᔨᑦᓯᖅᑕᐅᓗᑎᒃ ᒪᑭᑎᑦᑎᔭᖅᑐᕋᔭᖅᑐᑦ. 

 

ᐊᐱᖅᑯᒻᒪ ᑕᕝᕙ ᑭᖑᓪᓕᖅᐹᖑᕗᖅ ᓯᕗᓕᖅᑎᒧᑦ ᒐᕙᒪᒃᑯᑦ ᐋᖅᑭᒋᐊᕈᑎᑦᓴᒥᒃ ᒪᑭᑉᐸᓪᓕᐊᕈᑎᑦᓴᒥᒃ 

ᓴᖅᑮᓂᐊᕈᑎᒃ ᐸᕐᓇᐅᑎᒥᒃ, ᓯᕗᓕᖅᑎᐅᔪᖅ ᐊᖏᖅᓯᒪᓂᐊᖅᐸ ᑕᒪᒃᑯᐊ ᐱᓇᓲᑎᓕᒫᓂᒃ ᓄᓇᕗᒻᒥ ᓯᓚᑖᓂᓗ 

ᐊᑐᖅᑕᐅᔪᓐᓇᑉᓗᒋᑦ ᓲᕐᓗ ᑲᓇᑕᒥ ᐃᓄᖕᓂᒃ ᐊᓐᓇᐅᑎᑦᑎᔨᖏᑦ ᐃᑲᔪᖅᑏᑦ ᐊᒻᒪᓗ ᓘᒃᑖᑦ ᑭᒡᓕᖃᓐᖏᑦᑐᑦ 

ᓄᓇᒥ ᑭᒡᓕᖃᓐᖏᑦᑐᑦ ᑕᐃᑉᑯᐊ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓕᖅᑎ ᓄᓇᕗᒻᒥ, ᒥᔅᑕ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐃᒫᒃ ᑭᐅᓚᐅᓐᖏᓂᓐᓂ ᐊᐱᖅᑯᒻᒧᑦ 

ᖁᔭᓐᓇᒥᖅᑳᕈᒪᑉᓗᖓ ᐊᕐᕕᐊᒥ ᕼᐊᒻᓚᒃᑯᖏᑦ ᐊᕗᖓᐅᔨᓗᐊᑲᓪᓚᔅᓯᒪᒻᒪᑕ ᐱᓕᕆᒋᐊᖃᖅᑕᒥᖕᓂᒃ.  

 

>>ᐸᑦᑕᑐᖅᑐᑦ 

 

ᐅᖃᖅᑏ, ᕼᐊᒻᓚᒃᑯᖏᑦ ᐃᑲᔪᓪᓚᕆᒃᓯᒪᒻᒪᑕ ᐊᒃᓱᕈᖅᓯᒪᒻᒪᕆᑦᓱᑎᒃ ᐊᕐᕕᐊᒥᐅᑦ ᐱᓪᓗᒋᑦ. ᖃᐅᔨᒪᒐᒃᑭᑦ 

ᐊᕐᕕᐊᕐᒥᐅᑦ ᐅᐱᒍᓱᑦᓯᐊᕐᒪᑕ ᕼᐊᒻᓚᒃᑯᓐᓂᒃ, ᐊᕗᖓᐅᔨᓪᓗᐊᑲᔅᓯᒪᒻᒪᑕ ᑲᒪᒋᔭᕆᐊᖃᖅᑕᒥᖕᓂᒃ, 

ᖁᔭᓐᓇᒦᕈᒪᑉᓗᒋᑦ ᑕᕝᕗᖓ. 

 

ᐅᖃᖅᑏ, ᐅᓄᕐᓂᖅᓴᑦ ᑎᒥᐅᔪᑦ ᐅᖃᐅᓯᕆᕋᑖᖅᑕᖏᑦ ᓲᕐᓗ ᓘᒃᑖᑦ, ᐃᓄᖕᓂᒃ ᐊᓐᓇᐅᒪᑎᑦᑎᔩᑦ ᐃᑲᔪᖅᑎᐅᔪᓪᓗ 

ᐊᒥᓱᑐᐃᖅᑎᓂᖅᓴᐅᓪᓗᑎᒃ ᑭᓐᖑᖅᑕᐅᓕᕋᐃᒻᒪᑕ ᖃᓄᐃᑦᑐᖃᓕᕌᖓᑦ ᐋᓐᓂᐊᓐᖑᑕᖃᓕᕌᖓᑦ, 

ᑐᐊᕕᕐᓇᖅᑐᖃᓕᕌᖓᑦ ᐃᑲᔪᖅᑕᐅᓲᖑᔪᒍᑦ ᐃᓄᖕᓂᒃ ᐊᓐᓇᐅᒪᑎᑦᑎᔨᓂᒃ ᐃᑲᔪᖅᑎᓂᒃ ᐃᑲᔪᖅᑐᐃᓚᐅᕐᒥᔪᑦ 

ᐊᕐᕕᐊᓂ ᑕᐅᕙᓃᕌᕐᔪᑲᐃᓐᓇᓚᐅᕐᒥᒻᒪᑕ. 

 

ᐃᑲᔪᕐᓂᐊᖅᐳᒍᑦ ᐊᕐᕕᐊᕐᒥ ᒪᑭᑉᐸᓪᓕᐊᒍᑎᑦᓴᖏᖕᓄᑦ. ᐃᒻᒪᖄ ᓇᒻᒥᓂᖅ ᐱᓇᓲᑎᑦᑎᓐᓄᑦ ᐊᓯᖏᖕᓂᒃ 

ᐃᑲᔪᕈᓐᓇᖅᑐᓂᒃ ᐱᑕᖃᖅᐸᑦ, ᑖᒃᑯᐊ ᑎᒥᐅᔪᑦ ᑎᒥᐅᔪᖁᑎᕗᑦ ᑭᒃᑰᑉᐸᑦ ᐃᒻᒪᖄ ᐃᑲᔪᖅᑕᐅᒐᓱᒍᓐᓇᕐᓂᐊᕐᒥᔪᑦ 

ᓄᓇᕗᑦ ᓯᓚᑖᓂ. ᑭᓯᐊᓂ ᑕᕝᕗᖓ ᑕᐃᑯᖓ ᑎᑭᐅᑎᓛᖅᐳᒍᑦ ᐊᒻᒪ ᐃᑲᔪᓛᖅᐸᕗᑦ ᓄᕙᖕᓇᕐᔪᐊᕐᓂᖃᕈᓐᓂᖅᐸᑦ 

ᐊᕐᕕᐊᑦ. ᐊᒻᒪᓗ ᓄᕙᖕᓇᕐᔪᐊᖃᒃᑲᓐᓂᓛᖁᓇᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑕ ᓇᑦᓯᖅ. 

 

ᐊᐱᖅᑯᑦ 1216 - 5(2): ᑭᒃᑯᑐᐃᓐᓇᐃᑦ ᐃᑯᒻᒪᖅᑯᑎᓕᐅᕐᓂᑕ ᓂᐅᕕᖅᑕᐅᓂᖏᓐᓄᑦ ᐱᓇᓱᐊᒐᖅ 

(ᓇᑦᓯᖅ) 

ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. ᐅᓪᓛᒃᑯᑦ ᓄᓇᕗᒻᒥᐅᑕᐃᑦ. ᐅᓇ ᐃᑯᒻᒪᖅᑯᑎᓕᕆᔨᒃᑯᑦ ᒥᓂᔅᑕᖓ 

ᐊᐱᖅᓱᒐᓛᒍᒪᒐᒃᑯ ᐅᖃᐅᓯᕆᖅᑲᐅᔭᖓᓄᑦ ᒥᓂᔅᑕᐃᑦ ᐅᖃᐅᓯᒃᓴᖏᖕᓂᒃ ᐅᖃᐅᓯᒃᓴᕆᖅᑲᐅᔭᖓᓄᑦ.  

ᐅᖃᖅᑲᐅᖕᒪᑦ ᐅᖃᖅᑏ, ᖃᓪᓗᓈᑎᑐᑦ ᐅᖃᓕᒫᕐᓂᐊᕋᒃᑯ ᐊᐃᑉᐸᖓᓂᒃ ᒪᑉᐱᒐᖓᓂᒃ ᐅᖃᖅᓯᒪᖕᒪᑦ.  

 

(ᑐᓵᔨᑎᒍᑦ) “ᐅᖃᐅᑎᒍᒪᓪᓗᑎᑦ ᓄᓇᕗᒻᒥᐅᓕᒫᑦ ᐋᖅᑭᒍᒪᑉᐸᑎᒃ ᑕᒪᒃᑯᓇᓐᖓᑦ ᐅᖅᓱᖅᑐᓐᖏᑦᑐᓂᒃ 

ᐃᑯᒻᒪᖅᑯᑎᓯᐅᑎᓂᒃ ᖁᓪᓕᒃᑯᑦ ᓱᓕ ᓈᒻᒪᑦᓴᖃᑦᑕᓂᐊᖅᑐᑦ ᐱᓕᕆᐊᕝᕕᒋᔭᒥᓂᒃ ᑮᓇᐅᔭᕐᓂᒃ ᐃᑲᔪᖅᑕᐅᔪᒪᔪᓂᒃ.  

 



ᐅᓪᓗᑐᐃᓐᓇᖅ, ᒫᑦᓯ 5, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

(ᑐᓵᔨᑎᒎᕈᓐᓃᖅᑐᖅ) ᐅᖃᖅᓯᒪᒋᓪᓗᓂ ᑖᒃᑯᐊ ᖃᕆᑕᐅᔭᒃᑯᑦ ᐆᒃᑐᕈᓐᓇᕐᓂᕋᐃᓯᒪᔫᒐᓗᐊᑦ ᑭᓯᐊᓂ ᐊᒥᓱᐃᑦ, 

ᐅᖃᖅᑏ, ᖃᕆᑕᐅᔭᖃᓐᖏᒻᒪᑕ. ᑕᐃᒃᑯᐊᓕ ᓄᓇᓕᕋᓛᕐᒥᐅᑕᐃᑦ ᖃᓄᐃᓕᖓᓇᔭᖅᐸᑦ ᑖᔅᓱᒥᖓ 

ᐅᖃᐅᓯᕆᖅᑲᐅᔭᖓᑕ ᒥᓂᔅᑕᐅᑉ ᐆᑦᑐᕈᒪᓐᓂᖅᐸᑕ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᖁᓪᓕᒃᑯᓐᓄᑦ ᒥᓂᔅᑕᐅᔪᖅ, ᒥᔅ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. (ᑐᓵᔨᑎᒍᑦ) ᖁᔭᓐᓇᒦᖅᐸᕋᓗ ᐊᐱᖅᑯᑎᒋᔭᖓᓄᑦ. 

ᖁᕕᐊᓱᓪᓚᕆᑦᑐᖓ ᑖᑦᓱᒪᓐᖓᑦ ᖃᐅᔨᓴᐅᔾᔨᐅᕙᑦᑐᑦ ᐃᑯᒻᒪᖅᑯᑎᓯᐅᑎᓂᒃ ᖃᕆᑕᐅᔭᖃᓐᖏᒻᒪᑕ 

ᐅᖄᓚᐅᑎᖃᕐᒥᔪᑦ ᐅᖃᓗᕝᕕᒋᔪᓐᓇᖅᑕᖏᑦ ᐃᒡᓗᓕᕆᔨᕐᔪᐊᒃᑯᑦ, ᐃᓛᒃ, ᐃᑯᒻᒪᖅᑯᑎᓕᕆᔨᒃᑯᑦ. ᓄᓇᓕᖁᑎᒃᑲ 

ᐅᕙᓐᓄᑦ ᐅᖄᓚᖃᑦᑕᖅᓯᒪᔪᑦ ᐊᑐᕈᒪᓪᓗᑎᑦ ᖃᕆᑕᐅᔭᖁᑎᒻᓂᒃ ᑖᒃᑯᐊ ᑕᑕᑎᕆᐊᓖᑦ ᓴᓇᒍᓐᓇᓂᐊᕐᒪᔾᔪᒃ. 

ᑕᐃᒪᓐᓇ ᑕᑯᒍᒪᒐᔭᕐᒥᔪᒍᑦ ᖃᕆᑕᐅᔭᖅᑎᓐᓂᒃ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ ᐊᐱᖅᑯᑎᖕᓄᑦ, ᒥᔅᑕ ᓇᑦᓯᖅ. 

 

ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒍᑦ) ᖁᔭᓐᓇᒦᒃ, ᑭᐅᔾᔪᑎᖕᓄᑦ ᒥᓂᔅᑕ. ᖃᓄᖅ ᐊᑭᖃᖅᑎᒋᕙ ᑕᒪᓐᓇ 

ᐱᓕᕆᐊᖑᔪᖅ ᐊᒻᒪᓗ ᓇᒻᒥᓂᖃᖅᑐᖅ ᐃᒡᓗᒥᒃ ᐊᑭᓕᒋᐊᖃᕆᕙᑦᑕᐅᖅᑲᐃ ᓇᒻᒥᓂᖅ ᐊᑭᒋᔭᖓᑕ ᐃᓚᖓᓐᓄᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᒃ, ᒥᔅ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ ᐅᖃᖅᑏ. (ᑐᓵᔨᑎᒍᑦ) ᐊᑭᖓ ᓯᕿᕐᖑᔭᐅᔭᖃᕐᓂᕐᒧᑦ ᑖᓐᓇ ᐃᓄᒃ ᑖᓐᓇ 

ᐃᓪᓗᖃᖅᑐᖅ ᐋᖅᑭᒃᓯᔪᒪᔪᖅ ᓯᕿᕐᖑᔭᐅᔭᕐᒥᒃ ᐊᖏᕐᕋᒥᓂᒃ ᐊᑭᓖᔭᕆᐊᖃᕐᒪᑦ, ᓂᕈᐊᖅᑎᒋᓯᒪᔭᓐᓂ ᖃᑦᓯᓂᒃ 

ᐃᓚᒋᔭᐅᔪᒪᔪᓂᒃ ᓯᕿᕐᖑᔭᐅᔪᓂᒃ ᑭᓯᐊᓂ ᑮᓇᐅᔭᖃᓐᖏᓐᓂᕐᒧᑦ, ᖁᓪᓕᖅ ᐆᒻᒪᖅᑯᑏᓪᓗ ᒫᓐᓇ ᕿᒥᕐᕈᔪᑦ ᖃᓄᖅ 

ᑖᒃᑯᐊ ᐃᑲᔪᕈᓐᓇᕐᓗᒋᑦ ᐃᓄᐃᑦ ᑮᓇᐅᔭᖅᑖᕈᒪᑎᓪᓗᒋᑦ ᑕᐃᒃᑯᐊ ᓯᕿᕐᖑᔭᐅᔭᓕᐅᖅᑕᐅᓗᑎᒃ ᐊᖏᕐᕋᖏᓐᓂ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒃ ᐊᒻᒪᓗ ᑭᖑᓪᓕᖅᐹᕆᓕᕐᓗᒍ ᐃᓚᒋᐊᕈᑏᑦ ᐊᐱᖅᑯᑎᖕᓄᑦ, ᒥᔅᑕ ᓇᑦᓯᖅ.  

 

ᓇᑦᓯᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. (ᑐᓵᔨᑎᒎᕈᓐᓃᖅᑐᖅ) ᒥᓂᔅᑐᖃᐃ ᖃᓄᖅ ᐱᒐᔭᕐᒪᖔᑕ ᑕᒪᒃᑯᐊ 

ᐅᖃᐅᓯᕆᖅᑲᐅᔭᖓᑕ ᒥᒃᓵᓄᑦ ᐅᖃᒐᓚᒍᓐᓇᖅᑲᖃᐃ ᖃᑦᓯᑖᓚ ᖃᓄᖅ ᐊᖏᑎᒋᔪᒥᒃ ᑮᓇᐅᔭᒥᒃ ᐊᑐᕋᔭᖅᐸ ᐊᒻᒪ 

ᑖᓐᓇ ᓇᖕᒥᓂᖃᖅᑎᐅᔪᖅ ᐃᒡᓗᖃᖅᑎ ᐱᒋᐊᕋᔭᕐᓂᖅᐸᑦ, ᐃᑲᔪᖅᑕᐅᓇᔭᖅᐸ ᑭᓇᒃᑯᓐᓄᑦ ᑖᒃᑯᐊ Metering 

Program ᐃᒡᓗᖏᓐᓄᑦ? ᑭᓇᒃᑯᓐᓄᑦ ᐃᓕᐅᖅᑲᖅᑕᐅᓇᔭᖅᐸ ᑖᓐᓇ ᓇᖕᒥᓂᖃᖅᑑᔪᖅ ᐱᔪᒪᓕᕐᓂᖅᐸᑦ 

ᑖᒃᑯᓂᖓ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᑲᒪᔨᐅᓪᓗᓂ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ, ᒥᔅ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ ᐅᖃᖅᑏ. (ᑐᓵᔨᑎᒍᑦ) ᐋᖅᑭᒍᒪᑉᐸᒍ ᓯᕿᕐᖑᔭᖅ ᐅᖃᖅᑲᐅᒐᒪ ᑕᐃᒪ 

ᑐᓐᖓᕕᖃᕋᔭᖅᑐᖅ ᓇᒻᒥᓂᖃᖅᑐᒥᒃ ᑲᒻᐸᓂᑕᖃᕐᒪᑦ ᑕᐃᒪ ᓯᕿᕐᖑᔭᐅᔭᓕᖅᓱᐃᓂᕐᒧᑦ ᓴᖅᑭᑕᐅᓚᐅᖅᑐᒥᒃ 

ᐅᑯᓇᓐᖓᑦ ᒐᕙᒪᒃᑯᑦ ᑲᒻᐸᓂᑕᖃᓚᐅᕐᒪᑦ ᓄᓇᕗᒻᒥ.  

 

ᐱᒋᐊᖅᓯᒪᔪᑦ ᑕᐃᒪᐃᑦᑐᓂᒃ ᐋᖅᑭᒃᓱᐃᔪᓐᓇᖅᓯᓪᓗᑎᒃ ᑖᓐᓇᓕ ᑮᓇᐅᔭᖅᑐᕐᓂᕆᓂᐊᖅᑕᖓ ᐋᖅᑭᒃᓯᓇᓱᓪᓗᓂ 

ᓯᕿᕐᖑᔭᐅᑎᓂᒃ ᐃᒪᓐᓇᐸᓗᒃ $30,000-ᒥᒃ $40,000-ᒧᑦ ᑭᓯᐊᓂ ᑐᓴᖅᑎᑕᐅᓯᒪᔪᖓ ᐊᕙᑎᓕᕆᔨᒃᑯᑦ 

ᐱᓕᕆᕝᕕᖓᑦ ᑕᐃᒪ ᐱᑕᖃᕐᒪᑦ ᐃᓄᐃᑦ ᑐᒃᓯᕋᕈᓐᓇᖅᑐᑦ ᑮᓇᐅᔭᓂᒃ ᐃᑲᔪᕈᑎᒃᓴᓂᒃ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅᑕ ᖃᒪᓂᖅ.  

 

 

 



ᐅᓪᓗᑐᐃᓐᓇᖅ, ᒫᑦᓯ 5, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐱᖅᑯᑦ 1217 - 5(2): ᐃᓕᓐᓂᐊᕐᕖᑦ ᒪᑐᓯᒪᓂᖏᓐᓄᑦ ᐊᑐᐊᒐᒋᔭᐅᔪᖅ ᐃᓗᕕᖅᑕᐅᔪᖃᖅᑎᓪᓗᒍ 

ᓄᓇᓕᓐᓂ (ᖃᒪᓂᖅ) 

 

ᖃᒪᓂᖅ: ᖁᔭᓐᓇᒦᒃ ᐅᖃᖅᑎᑦᑎᑦᑎᐊᕙᓐᖑᖅᐸᓪᓕᐊᑐᐃᓐᓇᖅᑑᖅ.  

 

>>ᐃᒡᓚᖅᑐᑦ 

 

ᓄᓇᖅᑲᑎᒃᑲ ᐅᓪᓛᒃᑰᖅᐸᒃᑲ. ᐃᖅᑲᐃᓯᔭᐅᔪᓐᓇᖅᓯᔪᐊᓐᓅᒐᑦᑕ ᐅᖃᐅᓯᖅᐳᑦ ᓇᐃᓈᕆᐊᕐᓗᒋᑦ 

ᑖᔅᓱᒥᖓᑦᑕᐃᓐᓇᕐᓗ ᐅᖃᓪᓚᖃᑦᑕᖏᓪᓗᑕ. ᐅᐱᒋᕙᒋᑦ.  

 

ᐅᖃᖅᑏ, ᑕᐃᒪ ᐊᐱᕆᔪᒪᓪᓗᒍ ᑖᓐᓇ ᒥᓂᔅᑕᐅᔪᖅ ᐃᓕᓐᓂᐊᖅᑐᓕᕆᓂᕐᒧᑦ ᓄᕙᕐᔪᐊᕐᓇᖅ 19 

ᓄᓇᑦᑎᓐᓄᐊᓚᐅᖅᑳᕋᓂ ᐊᑐᐊᒐᖅᑕᖃᓚᐅᖅᑐᒃᓴᐅᒻᒪᑦ ᒫᓐᓇ ᐊᑐᕈᓐᓃᓚᐅᑲᒃᑲᓯᒪᔪᖅ ᓇᓗᓇᓐᖏᖦᖢᓂ. 

ᐃᓚᒋᔭᒥᒃ ᐃᓅᔪᓐᓃᖅᑐᖃᖅᑎᓪᓗᒍ ᓄᓇᒧᑦ ᐃᓕᔭᐅᔭᕆᐊᖃᖅᑎᓪᓗᒍ, ᐃᓕᓐᓂᐊᕐᕖᑦ ᒪᑐᓯᒪᖃᑦᑕᕐᓂᖏᑦᑕ 

ᒥᒃᓵᓄᑦ.  

 

ᑕᒪᓐᓇ ᓄᓇᓕᓕᒫᓂᒃ ᐊᑐᖅᑕᐅᖃᑦᑕᕐᒪᑦ ᐃᓚᒋᔭᒥᓂᒃ ᐃᓅᔪᓐᓃᖅᑐᖃᖅᑎᓪᓗᒍ ᓄᓇᒧᐊᖅᓯᔭᕆᐊᖃᕐᓂᖅ. 

ᐊᑐᐊᒐᖃᖅᑐᓄᑯᐊ ᓄᓇᓕᖕᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᒪᑐᓯᒪᓚᐅᑲᒋᐊᖃᕐᓂᐊᕐᒪᖔᑦ ᐅᕝᕙᓘᓐᓃᑦ 

ᑖᒃᑯᐊ ᐃᓚᒋᔭᐃᓐᓇᖏᑦ ᐃᓚᓐᖓᖅᑑᑉ ᓄᓇᒧᐊᖅᓯᖃᑦᑕᕆᐊᖃᕐᓂᖏᓐᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᐃᓕᓐᓂᐊᖅᑐᓕᕆᓂᕐᒧᑦ, ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᐄ, ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᑐᓄᓂᐅᑉ ᒪᓕᒐᓕᐅᖅᑎᖓ. ᐅᖃᖅᑏ 

ᑖᒃᑯᐊ ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦ ᓄᓇᓕᓐᓂ ᑐᑭᑖᕈᑎᖃᖃᑦᑕᕐᒥᔪᑦᑕᐅᖅ ᑕᒪᑦᓱᒥᖓ ᐃᒻᒪᖄ ᑖᒃᑯᐊ ᓲᕐᓗ 

ᓄᓇᓖᑦ ᐊᔾᔨᒌᖃᑦᑕᖏᒻᒪᑕᐃᓪᓛᒃ ᐃᓚᖏᑦ ᒥᑭᓐᓂᖅᓴᐅᓪᓗᑎᓪᓗ ᐃᓚᖏᑦ ᐊᖏᓂᖅᓴᐅᓪᓗᑎᓪᓗ, ᑭᓯᐊᓂ ᑕᒫᓂ 

ᓄᓇᕗᒻᒥ ᐃᓅᒍᓐᓃᖅᑐᖃᖅᓯᒪᑎᓪᓗᒍ ᐃᓗᕕᖅᓯᐅᓚᖓᑎᓪᓗᒋᑦ ᑖᒃᑯᐊ ᐃᓚᖏᑦ ᐃᓕᓐᓂᕐᕖᑦ 

ᒪᑐᐃᖓᑐᐃᓐᓇᖅᐸᒻᒥᔫᒐᓗᐊᑦ ᓲᕐᓗ ᑖᒃᑯᐊ ᑭᓇᒃᑯᑐᐃᓐᓇᖅ ᐃᒻᒥᓂᒃ ᓇᓖᕌᕈᑎᖃᕈᓐᓇᕆᓪᓗᑎᒃ 

ᐃᓗᕕᖅᓯᐅᖃᑕᐅᒍᒪᓗᑎᓪᓘᓐᓃᑦ ᐅᕝᕙᓘᓐᓃᑦ ᐃᓕᓐᓂᐊᕆᐊᕈᒪᒍᑎᑦ. ᑕᐃᒫᒃ ᒪᑐᐃᖓᑎᑕᐅᖃᑦᑕᕐᒥᔪᑦ ᑖᒃᑯᐊ 

ᓇᓪᓕᐊᒍᑐᐃᓐᓇᖅᑎᑕᐅᖃᑦᑕᖅᑐᐃᑦ, ᐃᒃᓯᕙᐅᑖᖅ, ᐅᖃᖅᑏ ᒪᒥᐊᓇᖅ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ ᐊᐱᖅᑯᑎᓐᓄᑦ, ᒥᔅᑕ ᖃᒪᓂᖅ.  

 

ᖃᒪᓂᖅ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒡᓗ ᑭᐅᔪᓐᓇᕐᒪᖓ ᐊᐱᖅᑯᑎᒋᔭᓐᓂᒃ. ᑕᐃᓐᓇ ᐃᓕᓐᓂᐊᖅᑐᓕᕆᓂᕐᒧᑦ 

ᒪᓕᒐᐅᓚᐅᖅᑐᖅ ᐊᑐᕈᓐᓇᕐᒪᑦ ᑖᓐᓇ ᒫᓐᓇ ᓄᑖᖅ ᐃᓕᓐᓂᐊᖅᑐᓕᕆᓂᖅ ᒪᓕᒐᐅᔪᖅ ᑕᒪᑐᒥᖓ 

ᓇᓗᓇᐃᖅᓯᓯᒪᓐᖏᓛᖅ ᓇᓗᓇᐃᖅᓯᓯᒪᕙᓘᓐᓃᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᐃᓕᓐᓂᐊᖅᑐᓕᕆᓂᕐᒧᑦ, ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑖᒃᑯᐊ ᐃᓕᓐᓂᐊᖅᑐᓕᕆᓂᐅᑉ ᐱᖁᔭᖓᓂ 

ᓇᓗᓇᐃᖅᓯᒪᔪᖅ ᓲᕐᓗ ᑕᕝᕙᓂ ᐃᓕᓐᓂᐊᕐᓇᐅᑉ ᐅᓪᓗᖅᓯᐅᑎᖓ ᐊᕐᕌᒍᑕᒫᖅ ᓇᓗᓇᐃᖅᓯᒪᕙᒻᒪᑕ. ᑖᒃᑯᐊ 165-

ᖑᖅᑰᖅᑐᐃᑦ ᐅᓪᓗᐃᑦ ᐊᑐᖅᑕᐅᔭᕆᐊᓖᑦ ᐊᕐᕌᒎᑉ ᐃᓗᐊᓂ. ᑖᓐᓇ ᒪᓕᓪᓗᒍ ᓲᕐᓗ ᒪᑐᐃᖓᖃᑦᑕᕐᕕᒋᒋᐊᓕᖏᑦ 

ᐊᒻᒪᓗ ᒪᑐᓯᒪᕕᒋᖃᑦᑕᖅᑕᖏᓐᓂᑦᑕᐅᖅ ᐸᕐᓇᓯᒪᖃᑦᑕᕐᒪᑕ ᑭᓯᐊᓂᑦᑕᐅᖅ ᓲᕐᓗ ᑕᒪᓐᓇ ᓯᓚ ᐱᔾᔪᑕᐅᓗᓂᑦᑕᐅᖅ 

ᑖᓐᓇ ᐃᓱᒪᒋᔭᐅᒐᓱᐊᖃᑦᑕᕐᒥᔪᑦᑕᐅᖅ ᒪᑐᓯᒪᔭᕆᐊᖃᑐᐊᕈᑎᑦ ᐃᓕᓐᓂᐊᕐᕖᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖏᑦ. ᐊᑎᖁᑎᖃᕈᓐᓃᕋᒪ ᑲᔪᓯᓗᑕ. ᑎᑎᖅᑲᒃᑯᑦ ᐊᐱᖅᑯᑏᑦ. 

ᐅᑎᖅᑎᑕᐅᓃᑦ ᑎᑎᖅᑲᒃᑯᑦ ᐊᐱᖅᑯᑎᓐᓂ. ᑭᐅᔾᔪᑏᑦ ᒪᒃᐱᓕᓵᖅᑎᓪᓗᑕ ᐅᖃᐅᓯᒥᓂᕐᓄᑦ. ᐊᑎᓕᐅᖅᓯᒪᔪᑦ. 

ᑭᐅᔾᔪᑏᑦ ᐊᑎᓕᐅᖅᓯᒪᔪᓄᑦ. (ᑐᓵᔨᑎᒍᑦ) ᐅᓂᒃᑳᕆᔭᐅᔪᑦ ᒪᓕᒐᒃᓴᓄᑦ ᐅᓂᒃᑳᖏᓐᓂ ᕿᒥᕐᕈᓇᓚᐅᖅᑎᓪᓗᒋᑦ 

ᒪᓕᒐᒃᓴᓂᒃ ᐊᓯᖏᓂᓪᓗ. (ᑐᓵᔨᑎᒎᕈᓐᓃᖅᑐᖅ) ᒪᓕᒐᓕᐅᖅᑎ ᑲᖏᖅᖠᓂᐅᑉ ᐅᐊᓐᓇᖓᓄᑦ ᐃᒡᓗᓕᒑᕐᔪᒧᓪᓗ, ᒥᔅ 

ᑕᐅᑐᓐᖏ.  



ᐅᓪᓗᑐᐃᓐᓇᖅ, ᒫᑦᓯ 5, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔾᔪᑎᒃᓴᖅ 12: ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

 

ᑲᑎᒪᔨᕋᓛᑦ ᐅᓂᒃᑳᖓᑦ 034 - 5(2): ᒪᓕᒐᒃᓴᖅ 62, ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐃᖅᑲᖅᑐᐃᕕᓕᕐᓂᒧᑦ ᒪᓕᒐᖅ (ᑕᐅᑐᓐᖏ) 

 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑏ. ᐅᓇ (ᑐᓵᔨᑎᒍᑦ) ᑎᔅᓯᓈᕿᓂᕐᒧᑦ ᐅᓪᓗᑐᐃᓐᓇᐅᒻᒪᑦ ᐅᖃᐅᓯᖃ ᐃᒡᓗ... ᔮᓐ 

ᒪᐃᓐ ᑕᕝᕙᓂ ᑖᓐᓇ ᑐᓵᕐᕉᖅᑐᒻᒪᕆᐊᓘᒐᒪ, “Moving on Up.” 

 

>>ᐃᒡᓚᖅᑐᑦ 

  

ᖁᔭᓐᓇᒦᒃ, ᐅᖃᖅᑏ. ᐅᓂᒃᑳᕈᒪᒐᒪ ᑖᓐᓇ ᒪᓕᒐᒃᓴᖅ 52, ᑖᓐᓇ ᐃᖅᑲᖅᑐᐃᕕᓕᕆᓂᕐᒧᑦ ᐋᖅᑭᒋᐊᕈᑕᐅᔪᖅ 

ᓚᓕᒐᖓᓄᑦ ᕿᒥᕐᕈᔭᐅᓯᒪᒻᒪᑦ ᒪᓕᒐᓕᕆᓂᕐᒧᑦ ᑲᑎᒪᔨᕋᓛᖏᓐᓄᑦ ᐊᒻᒪᓗ ᒪᓕᒐᒃᓴᖅ ᐊᑐᐃᓐᓇᐅᓕᖅᑐᖅ 

ᐃᓱᒪᔅᓴᖅᓯᐅᕈᑕᐅᓗᓂ ᑲᑎᒪᑐᐃᓐᓇᓂᕐᒧᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐊᒻᒪ ᑖᓐᓇ ᒪᓕᒐᒃᓴᖅ 62, ᑕᐃᒪ ᑖᒃᑯᓄᖓ ᐃᓕᔭᐅᔪᓐᓇᖅᓯᓂᐊᓕᖅᑐᖅ 

ᑲᒪᒋᔭᐅᓂᐊᖅᑎᓪᓗᒍ ᑕᕝᕗᖓ ᒫᑦᓯ 8-ᒧᑦ ᑎᑭᓪᓗᒍ. (ᑐᓵᔨᑎᒍᑦ) ᐅᓂᒃᑳᖏᑦ ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᑐᓪᓗ ᒪᓕᒐᒃᓴᓄᑦ ᐊᓯᖏᓐᓄᓪᓗ. ᑎᑎᖅᑲᐃᑦ ᓴᖅᑭᑕᐅᓂᖏᑦ. ᒪᓕᒐᓕᐅᖅᑎ ᑲᖏᖅᖠᓂᐅᑉ 

ᐅᐊᓐᓇᖓᓄᑦ ᐃᒡᓗᓕᒑᕐᔪᒧᓪᓗ, ᒥᔅ ᑕᐅᑐᓐᖏ.  

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 362 - 5(2): ᑎᑎᖅᑲᑦ ᐃᒡᓗᓕᒑᕐᔫᑉ ᐃᒡᓗᓕᕆᔨᕋᓛᒃᑯᖏᓐᓂᑦ (ᑕᐅᑐᓐᖏ) 

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒎᕈᓐᓃᖅᑐᖅ) ᐅᓇ ᑎᑎᕋᖅᑕᐅᓯᒪᔪᖅ ᐃᒡᓗᓕᒑᕐᔪᒃ 

ᑲᑎᒪᔨᕋᓛᖏᓐᓄᑦ ᓴᖅᑭᑉᐸᕋ ᐅᖃᓕᒫᖅᑕᐅᑦᑎᐊᖁᓪᓗᒍᓗ ᐃᒡᓗᓂ ᐱᔾᔪᑎᖃᕐᒪᑦ ᐃᑦᑕᕐᓂᓴᒻᒪᕆᐅᔪᓂᒃ ᐊᒻᒪ 

ᑕᐃᒃᑯᐊ ᑲᑎᒪᔨᕋᓛᖏᑦ ᐃᒡᓗᕐᔪᐊᓄᑦ ᐊᒃᓱᕈᑦᑎᐊᕐᒪᑕ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑎᑎᖅᑲᐃᑦ ᓴᖅᑭᑕᐅᓂᖏᑦ. ᐱᖁᔨᕗᖔᕐᓂᐊᓂᕐᒧᑦ ᑐᓴᖅᑎᑎᔾᔪᑏᑦ. 

ᐱᖁᔨᕗᖔᕐᓂᐊᓂᕐᒧᑦ ᑐᓴᖅᑎᑦᑎᔾᔪᑏᑦ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᓐᓄᑦ ᒪᓕᒐᒃᓴᐃᑦ. ᐱᖁᔨᕗᖔᕈᑎᑦ. 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᒥᓂᔅᑕ ᑮᓇᐅᔭᓕᕆᓂᕐᒧᑦ, ᒥᔅᑕ ᕼᐃᒃᔅ.  

 

ᑲᑎᒪᔾᔪᑎᒃᓴᖅ 17: ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 68 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᑮᓇᐅᔭᐃᑦ ᐅᑎᖅᑕᖅᑐᓄᑦ ᒪᓕᒐᖅ, ᓈᓴᐅᑎᖓ 2 - 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ, ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ ᐊᕐᕕᐊᑦ 

ᓂᒋᖓᓄᑦ ᒪᓕᒐᓕᐅᖅᑎᐅᔪᒧᑦ ᑖᓐᓇ ᒪᓕᒐᒃᓴᖅ 68 ᐅᑎᖅᑕᖅᑐᑦ ᑮᓇᐅᔭᑦ ᒪᓕᒐᖓ 2 ᐋᖅᑭᒋᐊᖅᑕᐅᓂᖓᓄᑦ, 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. (ᓇᕿᑦᑕᖅᑎᐅᑉ ᑐᑭᓕᐅᖅᑕᖓ) ᐱᖁᔨᕗᖔᕈᑎᑕᖃᕐᒪᑦ. ᐱᖁᔨᕗᖔᕈᒻᒧᑦ. 

 

ᐃᓚᖓᑦ ᒪᓕᒐᓕᐅᖅᑎ: ᓂᕈᐊᖅ. 

 

ᐅᖃᖅᑎ: ᓈᒻᒪᒃᓴᖅᑐᑦ. ᓈᒻᒪᒃᓴᖏᑦᑐᑦ. ᓅᑦᑎᒋᐊᕈᑏᑦ ᑲᔪᓯᕗᖅ. ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ.  

 

ᐊᐃᑉᐹᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᒥᓂᔅᑕᐅᔪᖅ ᑮᓇᐅᔭᓕᕆᔨᒃᑯᓐᓄᑦ ᒥᔅᑕ ᕼᐃᒃᔅ. 



ᐅᓪᓗᑐᐃᓐᓇᖅ, ᒫᑦᓯ 5, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔾᔪᑎᒃᓴᖅ 18: ᐊᐃᑉᐹᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐊᖏᖅᑕᐅᔪᒪᕗᖓ ᑖᓐᓇ ᒪᓕᒐᒃᓴᖅ 68 ᑖᓐᓇ 

ᐅᑎᖅᑕᖅᑐᓄᑦ ᑮᓇᐅᔭᖅ ᒪᓕᒐᖅ ᓈᓴᐅᑎᓕᒃ 2 ᑐᒡᓕᐊᓂᒃ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ ᐊᖏᖅᑕᐅᔪᒪᖕᒪᑦ ᒪᓕᒐᒃᓴᖅ 68 ᐅᖃᓕᒫᖅᑕᐅᖁᓪᓗᒍ ᑐᒡᓕᐊᓂᒃ 

ᐅᓪᓗᒥ, ᐋᒃᑳᖅᑐᖃᖅᐹ? (ᑐᓵᔨᑎᒎᕈᓐᓃᖅᑐᖅ) ᑐᓴᖏᓐᓇᒪ. (ᑐᓵᔨᑎᒍᑦ) ᑲᔪᓯᒋᑦ ᒥᔅᑕ ᕼᐃᒃᔅ. 

 

ᒪᓕᒐᒃᓴᖅ 68 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᑮᓇᐅᔭᐃᑦ ᐅᑎᖅᑕᖅᑐᓄᑦ ᒪᓕᒐᖅ, ᓈᓴᐅᑎᖓ 2 - 

ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᖁᔭᓐᓇᒦᒡᓗ ᒪᓕᒐᓕᐅᖅᑏᑦ. ᐱᒋᐊᖅᑎᑦᑎᕗᖓ 

ᐊᐃᑉᐱᖅᑕᐅᓪᓗᖓ ᐊᕐᕕᐊᑦ ᓂᒋᐊᓄᑦ ᑖᓐᓇ ᒪᓕᒐᒃᓴᖅ 68 ᐅᑎᖅᑕᖅᑐᓄᑦ ᑮᓇᐅᔭᓅᖓᔪᖅ ᓈᓴᐅᑎᓕᒃ 2 

ᑐᒡᓕᐊᓂᒃ ᐅᖃᓕᒫᖅᑕᐅᖁᓪᓗᒍ, ᐋᖅᑭᒋᐊᕈᑎᖓ ᑖᒃᑯᐊ ᐊᑭᓕᒃᓴᓂᒍᓐᓇᖅᑕᖏᑦ ᐅᓄᖅᓯᒋᐊᕈᑕᐅᓪᓗᓂ. 

ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐱᖁᔨᕗᖔᕈᑎᑕᖃᕐᒪᑦ. ᒪᓕᒐᒃᓴᐅᑉ ᐱᔾᔪᑎᖓᓄᑦ. 

 

ᐃᓚᖓᑦ ᒪᓕᒐᓕᐅᖅᑎ: ᓂᕈᐊᖅ. 

 

ᐅᖃᖅᑎ: ᓈᒻᒪᒃᓴᖅᑐᑦ. ᓈᒻᒪᒃᓴᖏᑦᑐᑦ. ᐱᖁᔨᕗᖔᕈᑦ ᑲᔪᓯᕗᖅ. ᒥᓂᔅᑕ ᑮᓇᐅᔭᓕᕆᓂᕐᒧᑦ ᒥᔅᑕ ᕼᐃᒃᔅ. 

 

ᐱᒋᐊᖅᑎᑕᖅ 109 - 5(2): ᒪᓕᒐᒃᓴᖅ 68 ᓅᑕᐅᓂᖓ ᑲᑎᒪᑐᐃᓐᓇᖅᑐᓄᑦ (Hᐃᒃᔅ)  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ ᐊᕐᕕᐊᑦ 

ᓂᒋᐊᓄᑦ ᑖᓐᓇ ᒪᓕᒐᒃᓴᖅ 68 ᐅᑎᖅᑕᖅᑐᓄᑦ ᑮᓇᐅᔭᓄᑦ ᒪᓕᒐᖅ ᓈᓴᐅᑎᓕᒃ 2 

ᑲᑎᒪᔨᑐᐃᓐᓇᕐᓅᑲᐅᑎᒋᖁᓪᓗᒍ ᐃᓱᒪᒃᓴᖅᓯᐅᕈᑕᐅᓂᐊᕐᒪᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐱᖁᔨᕗᖔᕈᑎᑕᖃᕐᒪᑦ. ᐱᖁᔨᕗᖔᕈᑦ ᓈᒻᒪᖕᒪᑦ, ᐱᖁᔨᕗᖔᕈᒻᒧᑦ.  

 

ᐃᓚᖓᑦ ᒪᓕᒐᓕᐅᖅᑎ: ᓂᕈᐊᖅ.  

  

ᐅᖃᖅᑎ (ᑐᓵᔨᑎᒍᑦ): ᓈᒻᒪᒃᓴᖅᑐᑦ. ᓈᒻᒪᒃᓴᖏᑦᑐᑦ. ᐱᖁᔨᕗᖔᕈᑦ ᑲᔪᓯᔪᖅ. ᒪᓕᒐᒃᓴᖅ 68 

ᑲᑎᒪᑐᐃᓐᓇᕐᓂᕐᒨᖅᑕᐅᕗᖅ.  

 

ᑐᒡᓕᐊᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᑲᔪᓯᓗᑕ. ᐃᓱᒪᒃᓴᖅᓯᐅᕈᑕᐅᓂᖏᑦ ᒪᓕᒐᒃᓴᑦ ᐊᓯᖏᓪᓗ 

ᕿᒥᕐᕈᔭᐅᓗᑎᒃ ᒪᓕᒐᒃᓴᖅ 58, 59, 60, 61, ᐊᒻᒪᓗ 68. ᒥᔅ ᐊᕐᓇᒃᑲᖅ ᐃᒃᓯᕙᐅᑕᕐᒦᓪᓗᓂ.  

 

ᐱᔪᓐᓇᕐᓂᕐᒥᒃ ᑎᓂᔭᐅᓯᒪᔪᑦ ᐊᑐᕐᓗᒋᑦ 107-5(2) ᑲᑎᒪᔨᕋᓛᑦ ᑲᑎᒪᐃᓐᓇᕐᓂᐊᖅᐳᖅ ᐅᓂᒃᑳᓚᐅᖏᓐᓂᕐᒥᓂᒃ 

ᐱᔭᕇᕐᓂᕐᒥᓂᒃ. ᑲᔪᓯᒋᐊᓚᐅᖏᓐᓂᑦᑎᓐᓂᓗ, ᑲᑎᒪᔨᕋᓛᖑᑎᓪᓗᒋᑦ, ᓄᖅᑲᖓᓂᐊᖅᐳᒍᑦ 15 ᒥᓂᑦᔅ. 

 

ᐃᖅᓱᖅᑏ.  

 

>>ᓄᖅᑲᓚᐅᑲᒃᑐᑦ 10:49ᒧᐊᖅᑎᓪᓗᒍ ᐊᒻᒪᓗ ᑲᑎᒪᑐᐃᓐᓇᓯᒋᐊᖅᑐᑦ 11:10ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ ᒪᓕᒐᒃᓴᐃᑦ ᐊᓯᖏᓪᓗ 

ᐃᒃᓯᕙᐅᑕᖅ (ᐊᕐᓇᒃᑲᖅ)(ᑐᓵᔨᑎᒍᑦ): ᕼᐊᓘ ᐃᓘᓐᓇᓯ. ᓄᖅᑲᖓᓚᐅᑲᑲᐃᓐᓇᕋᑦᑕ ᑲᑎᒪᓂᖅ ᐱᒋᐊᕐᓂᐊᓕᕐᒪᑦ. 

ᑲᑎᒪᑐᐃᓐᓇᓕᕐᓗᑕ ᐅᑯᐊ ᑲᒪᒋᓂᐊᖅᑕᕗᑦ ᒪᓕᒐᒃᓴᖅ 58, 59, 60, 61, ᐊᒻᒪ 68. ᖃᓄᐃᓕᖓᔪᒪᓕᖅᐱᓯ? 

ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐱᓕᕆᔪᒪᔪᓪᓚᕆᐅᔪᒍᑦ ᐱᒋᐊᕈᑎᒋᓗᒍ ᓈᓴᐅᑎᖏᑦᑎᒍᑦ 

ᕿᒥᕐᕈᓇᒃᑕᐅᓗᓂ ᒪᓕᒐᒃᓴᖅ 68 ᐊᒻᒪᓗ ᕿᒥᕐᕈᓗᑎᒍᑦ 2021-22 ᑮᓇᐅᔭᑦ ᐊᑐᕈᒫᕐᓂᐊᖅᑐᑦ 

ᐃᒡᓗᓕᕆᔨᕐᔪᐊᒃᑯᓐᓄᑦ ᑭᖑᓂᐊᒍᑦ ᐃᓄᓕᕆᔨᒃᑯᑦ, ᒪᓕᒐᓕᕆᔨᒃᑯᑦ, ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔾᔪᑎᓕᕆᔨᒃᑯᓪᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

>>ᐃᒡᓚᖅᑐᑦ 

 

>>ᐸᑦᑕᒃᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐄ, ᑕᐃᒪᐃᓕᐅᕐᓂᐊᖅᐳᒍᑦ. ᐊᖏᖃᑎᒌᒃᐱᑖ ᓯᕗᓪᓕᖅᐹᒥᒃ ᐱᓕᕆᐊᕆᓗᒍ ᒪᓕᒐᒃᓴᖅ 

68?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᒪᓕᒐᒃᓴᖅ 68 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᑮᓇᐅᔭᐃᑦ ᐅᑎᖅᑕᖅᑐᓄᑦ ᒪᓕᒐᖅ, ᓈᓴᐅᑎᖓ 2 - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕼᐃᒃᔅ ᑕᒫᓃᖃᑎᖃᕈᒪᖕᒪᖔᖅᐱᑦ? 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐄ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕼᐃᒃᔅ. ᑕᕝᕙᓃᓕᕇᕐᒪᑕ ᐃᖅᑲᓇᐃᔭᖅᑎᑎᑦ. ᐃᖅᓱᖅᑏ 

ᐃᒃᓯᕚᑐᐃᓐᓇᑲᐃᓐᓇᕆᑦ.  

 

>>ᐃᒡᓚᖅᑐᑦ 

  

ᒥᓂᔅᑕ ᕼᐃᒃᔅ ᑖᒃᑯᐊ ᑭᒃᑰᖕᒪᖔᑕ ᓇᓗᓇᐃᑲᐃᓐᓇᒃᑭᑦ ᑎᑎᕋᖅᑕᐅᓯᒪᓂᐊᕐᒪᑕ ᐊᒻᒪᓗ ᒪᑐᐃᖅᓯᔾᔪᑎᖕᓄᐊᕐᓗᑎᑦ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐅᑯᐊ ᐋᓪᓚᐅᖏᑦᑐᑦ ᒥᓂᔅᑕᐅᑉ ᑐᖏᓕᐊ 

ᒪᓕᒐᓕᕆᔨᒃᑯᓐᓄᑦ ᑮᓇᐅᔭᓕᕆᔨᒃᑯᓐᓄᑦ ᐅᖅᓱᐊᓗᓕᕆᔨᓪᓗ ᐊᒻᒪᓗ ᒪᒥᐊᑦᖢᖓ ᐅᓪᓗᑐᐃᓐᓇᐅᖕᒪᑦ ᐅᓪᓗᒥ.  

 

ᖁᔭᓐᓇᒦᒃ ᐃᒃᓯᕙᐅᑕᖅ, ᒪᓕᒐᓕᐅᖅᑏᓪᓗ ᒪᓕᒐᒃᓴᖅ 68 ᐅᓪᓗᒥ ᑲᒪᒋᓂᐊᖅᑕᕗᑦ ᒪᓕᒐᕐᔪᐊᖅ 

ᐋᖅᑭᒋᐊᖅᓯᔾᔪᑕᐅᓂᐊᖅᑐᖅ ᓈᓴᐅᑎᓕᒃ 2 ᑮᓇᐅᔭᑦ ᐅᑎᖅᑕᕋᐅᔭᖅᑐᑦ ᒪᓕᒐᕐᔪᐊᖓᑦ.  

 

ᐅᖅᓱᐊᓗᖕᓄᑦ ᓱᕐᕋᓗᐊᔾᔭᐃᒃᑯᑎ $-$20 ᒥᓕᐊᓐ-ᖏᓐᓃᑦᑐᑦ. ᒫᓐᓇ $10 ᒥᓕᐊᓐ-ᖑᓪᓗᑎᒃ. 

 

ᓇᐃᓈᕐᓗᒍ ᖃᓄᖅ ᑖᓐᓇ ᐃᖏᕐᕋᖃᑦᑕᕐᒪᖔᑦ ᐅᓂᒃᑲᐅᓯᕆᓂᐊᕋᒃᑯ ᒪᓕᒐᒃᓴᖅ 68.  

 

ᒐᕙᒪᒃᑯᑦ ᓂᐅᕕᖅᐸᒃᑐᑦ ᐊᒡᔭᖅᑐᐃᓪᓗᑎᒡᓗ ᓯᐊᒻᒪᒃᑎᕆᓪᓗᑎᒡᓗ ᐅᖅᓱᐊᓗᖕᓂᒃ ᐊᒻᒪᓗ ᐊᑭᖏᑦ ᑖᒃᑯᐊ 

ᐊᐅᓚᔾᔪᑎᒋᔭᐅᓪᓗᑎᒃ. ᐅᖅᓱᐊᓘᑉ ᐊᑭᖓ ᒪᓕᒃᖢᒍ. 

 

ᐃᒃᓯᕙᐅᑕᖅ, ᓄᓇᕗᒻᒥᐅᑦ ᐅᖅᓱᐊᓗᒃᑐᖅᐸᖕᒪᑕ ᐊᕐᕌᒍᑕᒫᑦ ᐊᒻᒪᓗ ᑮᓇᐅᔭᖅᑐᕈᑎᒋᔭᐅᔪᑦ ᐊᐅᓚᔾᔪᑎᓄᑦ ᐊᒻᒪᓗ 

ᐊᑭᖏᑦ ᐊᑭᑭᑦᑑᓪᓗᒋᑦ ᓂᐅᕐᕈᑎᒋᖃᑦᑕᖅᑕᕗᑦ ᓄᓇᕗᒻᒥᐅᓄᑦ ᐅᖅᓱᐊᓘᑉ ᐊᑭᖏᑦ ᖁᕝᕙᕆᐊᕌᖓᑕ 

ᐅᓄᒃᑲᓐᓂᖅᑐᓂᒃ ᐊᑭᓕᖅᓱᐃᓕᖅᐸᒃᑐᑦ. 

ᐅᖅᓱᐊᓗᓕᕆᔨᒃᑯᑦ ᐊᕐᕌᒍᖅ ᐊᑕᐅᓯᐊᖅᖢᒍ ᓂᐅᕕᖅᐸᒃᑐᑦ ᐅᖅᓱᐊᓗᖕᓂᒃ ᐊᒃᑐᐃᓂᖃᖅᖢᑎᒡᓗ ᑮᓇᐅᔭᑦ 

ᐃᖅᓯᐸᓪᓕᐊᔪᑦ ᑕᐃᒫᑐᐃᓐᓇᖅ ᓱᕐᕋᓗᐊᔾᔭᐃᒃᑯᑎ ᑮᓇᐅᔭᖁᑎᖏᑦ ᓱᕐᕋᓗᐊᔾᔭᐃᒃᑯᑎᒋᔭᐅᖃᑦᑕᖅᑐᑦ ᓄᓇᕗᑦᒥᐅᑦ 

ᐊᑭᓕᖅᓱᖅᑕᖏᑦ. ᐊᑭᑦᑐᕆᐊᕌᖓᑕ ᐊᑭᓕᖅᓱᖅᑕᐅᓕᖃᑦᑕᖅᑐᑦ ᒐᕙᒪᒃᑯᓐᓄᑦ ᐊᑭᑮᓐᓇᖁᓪᓗᒍ ᐊᒻᒪᓗ 

ᐊᑭᑭᒡᓕᒑᖓᑦ ᐊᒥᐊᒃᑯᖃᓕᖃᑦᑕᖅᖢᑕ. ᑖᒃᑯᐊ ᑮᓇᐅᔭᑦ ᐊᑐᖃᑦᑕᕐᒥᔪᑦ ᐅᖅᓱᐊᓗᒃᑐᕐᓂᖏᑦᑕ ᐅᓄᕐᓂᖏᑦ 

ᒪᓕᒃᖢᒋᑦ ᐊᒻᒪᓗ ᓱᕐᕋᓗᐊᔾᔭᐃᒃᑯᑎᑦ ᑮᓇᐅᔭᑦ ᐊᑭᒡᓕᒋᐊᖅᑎᑦᑎᔾᔪᑕᐅᖃᑦᑕᖅᖢᑎᒃ. 

 

ᒫᓐᓇ $10 ᒥᓕᐊᓐ-ᖏᓐᓃᑦᑐᑦ ᑖᒃᑯᐊ ᓱᕐᕋᓗᐊᔾᔭᐃᒃᑯᑏᑦ. ᑖᒃᑯᐊ $20 ᒥᓕᐊᓐᒧᑦ ᐋᖅᑭᒋᐊᕈᒪᔭᕗᑦ ᐊᒻᒪᓗ 

ᐊᕗᖓᐅᔨᓯᒪᔪᑦ ᑕᑯᓪᓗᒋᑦ ᓱᕐᕋᓗᐊᔾᔭᐃᖅᑕᐅᓯᒪᓂᐊᖅᑐᑦ ᐊᑭᑦᑐᕆᐊᖃᑦᑕᕐᓂᖏᑦ ᐊᑭᑭᓐᓂᖏᓪᓗ 

ᑕᒫᓃᔾᔪᑎᒋᔪᒍᑦ ᓄᓇᕗᒻᒥᐅᑦ ᐊᑭᒡᓕᒋᐊᖅᓯᒪᔪᓂᒃ ᐊᑐᕐᓂᐊᕐᒪᑕ ᐱᓗᐊᕐᓗᒍ ᐅᖅᓱᐊᓗᓕᕆᔨᒃᑯᑦ ᑕᒫᓂ $13.5 

ᒥᓕᐊᓐᓂᒃ ᐊᑭᓕᒃᓴᖃᕐᓂᐊᖅᑐᑦ 2020-21-ᒥ ᑕᐃᒫᒃ $5.1 ᒥᓕᐊᓐᓂᒃ ᐊᑭᓕᒃᓴᖃᕇᓚᐅᕋᒥᒃ ᐊᑭᓕᒃᓴᖏᑦ 

$18.6 ᒥᓕᐊᓐ-ᖑᓂᐊᕋᓱᒋᔭᐅᔪᑦ ᒪᓕᒐᓂᒃ ᓯᖁᒥᑦᑎᓕᖅᖢᑎᒃ. 

 

ᐊᒻᒪᓗ ᐅᖅᓱᐊᓗᒃᑐᕐᓂᕗᑦ ᐊᑦᑎᖕᓂᖅᓴᕐᔪᐊᖑᓚᐅᕐᒪᑦ ᑕᒪᑐᒪᓂ ᐊᕐᕌᒍᒥ ᐊᒻᒪᓗ ᑕᐃᒪᐃᑦᑑᖕᒪᑦ ᐊᑭᖏᑦ 

ᐊᑭᒋᓗᐊᓕᓚᐅᖅᑐᑦ ᐅᖅᓱᐊᓗᖕᓄᑦ ᐊᑭᓕᐅᑎᒋᔭᐅᔪᑦ ᑕᐃᒪ ᐊᑭᓕᖅᓱᐃᔭᕆᐊᖃᓚᐅᖅᑐᒎᒐᓗᐊᖅ ᖃᔅᓯ 

ᓯᐊᓐᓯᓂᒃ ᖃᓪᓗᑎᒧᑦ ᐊᑕᐅᓯᕐᒥᒃ ᑕᐃᒪ ᐃᓱᒪᒃᓴᖅᓯᐅᕈᑎᒋᔭᕆᐊᖃᓕᖅᐸᕗᑦ ᐊᑭᑦᑐᕆᐊᖅᑎᓐᓂᐊᕐᒪᖔᑦᑎᒍᑦ 

ᑕᐃᔅᓱᒪᓂ ᓯᕗᓪᓕᖅᐹᑦᑎᐊᕐᒥᑦ ᓄᕙᒡᔪᐊᕐᓇᖅᑕᖃᓕᖅᑎᓪᓗᒍ ᐅᖁᒪᐃᒃᓴᓗᐊᒃᑲᓐᓂᖁᔨᖏᒧᑦ ᓱᕐᕋᓚᐅᖏᑕᕗᑦ 

ᐊᑭᖏᑦ. ᓂᒡᓚᕐᓂᐊᓕᖅᖢᓂᓗ ᑕᐃᒪᓐᓇᐅᓚᐅᖅᓯᒪᖕᒪᑦ ᑮᓇᐅᔭᑦ ᐃᓱᒪᒋᓐᖏᖔᖅᖢᒋᑦ. 

 

ᐅᓪᓗᒥ ᑕᕝᕙ ᒪᓕᒐᓕᐅᖅᑏᑦ ᐊᓂᒍᖅᑎᑦᑎᖁᔭᒃᑲ ᒪᓕᒐᒃᓴᖅ 68-ᒥ, ᒪᓕᒐᑦ ᒪᓕᓪᓗᒋᑦ ᐃᓱᓕᑦᑎᓂᐊᕋᑦᑕ 

ᐊᑭᓕᒃᓴᖃᕐᓗᑕ ᐱᓗᐊᕐᓗᒍᓗ ᐅᖅᓱᐊᓗᖕᓂᑦ ᑕᐃᒃᑯᐊ ᐊᑐᖅᐸᒃᑐᑦ ᐃᓱᒪᒋᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐅᖃᐅᒃᓯᓴᐃᑦ? ᑭᓱᑐᐃᓐᓇᕐᓄᑦ ᑐᕌᖓᔪᑦ. ᐊᐱᖅᑯᑎᒃᓴᖃᖅᐱᓰ? ᒥᔅᑕ ᒪᐃᓐ. ᒪᒥᐊᓇᖅ, 

ᒥᔅᑕ ᒪᐃᓐ, ᐃᕝᕕᑦ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᓂᓪᓕᐅᑎᒃᓴᖃᕈᒪᔪᖓ ᐄ, ᑖᓐᓇ ᒪᓕᒐᒃᓴᖅ ᐱᐅᒋᑦᑎᐊᖅᑕᕋ ᐊᒻᒪᓗ 

ᐱᓕᕆᑦᑎᐊᖅᓯᒪᓂᑰᒐᔅᓯ. ᑖᓐᓇᓗ ᓵᑦᑎᓐᓅᖅᑕᐅᖕᒪᑦ ᑕᐃᒫᑦᑎᐊᖅ ᐱᓕᕆᕝᕕᓯ ᑲᑎᒪᔨᕋᓛᑦ 

ᐃᓱᒪᓕᐊᕆᓚᐅᖅᑕᖓᓂᒃ ᐊᑐᓕᖅᑎᑦᑎᒐᔅᓯ. ᑲᑎᒪᔨᕋᓛᑦ ᑕᐃᒃᑯᐊ ᐱᕐᔪᐊᕌᓗᖕᓂᒃ ᐃᖅᑲᓇᐃᔭᖃᑦᑕᕐᒪᑕ ᐊᒻᒪᓗ 

ᒐᕙᒪᒃᑯᑦ ᐊᐅᓚᑦᑎᑦᑎᐊᕆᐊᖃᖅᖢᑎᒃ ᐱᖁᑎᒥᖕᓂᒃ. ᐊᒻᒪᓗ ᖁᕕᐊᓱᒃᖢᖓ ᑖᓐᓇ ᑲᑎᒪᔨᕋᓛᑦ ᐱᔪᒪᓚᐅᖅᑕᖏᑦ 

ᐱᓐᖑᖅᑎᓚᐅᕋᕕᒋᑦ. 

 

ᐊᐱᖅᑯᑎᒃᓴᖃᓚᐅᕈᐊᓗᓐᖏᖦᖢᖓ ᑕᐃᒫᑦᑎᐊᖅ ᑎᑎᕋᑦᑎᐊᖅᑕᐅᓯᒪᖕᒪᑦ ᑐᑭᓯᓇᑦᑎᐊᖅᖢᓂᓗ. ᐊᒻᒪᓗ 

ᓂᕆᐅᒃᐳᖓ ᑕᐃᓐᓇ ᓱᕐᕋᓗᐊᔾᔭᐃᒃᑯᑎᓃᑦᑐᖅ ᑮᓇᐅᔭᑦ ᑭᒡᓕᖓᑕ ᐊᓯᔾᔨᖅᑕᐅᓂᖓ ᐊᑐᓕᖅᑎᑕᐅᓂᐊᕐᓂᖓ 

ᐱᐅᓐᖏᑦᑐᒧᑦ ᐊᒃᑐᐃᓂᕐᓗᖁᓇᒍᑦ ᓄᓇᕗᒻᒥᐅᓂᒃ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. ᒪ’ᓇ. 

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ, ᒥᔅᑕ ᒪᐃᓐ. ᐊᐱᖅᑯᑎᒃ. ᒥᔅ ᑕᐅᑐᓐᖏ. 

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᒥᓂᔅᑕᕆᔭᐅᔪᖅ 

ᐃᖅᑲᓇᐃᔭᖅᑎᖏᓪᓗ ᐅᓇ ᒪᓕᒐᒃᓴᖅ ᓴᖅᑭᑕᐅᔪᓐᓇᕐᒪᑦ ᓴᐳᒻᒥᐅᓯᖅᑕᐅᓯᒪᓂᐊᕐᒪᑕᓗ ᑕᖅᑲᒃᑯᐊ 

ᓄᓇᕗᒻᒥᐅᑕᐃᑦ. ᐅᓇ ᐊᐱᖅᑯᑎᒋᔪᒪᔭᕋ, ᐊᐱᖅᑯᑎᕋᓛᑐᐃᓐᓇᖅ, ᐅᖅᓱᐊᓗᒃ. ᖃᓄᖅ ᐃᒃᑯᐊ ᓱᐴᔫᖅᓯᐅᑏᑦ, 

ᐃᓛᒃ, ᖃᖓᑕᓲᖅᓯᐅᑏᑦ ᐅᖅᓱᐊᓗᖏᑦ ᑕᕝᕙᓃᖃᑕᐅᕚᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐃᓘᓐᓇᖏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᑕᐃᒫᖅᑮᑦ? ᕼᐄ. ᑭᓇ? ᒥᔅᑕ ᓇᑦᓯᖅ. 

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐊᐱᖅᑯᑎᒃᓴᖃᖅᖢᖓ ᑕᐃᒃᑯᐊ ᐃᓯᐊᕿᕐᓗᐃᑦ ᑖᒃᓯᖏᑦ. ᑲᓇᑕᐅᑉ 

ᒐᕙᒪᒃᑯᖏᑦ ᑕᐃᔅᓱᒥᖓ ᐅᖃᐅᓯᖃᐃᓐᓇᓕᕐᒪᑕ. ᖃᓪᓗᑎᓂᒃ ᖃᔅᓯᓂᒃ ᑕᑯᓐᓇᖅᐱᑕ? ᑕᐃᓐᓇ ᐃᓱᒪᒋᓪᓗᒍ 

ᐃᓯᐊᕿᕐᓘᑦ ᑖᒃᓰᔭᐅᑖ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓕᖅᑯᑕᖅᑕᐅᓯᒪᔪᑦ ᑖᒃᓰᔭᐅᑎᓄᑦ 

ᑕᑯᓐᓇᕐᓗᒋᑦ, ᒥᔅᑕ ᑳᓪᓴᓐ ᑭᐅᔪᓐᓇᖅᑐᖅ ᑖᔅᓱᒧᖓ. ᑮᓇᐅᔭᓕᕆᔨᒃᑯᓐᓄᑦ ᑖᓐᓇ ᑲᒪᒋᔭᐅᓂᐊᖅᐳᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. ᒥᔅᑕ ᑳᓪᓴᓐ. 

 

ᑳᓪᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᓇᑕᐅᑉ ᒐᕙᒪᒃᑯᖏᑦ ᑕᒫᓂ 02.5 cents ᖃᓪᓗᑎ ᐊᑕᐅᓯᖅ 

ᐊᑭᑦᑐᕆᐊᕐᓂᐊᖅᑐᖅ ᐄᐳᕈᓪ 1-ᒥ. ᑖᒃᓰᔭᐅᑎ ᑲᓇᑕᐅᑉ ᒐᕙᒪᒃᑯᖏᑦ. ᐅᕙᒍᓪᓕ ᐊᑭᖏᓐᓂᒃ 

ᐊᑦᑐᐃᓂᖃᔾᔮᓐᖏᑦᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᑕᐃᒫᖅᑮ? ᕼᐄ. ᐊᑎᖁᑎᖃᕈᓐᓃᕋᒪ. ᒪᓕᒐᒃᓴᖅ 68 ᐅᑯᓇᓂ ᒪᓕᒐᒃᓴᕐᓂᒃ. ᒪᒥᐊᓇᖅ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᒪᕐᕉᖅᑰᖅᑑᖕᓂᒃ ᐊᐱᖅᑯᑎᒃᓴᖃᕐᒥᔪᖓ ᐱᕕᖃᖅᑎᒃᑯᕕᖓ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑏ, ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ. (ᑐᓵᔨᑎᒍᑦ) ᖁᔭᓐᓇᒦᒃ, ᓇᐃᓈᕐᓗᒍ. ᑐᑭᓯᐅᒪᓂᕋ ᒪᓕᒃᖢᒍ ᒑᓯᑐᓐᖏᓐᓂᖅᓴᐅᓂᐊᖅᑐᖅ ᐃᓛᒃ, 

ᐅᖅᓱᖅᑐᓐᖏᓐᓂᖅᓴᕐᔪᐊᒻᒪᕆᐊᓘᓕᕐᒪᑕ ᑕᖅᑲᒃᑯᐊ. ᑖᓐᓇᖃᐃ ᓇᐅᓈᕐᓗᒍ ᒥᓂᔅᑕᐅᑉ ᐅᓂᒃᑲᐅᓯᕆᔪᓐᓇᖅᐹ 

ᓇᓕᐊᒃ ᐅᖅᓱᐊᓗᐃᑦ ᐊᑐᖅᑕᐅᓐᖏᓐᓂᖅᓴᐅᓕᕐᒪᑕ ᑕᒪᑐᒪᓂ ᐊᕐᕌᒍᒥ. ᐃᓱᒪᒋᒍᑦᑎᒃᑯᑦ ᑕᐃᒃᑯᐊ 

ᐊᑐᖅᑕᐅᒡᒍᓚᐅᖅᓯᒪᔪᑦ ᐊᕐᕌᒍᓂᒃ ᐊᓂᒍᖅᑐᓂᒃ? (ᑐᓵᔨᑎᒎᕈᓐᓂᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᓱᒃᑐᖓ ᑖᓐᓇ ᐊᖅᑯᑎᒋᓗᑎᑦ 

ᐃᖅᑲᓇᐃᔭᖅᑎᓐᓄᑦ ᑭᐅᔭᐅᓂᐊᕐᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᕼᐊᑦᓯᓐᓴᓐ. 

 

ᕼᐊᑦᓯᓐᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᖢᒍᓗ ᑖᓐᓇ ᐊᐱᖅᑯᑎᒋᖕᒪᒍ. ᐅᖅᓱᐊᓗᓕᒫᑦ 

ᐊᑐᖅᑕᐅᒡᒍᔪᓂᒃ ᐊᑐᖅᑐᑦ ᐄ, ᐊᒃᑐᐃᓂᖃᓪᓚᕆᑦᑐᖅ ᑕᐃᓐᓇ ᐊᑭᑦᑐᕆᐊᕐᓂᐊᕐᓂᕐᒧᑦ 

ᐊᑭᓪᓕᒋᐊᕐᓂᐊᕐᓂᕐᒧᓪᓘᓐᓃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ (ᑐᓵᔨᑎᒍᑦ) ᐄ, ᑖᓐᓇ ᐊᐱᖅᑯᑎᒋᔪᒪᓵᖅᑕᕋ ᑕᐃᒃᑯᐊ ᓱᐴᔫᕐᓄᑦ, ᖃᖓᑕᓲᓄᑦ 

ᐅᖅᓱᐊᓗᒃᑐᓐᖏᓐᓂᖅᓴᕐᔪᐊᖑᖕᒪᑕ ᖃᓄᕐᓗ ᐊᒃᑐᐃᓂᖃᕐᓂᐊᖅᑐᒃᓴᐅᓪᓗᓂ ᐊᕐᕌᒍᒥ ᐊᒡᒋᖅᑐᒥᒃ ᐊᑭᖏᓐᓂᒃ. 

ᖃᖓᑦᑕᕐᓂᖅ, ᖃᖓᑕᓐᖏᓐᓂᖅᓴᕐᔪᐊᒻᒪᕆᐊᓘᒐᑦᑕ ᓱᓕ ᓄᕙᒡᔪᐊᕐᓇᖅ ᑕᒪᓐᓇ ᐱᔾᔪᑎᒋᓪᓗᒍ ᑕᐃᒪᐃᑦᑐᖅ 

ᓄᓇᕗᒥ, ᑲᓇᑕᒥᓕᒫᒥᓗ.  

 

ᐃᖏᕐᕋᔭᖕᓂᖅᓴᕐᔪᐊᖑᖃᑦᑕᓚᐅᖅᓯᒪᒐᓗᐊᕐᒪᑕ ᑕᐃᒪᐃᑦᑐᓐᓃᑦᑐᖅ ᑕᒪᑐᒪᓂ ᐊᕐᕌᒍᒥ. ᐅᓇᖃᐃ ᐊᐱᖅᑯᑎᒋᒍᒃᑯ. 

ᑕᒪᑐᒪᓂ ᐊᕐᕌᒍᒥ ᓱᐴᔫᕐᓄᑦ ᐅᖅᓱᐊᓗᒃ ᐊᑐᓐᖏᓐᓂᖅᓴᐅᔭᐅᓂᖓ ᖃᓄᖅ ᐊᒃᑐᐃᓂᖃᕐᓂᐊᖅᐸ ᐊᕐᕌᒍᒥᒃ 

ᐊᒡᒋᖅᑐᒥᒃ ᐊᒻᒪᓗ ᓱᕐᕋᓗᐊᔾᔭᐃᒃᑯᑎᐅᑉ ᑮᓇᐅᔭᖁᑎᖏᑦ? ᑕᐃᒪ ᑐᑭᖃᖅᐹ ᓱᐴᔫᖅᓯᐅᑎᓂᒃ 

ᓂᐅᕕᓐᖏᓐᓂᖅᓴᐅᓂᐊᕐᒪᖔᔅᓯ ᐃᓚᖏᓂᒃᑯᐊ ᓱᐴᔫᕐᓄᑦ ᐱᐅᔪᓐᓃᔭᒻᒪᑕᒎᖅ ᑐᖅᑯᖅᑕᐅᓯᒪᑯᑖᓗᐊᓕᕌᖓᒥᒃ 

ᐅᕝᕙᓘᓐᓃᑦ ᖃᓄᖅ ᓂᐅᕕᓐᖏᓐᓂᖅᓴᐅᓂᐊᖅᐱᑖ ᓱᐴᔫᕐᓄᑦ ᐊᑐᖅᑐᒃᓴᓂᒃ? ᑕᒪᑐᒪᓂ ᐊᕐᕌᒍᒥ 

ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ ᐱᖓᓱᑐᐃᓐᓇᑯᓘᓕᕐᒪᑕ ᐱᓇᓱᐊᕈᓰᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᓂᐅᕕᓐᖏᓐᓂᖅᓴᐅᓂᐊᖅᑐᒃᓴᐅᔪᒍᑦ 

ᑕᒪᑐᒪᓂ ᐊᕐᕌᒍᒥ ᓱᐴᔫᖅᓯᐅᑎᓂᒃ. ᐊᒻᒪᓗ ᑖᔅᓱᒪᑉ ᐊᐱᖅᑯᑎᒋᔭᖓ ᓱᓕᔪᖅ. ᓇᓕᖅᑯᑕᖅᑕᐅᓯᒪᔪᑦ ᑕᒪᒃᑯᐊ 

ᐊᑲᐅᓐᖏᓕᐅᕈᑎᕐᔪᐊᖑᓚᐅᖅᑐᑦ ᓄᕙᒡᔪᐊᕐᓇᖅ ᐱᔾᔪᑎᒋᓪᓗᒍ ᓇᐅᑦᑎᖅᓱᑦᑎᐊᖅᓂᓴᐅᓕᖅᖢᑎᒃᑯᓪᓗ. ᐃᓚᖓᑦ 

ᓇᓖᕌᕈᑦ ᑕᐃᒃᑯᐊᓗ ᓂᐅᕕᖅᐸᒃᑐᑦ ᐱᕙᓪᓕᐊᓂᖏᑦ ᒪᓕᒃᖢᒋᑦ ᐋᖅᑭᒋᐊᖅᑕᐅᔭᕆᐊᖃᕆᒃᑲᓐᓂᕐᓂᐊᖅᑐᒃᓴᐅᔪᑦ 

ᐊᑭᖏᑦ. ᓂᐅᕐᕈᑕᐅᕙᒃᑐᑦ ᐊᑭᖏᑦ ᒪᓕᑐᐃᓐᓇᕐᓂᐊᕐᒥᒐᑦᑎᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. ᒥᔅᑕ ᒪᐃᓐ ᓱᓕ? ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ (ᑐᓵᔨᑎᒍᑦ) ᐅᓇ ᑭᖑᓪᓕᖅᐹᖑᖅᑰᖅᖢᒍ ᐋᒪᐃ. ᐅᖅᓱᐊᓗᐃᑦ ᐊᑭᖏᑦᑕ 

ᐋᖅᑭᑦᑕᐅᖃᑦᑕᕐᓂᖓ, ᐊᑭᑐᓗᐊᖅᑎᑦᑎᓇᓱᒃᑕᐃᓕᒪᖃᑦᑕᕋᑦᑕ ᐊᒻᒪᓗ ᖁᔭᓕᓪᓗᖓ ᒐᕙᒪᒃᑯᑦ ᑕᐃᒪᐃᖃᑦᑕᕐᒪᑕ. 

ᖃᓄᖅ ᐊᑭᑦᑐᕆᐊᓂᐊᖅᐸᑦ ᖃᔅᓯᓴᒧᑦ ᑭᒡᓕᓕᐅᖅᑕᐅᓯᒪᕚ ᐊᑭᑦᑐᕆᐊᕐᓂᕆᓂᐊᖅᑕᖓ? ᐃᓛᒃ ᑐᑭᓯᐅᒪᓐᖏᓐᓇᒪ 

ᖃᓄᖅ ᐊᑭᓕᖅᓱᖅ, ᐃᓛᒃ, ᐊᑭᖓ ᐋᖅᑭᒃᑕᐅᖃᑦᑕᕐᒪᖔᖅ ᐱᑐᐃᓐᓇᐅᓐᖏᑦᑐᕐᔪᐊᖑᖕᒪᑦ ᑭᓯᐊᓂ 

ᑕᐃᒪᐃᑦᑐᓕᕆᔩᑦ ᑕᕝᕙᓃᒻᒪᑕ. ᐊᑭᑦᑐᕆᐊᕐᓂᐊᖅᐸᑦ ᖃᔅᓯᓴᓂᒃ ᐃᓚᐅᔭᐅᓂᖓ ᑭᒡᓕᓕᐅᖅᑕᐅᓯᒪᕚ? 

ᐅᕝᕙᓘᓐᓃᑦ ᓱᕐᕋᓗᐊᔾᔭᐃᒃᑯᑎᓃᑦᑐᑦ ᑕᐃᒃᑯᐊ ᐅᓄᕐᓂᖏᑦ ᒪᓕᑦᑕᐅᓪᓗᑎᒃ ᐋᖅᑭᒃᑕᐅᖃᑦᑕᖅᐸᑦ? 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. ᑕᐃᒪᑐᖅ ᑐᑭᓯᓇᕐᓕ ᑖᓐᓇ ᐊᐱᖅᑯᑎᒋᔭᕋ. ᑐᑭᓯᑎᒃᑲᓐᓂᕈᓐᓇᖅᖢᒍ. 

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᓐᓇ ᐅᖅᓱᐊᓗᓕᕆᖃᕐᓂᖅ 

ᖃᐅᔨᒪᔨᑕᖁᑎᓕᐊᓘᓱᒋᑲᐃᓐᓇᕋᑖᕋᒃᑯ. ᐄ, ᐅᕙᓂ ᖃᐅᔨᒪᔨᑕᖃᖅᑐᒍᑦ. ᑖᓐᓇ ᑭᐅᑉᐸᑦ ᐱᐅᓂᖅᓴᐅᕙᓪᓚᐃᔪᖅ 

ᐊᐱᖅᑯᒻᒥᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᕼᐊᑦᓯᓐᓴᓐ. 

 

ᕼᐊᑦᓯᓐᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᑕᐃᒫᒃ ᐊᐱᕆᒐᕕᑦ. 

ᐋᖅᑭᔅᓯᒪᔪᖅᑕᖃᓐᖏᑦᑐᖅ ᐃᓱᖓᓂᒃ ᐃᓱᑖᖅᑎᑕᐅᓯᒪᓐᖏᑦᑐᖅ. ᐅᐊᑦᑎᐊᕈᓕ ᐊᑭᒋᖃᑦᑕᖅᓯᒪᔭᖏᑦ ᓄᓇᕗᒻᒥ 6-

7 ᐊᕐᕌᒍᐃᑦ ᐅᐊᑦᑎᐊᕈ ᐊᑭᑐᓂᖅᓴᐅᖃᑦᑕᔪᔪᑦ, ᐊᑭᑐᓂᖅᓴᐅᖃᑦᑕᔪᒻᒪᑕ. ᒫᓐᓇ ᒪᓕᒐᖅᑎᒍᑦ 

ᑮᓇᐅᔭᓕᐅᕋᓱᑦᑎᐅᔭᕆᐊᖃᓐᖏᓇᑦᑕ. 

 

ᐊᑐᓐᖏᓂᖅᓴᐅᓚᐅᕋᓗᐊᖅᑐᒍᑦ ᐊᑭᑭᓈᕆᓂᖅᓴᐅᓚᐅᖅᑐᒍᑦ ᓂᐅᕕᖅᓴᕋᐃᖃᑦᑕᖅᑐᑕ 

ᑕᐃᒪᐃᖃᑦᑕᖅᓯᒪᒐᑦᑕᐃᓛᒃ. ᐃᑲᔪᕐᓂᐊᕐᒥᔪᖅ ᑖᓐᓇ ᐅᕙᒍᑦ ᑮᓇᐅᔭᖏᓐᓂᒃ ᑲᔪᓯᒋᐊᖅᑎᓪᓗᑕ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. (ᑐᓵᔨᑎᒍᑦ) ᐊᑕᐅᓯᒃᑲᓐᓂᕐᒥᒃ ᐊᐱᕆᒍᒪᕖᑦ?  

 

ᒪᐃᓐ (ᑐᓵᔨᑎᒍᑦ): ᐋᒡᒐ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐅᓪᓛᒃᑯᑦ. ᐃᒋᐊᕈᑎᖃᕐᓗᖓ ᒪᑐᐃᖅᓯᒍᑎᒋᕋᑖᖅᑕᓐᓂᒃ 

ᒥᓂᔅᑕᐅᑉ ᒪᑉᐱᒐᖓ 2. ᕿᑎᐸᓗᐊᓂ ᑖᔅᓱᒪᑉ ᒪᑉᐱᒐᐅᑉ ᒥᓂᔅᑕ ᐅᖃᕋᑖᕐᖓᑦ ᐅᖅᓱᐊᓗᓕᕆᔨᒃᑯᑦ $13 

ᒥᓕᐊᓐᓂᒃ ᑮᓇᐅᔭᓂᒃ ᐊᑐᓗᐊᕐᓂᑯᖃᖅᑑᔮᕐᖓᑕ ᑕᕝᕙᓂ ᐊᕐᕌᒍᒥ. ᐊᒻᒪ ᐅᖃᕆᓪᓗᓂ ᑖᒃᑯᐊ 



ᐅᓪᓗᑐᐃᓐᓇᖅ, ᒫᑦᓯ 5, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

33 

ᐅᖅᓱᐊᓗᓕᕆᔨᒃᑯᒡᒎᖅ ᐊᑭᓕᔅᓴᖃᑦᑕᐅᑎᒋᓪᓗᑎᒃ $5 ᒥᓕᐊᓐᓂᒃ ᑮᓇᐅᔭᓂᒃ ᐱᒋᐊᕐᓂᕐᖓᑕ. ᑕᐃᒪᓕ ᒫᓐᓇ 

ᐅᖅᓱᐊᓗᓕᕆᔨᒃᑯᑦ ᐅᑎᖅᑕᕋᐅᔭᖅᑐᑦ ᑮᓇᐅᔭᖏᑦ $18 ᒥᓕᐊᓐᓂᒃ ᑮᓇᐅᔭᓂᒃ ᐊᑭᓕᔅᓴᒦᓕᖅᑯᑦ. 

 

ᐄ, ᑕᒪᓐᓇᐃᓛᒃ ᑐᓴᖅᑕᐅᔭᕆᐊᖃᕐᖓᑦ ᓯᕗᓪᓕᐹᑦᑎᐊᒥᓗ ᒪᓕᒐᓕᐅᖅᑎ ᐅᖅᓱᐊᓗᓕᕆᔨᒃᑯᓂᓛᒃ, 

ᐱᒋᐊᖅᓯᒪᓐᓂᕐᖓᑕ ᐊᑭᓕᔅᓴᒦᑦᑕᐅᑎᒋᓪᓗᑎᒃ ᑕᖅᑲᒃᑯᐊ ᑐᓴᖅᑎᑕᐅᑕᐃᓐᓇᕐᖓᑕ. ᐊᒻᒪ $5 ᒥᓕᐊᓐᓂᒃ 

ᑮᓇᐅᔭᓂᒃ ᐊᑭᓕᔅᓴᖃᑦᑕᐅᑎᒋᔪᒥᓂᐅᓪᓗᑎᒃ. ᑕᖅᑲᐅᖓ ᓴᖅᑭᖅᑕᐅᓯᒪᒋᕙ ᑕᒪᓐᓇ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᕐᕌᒍᑕᒫᑦ ᓴᖅᑭᖅᑕᐅᖏᓐᓇᖅᑐᖅ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ, ᑖᓐᓇᐃᓛᒃ ᑲᒪᒋᕈᔪᒃᑲᒃᑯ ᑲᑎᒪᔨᕋᓛᓄᑦ 

ᐅᖃᐅᓯᐅᔫᔮᔪᓐᖏᒻᒪᕆᒻᒪᑦ. ᐅᖅᓱᐊᓗᓕᕆᔨᒃᑯᑦ ᓴᖅᑭᖅᓯᖃᑦᑕᓐᖏᒻᒪᑕ ᑮᓇᐅᔭᓕᕆᔾᔪᑎᖏᓐᓂᒃ ᓇᐅᒃᑯᓄᓇ 

ᒥᓂᔅᑕ ᐅᖃᐅᓯᖃᖅᑲ ᓴᖅᑭᖅᑕᒥᓂᐅᓐᓂᕋᐃᓪᓗᓂ ᑕᖅᑲᐅᖓ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᒪᒥᐊᓇᖅ, ᐃᔅᓯᕙᐅᑖᖅ. ᒫᓐᓇᓕᓴᐅᓛᖅ ᒪᑉᐱᒐᖓ 65 ᒐᕙᒪᒃᑯᑦ 

ᑮᓇᐅᔭᓕᕆᔾᔪᑎᖏᓐᓂᒃ ᐅᖅᓱᐊᓗᓄᑦ ᐊᑭᑐᓗᐊᔾᔭᐃᒃᑯᑎ ᓴᖅᑭᔮᖅᑎᑦᑎᔪᑦ ᐊᑐᓗᐊᖅᓯᒪᓂᖓᓂᒃ $5.07 

ᒥᓕᐊᓐᓂᒃ ᑮᓇᐅᔭᓂᒃ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. ᒥᔅᑕ ᓚᐃᑦᓯᑑᓐ, ᐃᖅᑲᐃᑎᒋᐊᑐᐃᓐᓇᕐᓗᑎᑦ 

ᐅᖃᐅᓯᖃᕆᐊᖅᑐᖅᑐᒍᑦ ᖁᕝᕙᕆᐊᖅᑕᐅᓂᖓᓂᒃ ᑮᓇᐅᔭᑦ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐅᖃᐅᓯᐅᓯᒪᔪᒧᑦ ᐅᑎᕐᓗᖓ, ᒥᔅᑕ ᕼᐊᑦᓯᓐᓴᓐᓴᓐ 

ᐅᖃᐅᓯᕆᓯᒪᔭᖓᓄᑦ ᐅᖅᓱᐊᓗᓕᕆᔨᒃᑯᑦ ᐅᑎᖅᑕᕋᐅᔭᖅᑐᖁᑎᖏᑦ ᑮᓇᐅᔭᑦ ᓇᓗᓇᐃᖅᓯᖃᐅᒻᒪᑦ ᒪᓕᒐᖅᑎᒍᑦ 

ᐊᐅᓚᑦᑎᒋᐊᖃᕐᖓᑕ 0-ᒦᖃᑦᑕᕐᓗᑎᑦ ᐊᒥᐊᒃᑯᓐᖏᓪᓗᑎᒃ ᑮᓇᐅᔭᓕᐅᓐᖏᓪᓗᑎᒃ. 

 

ᑕᐃᒪᓕ ᐊᐱᕆᓕᖅᑯᖓ ᑖᒃᑯᐊ ᑮᓇᐅᔭᖏᑦ ᐊᑭᓕᔅᓴᒦᑦᑕᐅᑎᒋᓪᓗᑎᒃ ᐱᒋᐊᕐᓂᕐᖓᑕ. ᖃᓄᑎᒋ 

ᑕᐃᒪᐃᖃᑦᑕᖅᓯᒪᕙᑦ? ᖃᓄᑎᒋ ᖃᓄᖅ ᐊᑯᓂ ᒪᓕᔅᓯᒪᓐᖏᓚᑦ ᒪᓕᒐᕐᓂᒃ ᑖᒃᑯᐊ ᐅᖅᓱᐊᓗᓕᕆᔨᒃᑯᑦ? 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᔅᓯᕙᐅᑖᖅ, ᐅᖃᐅᓯᖃᕋᐃᒐᑦᑕ 0-ᒥᒃ 

ᐊᒥᐊᒃᑯᖃᕋᓱᓐᓂᖅ, ᑖᓐᓇ ᖃᓂᓛᕆᒐᓱᓲᕆᒐᑦᑎᒍᑦ. ᑮᓇᐅᔭᕗᑦ ᒪᑐᓕᕋᐃᒐᑦᑎᒍᑦ ᐊᕐᕌᒎᑉ ᐃᓱᐊᓂ, ᐆᑦᑑᑎᒋᓗᒍ 

$5.07 ᐊᑐᓗᐊᕐᓂᑰᓚᐅᖅᑐᖅ ᐊᕐᕌᓂ, ᐊᕐᕌᒍ ᐃᓛᒃ ᐃᓱᓕᑉᐸᓪᓕᐊᓕᖅᑎᓪᓗᒍ ᐋᖅᑭᒋᐊᕆᒋᐊᖃᓲᖑᔪᒍᑦ. ᒥᔅᑕ 

ᕼᐊᑦᓯᓐᓴᓐᓴᓐ-ᓗ ᐱᓕᕆᔨᖏᑦ ᓂᐅᕕᖅᓴᕋᐃᖃᑦᑕᕐᓂᕆᓲᖏᑎᒍᑦ. ᖃᐅᔨᒪᑦᑕᐅᑎᒋᓕᓲᖑᒐᑦᑕ 

ᖃᑦᑎᕌᕐᓂᐊᕐᒪᖔᑦᑕ ᐅᖅᓱᐊᓗᐃᑦ, ᐅᖅᓱᐊᓗᑦᑖᕗᑦ. 

 

ᑕᐃᒫᓪᓗ ᒥᑭᔪᕈᓗᓐᓂᒃ ᐊᑐᓗᐊᕐᓂᑯᖃᒐᓛᒋᐊᔅᓴᖅ ᖃᓄᐃᔅᓴᓲᖑᓐᖏᓇᑦᑕ $200 ᒥᓕᐊᓐᓂᒃ ᑮᓇᐅᔭᖃᖅᐸᒻᒪᑕ 

$5 ᒥᓕᐊᓐᓂᒃ ᑮᓇᐅᔭᓂᒃ ᐃᓚᐃᓐᓇᕈᓗᒋᓪᓗᓂᐅᒃ. ᑕᐃᒪ ᐊᕐᕌᒍ ᐃᓱᐊᓂ 0-ᒨᖅᑎᒐᓱᓪᓗᒍ ᐅᓪᓗᒥ ᒫᓐᓇ 

ᐊᑭᑦᑐᕆᐊᖃᑲᓪᓚᑎᑦᑎᑦᑕᐃᓕᒪᓂᕆᔭᑦᑎᓐᓄᑦ ᑕᒪᓐᓇ ᓴᖅᑮᓐᓇᕋᔭᖅᑐᖅ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑭᖑᓪᓕᕐᒧᑦ ᓅᒋᐊᕐᓗᖓ ᐊᓯᐊᓄᑦ. ᒥᓂᔅᑕᐅᑉ 

ᑭᐅᔾᔪᑎᒋᖅᑲᐅᔭᖓ ᐅᖃᐅᓯᕆᓗᒍ. ᑖᓐᓇ ᐊᑭᓕᔅᓴᖅ ᐱᔾᔪᑎᖃᓗᐊᕐᖓᒡᒎᖅ ᐊᑐᓗᐊᕐᓂᑯᕆᔭᖓᐃᓛᒃ 

ᓱᐱᔪᖅᓯᐅᑏᑦ ᓂᐅᕕᐊᖑᓐᖏᓐᓂᖅᓴᐅᖃᑦᑕᕐᓂᖏᓐᓄᑦ.  

 

ᐅᑯᐊ ᐊᑭᓕᔅᓴᐃᑦ ᑕᕝᕙᓐᖔᖅᑲᑦ ᓱᐱᔪᖅᓯᐅᑎᓂᒃ ᐅᖅᓱᐊᓗᓐᓂᒃ? ᓇᓗᓇᐃᑦᑎᐊᒻᒪᕆᓪᓗᒍᓗ ᖃᓄᑎᒋ 

ᓂᐅᕕᖅᑕᐅᓂᐊᖅᑐᒋᑦᑎᓂᖅᑭᓯ ᓱᐱᔪᖅᓯᐅᑎᓂᒃ? ᐊᒻᒪᓗ ᖃᑦᑎᓂᒃ ᓂᐅᕕᖅᑐᖃᓪᓚᕆᓐᓂᖅᑲ? ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᕼᐊᑦᓯᓐᓴᓐᓴᓐ ᑕᒪᓐᓇ ᐱᓯᒪᒻᒪᖔᒍ 

ᖃᐅᔨᒪᓐᖏᑕᕋᓗᐊᕋ ᐱᓯᒪᑲᓪᓚᓂᖅᑲᒍ ᑭᐅᖁᔭᕋᓗᐊᕋ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᕼᐊᑦᓯᓐᓴᓐ. 

 

ᕼᐊᑦᓯᓐᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐅᒡᒍᓇᕐᒥᔪᖅ ᑕᒪᒃᑯᐊ ᐱᓯᒪᓐᖏᒻᒥᒐᒃᑭᑦ ᓱᐱᔪᖅᓯᐅᑎᓂᒃ 

ᓂᐅᕕᐊᒥᓃᑦ.  

 

ᐱᒋᐊᕋᑦᑎᒍᑦ ᑮᓇᐅᔭᓕᕆᔾᔪᑏᑦ ᐊᕐᕌᒍᖓ ᑎᓰᕝᕙᒥ ᑕᐃᒪ ᒥᔅᓴᐅᓯᔅᓯᒪᓕᔪᒐᑦᑕ ᖃᑦᑎᕌᓛᖅᑐᒋᒻᒪᖔᑦᑎᒍᑦ 

ᐊᕐᕌᒍᒥ ᐊᒡᒋᖅᑐᒥᒃ. ᖃᐅᔨᔪᔪᒍᑦ, ᐅᐊᑦᑎᐊᕈᐊᐃ ᐃᔅᓯᕙᐅᑖᖅ. ᐃᖅᑲᖅᓴᑲᐃᓐᓇᕐᓚᖓᐃ ᖃᓄᐃᔅᓴᓐᖏᒃᑯᕕᑦ.  

 

ᒪᒥᐊᓇᖅ ᐅᑕᖅᑭᑎᑦᑎᑲᐃᓐᓇᕋᒪ. ᒥᔅᓴᐅᓯᔅᓯᒪᔪᔪᒍᑦ ᓯᕗᒧᑦ $2 ᒥᓕᐊᓐᓂᒃ ᑮᓇᐅᔭᓂᒃ ᐊᑐᓗᐊᕐᓂᐊᖅᑐᒋᓪᓗᑕ 

ᐊᕐᕌᒍᒧᑦ ᐊᒡᒋᖅᑐᒧᑦ ᑮᓇᐅᔭᓕᔾᔪᑎ ᐊᕐᕌᒍᖓᓄᑦ ᐊᒡᒋᖅᑐᒧᑦ. ᑖᓐᓇ ᐆᑦᑐᕋᐅᑎᕗᑦ ᑕᐃᒪᐃᓕᖓᔪᒻᒪᑦ. ᑖᒃᑯᐊᓗ 

ᖃᕋᓴᐅᔭᐃᑦ ᖁᐱᕐᕆᓯᒪᓂᖏᑦ ᓱᕋᐃᔪᒻᒪᑕ ᐱᑐᖃᖁᑎᑦᑎᓐᓂ ᓄᑖᒥᒃ ᓴᓇᒋᐊᖃᔪᒐᑦᑕ. ᑕᐃᒫᓪᓗ 

ᑲᑎᖅᓱᐃᔾᔪᑎᒋᓪᓗᑎᒍᑦ ᑕᕝᕗᖓ ᐊᕐᕌᒍᒧᑦ ᑮᓇᐅᔭᓕᕆᔾᔪᑏᑦ ᐊᕐᕌᒍᖓᓄᑦ. 

 

ᐊᑐᓗᐊᕐᓂᑯᖃᕐᓂᖅᓴᐅᓚᐅᖅᑐᒍᑦ ᐃᓱᒪᒋᔪᔭᕋᓗᐊᑦᑎᓐᓂᒃ. ᑕᕝᕗᖓᓗ ᐊᕐᕌᒍᑦᑎᓐᓄᑦ ᐊᐅᓪᓛᖅᑕᐅᒋᓪᓗᓂ. 

ᔮᓐᓄᐊᕆᒥ 0.04 cents ᐊᑭᑦᑐᕆᐊᕆᓚᐅᖅᓯᒪᒐᑦᑕ ᐅᖅᓱᐊᓗᓐᓄᑦ. ᑖᓐᓇ ᑕᒪᐅᖓ ᐊᑲᐅᓐᖏᓕᐅᕈᒻᒧᑦ 

ᐃᓚᓕᐅᑎᓯᒪᓕᕐᒥᔪᖅ, ᕼᐄ, ᐃᓚᓐᖓᕆᐊᕆᔪᒐᑦᑕ. ᑕᒪᓐᓇ ᐊᑲᐅᓐᖏᓕᐅᕈᒻᒧᑦ ᐃᓚᓕᐅᑎᑦᑎᐊᒻᒪᕆᔅᓯᒪᓕᕐᒥᔪᖅ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᐃᖅᑲᐃᑎᒋᐊᕈᒪᒋᔅᓯ ᒪᓕᒐᓕᐅᖅᑏᑦ ᐱᔭᖁᔅᓴᖅ 68 

ᐊᖏᓪᓕᒋᐊᕆᒐᓱᔾᔪᑎᒐᓱᑐᐃᓐᓇᕐᖓᑦ ᐊᓯᔾᔨᖅᑕᓗᐊᕐᔭᐃᒃᑯᐅᑉ ᑮᓇᐅᔭᖏᖕᓂᒃ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᐱᖅᑯᑎᒃᑲ ᑕᕝᕗᖓ ᐊᑭᖏᑕ ᐊᓯᔾᔨᓗᐊᕐᔭᐃᒃᑯᑎᖏᖕᓄᑦ 

ᐅᖃᐅᓯᖃᐃᓐᓇᕋᓱᓐᓂᐊᖅᑯᖓ. ᐊᑐᓗᐊᕐᓂᑯᖃᖅᑐᑎᖏᓛᒃ ᑕᐃᒪᐃᓚᕿᑎᑦᑎᒻᒪᑖ. 

ᑕᐃᒪᐃᓕᐅᕆᐊᖃᓚᕿᑎᑦᑎᓯᒪᒻᒪᑕ.  

 

ᑭᖑᓪᓕᖅ ᐊᐱᖅᑯᑎᒐ, ᑐᑭᓯᓇᑦᑎᐊᓐᖏᑦᑐᖅ ᑖᓐᓇ ᐅᓪᓗᒥ. ᐅᖅᓱᐊᓗᐃᑦ ᖃᓄᖅ ᐋᖅᑭᑦᑕᐅᖃᑦᑕᕐᒪᖔᑕ 

ᖃᓄᕐᓗ ᐊᑦᑐᐃᖃᑦᑕᕐᒪᖔᖅ ᑖᒃᑯᓂᖓ ᑮᓇᐅᔭᓂᒃ ᓴᓂᕐᕙᖅᑕᐅᓯᒪᔪᓂᒃ ᓱᕐᕋᓗᐊᔾᔭᐃᒃᑯᑎᓂᒃ. 

 

ᐅᖅᓱᐊᓗᖑᓇ ᓂᕈᐊᖅᑕᐅᓯᒪᔪᓄᑦ ᖃᓄᑎᒋ ᐋᖅᑭᑦᑕᐅᓂᖃᖃᑦᑕᖅᑳ? ᐅᖅᓱᐊᓗᓕᕆᔨᒃᑯᑦ 

ᐊᑐᓕᖁᔭᓕᐅᖃᑦᑕᑕᖅᑯᑦ ᒥᓂᔅᑕᒧᑦ ᓯᕗᓕᖅᑏᓪᓗ ᑲᑎᒪᔨᖏᓐᓄᑦ, ᐅᖅᓱᐊᓗᒃ ᐊᑭᖓᓂᒃ ᐅᖃᐅᓯᖃᖅᑐᓂᒃ. 

ᐃᓱᒪᖅᓱᕐᓂᖃᓲᖑᕙᑦ ᒥᓂᔅᑕᒃᑯᑦ ᐅᕝᕙᓘᓐᓃᑦ ᐅᖅᓱᐊᓗᓕᕆᔨᒃᑯᓐᓃᓐᖔᖅᑐᖅ ᑕᕝᕙᓪᓚᕆᐅᓲᖑᕙᑦ ᑕᐃᔭᐅᔪᖅ 

ᐊᓯᔾᔨᕋᔅᓴᐅᓐᖏᑦᑐᖅ ᓈᓴᐅᑎ?  

 

ᑭᖑᓪᓕᖅᐹᖅ ᐊᐱᖅᑯᑎᒐ. ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑐᑭᓯᓇᑦᑎᐊᓂᐊᕐᖓᑦ, 

ᖃᐅᔨᒪᑦᑎᐊᕋᓱᓚᐅᖅᑐᖓ ᐃᓗᐊᓂ ᐊᓪᓚᕕᑦᑎᓐᓂ ᐅᖃᐅᓯᕆᑎᓪᓗᒍᑦ ᐱᓕᕆᔨᒃᑲᓗ. ᐅᓇ ᐊᑭᑦᑐᕆᐊᕆᔾᔪᑎ 

ᓴᖅᑭᕐᓂᐅᓴᔪᒐᓗᐊᕋᒃᑯ, ᐃᓛᒃ, ᐅᖅᓱᐊᓗᑦᑖᕆᖃᑦᑕᖅᑕᕗᑦ ᐊᖏᓪᓕᕙᓪᓕᐊᑐᐃᓐᓇᑎᓪᓗᒋᑦ ᐊᑭᖏᑦ 

ᐊᓯᔾᔨᑕᖅᑕᐃᓕᒪᑎᒐᓱᓐᓂᐊᕐᓗᒋᑦ ᐊᖏᓂᖅᓴᒥᒃ ᓴᓂᕐᕙᖅᓯᒪᒋᐊᖃᖅᑐᒋᓕᔪᒐᒃᑭᑦ. ᑖᒃᑯᐊ ᐃᓗᓕᖏᑦ 

ᐊᐱᖅᑯᑎᒋᔭᖏᑦ ᒥᔅᑕ ᑳᓪᓵᓐ ᑭᐅᔪᓐᓇᐸᓪᓚᐃᒻᒪᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᑳᓪᓵᓐ.  

 

ᑳᓪᓵᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᒃ ᐊᐱᕆᖕᒪᑦ ᑕᐃᒫᒃ. ᖃᓄᖅ ᑕᒪᒃᑯᐊ 

ᐊᖅᑭᑦᑕᐅᕙᒻᒪᖔᑕ ᐊᑭᖏᑦ ᐅᖃᐅᓯᕆᓗᒋᑦ, ᑕᕝᕗᖓ ᑮᓇᐅᔭᓕᕆᔨᒃᑯᑎᒍᑦ, ᑕᐃᒃᑯᐊ ᐅᖅᓱᐊᓗᓕᕆᔨᒃᑯᑦ 

ᐋᖅᑭᑦᑎᕆᑦᑕᖅᑯᑦ ᑐᔅᓯᕋᐅᑎᓕᐅᖅᑐᑎᑦ ᐅᕙᑦᑎᓐᓄᑦ. ᑕᐃᑲᓂ ᐱᓕᕆᔨᕗᑦ ᑮᓇᐅᔭᓕᕆᔨᒃᑰᓪᓗᑕ 

ᕿᒥᕐᕈᐊᓲᕆᔭᕗᑦ. ᓂᐅᕕᐊᖑᓪᓚᕆᑦᑐᒥᓂᕐᓂᒃ ᐊᒻᒪᓗ ᓇᓗᓇᐃᖅᑐᕈᑎᖏᑦ ᑐᑭᖃᑦᑎᐊᕋᓗᐊᕐᒪᖔᑕ 

ᖃᐅᔨᒐᓱᑦᑐᑎᒍᑦ.  

 

ᓯᓚᑖᓂ, ᓯᓚᑖᓂᒥᐅᑕᐅᓐᖏᒃᑲᓗᐊᖅᑐᑕ ᑕᐃᒫᒃ ᐊᐱᖅᓱᓲᖑᔪᒍᑦ ᓯᓚᑖᓂᒥᐅᑕᐅᓐᖑᐊᖅᑐᑕ 

ᐅᑉᐱᓇᖅᓯᑎᓚᐅᕈᖑᑯᐊ ᓱᒻᒪᑦ ᑕᐃᒪᐃᓕᖓᒋᐊᖃᕐᓂᐊᖅᑑᔮᕐᒪᖔᑕ. ᑕᐃᒫᒃ ᐊᐱᖅᓱᖃᑦᑕᕈᓘᔭᖃᑦᑕᐅᑎᓲᖑᔪᒍᑦ 

ᐱᓕᕆᓪᓗᑕ. ᐊᒻᒪ ᐃᓱᒪᓕᕋᐃᒐᑦᑕᓕ ᑖᓐᓇ ᐊᑭᒋᖁᔭᐅᔪᖅ ᒥᓂᔅᑕᒨᕈᓐᓇᖅᓯᓱᒋᒐᐃᒐᑦᑎᒍᑦ ᒥᓂᔅᑕᒨᓲᕗᑦ. 

ᑕᐃᒪᓕ ᑮᓇᐅᔭᓕᕆᔨᒃᑯᑦ ᑲᑎᒪᔨᖏᓐᓅᖅᑕᐅᑦᑕᓕᕆᕗᖅ. ᑕᕝᕘᓇ ᐱᓕᕆᐊᖑᖃᑦᑕᓲᖅ. 

 

ᑮᓇᐅᔭᓕᕆᔨᒃᑯᑦ ᑲᑎᒪᔨᖏᑦ ᐋᖅᑭᑦᑎᕆᓲᑦ ᐊᑭᓕᒫᖑᔪᓂᒃ ᒐᕙᒪᒃᑯᑦ ᐊᑭᒋᑎᓐᓂᐊᖅᑕᖏᓐᓂᒃ ᑭᓱᓕᒫᓄᑦ. 

ᐱᖃᑕᐅᖃᑦᑕᖅᑐᐃᑦ ᐊᑭᖏᓐᓂᒃ ᐋᖅᑭᑦᑎᕆᔨᐅᓪᓗᑎᒃ. ᐊᕐᕌᒍᒐᓚᓐᓂᒃ ᐱᖃᑕᐅᓯᒪᓕᕋᒪ, ᓄᕖᕝᕙᒥ 

ᐋᖅᑭᑦᑕᐅᔪᔪᖅ ᓯᕗᓪᓕᐹᑦᑎᐊᒥᐅᔪᔪᖅ ᐅᕙᖓᓕ ᑐᓴᐅᒪᔭᖓᒍᑦ ᒥᓂᔅᑕ ᐅᖃᔪᒻᒪᑦ ᓱᔪᖃᓗᐊᖅᑐᐊᓘᑲᐃᓐᓇᕐᖓᑦ 

ᐊᑭᑦᑐᕆᐊᓐᖏᑲᐃᓐᓇᕐᓗᓂ. 

 

ᒥᓂᔅᑕ ᑕᐃᒫᒃ ᐋᖅᑭᒃᓯᔪᔪᖅ. ᓯᕗᓪᓕᐹᑦᑎᐊᒥᒃ ᑕᐃᒫᒃ ᐋᖅᑭᔅᓯᔪᖃᖅᑎᓪᓗᒍ ᖃᐅᔨᔪᔪᖓ. 

ᐊᐅᓚᑦᑎᓂᑐᐃᓐᓇᒃᑰᓲᖑᒐᓗᐊᕐᖓᓪᓕ. ᓂᕈᐊᖅᑕᐅᓯᒪᔪᒃᑯᓐᓄᑦ ᐊᔭᐅᖅᑕᐅᖃᑦᑕᓐᖏᑦᑐᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. ᑕᐃᒪ ᒥᔅᑕ ᖃᒪᓂᖅ. 

 

ᖃᒪᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑕᐅᓯᑲᓪᓚᓐᓇᔪᖕᒥᒃ ᑕᐃᒪ ᐊᕐᕌᓂ ᒫᔾᔨᒥ ᓄᕙᖕᓇᕐᔪᐊᖅ ᓴᖅᑭᓚᐅᕐᒪᑦ 

ᑕᒪᒃᑯᐊ ᓇᓐᓂᐊᕈᔾᔨᕙᒃᑐᓪᓗ ᑮᓇᐅᔭᖏᓐᓂᒃ ᐳᓚᕋᑎᓂᓪᓗ ᐊᐅᓪᓚᐅᔾᔨᕙᒃᑐᑦ ᐅᐱᕐᖓᒃᓵᒃᑯᑦ ᐊᐅᔭᒃᑯᓪᓗ 

ᓄᖅᑲᕐᔫᒥᓯᒪᓕᓚᐅᕐᒪᑕ ᐅᓪᓗᒥᒧᑦ ᑎᑭᖦᓗᒍ. ᐃᓛᒃ, ᓄᖅᑲᑦᑎᐊᒻᒪᕆᒃᓯᒪᓕᕐᒪᑕ.  

 

ᑖᒃᑯᐊᑦᑕᐅᖃᐃ ᓈᑉᑕᒧᑦ ᓂᐅᕕᐅᑕᐅᖃᑦᑕᖅᑐᑦ ᐊᑭᓕᒃᓴᓂᒍᑎᒋᔭᖏᓐᓄᑦ ᐊᒃᑐᐊᓂᖃᖅᐸᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐅᖅᓱᐊᓗᐃᑦ ᐊᔾᔨᒌᓐᖏᑦᑐᐃᑦ ᐅᖅᓱᔅᓴᕈᓘᔭᐃᑦ 

ᐊᓯᔾᔨᖃᑦᑕᔪᒻᒪᑕ ᓄᕙᓐᓇᕐᔪᐊᕐᒧᑦ ᐊᓯᔾᔨᖅᑕᐅᓪᓗᑎᑦ ᑖᓐᓇ ᓱᐱᔪᖅᓯᐅᑎ ᐊᖏᓂᖅᐹᖑᖃᑕᐅᔪᔪᖅ. 

ᐊᓯᖏᓐᓂᓗᑦᑕᐅᖅ, ᐊᓯᖏᑦᑕᐅᖅ ᐅᖅᓱᔅᓴᐃᑦ ᐊᑦᑐᖅᑕᐅᓯᒪᒻᒥᔪᑦ ᑕᕝᕘᓇ ᓄᕙᓐᓇᕐᔪᐊᕐᒧᑦ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᐱᕆᒍᒪᔪᐃᑦ ᐊᐱᕆᔪᐃᓐᓇᐅᕙᓪᓚᐃᔪᑦ ᒪᓕᒐᔅᓴᖅ 58-ᒨᕈᔅᓯ ᑕᕝᕙᓂ 

ᐸᐃᑉᐹᒃᑯᕕᔅᓯᖕᓂ. ᒪᓕᒐᔅᓴᖅ 68 ᐋᖅᑭᒋᐊᕆᔾᔪᑎᐅᔪᖅ ᐅᑎᖅᑕᕋᐅᔭᖅᑐᓂᒃ ᑮᓇᐅᔭᓂᒃ ᒪᓕᒐᖅ, ᓈᓴᐅᑎᓕᒃ 2. 

ᑎᑎᕋᖅᓯᒪᓂᖓ 1. ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 1. ᒪᓕᒐᓕᐅᖅᑏᑦ ᐊᖏᖅᑭᓰ ᒪᓕᒐᔅᓴᖅ 68-ᓕᒫᕐᒧᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᑭᓰ ᒪᓕᒐᔅᓴᖅ 68 ᑲᑎᒪᔾᔪᑎᔅᓴᓅᕐᓂᐊᕐᓗᓂ ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖓᓄᑦ? ᒪᑐᓯᔾᔪᑏᑦ ᐅᖃᐅᓰᑦ, ᒥᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᓇᐃᓈᕖᓐᖓᕐᓗᒍ, ᐃᔅᓯᕙᐅᑖᖅ. ᖁᔭᒋᔭᒃᑲ 

ᒪᓕᒐᓕᐅᖅᑏᑦ ᐃᑲᔪᖅᓯᕐᖓᑕ ᒪᓕᒐᕐᓂᒃ ᒪᓕᑦᑎᐊᕈᓐᓇᕐᓂᐊᓕᕋᑦᑕ ᐅᖅᓱᐊᓗᐃᓪᓗ ᒑᓰᓪᓗ 

ᐊᓯᔾᔩᑲᓪᓚᒋᐊᖃᔾᔮᒍᓐᓃᕋᑦᑕ.  

 

ᒪᓕᒐᔅᓴᖅ 52 ᐊᒻᒪ 54 ᐊᑦᑐᐊᓂᖃᕐᒥᒻᒪᑎᒃ ᑕᕝᕗᖓ ᐅᖅᓱᐊᓗᓕᕆᔨᒃᑯᓐᓂᓐᖔᖅᑑᒃ. ᐊᒻᒪ ᑖᒃᑯᓂᖓ 

ᐅᑎᖅᑕᕋᐅᔭᖅᑐᓂᒃ ᑮᓇᐅᔭᓂᒃ. ᐄ, ᑖᒃᑯᐊ ᐊᐃᕙᐅᑎᒋᑦᑎᐊᓛᕐᒥᒐᑦᑎᒍᑦ ᓂᕆᐅᒋᑦᑎᐊᑐᐃᓐᓇᕐᓂᐊᓕᖅᑲᕋ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

>>ᐸᑦᑕᒃᑐᑦ 

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. (ᑐᓵᔨᑎᒍᑦ) ᑕᕝᕙ ᐃᓱᓕᑉᐳᖅ ᑲᑎᒪᓂᕆᔭᕗᑦ ᒪᓕᒐᔅᓴᖅ 68 ᐱᓪᓗᒍ. ᒫᓐᓇ 

ᖁᓛᓂ ᓂᕆᔭᖅᑐᕐᓂᐊᕋᑦᑕ ᓄᖅᑲᖓᑲᐃᓐᓇᓕᖅᑕ 1:30 ᐅᑎᒃᑲᓂᕐᓂᐊᕐᒥᔪᒍᑦ. ᖁᔭᓐᓇᒦᒃ.  

 

>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 11:39ᒥ ᐊᒻᒪᓗ ᑲᔪᓯᒋᐊᒃᑲᓐᓂᖅᑐᑦ 13:29ᒧᐊᖅᑎᓪᓗᒍ 

 

ᒪᓕᒐᒃᓴᖅ 59 - ᑮᓇᐅᔭᐃᑦ ᐊᑐᖅᑐᒃᓴᓄᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 2021-2022 - 

ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ - ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᓐᓄᓴᒃᑯᑦ. ᖁᔭᓐᓇᒦᒃ ᐅᑎᕋᑦᓯ. ᒥᓂᔅᑕ ᓇᑲᓱᒃ ᑕᑉᐹᓃᖃᑎᖃᕈᒪᒻᒪᖔᖅᐱᑦ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᐄ, ᐊᖏᖅᐳᖓ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓰ ᑖᒃᑯᐊ ᐃᖅᑲᓇᐃᔭᖅᑎᖏᑦ ᑕᒫᓃᖁᓪᓗᒋᑦ? ᑕᒫᓃᓕᕇᕐᒪᑕ. ᒥᓂᔅᑕ 

ᓇᑲᓲᒃ ᑖᒃᑯᐊ ᑭᒃᑰᒻᒪᖔᖏᑦ ᐅᖃᐅᓯᕆᓚᐅᕐᓗᒋᑦ ᒪᑐᐃᖅᓯᔾᔪᑎᖕᓅᕐᓗᑎᑦ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᑖᒃᑯᐊ, ᐅᓐᓄᓴ ᐅᕙᓃᖃᑎᒋᓂᐊᖅᑕᒃᑲ ᑎᐅᕆ ᐊᐅᓪᓚ, ᐊᖓᔪᖅᑳᕆᔭᖅ 

ᐃᓪᓗᓕᕆᔨᕐᔪᐊᒃᑯᓐᓄᑦ, ᑐᑭᒧᐊᒃᑎᐅᓪᓗᓂᓗ. ᒪᐃᒃ ᒪᒃᕕᐅᓴᓐ (ᑐᓵᔨᑎᒍᑦ) ᒪᐃᒃ ᒪᒃᓯᔅᑐ ᑮᓇᐅᔭᓕᕆᔨᖓᓪᓗ ᔩᓐ 

ᔫ ᐊᖓᔪᖅᑳᑉ ᑐᖏᓕᐊ. ᑐᐃ ᕌᓐ, (ᑐᓵᔨᑎᒍᑦ) ᑐᑭᒧᐊᒃᑎᑦᑎᔨ ᐊᑐᐊᖓᓄᑦ.  

 

(ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ. ᖁᔭᓐᓇᒦᒃ ᑲᑎᒪᔩᑦ. ᒪᓕᒐᓕᐅᖅᑏᓪᓗ ᒪᓕᒐᓕᐅᕐᕕᒻᒥ ᑕᕝᕙᓃᑉᐳᖓ 

ᓴᖅᑭᖅᑎᒍᒪᓪᓗᒋᑦ ᑖᒃᑯᐊ 2021-22-ᒥ ᑮᓇᐅᔭᑦ ᐊᑐᖅᑐᔅᓴᑦ ᐊᒻᒪᓗ ᐱᓕᕆᐊᒃᓴᓄᑦ ᐸᕐᓇᐅᑎᖏᑦ 

ᐃᓪᓗᓕᕆᔨᕐᔪᐊᒃᑯᑦ. ᑮᓇᐅᔭᖅ ᐊᑐᖅᑐᔅᓴᖅ ᐃᓪᓗᓕᕆᔨᕐᔪᐊᒃᑯᓐᓄᑦ ᐊᑐᕐᓂᐊᖅᐸᕗᑦ ᐅᑯᓂᖓ ᐊᑐᖅᑕᐅᔪᑦ 

ᐅᓄᖅᓯᒋᐊᖅᓯᒪᔪᓂ.  

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᓇᓚᐅᑦᑖᖅᑕᐅᓯᒪᔪᓂᒃ $5.869 ᒥᓕᐊᓐᓂᒃ ᐃᓪᓗᓕᕆᔨᒃᑯᑦ ᐃᓪᓗᖁᑎᖏᑦ 

ᐊᑐᖅᑐᐊᖅᑎᓄᑦ ᐊᒻᒪᓗ 1,741 ᐅᖓᑖᓃᑦᑐᓪᓗ ᐃᖅᑲᓇᐃᔭᖅᑎᓄᑦ ᐃᓪᓗᖁᑏᑦ. ᐃᓪᓗᓕᕆᔨᒃᑯᑦ 

$219,125,000-ᓂᒃ ᓄᓇᕗᑦ ᒐᕙᒪᒃᑯᓐᓂᒃ ᑐᔅᓯᕋᖅᐳᑦ ᐊᐅᓚᔾᔪᑎᖏᓐᓄᑦ. ᐋᖅᑭᐅᒪᐃᓐᓇᕈᑎᖏᓐᓄᓪᓗ 2021-

22-ᒧᑦ, ᐊᕐᕌᒍᖓᓂ ᐃᓪᓗᓕᕆᔨᒃᑯᑦ ᐃᓪᓗᖁᑎᖏᓐᓄᑦ.  

 

ᐊᑭᓕᐅᑏᑦ ᐅᓄᖅᓯᕆᐊ ᐊᒥᓱᕈᕆᐊᖅᓯᒪᒋᕗᑦ $2,549,000-ᓂᒃ ᐃᓪᓗᓕᕆᔨᕐᔪᐊᒃᑯᑦ ᐃᓪᓗᖁᑎᖏᑦ 

ᐅᓄᖅᓯᒋᐊᕐᓂᐊᕐᓂᖓᓄᑦ ᐱᔭᒃᓴᖏᑦ. ᐊᑭᖏᑦᑕᐅᖅ ᐊᑭᑦᑐᑲᓐᓂᖅᓯᒪᒋᕗᑦ ᐋᖅᑭᐅᒪᔾᔪᑎᓂᓪᓗ 

ᐃᓪᓗᖁᑎᒋᔭᖏᑦᑕ. ᑮᓇᐅᔭᐃᑦ ᐊᑐᖅᑐᒃᓴᑦ ᐅᓄᖅᓯᒋᐊᖅᑕᐅᓂᖏᑦ ᐊᑐᖅᑕᐅᓇᔭᖅᐳᑦ ᐅᓄᖅᓯᒋᐊᖅᓯᒪᔪᓄᑦ 

ᐊᑭᖏᓐᓄᑦ.  

 

ᐋᖅᑭᐅᒪᔾᔪᑎᓄᑦ ᑲᑎᒪᔨᐅᓂᖏᑦ, ᑲᒪᔨᐅᓂᖏᑦ, ᐃᓪᓗᓄᑦ ᐊᑐᖅᑕᐅᕙᓄᑦ. ᐱᖁᑎᒋᔭᐅᔪᓄᑦ ᑖᒃᓰᔭᕈᑕᐅᕙᑦᑐᓄᑦ 

ᐊᑐᖅᑐᖅᑕᐅᓂᖏᓐᓄᓪᓗ. ᐊᖓᔪᖅᑳᖃᕐᕕᑦ ᐊᐅᓚᑦᓯᕕᓪᓗ $1.5 ᒥᓕᐊᓐᓂᒃ ᐅᓄᖅᓯᒋᐊᖅᑐᑦ ᑕᑯᓂᐊᖅᐳᑦ 

ᐊᑭᓕᖅᓱᐃᔾᔪᑎᖏᓐᓂᒃ ᑕᒪᕐᒥᒃ ᐆᒻᒪᖅᑯᑏᑦ ᐅᓄᖅᓯᒋᐊᕐᓂᖏᓐᓄᑦ.  

 

ᐃᓪᓗᓕᕆᔨᕐᔪᐊᒃᑯᑦ ᓇᒻᒥᓂᖅ ᑎᑎᕋᕐᕕᖏᑦᑕ ᐃᓪᓗᖁᑎᖏᓐᓂᒃ ᐊᒻᒪ ᖃᕋᓴᐅᔭᕐᓄᑦ ᐊᒻᒪ ᖃᕋᓴᐅᔭᓕᕆᔾᔪᑎᓄᑦ 

ᓄᑖᓐᖑᕆᐊᕐᓂᖓᓄᑦ. ᑖᒃᑯᐊ ᐅᓄᖅᓯᒋᐊᖅᑐᑦ ᐊᑐᖅᑕᐅᓂᐊᕆᕗᑦ ᐊᑭᓕᖅᓱᐃᓐᓇᕆᐊᓕᓐᓄᑦ 

ᓴᖅᑭᖃᑦᑕᐃᓐᓇᖅᑐᓄᓪᓗ.  

 

ᐅᖅᓱᐊᓗᒻᒥᒃ ᑯᕕᔪᖃᖅᓯᒪᔪᖃᖅᑲᑦ ᑲᒪᒋᔭᐅᔾᔪᑎᖏᓐᓄᑦ ᓄᓇᓕᓕᒫᓄᑦ ᓄᓇᕘᒥ. ᐊᑭᓕᖅᓱᐃᔾᔪᑏᑦ 

ᐅᓄᖅᓯᒋᐊᖅᑐᐃᑦ $422,000 ᐊᖏᖅᑕᐅᓚᐅᖅᐳᑦ ᑮᓇᐅᔭᖅᑑᑎᑦᓴᖏᓐᓂᒃ 2021-22 ᐊᕐᕌᒍᖓᓂ ᐊᒥᐊᒃᑯᖏᓪᓗ 

ᓴᖅᑭᖅᑕᐅᓂᐊᖅᑐᑎᒃ 2022-23 ᐊᕐᕌᒍᕆᔭᖓᑕ ᑮᓇᐅᔭᖅᑑᑎᖏᓐᓂ.  

 

ᐃᓪᓗᓕᕆᔨᕐᔪᐊᒃᑯᑦ ᐅᓄᖅᓯᒋᐊᖅᑐᓂᒃ ᑕᑯᓂᐊᕆᕗᑦ ᑮᓇᐅᔭᓐ ᑮᓇᐅᔭᖅᑖᕆᔭᐅᔭᕆᐊᓕᓐᓂᒃ $755,000-ᓂᒃ 

ᐊᑭᓕᖅᓱᖅᑕᐅᖁᓪᓗᒋᑦ ᐲᖅᓯᕕᐅᓚᐅᖅᑎᓪᓗᒋᑦ ᒥᑭᓪᓕᒋᐊᖅᑕᐅᔪᑦ ᑮᓇᐅᔭᑦ ᑲᓇᑕᒥ ᓇᒻᒥᓂᖅᑖᖅᐸᓪᓕᐊᔪᓄᑦ 

ᐃᓪᓗᓕᕆᔨᕐᔪᐊᒃᑯᓐᓄᑦ.  

 

ᐃᖅᑲᓇᐃᔭᖅᑏᑦ ᐃᓪᓗᖁᑎᖏᓐᓄᑦ ᐊᑭᓕᖅᓱᕆᐊᓖᑦ $3,225,000-ᓂᒃ ᐅᓄᖅᓯᒋᐊᕐᓂᐊᖅᑐᑦ ᐃᓪᓗᓕᕆᔨᕐᔪᐊᒃᑯᑦ 

ᐃᖅᑲᓇᐃᔭᖅᑏᑦ ᐃᓪᓗᖁᑎᖏᓐᓄᑦ ᐱᔭᒃᓴᖏᑦ ᐅᓄᖅᓯᒋᐊᕐᓂᐊᕐᓂᖓᓄᑦ ᐊᑭᓐᖏᓪᓗᑦᑕᐅᖅ 

ᐋᖅᑭᐅᒪᔾᔪᑎᖏᓐᓄᑦ ᐊᑭᑦᑐᕆᐊᕐᒥᓗᑎᒃ ᐃᓪᓗᖁᑎᒋᔭᑦᓯᓐᓄᑦ.  

 

ᑲᑎᑦᑐᒋᑦ $93,000-ᓂᒃ ᐊᖏᖅᑕᐅᓚᐅᖅᐳᑦ ᐊᑐᖅᑐᑦᓴᕆᔭᑦᑎᓐᓂᒃ 2021-22-ᒥ ᐊᕐᕌᒍᖓᓂ ᐊᒥᐊᒃᑯᖏᓐᓂᒃ 

ᓴᖅᑭᖅᑎᑕᐅᓂᐊᕐᓗᑎᒃ 2022-23-ᒥᑦ ᐊᕐᕌᒍᔭᐅᔪᖅ ᑮᓇᐅᔭᖅᑑᑎᖏᓐᓄᑦ.  

 

(ᑐᓵᔨᑎᒍᑦ) ᑮᓇᐅᔭᖅᑐᕈᑏᑦ ᐊᓯᔾᔨᖅᑎᓪᓗᒋᑦ ᐃᒡᓗᑦ ᐅᓄᖅᓯᒋᐊᖅᑕᐅᑎᓪᓗᒋᑦ ᐃᓪᓗᓕᕆᔨᕐᔪᐊᑦ 

ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᓐᓂᒃ ᖃᐅᔨᓴᐃᓂᐊᖅᑐᑦ ᐊᑭᓪᓕᒋᐊᕐᓗᑎᒃ $17.40 ᒥᓕᐊᓐᓂᒃ $19.710-ᒧᑦ. 2021-

22-ᒥ ᑖᒃᑯᐊ ᐊᑭᑦᑐᕆᐊᕐᓂᐊᕐᒥᔪᑦ.  

 

ᓄᓇᕗᑦ ᒐᕙᒪᒃᑯᑦ ᑮᓇᐅᔭᖁᑎᖏᑦ ᐃᒡᓗᓕᕆᔨᕐᔪᐊᒃᑯᓐᓄᑦ ᐊᑐᖅᑐᑦ 2021-22-ᒥ ᐃᓚᒃᑲᓐᓂᕐᓂᐊᖅᑐᑦ $1,407-

ᒥᓕᐊᓂᒃ.  

 

ᐃᒃᓯᕙᐅᑖᖅ ᐅᑯᐊ ᐃᖅᑲᓇᐃᔭᖅᑎᒃᑲ ᐅᕙᖓᓗ ᐊᑐᓕᖅᑎᑦᑎᕙᓪᓕᐊᓂᐊᖅᑐᒍᑦ ᑲᓇᑕᐅᑉ ᒐᕙᒪᒃᑯᖏᑦᑕ 

ᐱᔭᒃᓴᖅᑖᕆᓯᒪᔭᖏᑦ ᐊᒻᒪᓗ ᑕᒪᒃᑯᐊ ᓴᖅᑭᑦᑎᕙᓪᓕᐊ ᐊᒻᒪᓗ ᓴᖅᑭᑦᑎᕙᓪᓕᐊᓗᑕ ᓄᓇᕗᒻᒥᐅᑦ ᑭᓐᖒᒪᔭᖏᑦ 

ᐊᑦᑕᓇᓐᖏᑦᑐᓂᒃ ᐊᑭᑭᔾᔫᒥᔪᓂᒃ ᐃᓪᓗᖃᑦᑎᑦᑎᓂᒃᑯᑦ ᐃᓚᓕᐅᓪᓗᒋᑦ ᐃᓐᓇᐃᑦ.  

 

2021-22-ᒥ ᐱᕐᔪᐊᖑᓂᐊᖅᑐᑦ ᐊᒻᒪᓗ ᒐᕙᒪᒃᑯᑦ ᐱᓕᕆᕝᕕᓕᒫᖏᑦ ᑲᑐᔾᔨᔭᕆᐊᖃᕐᓂᐊᖅᑐᒍᑦ ᐃᓪᓗᓕᕆᓂᕐᒧᑦ 

ᐊᐅᓚᔾᔭᐃᔾᔪᑦ ᐅᖃᓕᒫᖓ ᑖᓐᓇ ᐃᓚᒋᔭᐅᖃᑕᐅᓂᐊᕐᒪᑦ ᑐᕌᖅᑕᕗᒻᒧᑦ. ᐃᒡᓗᓕᕆᔨᕐᔪᐊᒃᑯᑦ ᓴᖅᑭᑦᑎᓂᐊᖅᑐᑦ 

ᑐᑭᓱᐊᕈᑎᒃᑕᒥᒃ ᓄᓇᓖᑦ ᑭᓐᖒᒪᔭᖏᑦ ᐊᖑᒻᒪᑎᔪᓐᓇᕐᓂᐊᕋᑦᑎᒃᑯᑦ ᐃᓚᓕᐅᓪᓗᒋᑦ ᐃᖅᑲᓇᐃᔭᖃᑎᒋᓗᒋᑦ 

ᓄᓇᕗᑦ ᑐᓐᖓᕕᒃᑯᑦ ᐊᒻᒪᓗ ᐃᓄᐃᑦ ᑎᒥᖁᑎᖏᑦ.  



ᐅᓪᓗᑐᐃᓐᓇᖅ, ᒫᑦᓯ 5, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᐅᔨᒪᔪᒃᓴᐅᕗᑎᑦ ᐃᒡᓗᓕᕆᔨᕐᔪᐊᒃᑯᑦ ᐃᒻᒥᒃᑰᖅᑐᑎᒃ ᕿᒥᕐᕈᓇᓚᐅᖅᑐᑦ ᐊᑐᖅᑐᐊᕈᑏᑦ ᐊᑭᖏᓐᓂᒃ ᐊᒻᒪᓗ 

ᓴᓇᕙᓪᓕᐊᓂᕐᒧᑦ ᑮᓇᐅᔭᖅᑐᕈᑎᓂᒃ. ᑖᒃᑯᐊ ᓱᓕ ᑲᔪᓯᔪᑦ ᐊᒻᒪᓗ ᓂᕆᐅᑉᐳᖓ ᑐᑭᓯᒍᑦᑕ ᐃᓱᐊᓂ 

ᑐᓴᖅᑎᑕᐅᓂᐊᕐᒪᖔᑦᓯ ᑖᓐᓇ ᑖᒃᑯᐊ ᒐᕙᒪᒃᑯᑦ ᐃᓱᓕᓚᐅᓐᖏᓐᓂᖏᓐᓂᒃ.  

 

ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᑦ ᓯᕗᒡᓕᐅᔾᔭᐅᓯᒪᕗᑦ ᐃᒡᓗᓕᕆᔨᕐᔪᐊᒃᑯᓐᓄᑦ ᐊᒻᒪᓗ ᓄᓇᓕᓐᓂ ᐃᒡᓗᓕᕆᔩᑦ 

ᐊᐅᓚᔾᔪᑎᖏᑦ ᐃᓚᓕᐅᔾᔭᐅᓯᒪᒻᒪᑕ ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᓐᓄᑦ ᐸᕐᓇᐅᑏᑦ. ᕿᓂᖃᑦᑕᖅᐳᒍᑦ 

ᐱᓕᒻᒪᒃᓴᐃᕙᒃᑐᒍᑦ ᖁᕝᕙᖅᐸᓪᓕᐊᑎᑦᑎᕙᑉᐳᒍᑦ ᐃᓄᓐᓂᒃ.  

 

ᐃᑲᔪᖅᓱᐃᕗᒍᑦ ᐱᓕᒻᒪᒃᓴᐃᓂᕐᒥᒃ ᐃᓕᓐᓂᐊᓯᓐᓈᑦ ᐃᖅᑲᓇᐃᔭᖅᑐᓂᒃ ᐊᒻᒪᓗ ᑕᒪᒃᑯᐊ ᐊᒃᓱᕉᑎᒋᓪᓚᕆᒃᖢᑎᒃᑯ 

ᐱᓕᒻᒪᑦᓴᐅᑎ ᐅᓪᓗᒥᒧᑦ ᑎᑭᖦᖢᒍ. ᐊᖓᔪᖅᑲᐅᑕᐅᓂᕐᒧᑦ ᐱᕙᓪᓕᐊᑎᑦᑏᓐᓇᖅᑐᒍᑦ ᐃᓄᐃᑦ 

ᐃᖅᑲᓇᐃᔭᖅᑎᑕᐅᓂᖏᑦ ᐱᓪᓗᒋᑦ.  

 

ᐃᒃᓯᕙᐅᑖᖅ ᐊᒻᒪᓗ ᑲᑎᒪᔨᕋᓛᑦ ᐱᕕᖃᖅᑎᑕᐅᓐᖑᐊᑕᖅᓯᓐᓇᕋᒪ ᑐᑭᖃᑦᑎᐊᖅᑐᒥᒃ ᐅᖃᐅᓯᕆᔪᓐᓇᕐᓂᐊᖅᑕᕗᑦ. 

ᐊᐱᖅᑯᑎᒃᓴᖃᕈᑦᓯ ᑭᐅᓇᓱᒍᓐᓇᖅᑐᒍᑦ ᐃᒡᓗᓕᕆᔪᐊᑉ 2021-22 ᑮᓇᐅᔭᑦ ᐊᑐᕈᒫᕐᓂᐊᖅᑐᖁᑎᖏᓐᓂᒃ 

ᐸᕐᓇᐅᑎᖏᓂᒡᓗ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᐱᖅᑯᑎᒃᓴᐃᑦ. ᒥᔅᑕ ᕋᒻᐴᑦ.  

 

ᕋᒻᐳᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐅᓐᓄᓴᒃᑯᓪᓗ ᖁᕕᐊᓱᒃᐳᖓ ᒪᑐᐃᖅᓯᔪᓐᓇᕋᒪ ᐅᖃᐅᓯᒃᓴᓐᓂᒃ 

ᑭᒡᒐᖅᑐᖅᖢᒋᑦ ᓄᓇᓕᓐᓂ ᑮᓇᐅᔭᓕᐅᕋᓱᐊᕐᓂᒧᓪᓗ ᑲᑎᒪᔨᕋᓛᑦ ᐱᔾᔪᑎᒋᓪᓗᒋᑦ 2021-22 ᑮᓇᐅᔭᖅ 

ᐊᑐᕈᒫᓂᕐᐊᖅᑐᑦ ᐊᒻᒪᓗ 2021-24 ᐸᕐᓇᐅᑏᑦ ᐃᒡᓗᓕᕆᔨᕐᔪᐊᒃᑯᓐᓄᑦ.  

 

ᐃᒡᓗᓕᕆᔨᕐᔪᐊᒃᑯᑦ 2021-22 ᐊᑐᕈᒫᕐᓂᐊᖅᑐᖁᑎᖏᑦ $219,125,000-ᖑᔪᑦ. ᑕᐃᒪᐃᑦᑑᒻᒪᑦ ᑮᓇᐅᔭᖁᑎᖏᑦ 

0.6 ᐳᓴᓐᑎᒥᒃ ᐊᑭᑦᑐᕆᐊᖅᑐᑦ 2021 ᑕᑯᓐᓇᕐᓗᒍ. ᐃᖅᑲᓇᐃᔮᒃᓴᐃᑦ ᐃᖅᑲᓇᐃᔮᑦ ᐃᓂᖏᑦ 

ᐃᒡᓗᓕᕆᔨᕐᔪᐊᒃᑯᓐᓂ ᓱᕐᕋᒃᓯᒪᓐᖏᑦᑐᑦ 123-ᖑᐃᓐᓇᖅᖢᑎᒃ.  

 

ᒥᓂᔅᑕ ᓵᑦᑎᓐᓃᑎᓪᓗᒍ ᐅᖃᐅᓯᒃᓴᕗᑦ ᐃᓱᒫᓘᑎᒋᔭᕗᓪᓗ ᑕᒪᒃᑯᐊ ᐅᖃᐅᓯᕆᖃᑦᑕᓚᐅᖅᑕᕗᑦ. 

ᐃᒡᓗᓕᕆᔨᕐᔪᐊᒃᑯᑦ 2019-2020 ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦ ᒪᓕᒐᕐᔪᐊᕐᒥᒍᑦ ᒪᓕᒐᓕᐅᕐᕕᒻᒧᑦ 

ᓴᖅᑭᑕᐅᓚᐅᖅᓯᒪᔪᑦ ᓅᕙᐃᕝᕙ 5, 2020-ᒥ. ᐃᒡᓗᓕᕆᔨᕐᔪᐊᒃᑯᑦ 2016-17 ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦ 

Contract-ᓕᕆᓂᕐᒧᑦ ᐊᑐᖅᑐᐊᓂᕐᒧᓪᓗ ᒪᓕᒐᓕᐅᕐᕕᒻᒧᑦ ᓴᖅᑭᑕᐅᓚᐅᖅᓯᒪᔪᑦ ᓅᕙᐃᕝᕙ 8, 2018-ᒥ. 2017-

18, 2018-19, ᐊᒻᒪᓗ 2019-2020 ᐊᕐᕌᒍᑕᒫᖅᓯᐅᑎᓂ ᓱᓕ ᒪᓕᒐᓕᐅᕐᕕᒻᒧᑦ ᓴᖅᑭᑕᐅᓚᓐᖏᑦᑐᑦ.  

 

ᐊᒃᑑᕙ 20, 2016-ᒥ ᐃᒡᓗᓕᕆᓂᕐᒧᑦ ᐊᐅᓚᔾᔭᐃᔾᔪᑏᑦ ᐊᑐᓕᖅᑎᑕᐅᓂᐊᕐᓂᖏᓐᓄᑦ ᐸᕐᓇᐅᑏᑦ ᒐᕙᒪᒃᑯᓐᓄᑦ 

ᐊᕗᖓᐅᔨᓯᒪᔪᑦ ᐃᒡᓗᓕᕆᓂᖅ ᐊᖏᕐᕋᖃᓐᖏᑦᑐᓕᕆᓂᕐᒧᓪᓗ ᑐᑭᒧᐊᕈᑏᑦ ᒪᓕᒐᓕᐅᕐᕕᒻᒧᑦ ᓴᖅᑭᑕᐅᓚᐅᖅᓯᒪᔪᑦ. 

60-ᓂᒃ ᐊᐅᓚᔾᔭᐃᔾᔪᑎᓂᒃ ᐃᓗᓕᖃᓚᐅᖅᓯᒪᔪᑦ ᐅᓄᖅᑐᐊᓗᓐᓂᓪᓗ ᐃᓗᓕᖃᐅᖅᖢᑎᒃ ᐃᒡᓗᓕᕆᓂᕐᒧᑦ 

ᐱᔾᔪᑎᓕᖕᓂᒃ.  

 

ᑲᑎᒪᔨᕋᓛᑦ ᖃᐅᔨᒪᐃᓐᓇᖅᐳᑦ ᑕᒪᓐᓇ ᐊᑑᑎᖃᓐᖏᑦᑐᑦ ᐃᒡᓗᓕᕆᔨᕐᔪᐊᒃᑯᑦ ᐊᑕᐅᑦᑎᒃᑯᐊᓗ 

ᐊᑐᓕᖅᑎᑦᑎᔪᓐᓇᖏᒻᒪᑕ ᑕᐃᒃᑯᓂᓐᖓᓕᒫᕌᓗᒃ ᐊᐅᓚᔾᔮᕆᔭᐅᖁᔭᐅᔪᓂᒃ. ᐊᒻᒪᓗ ᐊᔭᐅᖅᑐᐃᓐᓇᖅᐸᕗᑦ 

ᐃᒡᓗᓕᕆᔨᕐᔪᐊᒃᑯᑦ ᓵᓐᖓᑦᑎᐊᕐᓗᒍ ᑕᒪᓐᓇ ᐱᓕᕆᐊᕆᔭᐅᖁᓪᓗᒍ.  

 

ᐃᒡᓗᓕᕆᓂᖅ ᖃᓄᐃᓕᖓᓕᕐᒪᖔᑦ ᐅᓂᒃᑳᑦ 2020 ᒪᓕᒐᓕᐅᕐᕕᒻᒧᑦ ᓴᖅᑭᑕᐅᓚᐅᖅᓯᒪᔪᑦ ᓯᑦᑕᕝᕙ 29, 2020-

ᒥ. ᐃᒡᓗᓕᕆᔨᕐᔪᐊᒃᑯᑦ ᓯᕗᓪᓕᖅᐹᖅᓯᐅᑏᑦ 2021-24 ᐱᓕᕆᐊᕆᓂᐊᖅᑕᖏᑦᑕ ᐸᕐᓇᐅᑎᖏᑦ ᐅᖃᖅᓯᒪᕗᑦ 

ᐃᓚᖓᑦ ᓯᕗᓪᓕᐅᑎᓯᒪᔭᖏᑦ 2022-23-ᒥ. ᓇᐅᑦᓯᖅᑐᐃᓐᓇᕐᓗᑎᒃ ᖃᐅᔨᓴᐃᖃᑦᑕᕐᓗᑎᒡᓗ 

ᐊᑐᓕᖅᑎᑕᐅᕙᓪᓕᐊᔪᓂᒃ ᐃᒡᓗᓕᕆᓂᕐᒧᑦ ᐊᐅᓚᔾᔭᐃᔾᔪᑎᓂᒃ ᐊᒻᒪ ᐊᕐᕌᒍ ᒪᕐᕈᐊᖅᑎᕐᓗᒍ 

ᐅᓂᒃᑳᓕᐅᖃᑦᑕᕐᓂᐊᕐᓗᑎᒃ.  

 



ᐅᓪᓗᑐᐃᓐᓇᖅ, ᒫᑦᓯ 5, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᓯᕗᓪᓕᖅᐹᖅᓯᐅᑏᑦ 2021-22 ᐅᖃᖅᓯᒪᔪᖅ ᑲᓇᑕᒥ ᐃᒡᓗᓕᕆᓂᕐᒧᑦ ᐃᑲᔫᑏᑦ 9 

ᒥᓕᐊᓐ-ᖑᒻᒪᑕ 9-ᓄᑦ ᐊᕐᕌᒍᓄᑦ ᓄᓇᕗᒻᒥ ᑐᕌᖓᔪᑦ. ᐋᖅᑭᒃᑕᐅᓚᐅᖅᓯᒪᔪᑦ ᑲᓇᑕᒥ ᐃᒡᓗᓕᕆᔨᕐᔪᐊᒃᑯᓐᓄᑦ 

ᐊᑭᑭᓐᓂᖅᓴᐅᖁᓪᓗᒋᑦ ᐊᑐᖅᑐᐊᕈᑏᑦ.  

 

ᑖᒃᑯᐊ ᐃᑲᔫᑏᑦ ᐃᑲᔫᑕᐅᑲᐃᓐᓇᕐᓂᐊᖅᑐᑦ ᒫᓐᓇᐅᔪᖅ ᐃᒡᓗᓕᕆᓂᐅᑉ ᖃᓄᐃᑦᑑᓂᖓ ᓄᓇᕗᑦ ᐃᓗᐊᓂ ᐱᓪᓗᒍ 

ᐱᓗᐊᕐᓗᒍ ᒪᑯᐊ ᒪᐅᓇ ᑕᒪᐅᓈᑲᐃᓐᓇᖅᑐᐃᓐᓇᖅᑐᑦ ᐃᓪᓗᖁᑎᖏᑦ. ᐃᒡᓗᓕᕆᔨᕐᔪᐊᒃᑯᑦ ᐃᓄᓕᕆᔨᒃᑯᓐᓂᒃ 

ᐃᖅᑲᓇᐃᔭᖃᑎᖃᖅᐳᑦ ᐃᑲᔫᑏᑦ ᑕᒪᒃᑯᐊ ᓴᖅᑭᑕᐅᒃᑲᓐᓂᖁᓪᓗᒋᑦ ᐊᐅᓚᔾᔭᐃᔾᔪᑏᓪᓗ ᐸᕐᓇᐅᑎᖏᑦ ᓄᓇᕗᒻᒥ 

ᐱᖃᑎᒋᓗᒋᑦ ᑲᓇᑕᒥ ᐃᒡᓗᓕᕆᔨᕐᔪᐊᒃᑯᑦ.  

 

2020 ᒥᓂᔅᑕ ᓵᑦᑎᓐᓃᑎᓪᓗᒍ ᑲᑎᒪᔨᕋᓛᑦ ᑐᓴᖅᑎᑕᐅᓚᐅᖅᓯᒪᔪᑦ ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ 

ᐃᖅᑲᓇᐃᔭᖃᑎᖃᖅᑐᒡᒎᖅ ᐃᒡᓗᓕᕆᔨᒃᑯᓐᓂᒃ ᐋᖅᑭᒃᓱᐃᓇᓱᒃᖢᑎᒃ ᓄᑖᓂᒃ ᑲᓇᑕᒥ ᐃᒡᓗᓄᑦ ᐃᑲᔫᑎᓂᒃ. 

ᑕᐃᒪᐃᒃᑲᓗᐊᖅᑎᓪᓗᒍ ᓇᓗᓇᖅᑐᖅ ᖃᓄᑎᒋ ᑕᒪᓐᓇ ᐱᕚᓪᓕᖅᓯᒪᓕᕐᒪᖔᖅ ᐅᓪᓗᒥᒧᑦ ᑎᑭᖦᖢᒍ.  

 

ᔮᓄᐊᕆ 24, 2013-ᒥ ᓄᓇᕗᑦ ᒐᕙᒪᒃᑯᑦ ᐊᓯᔾᔨᖅᓯᓚᐅᖅᓯᒪᔪᑦ ᐊᑐᖅᑐᐊᕈᑏᑦ ᐊᑭᖏᓐᓂᒃ 

ᐊᑐᓯᒋᐊᓚᐅᖅᓯᒪᓪᓗᑎᓪᓗ ᕕᕗᐊᕆ 1, 2014-ᒥ. ᑐᕌᒐᖃᓗᐊᖅᑐᑦ ᑭᒃᑯᑐᐃᓐᓇᐃᑦ ᐃᒡᓗᑦ ᐊᑐᖅᑐᐊᖅᑕᐅᔪᒪᔪᑦ 

ᑖᒃᑯᓂᖓ ᐃᖅᑲᓇᐃᔭᓐᖏᑦᑑᔾᔪᑎᒋᔭᐅᖃᑦᑕᓕᕐᓂᕐᒪᑦ ᐊᑭᑦᑐᓗᐊᕐᓂᐊᕐᓂᖓ ᐱᓪᓗᒍ.  

 

ᐊᒻᒪ ᑖᓐᓇ ᖃᓄᐃᓕᖓᓂᐊᕐᒪᖔᖅ ᓱᓕ ᑐᑭᓯᐊᓂᒃᓯᒪᓐᖏᑦᑐᒍᑦ. ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 2018-19 

ᐊᕐᕌᒍᒫᑕᖅᓯᐅᑏᑦ ᐅᓂᒃᑳᖏᑦ ᒪᓕᒐᓕᐅᕐᕕᒻᒧᑦ ᓴᖅᑭᑕᐅᓚᐅᖅᓯᒪᔪᑦ ᓅᕙᐃᕝᕙ 7, 2019-ᒥ. ᐅᖃᖅᓯᒪᓚᐅᖅᑐᑦ 

3 ᐳᓴᓐᑎᑐᐃᓐᓇᑯᓗᐃᑦ $100,000 ᐊᕐᕌᒍ ᐃᓗᐊᓂ ᑮᓇᐅᔭᒃᓴᖃᑦᑕᖅᑐᑦ.  

 

ᑕᐃᒪᐃᒃᑲᓗᐊᖅᑎᓪᓗᒍ ᐃᒡᓗᓕᕆᔨᕐᔪᐊᒃᑯᑦ 2019-2020 ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦ ᐅᖃᖅᓯᒪᓚᐅᖅᑐᑦ 

ᐅᓄᖅᑐᕐᔪᐊᖑᓂᕋᖅᖢᑎᒃ ᑮᓇᐅᔾᔭᒃᓴᓪᓚᕆᑦᑐᑦ. ᑖᓐᓇ ᐃᒡᓗᓕᕆᓂᕐᒧᑦ ᐊᐅᓚᔾᔭᐃᔾᔪᑎ ᐅᖃᖅᓯᒪᔪᖅ 

ᐃᒪᐃᓕᐅᕐᓂᐊᕐᓂᕋᖅᓯᒪᓪᓗᑎᒃ.  

 

ᕿᒥᕐᕈᓇᓪᓗᒋᑦ ᐋᖅᑭᒃᓯᒪᔪᓂᒃ ᐊᑭᓪᓕᒋᐊᖅᓯᒪᔪᓂᒃ ᐋᖅᑭᒃᓯᓗᑎᒃ ᐊᑐᖅᑕᐅᒐᔭᖅᑐᑦ ᑮᓇᐅᔾᔭᑦᓴᓗᐊᖅᑐᓄᑦ 

ᐱᓗᐊᕐᓗᒋᑦ ᑕᐃᒃᑯᐊ ᐊᑭᑐᓂᖅᐹᓂᒃ ᐊᑐᖅᑐᐊᕈᑎᓂᒃ ᐊᑭᓕᖅᓱᐃᔪᑦ. ᔫᓐ 1, 2020-ᒥ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᑳᓐᑐᕌᒃᓴᓂᒃ ᑕᖅᑲᐅᓐᖓᐃᓚᐅᖅᑐᑦ ᕿᒥᕐᕈᔪᒃᓴᐅᑕᐅᓂᐊᖅᑐᓂᒃ ᐃᒡᓗᓄᑦ ᐊᑭᓂᒃ ᐊᒻᒪᓗ 

ᑖᓐᓇ ᒪᑐᓚᐅᖅᓯᒪᓪᓗᓂ ᔫᓐ 29, 2020-ᒥ.  

 

ᓯᑎᐱᕆ 23, 2020-ᖑᓕᖅᑎᓪᓗᒍ ᒥᓂᔅᑕᐅᑉ ᐅᖃᐅᓯᒃᓴᖓ 445-5 ᐅᖂᑕᓐᖑᐊᓕᒃ 2 ᒪᓕᒐᓕᐅᕐᕕᒻᒥ 

ᓂᓪᓕᐅᑕᐅᓚᐅᖅᓯᒪᔪᖅ. ᐅᖃᖅᓯᒪᓪᓗᓂ ᑭᖑᓪᓕᖅᐹᖅ ᐅᓂᒃᑳᖅ ᐅᐱᕐᖔᖑᓂᐊᖅᑐᕉᖅ ᐱᔭᕇᖅᑕᐅᓂᐊᖅᑐᑦ 

ᐊᒻᒪᓗ ᐊᑐᐃᓐᓇᕈᕐᓂᐊᕈᓇᖅᖢᓂ ᔫᓐ 2021-ᒥ. ᑲᑎᒪᔨᕋᓛᑦ ᓂᕆᐅᑉᐳᑦ ᐅᓂᒃᑳᒥᒃ ᑖᒃᓱᒥᖓ 

ᕿᒥᕐᕈᓂᐊᕐᓂᕐᒥᓂᒃ.  

 

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑎᑎᕋᖏᑦ ᓯᕗᓪᓕᖅᐹᖅᓯᐅᑎᖏᑦ 2021-24 ᐱᓕᕆᐊᔅᓴᓄᑦ ᐸᕐᓇᐅᑎᖏᑦ 

ᐅᖃᖅᓯᒪᔪᑦ ᑖᒃᑯᐊ ᐃᓪᓗᓕᕆᔨᕐᔪᐊᒃᑯᒡᒎᖅ ᓱᓕᒎ ᐱᖃᑕᐅᒻᒪᑕ ᓄᓇᕗᑦ ᒐᕙᒪᒃᑯᖏᑦᑕ ᐋᒡᓃᑯ ᐄᒍᓪᑯᑦ 

ᐅᔭᕋᕐᓂᐊᖅᑎᒃᑯᑦ ᑐᑭᓯᐅᒪᖃᑎᒌᓐᓂᕐᒧᑦ ᐊᖏᖃᑎᒌᒍᑎᖓᓂᒃ ᑲᑎᒪᔨᕋᓛᕆᔭᖏᓐᓂᒃ ᐃᓪᓗᓕᕆᓂᕐᒧᑦ. ᑖᒃᑯᐊ 

ᐊᖏᖅᓯᒪᔪᒡᒎᖅ ᐃᑲᔪᕐᓂᐊᕐᓂᕋᖅᑐᑎᒃ ᐃᖅᑲᓇᐃᔭᖅᑎᓂᒃ ᓇᒻᒥᓂᖅ ᐊᖏᕐᕋᖅᑖᕋᓱᑦᑎᓪᓗᒋᑦ ᐃᖅᑲᓇᐃᔭᖅᑎᖏᑦ 

ᑕᒪᐅᓇ ᓇᒻᒥᓂᖃᐅᑎᓖᑦ ᒐᕙᒪᒃᑯᓪᓗ ᑲᑐᔾᔨᓂᖓᒍᑦ.  

 

ᓄᓇᕗᒻᒥᑦᑕᐅᖅ ᐃᓪᓗᓕᕆᔨᕐᔪᐊᒃᑯᑦ ᓄᓘᔮᓕᕆᔨᒃᑯᓐᓂ ᐅᔭᕋᓐᓂᐊᖅᑎᒃᑯᓐᓂ ᐱᓕᕆᖃᑎᖃᐃᓐᓇᕐᒥᔪᑦ. 

ᓴᓇᓪᓗᑎᒃ 2020-ᒥ ᐃᓄᓐᓂᑦ ᐃᖅᑲᓇᐃᔭᖅᑎᑕᖏᓐᓂ ᐊᐱᖅᓱᖃᑦᑕᕐᓂᒥ. ᑲᑎᒪᔨᕋᓛᑦ ᑕᒪᒃᑯᓂᖓ 

ᖃᐅᔨᒪᒐᓱᐊᖏᓐᓇᕐᓂᐊᕆᕗᑦ.  

 

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑎᑎᕋᕆᐊᓐᖓᐅᑎᖏᑦ 2021-24 ᐱᓕᕆᐊᒃᓴᓄᑦ ᐸᕐᓇᐅᑎᖏᑦ ᓇᓗᓇᐃᖅᓯᓯᒪᔪᑦ 

ᓄᑖᒥᒡᒎᖅ ᐊᐅᓚᑦᑎᓂᕐᒧᑦ ᐊᖏᖃᑎᒌᒍᑎᓂᒃ ᓴᓇᓯᒪᒻᒪᑕ ᓄᓇᓕᓐᓂ ᑲᑐᔾᔨᖃᑎᒋᔭᖏᓐᓂ ᐃᓪᓗᓕᕆᔨᒃᑯᓐᓂ. 

ᑕᒪᐅᓇ ᐱᔨᑦᑎᕋᐅᑎᖃᖃᑦᑕᖅᑐᑎᒃ ᐃᓪᓗᓄᑦ ᑐᕌᖓᔪᓂᒃ.  



ᐅᓪᓗᑐᐃᓐᓇᖅ, ᒫᑦᓯ 5, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᑖᒥ ᐊᖏᖃᑎᒌᒍᑎᓄᑦ ᐊᖏᖃᑎᒌᒍᑏᑦ ᔫᓐ 2020-ᒥ ᐊᑎᓕᐅᓚᐅᖅᑕᐅᓚᐅᖅᑐᐃᑦ ᓇᓗᓇᐃᖅᓯᓪᓗᑎᒃ ᖃᓄᖅ 

ᐱᓕᕆᖃᑎᒌᒋᐊᖃᕐᓂᐊᕐᒪᖔᑎᒃ ᐊᒻᒪ ᓄᓇᓕᓐᓂ ᐃᓪᓗᓕᕆᔩᑦ. ᑕᐃᒫᒃ ᖃᐅᔨᒪᑦᑎᐊᕋᓱᑦᑐᑎᑦ 

ᐃᓪᓗᓕᕆᔨᕐᔪᐊᒃᑯᑦ ᐱᓕᕆᔾᔪᑎᒋᔭᖏᑦ ᐊᔾᔨᒌᓪᓗᑎᒃ ᓴᖅᑭᖅᑕᐅᕙᒃᑲᓗᐊᕐᒪᖔᑕ ᓄᓇᕗᓕᒫᒥ.  

 

ᑲᑎᒪᔨᕋᓛᑦ ᐊᔭᐅᕆᔪᑦ ᒥᓂᔅᑕᒥᒃ ᓴᖅᑭᖅᓯᖃᑦᑕᖁᔨᓪᓗ ᓴᖅᑭᖅᓯᖁᔨᓪᓗᑎᒃ ᓄᑖᒥᒃ ᐊᖏᖃᑎᒌᒍᑎᒻᒪᕆᐅᔪᒥᒃ 

ᒪᓕᒐᓕᐅᕐᕕᒻᒨᖅᓯᖁᔨᓪᓗᑎᒃ.  

 

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᓯᕗᓪᓕᖅᐹᖅᓯᐅᑎᖏᑦ 2021-24 ᐸᕐᓇᐅᑏᑦ ᓇᓗᓇᐃᖅᓯᓯᒪᒻᒪᑕ 

ᑲᑎᒪᖃᑎᖃᖅᓯᒪᓕᕐᖓᑕᒎᖅ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓂᒃ ᐊᒥᓱᐊᖅᑎᑲᓪᓚᑦᑐᑎᒃ ᐅᖃᐅᓯᖃᖅᑐᑎᒃ 

ᐊᑭᑐᓗᐊᓐᖏᑦᑐᓂᒃ ᐃᓪᓗᓕᐅᕈᓐᓇᕐᒪᖔᑕ ᐃᓄᓐᓄᑦ ᐃᓄᐃᑦ ᓄᓇᖁᑎᖏᓐᓂ. ᑖᒃᑯᐊ 

ᑲᑎᒪᖃᑎᒌᒃᑲᓐᓂᖃᑦᑕᕆᐊᖃᕐᓂᐊᖅᑐᐃᑦ ᑲᑐᔾᔨᖃᑎᒌᕕᓴᖅᓯᐅᕐᓗᑎᒃ. ᑲᑎᒪᔨᕋᓛᑦ ᓂᕆᐅᑦᑎᐊᑐᐃᓐᓇᓂᐊᖅᑐᑦ 

ᑕᒪᑐᒪ ᑕᕝᕘᓇ ᐱᕙᓪᓕᐊᔪᓂᒃ. 

 

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 2019-2020 ᐊᕐᕌᒍᑕᒫᖅᓯᐅᑦ ᐅᓂᒃᑳᓕᐊᒥᓂᖏᑦ ᒪᓕᒐᓕᐅᕐᕕᒻᒨᖅᑕᐅᔪᔪᐃᑦ 

ᓅᕙᐃᕝᕙ 5, 2020-ᒥ ᐅᖃᖅᓯᒪᒻᒪᑕ ᑕᒫᓂᒎᖅ ᑲᑎᑦᑐᒋᑦ $39.011-ᒥᓕᐊᑦᑖᓚᓂᒃ ᐃᓪᓗᓕᕆᔨᒃᑯᓐᓄᑦ 

ᐊᑭᓕᑦᓴᖃᖅᑐᖃᕐᓂᖓᑦ ᒫᑦᓯ 31, 2020-ᐅᑎᓪᓗᒍ.  

 

ᐃᓪᓗᓕᕆᔨᕐᔪᐊᒃᑯᑦ ᑎᑎᕋᕆᐊᓐᖓᐅᑎᖏᑦ 2021-24 ᐱᓕᕆᐊᒃᓴᓄᑦ ᐸᕐᓇᐅᑏᑦ ᓇᓗᓇᐃᖅᓯᓯᒪᔪᑦ ᐃᓚᖓᒡᒎᖅ 

ᓯᕗᓪᓕᐅᑎᓐᓂᐊᖅᑕᖓ 2021-22 ᑮᓇᐅᔭᓕᕆᔾᔪᑏᑦ ᐊᕐᕌᒍᖓᓂ ᑕᒪᓐᓇ ᖃᐅᔨᒪᓇᓱᐊᖏᓐᓇᕐᓗᑎᒃ 

ᕿᒥᕐᕈᖃᑦᑕᕐᓗᑎᒃ ᖃᓄᖅ ᐊᑦᑐᖅᑕᐅᒻᒪᖔᑕ ᐊᑭᓕᑦᓴᐃᑎᑦᓯᒐᓱᐊᕐᓂᕐᒧᑦ ᐊᑐᐊᒐᖏᓐᓂ ᐃᓪᓗᓕᕆᔨᒃᑯᓐᓄᑦ 

ᐊᑭᓕᑦᓴᕆᔭᐅᔪᓄᑦ ᑲᒪᔾᔪᑎᐅᖃᑦᑕᖅᑐᓂᒃ ᐊᒻᒪᑦᑕᐅᖅ ᓄᓇᓕᓐᓂ ᐊᑭᓕᑦᓴᓂᒃ ᓄᐊᓴᐃᒐᓱᑦᑎᓪᓗᒋᑦ 

ᐃᑲᔪᖃᑦᑕᕐᓗᒋᑦ.  

 

ᑲᑎᒪᔨᕋᓛᑦ ᐃᑲᔪᖅᓰᔪᑦ ᐱᓕᕆᓂᐅᒐᓱᓐᓂᐅᔪᓂ ᐃᑲᔪᕋᓱᐊᓐᓂᐅᔪᓂ ᓄᓇᓕᓐᓂ ᐃᓪᓗᓕᕆᔨᒃᑯᓐᓂ ᑕᒪᐅᓇ. 

ᓄᓇᕗᑦ ᒐᕙᒪᖓ, ᐃᖅᑲᓇᐃᔭᖅᑎᓄᑦ ᐃᓪᓗᖃᖅᑎᑕᐅᓂᕐᒧᑦ ᐊᑐᐊᒐᖓ ᐊᖏᖅᑕᐅᔪᔪᖅ ᐄᑉᐳᕉᓪ 2019-

ᖑᑎᓪᓗᒍ ᑲᒪᒋᔭᐅᓪᓗᓂ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ.  

 

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑎᑎᕋᕆᐊᓐᖓᐅᑎᖏᑦ 2021-24 ᐱᓕᕆᐊᑦᓴᓄᑦ ᐸᕐᓇᐅᑏᑦ ᓇᓗᓇᐃᖅᓯᒪᒻᒪᑦ 

ᒪᕐᕉᒡᒎᖅ ᓯᕗᓪᓕᐅᑎᑕᖏᑦ 2021-22 ᐊᕐᕌᒍᖓᓂ ᑕᒪᓐᓇᐅᒻᒪᑦ ᐱᓕᕆᖃᑎᖃᕐᓂᐊᕐᓗᑎᒃ 

ᐃᖅᑲᓇᐃᔭᖅᑎᓕᕆᔨᒃᑯᓐᓂᒃ ᐊᑐᖅᑐᐊᕋᒃᓴᖅᓯᐅᕐᓗᑎᒃ ᑕᐃᒫᓪᓗ ᐊᒥᓲᓂᖅᓴᐅᒍᓐᓇᕐᓂᐊᕐᖓᑕ ᒐᕙᒪᒃᑯᑦ 

ᒐᕙᒪᒃᑯᓐᓄᑦ ᐃᓪᓗᖃᖅᑎᑕᐅᒍᓐᓇᖅᑐᐃᑦ ᐊᒻᒪᓗ ᐃᖅᑲᓇᐃᔮᑦ ᐃᓪᓗᓴᖃᕐᓗᑎᒃ 

ᓴᖅᑭᔮᖅᑎᑕᐅᖃᑦᑕᕈᓐᓇᕐᓂᐊᕐᖓᑕ ᑲᑐᔾᔨᖃᑎᖃᐃᓐᓇᕐᓗᑎᒃ ᐃᖅᑲᓇᐃᔭᖅᑐᓕᕆᔨᒃᑯᓐᓂᒃ ᖃᐅᔨᒪᒐᓱᐊᕐᓗᑎᒃ 

ᐃᖅᑲᓇᐃᔭᖅᑎᓄᑦ ᐃᓪᓗᓄᑦ ᐃᓐᓄᑦᑕᐅᓯᒪᓐᖏᑦᑐᓂᒃ ᐊᒻᒪ ᓄᓇᓕᑦᑎᒍᑦ ᐃᓛᒃᑯᑦ ᕿᒥᕐᕈᔭᐅᖃᑦᑕᕐᓗᑎᒃ 

ᑕᒪᒃᑯᐊ.  

 

ᐃᒃᓯᕙᐅᑖᖅ ᑕᕝᕙ ᐃᓱᓕᑉᐳᑦ ᐅᖃᐅᓯᑦᓴᒃᑲ ᒪᑐᐃᖅᓯ40ᔾᔪᑏᑦ ᐱᓪᓗᒋᑦ ᑐᑦᓯᕌᖑᔪᐃᑦ 2021-22 

ᑮᓇᐅᔭᖅᑐᕈᑎᑦᓴᐃᑦ ᐊᒻᒪ 2021-24 ᐱᓕᕆᐊᑦᓴᓄᑦ ᐸᕐᓇᐅᑎᖏᑦ ᐃᓪᓗᓕᕆᔨᕐᔪᐊᒃᑯᑦ ᓄᓇᕗᒻᒥ. ᖁᔭᓐᓇᒦᒃ 

ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕋᒻᐴᑦ. ᒫᓐᓇ ᒪᑐᐃᓐᖑᓱᓕᕋᒃᑯ ᐅᖃᐅᓯᒃᓴᑐᐃᓐᓇᕐᓄᑦ. ᒥᔅ ᑕᐅᑐᓐᖏ.  

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ ᐃᒡᓗᓕᒑᕐᔪᒃᑯᓐᓄᑦ ᑎᑎᖅᑲᖅᑖᕆᔭᐅᓯᒪᔪᖅ ᐋᑐᕙ 14, 

2020, ᐊᖓᔪᖅᑳᕆᔭᐅᔪᒧᑦ ᐃᒡᓗᓕᕆᔨᕐᔪᐊᒃᑯᓐᓄᑦ. ᑭᐅᓪᓚᒃᑖᖅᓯᒪᓐᖏᒻᒪᑦ ᑕᒪᒃᑯᐊ ᐃᑦᑕᕐᓂᑕᐃᑦ ᐃᒡᓗᕐᔪᐊᑦ 

ᖃᓄᖅ ᓴᓂᕐᕙᐃᓪᓚᕕᐅᓯᒪᔪᓐᓇᕐᒪᖔᖏᑦᑕ ᑮᓇᐅᔭᕐᓂᒃ. ᑕᐃᒪᓕ ᒥᓂᔅᑕᓗ ᐊᒻᒪᓗ ᐊᖓᔪᖅᑳᖅ ᐊᔪᖏᒃᑯᔅᓯ 

ᐃᒡᓗᓕᒑᕐᔪᖕᒧᑦ ᑕᑯᔭᖅᑐᕈᓐᓇᔅᓯ ᑕᐃᑯᖓ ᑐᓐᖓᓱᑦᑎᐊᕈᒫᖅᐳᓯ. ᖁᔭᓐᓇᒦᒃ. 

 



ᐅᓪᓗᑐᐃᓐᓇᖅ, ᒫᑦᓯ 5, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᓇᓕ ᐊᐱᖅᑯᑎᒐ ᒥᓂᔅᑕᐅᑉ ᐅᖃᐅᓯᕆᔭᖓ ᓈᓴᐅᑎᖃᖅᑐᖅ 2, ᑕᒪᒃᑯᐊ ᐃᒡᓗᕐᔪᐊᑦ 

ᐊᑭᓕᖅᑐᖅᑕᐅᓂᕆᖃᑦᑕᖅᑕᖏᑦ ᒫᓃᓚᐅᕐᒪᑕ $17 ᒥᓕᐊᓐ $19,710,000 . ᑖᓐᓇ ᖃᓄᖅ ᑐᑭᖃᖅᐸ 

ᖃᐅᔨᒪᔪᓯ ᕿᒥᕐᕈᐊᕐᓂᐊᓚᐅᕋᔅᓯ ᑕᒪᒃᑯᐊ ᐃᒡᓗᕐᔪᐊᑦ ᐊᑭᓕᖅᑐᖅᑕᐅᓂᕆᔭᖏᑦ ᒫᓐᓇ ᐅᓪᓗᒥᐅᓕᖅᑐᖅ 

ᑕᐃᑲᓐᖓᑦ 2013-2021-20. ᐅᑉᓗᒥᐅᓕᖅᑐᖅ ᐊᑭᑐᓗᐊᓕᖃᑦᑕᕐᒪᑕ ᐃᓄᐃᑦ ᓴᓇᓕᕌᖓᑕ ᐃᒡᓗᒧᑦ 

ᐊᑐᖅᑐᐊᖅᑕᖏᑦ ᐊᑭᑦᑐᖅᑐᒻᒪᕆᐊᓘᕙᒃᓱᑎᒃ. ᖃᓅᓇ ᑐᑭᖃᖅᑐᖅ 2021-22 ᐊᑭᑦᑐᕆᐊᕐᓂᐊᕐᒪᑕᒎᖅ $1.407 

ᒥᓕᐊᓐ. ᑭᖑᓪᓕᖅᐹᖅ ᐊᐱᖅᑯᑎᒐ. ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᑕᐅᑐᓐᖏ. ᐅᖃᐅᓯᖅᓴᑐᐃᓐᓇᕐᓅᑲᐃᓐᓇᖑᓱᕋᑖᖅᑐᒍᑦ 

ᐊᐱᖅᓱᕈᓐᓇᑦᑕᐅᑎᒋᑦᑎᐊᒻᒪᕆᓕᔅᓯ ᒪᑐᐃᖅᓯᒍᑎᒋᖅᑲᐅᔭᖏᓐᓄᑦ ᐊᔾᔨᒌᓐᓂᐊᕋᔅᓯ. ᒥᓂᔅᑕ ᓇᑲᓱᖅ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑖᓐᓇ ᐊᐱᖅᑯᑎᒋᒻᒪᒍ. ᑕᐃᒃᑯᐊ 

ᐃᓪᓗᑐᖃᐃᑦ ᐅᖃᐅᓯᕆᖅᑲᐅᔭᖏᑦ ᑕᐃᒃᑯᐊ ᕿᒥᕐᕈᔭᐅᕙᓪᓕᐊᓂᖏᓐᓄᑦ ᖃᓄᓕᖓᓪᓚᕆᓐᓂᐊᕐᒪᖔᑕ 

ᑐᑭᓯᓇᖏᓗᐊᕐᖓᑦ ᓱᓕ. ᑭᐅᔾᔪᑎᒋᖅᑲᐅᔭᕋᓗᐊ ᑕᐃᒃᑯᐊ ᕿᒥᕐᕈᔭᐅᒻᒪᑕ, ᕿᒥᕐᕈᔭᐅᑎᓪᓗᒋᑦ 

ᐃᒪᐃᓐᓂᐊᖅᑑᓚᒍᓐᓇᖏᓐᓇᒪ ᓱᓕ.  

 

ᐊᒻᒪᓗ ᐃᓪᓗᒧ ᐊᑭᓕᖅᓱᐃᓂᖅ ᑖᓐᓇ ᐃᓱᒫᓘᑕᐅᖏᓐᓇᖅᑐᖅ ᖃᐅᔨᒪᔪᒍᑦ, ᑕᐃᒃᑯᐊᓗ ᐅᓂᒃᑳᖑᓂᐊᖅᓯᒪᔪᑦ 

ᐅᓪᓗᒧ ᐊᑐᖅᑐᐊᓂᕐᒧᑦ ᐊᑭᖏᑦ ᓇᓗᓇᒃᑯᑕᖏᑦ, ᑕᐃᒪ ᑖᓐᓇ ᓴᖅᑭᖅᓯᒪᓕᖅᑲᑦ ᑐᑭᓯᓇᖅᓯᑲᓐᓂᕐᓂᐊᕐᒥᔪᑦ 

ᑕᐃᑲᖓᑦ ᖃᓄᖅᑑᕈᑎᖃᒃᑲᓐᓂᕈᓐᓇᕐᒪᖔᑕ ᐃᓪᓗᒧᑦ ᐊᑭᓕᖅᓱᐃᓂᖅ ᖃᓄᖅ ᐋᖅᑭᒋᐊᒃᑲᓐᓂᕈᓐᓇᕐᒪᖔᑦ.  

 

ᐅᓇᓗ ᐊᑲᐅᖃᑦᑕᖏᒻᒥᒻᒪᑦ ᑮᓇᐅᔭᖅᑐᕈᑎᐅᓗᐊᖑᐊᖃᑦᑕᐸᒻᒥᒻᒪ ᑕᑯᓐᓇᖅᑐᒋᑦ ᓄᓇᕘᓕᒫᒥ $27,000  

ᑮᓇᐅᔾᔭᔅᓴᓂᐅᖃᑦᑕᖅᑐᐃᑦ ᐊᑖᓄᑦ. 60 ᐳᓴᓐᑎᒦᐸᓗᒻᒪᑕ ᓄᓇᕘᓕᒫᕐᒥ. $60  ᑕᐃᒪ ᐊᑭᓕᖅᓱᐃᖃᑦᑕᖅᑐᐃᑦ 

ᑕᒫᓃᐸᓗᒻᒪᑕ, ᑖᓐᓇ ᖃᓄᖅ ᐊᑭᒃᑲᓐᓂᖓ ᓇᑭᑦ ᐊᑭᓕᖅᓱᕐᓂᐊᕐᒪᖔ ᑕᕝᕙ ᐃᓪᓗᓕᕆᔨᕐᔪᐊᒃᑯᓐᓂ ᖄᒃᑲᓐᓂᐊᒍᑦ 

ᐊᑭᓕᖅᓱᕈᑕᐅᖃᑦᑕᐸᒻᒥᒻᒪᑦ.  

 

ᑕᐃᓐᓇ ᐅᖃᕋᑖᖅᑐᖓ ᓴᖅᑭᖅᑕᐅᓯᒪᓕᖅᑲᑦ ᕿᒥᕐᕈᔭᐅᒃᑲᓂᕐᓂᐊᕐᒥᔪᖅ. ᖁᔭᓐᓇᒦᒃ, ᑭᐅᑦᑎᐊᑕᔅᓴᕆᔭᕋ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. (ᑐᓵᔨᑎᒍᑦ) ᐅᖃᐅᓯᔅᓴᑐᐃᓐᓇᕐᓃᑲᐃᓐᓇᕐᓗᑕ ᒪᑐᐃᖅᓯᒍᑎᐅᖅᑲᐅᔪᓂᑦ 

ᐅᖃᐅᓯᔅᓴᓕᑦᑕᖃᖅᑳ, ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᐅᓯᔅᓴᖃᑐᐃᓐᓇᖅᑐᖓ ᒪᕐᕉᓂᒃ ᓇᐃᑦᑐᓂ 

ᖃᑦᑏᓐᓇᕈᓗᓐᓂᒃ. ᒥᓂᔅᑕ ᑐᓐᖓᓱᑦᑎᖅᑳᕈᒪᔭᕋ ᓴᖅᑭᕆᐅᕐᖓᑦ ᓵᑦᑎᓐᓂ ᒥᓂᔅᑕᐅᓪᓗᓂ ᐃᓪᓗᓕᕆᔨᒃᑯᓐᓄᑦ, 

ᐃᓪᓗᓕᕆᔨᕐᔪᐊᒃᑯᓐᓄᑦ, ᑐᓐᖓᓱᒋᑦ. 

 

(ᑐᓵᔨᑎᒎᕈᓐᓃᖅᑐᖅ) ᓇᖕᒥᓂᖅ ᐃᒡᓗᕐᔪᐊᖃᕐᓂᖅ ᐃᓱᒫᓘᑎᒋᐸᑉᑯ ᓄᓇᕘᑉ ᐃᓗᐊᓂ, 

ᐊᒥᓲᒍᓐᓃᖅᐸᓪᓕᐊᒪᒋᓐᓇᖅᑑᔮᕐᒪᑕ ᓇᖕᒥᓂᖅ ᐃᒡᓗᕐᔪᐊᓖᑦ, ᐃᑲᔪᖅᑐᕐᓇᓪᓚᕆᒃᑕᕋᓗᐊᕐᒪᑕ ᓇᖕᒥᓂᖅ 

ᐃᒡᓗᕐᔪᐊᕐᑖᕈᐊᖅᑐᑦ.  

 

ᒪᒃᑯᒃᑐᑦ ᐆᒃᑑᑎᒋᓗᒋᑦ ᐃᒡᓗᔪᐊᓕᐅᕈᐊᕋᔭᕐᓂᖅᐸᑕ ᐅᕝᕙᓘᓐᓃᑦ ᐃᒡᓗᕐᔪᐊᕐᒥᒃ ᓂᐅᕕᕈᐊᕋᔭᕐᓂᖅᐸᑕ ᓇᖕᒥᓂᖅ 

ᐊᑐᕐᓂᐊᒐᕐᒥᓂᒃ ᐅᑭᐅᓄᑦ ᐊᒥᓱᓄᑦ. ᑭᒡᒐᖅᑐᖅᑕᒃᑲ ᓄᓇᓖᑦ ᐃᓱᒪᒋᖦᖢᒋᑦ ᑎᑭᕋᕐᔪᐊᕐᓗ ᐊᕐᕕᐊᓗ, ᓇᖕᒥᓂᖅ 

ᐃᒡᓗᕐᔪᐊᖃᖅᑐᑦ ᐊᒥᓱᓐᖑᖅᐸᓪᓕᐊᖏᒻᒪᑕ.  

 

ᑕᒪᓐᓇ ᐃᓱᒫᓗᓐᓇᓪᓚᕆᑦᑐᖅ ᑐᑭᓯᒃᑲᓐᓂᕈᐊᕐᓇᖅᖢᓂᓗ ᓲᖅ ᐅᓇ ᐱᔾᔪᑕᐅᓪᓗᐊᕕᒻᒪᖔᖅ. 

ᐅᔭᐅᖅᑐᒃᑲᓐᓂᖅᐸᒃᑲ ᐃᒡᓗᓕᕆᔨᕐᔪᐊᒃᑯᑦ ᐱᓕᕆᓂᐊᓗᒃᑎᖦᖢᒋᑦ ᑕᒪᑦᓱᒪ ᒥᒃᓵᓄᑦ. ᐊᒻᒪᓗ ᐅᔭᑦᑕᕆᐊᓂ ᐋᓂᑯ-

ᐄᒍᒃᑯᓐᓂ ᐱᓕᕆᖃᑎᖃᕐᓂᓗᐃᓐᓇᖅᑑᒐᓗᐃᑦ ᖃᐅᔨᒪᔭᒃᑲ ᐱᖑᔭᒃᑲᓐᓂᕈᐊᖅᖢᒋᑦ ᐊᔭᐅᑦᑐᒃᑲᓐᓂᕈᐊᖅᖢᒋᑦ 

ᓇᖕᒥᓂᖅ ᐃᒡᓗᐊᕐᔪᐊᖅᑖᕈᐊᓱ’ᒥᖕᒪᑕᑦᑕᐅᖅ ᐅᑯᐊ ᐅᔭᕋᑦᑕᕆᐊᓂ ᐱᓕᕆᔪᖅ ᐃᓄᐃᑦ. ᑕᒪᓐᓇ 

ᐱᓕᕆᖃᑎᒌᓐᓂᖅᑕᖃᖅᑑᓪᓗᐊᕋᔭᕐᓂᖅᐸᑦ ᐃᒻᒪᖄ ᖁᕕᐊᓇᕋᔭ ᐃᓛᒃ, ᐃᑲᔪᕐᓂᖃᕋᔭᖅᑐᖅ.  

(ᑐᓵᔨᑎᒎᕈᓐᓃᖅᑐᖅ) ᐃᒃᓯᕙᐅᑖᖅ, ᐊᐃᑉᐹ ᐅᖃᐅᓯᕆᒍᒪᕋᑖᕐᒥᔭᕋᑦᑕᐅᖅ ᑐᐊᕕᕐᓇᓪᓚᕆᒻᒪᓂᓛᒃ 

ᐊᖏᕐᕋᕆᔭᐅᑲᐃᓐᓇᐃᖃᑦᑕᕈᓐᓇᕐᓂᐊᖅᑐᓂᒃ ᐱᑕᖃᕆᐊᖃᓪᓚᕆᒻᒪᑦ. ᓄᕙᒡᓇᕐᔪᐊᑕᖃᖅᑎᓪᓗᒍᓗ 

ᓇᓗᓇᕈᓐᓃᓪᓚᕆᔅᓯᒪᒻᒪ ᐱᑕᖃᕆᐊᖃᕐᓂᖓ ᑕᐃᒪᐃᑦᑐᐃᑦ, ᐊᑦᑐᐃᓪᓚᕆᑦᑐᐊᓘᖃᑦᑕᕐᖓᑦ ᐃᓪᓗᓕᕆᓃᑦ ᐃᓄᐃᑦ 

ᑎᒥᖏᓐᓂᒃ. ᐊᒻᒪᑦᑕᐅᖅ ᐃᓄᓕᕆᔨᒃᑯᑦ ᐅᓂᒃᑳᓕᐊᕆᓯᒪᔭᖏᑦ ᕿᒥᕐᕈᓯᒪᓚᐅᕐᒥᒻᒪᑕᒎᖅ ᓄᓇᓕᓐᓂ ᐊᕐᕕᐊᕐᒥᓪᓗ, 

ᐊᖏᕐᕋᖃᖏᑦᑐᐃᑦ ᑕᐃᒃᑯᐊ ᓴᖅᑭᔮᖏᑦᑐᐃᑦ ᐊᒻᒪ ᐃᓄᒋᐊᓗᐊᖃᑦᑕᖅᑐᐃᑦ ᑕᐃᒃᑯᐊᖑᒻᒪᑦ. 

 

ᖃᐅᔨᒪᔪᖓ ᐃᓪᓗᓕᕆᔨᕐᔪᐊᒃᑯᓐᓄᑦ ᐱᓕᕆᐊᖑᒐᓱᑦᑑᒐᓗᐊᖅ, ᑲᔪᖏᖅᓴᖃᒃᑲ ᑲᔪᓯᑦᑎᐊᖁᓪᓗᒋᑦ. ᐊᒻᒪ 

ᑭᖑᓪᓕᖅᐹᕆᓗᒍ ᐅᖃᐅᓯᕆᒍᒪᕋᑖᖅᑕᕋ ᐃᒃᓯᕙᐅᑖᖅ, ᐱᒻᒪᕆᐅᓂᖓ ᐊᑐᕐᓂᖅᓴᐅᖃᑦᑕᕈᑦᑕ ᓄᓇᑦᑎᓐᓂ 

ᓴᓇᔨᓂ. ᓴᓇᒋᐊᖅᓯᓂᕐᒧᑦ ᓄᑖᕈᕆᐊᖅᓯᒪᓂᕐᒧᑦ ᐋᖅᑭᐅᒪᑎᑦᑎᓂᕐᒧᑦ ᐅᕝᕙᓗᓐᓃᑦ ᐃᓪᓗᓕᐅᖅᑐᖃᖅᑎᓪᓗᒍ 

ᓄᑖᓂᒃ.  

 

ᒫᓐᓇ ᐅᓪᓗᒥ ᑕᕝᕙᓃᒃᑲᑦᑕᐃᓛᒃ ᐃᖅᑲᓇᐃᔭᓐᖏᑦᑐᒐᓚᔾᔪᐊᖅᐹᓘᒻᒪᑕ ᐊᒻᒪ ᓱᓕ ᑎᑭᑎᑦᑎᖃᑦᑕᕐᒥᔪᒍᑦ 

ᐊᒥᓲᓗᐊᖅᑐᐊᓗᓐᓂᒃ ᐊᓱᒪᒋᔭᒃᑯᓪᓕ ᓴᓇᔨᐅᔪᓂᒃ ᑲᓇᑕᒥᐅᑕᐅᖃᑎᑦᑎᓐᓂ ᑕᐅᓇᖓᑦ. ᑕᒪᓐᓇ 

ᕿᒪᔾᔫᒥᒋᐊᖃᓪᓚᕆᒃᑲᑦᑎᒍ ᓄᕙᒡᓇᕐᔪᐊᖅ ᓴᖅᑭᔮᑎᑦᑎᒋᐊᒃᑲᓐᓂᖅᓯᒪᒻᒪᕆᒻᒥᒻᒪᑦ, ᐅᖃᕈᒪᖏᒃᑲᓗᐊᖅᑐᖓᐃᓛᒃ 

ᐅᖃᑲᒻᒪᒍᒪᖏᒃᑲᓗᐊᖅᑐᖓ. ᖃᓄᑎᒋ ᐊᑭᑐᑎᒋᒻᒪᖔᖅ ᑕᒪᓐᓇ ᐊᑲᐅᓐᖏᓕᐅᕈᑎ ᐃᓪᓗᓕᕆᔨᕐᔪᐊᒃᑯᓐᓄᑦ. 

 

ᒫᓐᓇ ᐊᑭᓖᖃᑦᑕᓕᖅᑐᒍᑦ ᐃᓪᓗᓕᐅᕆᐊᖅᑐᑦᑐᓂ ᐃᓪᓗᓂ ᓴᓇᔨᐅᔪᓂ ᐃᓄᑐᐊᒃᑯᕕᒻᒦᑎᓪᓗᒋᑦ, ᒪᕐᕉᓐᓄᒃ 

ᐱᓇᓱᐊᕈᓰᓐᓄᒃ. ᑖᓐᓇᓗ ᒐᕙᒪᒃᑯᓐᓄᑦ $10,000-ᕌᓗᐊᖃᑦᑕᖅᑐᖅ ᐊᑕᐅᓯᑎᑭᑎᑕᐅᒐᓱᑦᑎᓪᓗᒍ.  

 

ᑖᓐᓇ ᓴᖅᑭᔮᖅᑯᖅ ᓴᖅᑭᔮᖅᑎᑦᑎᕗᖅ ᓱᒻᒪᑦ ᕿᒪᐃᔫᒥᒋᐊᖃᕋᓗᐊᕋᑦᑕᐃᓛᒃ ᓯᓚᑎᑦᑎᓐᓃᖔᖅᑐᓂᒃ ᓴᓇᔨᓂᒃ. 

ᖃᐅᔨᒪᔪᖓ ᐃᓪᓗᓕᕆᔨᕐᔪᐊᒃᑯᓐᓄᑦ ᐱᓕᕆᐊᖑᒐᓱᔅᓯᒪᔪᑦ ᐊᒻᒪ ᐱᔭᓪᓕᐊᖁᓇᓪᓚᕆᑦᑑᒐᓗᐊᖅ. 

(ᑐᓵᔨᑎᒎᕈᓐᓃᖅᑐᖅ) ᑕᐃᒫᖅᑐᖓ. ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. ᒥᔅᑕ ᕿᓐᖑᖅ ᐃᕝᕕᐅᓕᕐᒥᔪᖅ. 

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᒥᓂᔅᑕ ᑐᓐᖓᓱᑉᓕ ᐃᑲᔪᖅᑎᒋᔭᐃᓪᓗ.  

 

ᐄ, ᑖᒻᓇ ᑕᒪᕐᒥᒃ ᖁᕕᐊᓇᖅᖢᓂ, ᑖᒃᑯᐊ ᐱᒋᐊᕈᑎᒋᔮᓂ ᑮᓇᐅᔭᑦ ᐅᕙᖓ $2,019,000 ᒥᓕᐊᓐ. ᐱᒋᐊᖅᖢᒍ 

ᑮᓇᐅᔭᖅ ᐊᖏᔫ’ᒪᑦ ᑖᒃᑯᐊ ᐊᑭᑦᑐᖅᐸᓪᓕᐊᒍᑕᐅᔪᑦ $2.5 ᒥᓕᐊᓐ, $1.5 ᒥᓕᐊᓐ, $3.225 ᒥᓕᐊᓐ ᐅᑯᐊ 

ᑕᐅᑐᒃᖢᒋᑦ ᑲᑎᑦᖢᒋᑦ ᑮᓇᐅᔭᑲᓪᓚᐅᓕᕐᓂᐊᕐᒪᑕ ᐃᒃᓯᕙᐅᑕᓖ.  

 

ᑕᐃᒃᑯᐊ ᐅᖃᐅᓯᐅᓵᖅᑐᒃᑕᐅᖅ ᐊᑮᑦᑐᑐᖃᕕᓃᑦ ᐊᑭᓕᖅᑕᐅᒋᐊᖃᖅᑐᑦ, ᑕᐃᑉᑯᓄᖓ ᐃᓱᒪᒋᔭᐅᓯᒪᒃᐸᑦ 

ᐃᒡᓗᖃᐅᑎᒃᓴᒥᒃᑕᐅᖅ ᖁᓐᖏᐊᖅᑕᐅᕚᓪᓕᕆᐊᖃᕋᔭᖅᑐᖅ ᐃᒡᓗᓕᕆᔨᕐᔪᐊᒃᑯᓐᓂ. ᑖᒃᑯᐊ ᐃᓱᒪᒋᑉᓗᒋᑉᑕᐅᖅ 

ᐃᒡᓗᑐᖃᐃᑦ ᓴᓇᔪᖅᑕᖃᓕᕌᖓᑕ ᐊᑭᑦᑐᕆᐊᖅᑕᐅᖃᑦᑕᕐᒪᑕ ᐊᑭᑐᔪᑲᓪᓚᐅᓕᖃᑦᑕᖅᖢᓂ.  

 

ᐅᑯᐊ ᐃᒡᓗᑐᐃᖃᐃᑦ ᐊᑭᓕᖅᑖᖅᓯᒪᔪᓪᓘᓕᕋᔭᖅᑰᕋᓗᐊᕆᓪᓗᒋᑦ ᑕᐃᒪᓐᖓᑲᓪᓚᐅᓕᖅᑐᖅ ᐊᑭᓕᖅᑐᒐᐅᓕᕐᒪᑕ, 

ᑖᒃᑯᐊᓗ ᐅᖁᒃᓯᒪᔪᑦᑕᐅᑦ ᓱᓕ ᑲᒪᒋᔭᐅᑎᓪᓗᒋᑦ. ᐊᑭᓕᑦᑐᕋᒃᓴᖅ ᐊᒡᓕᕙᓪᓕᐊᑎᓪᓗᒍ ᖃᓄᖅᑑᕈᑎᒃᓴᒥᒃ 

ᐃᓱᒪᓇᑉᐹᓪᓕᕆᐊᖃᖅᑰᖅᑑᒐᓗᐊᖅ ᐃᒃᓯᕙᐅᑕᓖᒃ.  

 

ᑖᒻᓇ ᐅᖃᐅᓯᕆᔪᒪᓗᒍ ᐊᑭᒃᓴᒧᓪᓗ ᐊᑭᓕᖅᑐᒐᓴᒧᑦ ᖃᓄᖅ ᐃᓱᒪᒋᔭᐅᕚᓪᓕᐊᕆᐊᖃᖅᑰᕆᓪᓗᒍ ᓇᓕᒧᑦ, 

ᓇᓕᒧᒃᓵᒋᐊᒃᑐᓂ ᐊᑭᓕᖅᑐᐃᒍᓐᓇᖃᑦᑕᖅᐸᑕ ᑕᐃᒃᑯᐊ ᐊᑐᖅᑐᐊᖅᑐᑦ ᐃᒡᓗᒥᒃ ᐊᑮᑦᑐᒧᑦ 

ᐊᒡᓕᕙᓪᓕᐊᔪᑕᐅᓪᓗᐊᕋᔭᖅᑰᖏᑎᓪᓗᒍ ᐃᓱᒪᓐᓇᕐᒪᑦ. ᑖᑉᑯᐊᓗ ᒪᓕᒐᓕᐅᖅᑎᐅᖃᒻᒪᑦ ᐅᕙᑦᓯᐊ ᐅᖃᐅᓯᕆᕚ 

ᓇᖕᒥᓂᖃᖅᑐᒧᑦᑕᐅᖅ ᒥᒃᓵᓄᑦ ᑕᐅᑐᓇᖅᑐᖃᑉᐹᓪᓕᕆᐊᖃᕐᒪᑦ ᖃᓄᖅᑑᕈᑎᓴᒥᒃ ᑕᐃᒃᑯᑎᒎᓇ ᐸᕐᓇᐅᑎᒃᑯᑦ 

ᑕᐅᓐᓇᖅᐹᓪᓕᖅᑐᖃᕆᐊᖃᖅᑰᕆᑉᓗᒍ ᐃᓱᒪᒐᓗᐊᒪ. ᐃᒃᓯᕙᐅᑕᓖᒃ, ᑖᒻᓇ ᐅᖃᐅᓯᕆᕙᕋ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ. ᐊᑎᖁᑎᖃᕈᓐᓃᕋᒪ. (ᑐᓵᔨᑎᒍᑦ) 0RN4-2. ᐊᖓᔪᖅᑲᐅᑎᖏᑦ 

ᐃᒡᓗᓕᕆᔨᕐᔪᐊᒃᑯᑦ $8,977,000  (ᑐᓵᔨᑎᒎᕉᓐᓃᖅᑐᖅ) ᐊᐱᖅᑯᑎᑦᑕᖃᖅᐹ? ᒥᔅᑕ ᓚᐃᑦᓯᑑᓐ. 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᖅᑲᖅᑕᕐᕕᖓ ᐊᖓᔪᖅᑲᐅᑎᒃᑯᕕᖓᓐᓂᒃ ᐊᑐᐊᒐᖅ 

ᐊᑐᐊᒐᓕᕆᔨᒃᑯᖏᓐᓂᒃ, ᐃᒡᓗᓕᕆᔨᕐᔪᐊᒃᑯᑦ ᒥᓂᔅᑕᒧ ᐊᐱᖅᑯᑎᒋᖅᑲᐅᔭᓐᓄᑦ ᐱᔾᔪᑎᒋᓪᓗᒍ ᔫᑳᓐᒥ 

ᐊᑭᑐᓗᐊᖏᑦᑐᒥᒃ ᐃᓪᓗᖃᕐᓂᕐᒧᑦ 2017-ᒥᑦ ᓴᖅᑭᑕᐅᓚᐅᖅᑐᑦ ᖃᐅᔨᔪᒪᒐᒪ 2017-ᒥ ᓴᖅᑭᑕᐅᓚᐅᖅᑎᓗᒍ 

ᐊᖓᔪᖅᑲᐅᑎᒃᑯᕕᒻᒥᖃᐃ ᐊᑐᐊᒐᓕᕆᔪᓂ ᓄᓇᒥ ᐃᒡᓗᓕᕆᔨᕐᔪᐊᒃᑯᓐᓄᑦ ᖃᐅᔨᓴᖅᓯᒪᕚᑦ ᑖᔅᓱᒪ 

ᑲᔪᓯᑦᑎᐊᕐᓂᖓᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᓇᑲᓱᖅ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᒡᒐᐃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒥᓱᐊᖅᑎᖅᑐᑕ ᐅᖃᐅᓯᐅᓯᒪᖕᒪᑕ ᐃᒡᓗᓕᕆᔨᕐᔪᐊᒃᑯᑦ 

ᐱᔭᒃᓴᓄᑦ ᐸᕐᓇᐅᑎᖏᓐᓂ, ᐃᒡᓗᓕᕆᓂᕐᒧᓪᓗ ᐸᕐᓇᐅᑎᖏᓐᓂ. ᑕᒪᑐᒧᖓ ᒐᕙᒪᐅᖃᑎᒌᑦᑐᓄᑦ 

ᒐᕙᒪᑐᖃᒃᑯᑐᐊᖑᖏᑦᑐᑦ ᓄᓇᓖ, ᓄᓇᓖᓐᓄᑑᖐᑦᑐᖅ.  

 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᑖᓐᓇ ᐊᕐᕌᒍᓴᓐᓂᒃ ᖃᐅᔨᓴᕐᓂᐊᕐᓂᕋᖅᓯᒪᒻᒪᑕ ᓴᖅᑭᖅᑕᐅᔪᖃᓚᐅᖅᓯᒪᔪᖅ, 

ᖃᓄᐃᒻᒪᑦ ᒪᓐᓇ ᑖᓐᓇ ᓄᑖᒻᒪᕆᐅᓪᓗᓂ ᔫᑳᓐᒥ ᓲᕐᓗ ᐊᑭᑐᓗᐊᖏᑦᑐᒥ ᐃᒡᓗᓕᖃᕆᐊᖃᕐᓂᖅ ᖃᓄᐃᒻᒪᑦ 

ᕿᒥᕐᕈᔭᐅᓚᐅᖅᓯᒪᖏᓚᖅ? ᑕᐃᒪ ᒥᓂᔅᑕ ᐃᓱᒪᒃᓴᖅᓯᐅᕈᑎᒋᔪᓐᓇᕐᒪᖔᒍᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᔫᑳᓐᒧᑦ ᑲᒪᒋᔭᐅᓯᒪᔪᖅ ᓄᓇᕘᒧᑦ ᐊᐅᓚᓂᖓ 

ᐊᔾᔨᒋᓐᖏᒻᒪᒋ. ᐊᑭᓐᓂᓴᒃᑯᓪᓗ ᐱᔪᓐᓇᖅᓯᓯᒪᓪᓗ ᐊᒻᒪᓗ ᐊᑲᕐᕆᔮᕐᓂᖅᓴᐅᓪᓗᑎᒃ ᓴᓇᔾᔪᑎᓄᑦ 

ᑕᐃᑯᓐᖓᐃᒍᓐᓇᕐᓗᑎᒃ ᓄᓇᓕᖏᓐᓄᑦ. ᒪᐅᖓᓕ ᐊᐅᓪᓚᑎᑦᑎᒐᓱᐊᕐᓂᖅ ᑕᕝᕙ ᐊᑲᐅᓐᖏᔾᔪᑎᐅᕙᒻᒪᑦ ᐊᒻᒪᓗ 

ᐊᑭᑦᑐᕆᐊᖅᓯᒪᓕᕐᖓᑕ ᒪᑯᐊ ᓴᓇᔾᔪᑎᔅᓴᐃᑦ ᕿᔪᐃᓪᓗ ᑕᒪᒃᑯᐊ ᐊᑭᑦᑐᕆᐊᒃᑲᓂᖅᓯᒪᓪᓚᕆᒻᒪ ᓄᓇᕘᒧᑦ. ᑖᓐᓇ 

ᑮᓇᐅᔭᐃᑦ ᑐᔅᓯᕋᐅᑎᑦᑕ ᐃᓗᐊᓂ ᑕᑯᔭᐅᒃᑲᓂᕐᓂᐊᕐᒥᔪᖅ ᐅᖃᐅᓯᕆᓯᓂᐊᕐᒥᒻᒪᑦ ᑕᒪᓐᓇ. ᑭᓯᐊᓂ 

ᕿᒥᕐᕈᒋᐊᒃᑲᓐᓂᕈᓐᓇᕐᒪᖔᑦᑕ ᕿᒥᕐᕈᒐᓱᐃᓐᓇᖅᑑᒐᓗᐊᑦ ᐃᓪᓗᓕᕆᔨᕐᔪᐊᒃᑯᑦ ᖃᓄᖅᑑᕈᑎᔅᓴᑲᓐᓂᕐᓂᑦ, ᖃᓄᖅ 

ᐊᑭᑭᓐᓂᖅᓴᒥᒃ ᐱᒍᓐᓇᖅᑭᑕ ᓄᓇᕘᒧᑦ ᐊᑦᑐᐊᔪᒥᒃ. ᐊᓯᖏᓐᓂᒃ ᐃᓗᓕᖏᓐᓂᒃ ᒥᔅᑕ ᐊᐅᓪᓚ 

ᐅᖃᐅᓯᖃᒃᑲᓐᓂᕈᓐᓇᖅᑐᖅ ᑖᔅᓱᒪ ᒥᔅᓵᓄᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᐊᐅᓪᓚ. 

 

ᐊᐅᓪᓚ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒪᓐᓇ ᒐᕙᒪᖃᕐᕕᐅᖃᑎᒌᑦᑐᓂᒃ ᑕᑯᓇᒃᑐᖃᖃᑦᑕᖏᓐᓂᖓᓄᑦ 

ᐄ, ᑕᐃᒪᐃᓕᐅᖃᑦᑕᖅᑐᑦ ᐱᐅᓂᖅᐹᓂᒃ ᕿᓂᖃᑦᑕᕋᑦᑕ. ᑖᓐᓇᓕ ᔫᑳᓐᒨᖓᔪᒧᑦ ᒫᓐᓇᐅᔪᒥᒃ ᐱᔭᕇᔭᐃᕙᓪᓕᐊᔪᑦ 

ᐱᔭᒃᓴᓂᒃ ᐅᕙᒃᑎᓐᓄᑦ ᐊᒻᒪᓗ ᓄᓇᑦᓯᐊᕐᒥ ᔫᑳᓐᒥᓗ ᒐᕙᒪᒃᑯᖏᓐᓂ, ᑲᑎᓐᓂᐊᕈᑦᑕ ᐱᐅᓂᖅᐹᓂᒃ 

ᖃᓄᐃᓕᐅᕈᓐᓇᕐᒪᖔᑦᑕ. ᐊᒻᒪᓗ ᑖᒃᑯᐊ ᐅᑭᐅᖅᑕᖅᑐᒥ ᒐᕙᒪᖃᕐᕕᐅᖃᑎᒌᑦᑐᑦ ᐅᖃᓪᓚᖃᑎᒌᒍᑎᒃᓴᓂ 

ᓂᕆᐅᒋᓗᒍ ᑖᒃᑯᐊ ᐱᖓᓱᑦ ᒐᕙᒪᖃᕐᕕᐅᔪᑦ ᒥᓂᔅᑕᖏᑦ ᐃᒻᒥᒃᑯᑦ ᐅᖃᓪᓚᖃᑎᒋᓪᓗᑎᒃ ᐸᕐᓇᑉᐸᓪᓕᐊᓗᑎᒃ 

ᒐᕙᒪᑐᖃᒃᑯᓐᓂ ᒥᓂᔅᑕᒥ ᐸᕐᓇᓪᓗᑎᒃ ᑲᑎᒪᓂᑦᓴᒥᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᒥᔅᑕ ᐊᐅᓪᓚ ᑭᐅᔾᔪᑎᖓᓄᑦ. ᐱᔭᒃᓴᓄᑦ 

ᐸᕐᓇᐅᑎᖏᓐᓄᑦ ᐃᓪᓗᓕᕆᔨᕐᔪᐊᒃᑯᓐᓄᑦ ᐅᖃᐅᓯᖃᖅᓯᒪᒻᒪᑦ ᐱᑕᖃᓐᖏᓐᓂᖏᓐᓂᒃ ᓇᒻᒥᓂᖅ ᐃᓪᓗᒋᔭᐅᔪᓂᒃ 

ᐊᑐᖅᑐᐊᕐᓂᕐᒥᒃ ᓇᒻᒥᓂᕐᓕ ᐊᖏᕐᕋᓂᕐᒧᑦ ᐃᓱᓕᑦᑕᕐᕕᖏᑦ ᐊᑯᓐᓂᖃᕐᕕᒋᔭᖏᓐᓄᑦ ᑕᕝᕙᓂ ᐃᓪᓗᓕᕆᓂᕐᒧᑦ 

ᓄᓇᕗᑦᑎᓐᓂ.  

 



ᐅᓪᓗᑐᐃᓐᓇᖅ, ᒫᑦᓯ 5, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐱᕆᔪᒪᔭᒐ ᐅᓪᓛᖅ ᐊᐱᖅᑯᑎᒋᖅᑲᐅᒻᒥᔭᓐᓂᒃ ᒥᓂᔅᑕ ᑐᑭᓯᐅᒪ ᐊᖏᖅᐸᖃᐃ ᑖᓐᓇ ᑮᓇᐅᔭᓂᒃ ᓴᖅᑭᑦᑎᔪᓂ 

ᑖᓐᓇ ᑮᓇᐅᔭᓕᐅᖅᑎᐅᓐᖏᑦᑐᑦ ᐊᒻᒪᓗ ᑎᒥᐅᔪᑦ ᕼᐋᒻᒪᓚᐅᔪᓪᓗ ᑎᒍᓯᔪᓐᓇᖅᓯᖁᓪᓗᒋᑦ ᐃᑲᔫᑎᔪᒻᒪᕆᐅᒐᔭᕐᒪᑦ 

ᓄᓇᕗᓕᒫᒧᑦ ᐊᖏᓪᓕᕚᓪᓕᕐᓗᓂ ᐃᓪᓗᒃᓴᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᒥᔅᑕ ᐊᐅᓪᓚ ᑭᐅᑎᑦᑐᓐᓇᕈᕕᐅᒃ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅᑕ ᐊᐅᓪᓚ. 

 

ᐊᐅᓪᓚ (ᑐᓵᔨᑎᒍᑦ): ᖁᔭᓐᓇᒦ,ᒃ ᐃᒃᓯᕙᐅᑖᖅ. ᐅᓇ ᑕᑯᓇᒍᕕᐅᑉ ᒐᕙᒪᖃᕐᕕᐅᔪᑦ ᑲᓇᑕᒥᐅᑦ ᓄᓇᕗᑦ 

ᓯᕗᓪᓕᖅᐹᖑᔪᒃᓴᐅᔪᖅ ᐊᑐᐃᓐᓇᐅᑎᑦᑎᓂᕐᒥᒃ ᐊᔾᔨᒌᑦᑐᓂᒃ ᓇᒻᒥᓂᖅ ᐊᖏᕐᕋᖃᕐᓂᕐᒧᑦ ᒫᓐᓇ 

ᑕᑯᑦᓴᐅᑎᑦᑕᕇᖅᑐᑦ. ᐄ, ᑕᑯᓇᒍᓐᓇᑦᑎᐊᖅᑕᕗᑦ ᐆᑦᑐᕋᐅᑎᐅᔪᑦ ᐱᐅᓂᖅᐹᖑᔪᑦ ᓲᕐᓗ ᒪᓕᒐᓕᐅᖅᑎᐅᑉ 

ᐅᖃᐅᓯᕆᔭᖓ ᑭᓯᐊᓂᓕ ᓈᒻᒪᑦᑎᐊᖅᑐᒥᒃ ᑮᓇᐅᔭᖅᑐᕐᓂᕆᔭᐃᑦ ᑕᑯᓐᓇᑦᑎᐊᕆᐊᖃᕋᕕᐅᒃ ᖃᓄ 

ᐱᖃᖅᑎᑎᔪᓐᓇᕐᒐᑕ ᑕᐃᒪᐃᑦᑐᒥᒃ ᐱᓕᕆᐊᕐᒥᒃ ᐊᓯᖏᓪᓗ ᐱᓕᕆᕝᕕᑦ ᐃᓚᐅᒐᔭᖅᑐᒃᓴᐅᒋᓪᓗᑎᒃ. 

 

ᐃᓱᒪᒋᔭᓐᓂᓕ ᒫᓐᓇ ᐃᓱᒪᒋ ᑖᒃᑯᐊ ᐃᓪᓗᓕᐅᕈᑎᒃᓴᐃᑦ ᐋᖅᑭᑦᓱᖅᓯᒪᔪᑦ ᕿᒥᕐᕈᔭᐅᓂᖓ ᐊᖏᕐᓂᕐᓗ 

ᐊᖏᕐᕋᕐᓂᕐᒧᑦ ᕿᒥᕐᕈᓂᖅ ᑖᓐᓇ ᑕᑯᓇᖕᓂᐊᕋᑦᑕ ᖃᓄᖅ ᐱᐅᓯᕚᓪᓕᖅᑎᑦᑐᓐᓇᕐᒪᖔᑦᑎᒍᑦ ᒫᓐᓇ ᐊᑐᐃᓐᓇᐅᑕ 

ᐃᓚᒋᐊ ᖃᓄᕐᓗ ᐃᓚᒋᐊᕈᓐᓇᕐᒪᖔᑦᑎᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᔅᑕ ᐊᐅᓪᓚ. ᐆᒥᖓᖔᕈᒪᓕᕐᒥᔪᖓ ᐃᒃᓯᕙᐅᑕᐅᑉ 

ᒪᑐᐃᕈᑎᒋᖅᑲᐅᔭᖓ ᒪᑉᐱᒐᖅ 2-ᒥ ᐅᖃᐅᓯᐅᖅᑲᐅ ᐊᕐᕌᒍᑕᖅᓯᐅᒻᒥᒃ ᐅᓂᒃᑳᓕᕆᒻᒪᑦ ᐊᒻᒪ ᑕᒪᒃᑯᐊᓗ 

ᑮᓇᐅᔾᔭᑦᓴᔪᒻᒪᕇᑦ ᐃᓪᓗᓕᕆᔨᒃᑯᑦ ᐃᓪᓗᖁᑎᖏᓐᓃᑦᑐᑦ ᑖᒃᑯᐊ ᐱᖃᓯᐅᑎᓯᒪᓕ ᐊᕐᕌᒍᑕᒫᖅᓯᐅᑎᒃᑯᑦ 

ᐱᑕᖃᖅᑎᑕᐅᕙᓚᐅᕋᓗᐊᖅᑐᑎᒃ ᖃᐅᔨᒪᔾᔪᑎᒃᓴᒃᑲᓐᓂᕐᓂᒃ.  

 

ᐊᐱᕆᔪᒪᒐᒪ ᖃᓄᐃᒻᒪᑦ ᐋᖅᑭᒃᓯᓚᐅᖅᐱᓯ ᑖᒃᑯᐊ ᑏᓴᕝᕙ ᐱᖃᓯᐅᑎᒐᔭᓐᖏᑦᑐᑦ ᓄᑖᖑ.... ᐊᕐᕌᒍᑕᒫᖅᓯᐅᑎᒥ 

ᐅᓂᒃᑳᒥ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚᑦ ᓇᑲᓱᒃ: ᖁᔭᓐᓇᒦᒃ. ᑕᐃᒃᑯᐊ ᓯᕗᓂᐊᒍᑦ ᐅᓂᒃᑳᓕᐊᖑᓯᒪᔪᑦ ᐊᕐᕌᒍᑕᒫᖅᓯᐅᑎᖏᑦ 

ᑐᑭᓯᐅᒪᓗᐊᓐᖏᓇᒃᑭᑦ (ᑐᓵᔨᑎᒍᑦ) ᒥᔅᑕ ᐊᐅᓪᓚ ᑭᐅᑎᓐᓂᐊᕋᒃᑯ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅᑕ ᐊᐅᓪᓚ.  

 

ᐊᐅᓪᓚ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑎᑭᑕᐅᓯᒪᓐᖏᑦᑑᒐᓗᐊ ᑭᓯᐊᓂ ᐊᔾᔨᒋᓐᖏᑦᑕᖓᓂᒃ ᐊᕐᕌᒍᓂᒃ 

ᐊᕐᕌᒎᓯᒪᔪᓂᒃ ᓈᒻᒪᓈᖅᓯᓯᒪᓚᐅᓐᖏᒻᒪᑦ ᓈᓴᐅᑎᖏᓐᓂ ᒪᑐᒧᖓ ᖃᓄᖅ ᑮᓇᐅᔾᔭᑦᓴᑦᑎᒋᒻᒪᖔᑕ ᐊᒻᒪᓗ 

ᐊᑐᖅᑐᐊᕈᑎᒋᓂᐊᖅᑕᖏᑦ ᐊᕐᕌᒎᓱᒥ ᐱᖃᓯᐅᔾᔨᓯᒪᔪᑦ ᑕᕝᕙᓂ ᐃᒡᓗᖃᖅᑐᓕᒫᓂ ᑕᒫᓂ ᐊᕐᕌᒍᒥ ᐊᕐᕌᒍᑕᒪᖅᓯᐅᑦ 

ᐅᓂᒃᑳᑦ ᑕᑯᓐᓈᒐᖃᓪᓚᑦᑖᓚᐅᕐᒪᑦ ᐊᑐᖅᑐᐊᖅᑎᓪᓚᑦᑖᓂᒃ ᐊᑎᖃᓪᓚᑦᑖᖅᑐᓂ ᐊᑐᖅᑐᐊᕈᑎᖏᓐᓂ.  

ᑕᑯᒍᕕᐅᒃ ᒪᑉᐱᒐᖅ 21 ᐊᕐᕌᒍᑕᒫᖅᓯᐅᑦ ᐅᓂᒃᑳᕐᒥ, ᑖᓐᓇ ᑎᑎᕋᐅᔭᒐᖃᕐᒪᑦ ᐊᒡᒍᖅᑐᖅᓯᒪᓪᓗᓂ  ᐳᓴᓐᑎᖏᑎᒍᑦ, 

60 ᐳᓴᓐᑎ ᐃᓪᓗᖃᖅᑎᐅᔪᑦ ᐊᖏᓂᖅᐹᖑᔪᑦ. ᑕᒫᓂ 0-ᒥᒃ 5 ᐳᓴᓐᑎᒧᑦ ᑮᓇᐅᔾᔭᑦᓵᖏᓐᓂ ᐃᓪᓗᖃᖅᑐᓕᒫᓂᒃ. 

ᑖᒃᑯᐊ ᐊᒥᓲᓂᖅᓴᐃᑦ ᑕᐃᒪᓕ 22 ᐳᓴᓐᑎᖏᑦ ᖃᐅᔨᓴᖅᑕᐅᖃᑦᑕᖅᑐᑦ 54545 ᐳᓴᓐᑎᒥ 10 ᐳᓴᓐᑎᒧᑦ 

ᑮᓇᐅᔾᔭᑦᓵᖏᑦᑕ. ᑖᓐᓇᓗ ᓴᖅᑭᔾᔪᑎᒋᓪᓗᓂᐅᒃ 1,156-ᖑᔪᑦ.  

 

ᑖᓐᓇ 60 ᐳᓴᓐᑎᖓ 3,273-ᖑᓚᐅᕐᒪᑦ. ᑖᓐᓇ 60 ᐳᓴᓐᑎ, 14 ᐳᓴᓐᑎ ᐃᓪᓗᖃᖅᑐᑦ 10-ᒥᒃ 15 ᐳᓴᓐᑎᒧᑦ 

ᑮᓇᐅᔾᔭᑦᓵᑦ. 730-ᓂᒃ 4% ᐃᓪᓗᖃᖅᑐᑦ 4. 15 ᐳᓴᓐᑎ 40 ᐳᓴᓐᑎ 216-ᖑᓪᓗᑎᒃ ᓄᓇᕗᑦ ᐃᓗᐊᓂ. 

ᐅᕙᑦᑎᓐᓄᓪᓕ ᑖᓐᓇ ᓇᓚᐅᑦᑎᓂᖅᓴᐅᓱᕆᓚᐅᕋᑦᑎᒍ ᐊᑐᖅᑐᐊᕈᑏᑦ ᖃᐅᔨᓴᖅᑕᐅᖃᑦᑕᕐᓂᖏᓐᓂᒃ ᓄᓇᕗᒻᒥ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᔅᑕ ᐊᐅᓪᓚ. ᐄ, ᐃᓕᓴᕆ ᖃᐅᔨᒪᔭᕋᓗᐊᕋ 

ᒪᑉᐱᒐᖅ 27 ᑎᑎᕋᖅᓯᒪᔪᒥ ᐳᓴᓐᑎᖏᑦᑎᒍᓪᓗ ᑭᓯᐊᓂ ᐱᖃᓯᐅᔾᔨᖏᒻᒪᑦ ᓈᓴᐅᑎᐅᔭᕆᐊᓕᐅᒐᓗᐊᓂᒃ 

ᓇᓚᐅᑦᑎᓂᖅᓴᓂᒃ ᑖᓐᓇᓕ ᐊᕐᕌᒎᓯᒪᔪᓂᒃ ᐱᑕᖃᖅᐸᓚᐅᕋᓂ ᑕᐃᒪᓕ ᐃᓕᓐᓄᑦ ᐊᑕᐅᓯᕐᒥ ᐊᕐᕌᒍᑕᒫᖅᓯᐅᑦ 

ᐅᓂᒃᑳᓂ ᐊᔾᔨᒌᓐᖏᓐᓇᖅᑎᑦᑎᓂᖅ ᐱᒻᒪᕆᐅᒻᒪᑦ.  

 

ᓈᓴᐅᑎᓕᒃ ᐊᑖᓂ ᓄᑦᑎᖅᑎᕆᓕᕐᕕᑦ ᓇᓕᐊᒃ ᓴᓂᓕᕇᑦᑎᑦᑎᓇᖏᒻᒪᑦ. ᑕᐃᒪ ᐊᐱᕆᔪᒪᔭᖓ ᓯᕗᒧᐊᒃᐸᓪᓕᐊᓗᑕ 

ᑖᒃᑯᐊ ᑐᓴᐅᒪᔾᔪᑏᑦ ᐅᑎᖅᑎᑕᐅᓂᐊᕐᒪᖔᑕ ᑖᑦᓱᒥᖓ ᐋᖅᑭᒃᓯᒪᓂᕆᕙᓚᐅᖅᑕᖏᓐᓄᑦ ᑮᓇᐅᔭᖅ 

ᓈᓴᐅᑎᒋᖃᑦᑕᓚᐅᖅᑕᖏᓪᓗ ᑎᑎᕋᐅᔭᖅᓯᒪᓂᖏᓪᓗ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑖᖅ: ᒥᓂᔅᑕ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐄ, ᑕᐃᒪᐃᓕᐅᕈᓐᓇᖅᑐᒍᑦ 

ᐱᑕᖃᖅᑎᑦᑐᓐᓇᖅᑕᕗᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐊᐅᓪᓚᐅ ᐅᖃᐅᓯᕆᖅᑲᐅᔭᖏᑦᑕ 

ᐅᐃᒍᒋᐊᕐᓗᒍ ᓈᓴᐅᑎᖏᑦ ᑖᒃᑯᐊ ᑖᑦᓱᒪᖓ ᐊᑐᖅᑐᐊᓪᓚᑦᑖᖅᑐᑦ ᑮᓇᐅᔾᔭᑦᓵᖓᓂᖔᖅ ᐊᑐᖃᑦᑕᓕᕐᒪᑕ. 

ᖃᐅᔨᔪᒪᒐᒪ ᖃᓄᐃᒻᒪᓄᓇ ᑕᐃᒫᒃ ᐋᖅᑭᑦᑕᐅᓚᐅᖅᑲ? 

 

ᒪᓐᓇ ᐱᓪᓗᒍ ᓇᒻᒥᓂᖅ ᐊᖏᕐᕋᖃᕐᓂᕐᒧᑦ ᐃᓪᓗᖃᖅᑐᓕᒫᑦ ᑮᓇᐅᔾᔭᑦᓵᖏᓐᓂᒃ ᐃᓱᒪᒋᔭᖃᕐᒪᑕ. ᐃᓱᒪᒃᑯᓪᓕ 

ᑖᓐᓇ ᐃᓄᒃ ᓇᓚᐅᑦᑎᓯᒪᓂᖅᓴᒥᒃ ᑕᑯᑦᓴᐅᑎᑕᒥᒃ ᖃᐅᔨᔪᒪᑐᐃᓐᓇᖅᑐᖓ ᖃᓄᐃᒻᒪᑦ ᐊᓯᔾᔨᖅᑕᐅᑳᓪᓚᓚᐅᖅᐹᑦ 

ᑖᒃᑯᐊ ᐃᓪᓗᓕᕆᔨᒃᑯᑦ ᐃᓪᓗᖁᑎᖏᑦᑕ ᑮᓇᐅᔾᔭᑦᓴᖅᑐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐊᔪᖅᑎᖏᒃᑯᕕᐅᑉ ᒥᔅᑕ ᐊᐅᓪᓚ 

ᑭᐅᑎᓐᓂᐊᕋᒃᑯ.  

 

ᐃᒃᓯᕙᐅᑕᖅ: ᒥᔅᑕ ᐊᐅᓪᓚ.  

  

ᐊᐅᓪᓚ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑎᑎᕋᕆᓚᐅᖅᓯᒪᓂᖓ ᐊᕐᕌᒍᑕᒫᖅᓯᐅᑦ ᐅᓂᒃᑳᕐᒥ 

ᐅᖃᐅᓯᖃᖅᓯᒪᓪᓚᑦᑖᕐᓂᖅᓴᐅᒻᒪᑦ ᐊᑐᖅᑐᐊᕈᑎᖓᑕ ᖃᐅᔨᓴᖅᑕᐅᓂᖏᑦ ᒪᓐᓇ ᐃᓱᒪᒋᓪᓗᒍ ᐋᖅᑭᒍᑎᒋᓇᓱᒃᑐᒍ 

ᐃᓪᓗᒦᑦᑐᓕᒫᑦ ᑮᓇᐅᔾᔭᑦᓴᐃᑦ ᖃᐅᔨᓴᕆᐊᖃᕋᔭ ᓈᓴᐃᔭᕆᐊᖃᕋᔭ ᖃᓄᖅ ᑮᓇᐅᔾᔭᑦᓴᓪᓚᑦᑖᕋᓗᐊᕐᒪᖔᑕ 

ᓄᓇᕗᓕᒫᒥ. ᐋᖅᑭᑦᓯᔾᔪᑎᓗᒋᑦ ᑲᔪᓯᔪᓐᓇᕋᔭᕐᓂᖓ ᓇᒻᒥᓂᖅ ᐊᖏᕐᕋᖃᕐᓂᐅᑉ ᓄᓇᓕᓐᓂ ᐊᑐᓂ.  

ᒪᑐᒧᖓᓕ ᐱᔾᔪᑎ ᐊᕐᕌᒍᑕᒫᖅᓯᐅᑦ ᐅᓂᒃᑳᓄᑦ ᐊᒡᒍᖅᑐᖅᑕᐅᓚᐅᕐᒪᑦ ᑖᒃᑯᓄᖓᑐᐊᖅ ᐊᑎᖃᓪᓚᑦᑖᖅᑐᓄᑦ 

ᐊᑐᖅᑐᐊᓪᓚᑦᑖᖅᑐᓄᑦ. ᐊᑐᖅᑐᐊᖃᑎᒌᑦ ᑖᒃᑯᓄᖓ ᐊᑭᓕᖅᓱᐃᓂᖏᑦᑕ ᖃᐅᔨᓴᖅᑕᐅᓂᖏᓐᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᑲᓐᓂᕐᓄᑦ ᐊᐱᖅᑯᓯᕆᕋᑖᕋᓗᐊᕐᒥᔭᕋ ᒥᓂᔅᑕᒧᑦ 

ᐃᓪᓗᓕᕆᔨᕐᔪᐊᒃᑯᑦ ᒥᓂᔅᑕᖓᓐᓄᑦ ᑖᓐᓇᓕ ᑮᓇᐅᔾᔭᑦᓴᕐᓂᖓ ᐊᑐᖅᑐᐊᖅᑐᐃᑦ ᐃᓪᓗᓕᕆᔨᒃᑯᑦ ᐃᓪᓗᖁᑎᖏᓐᓂᒃ 

ᐃᖅᑲᓇᐃᔭᖅᑏᑦ ᐃᓪᓗᒋᔭᖏᓐᓅᓐᖏᑦᑐᖅ.  

 

ᒥᓂᔅᑕᐅᓚᐅᖅᑐᕐᓕ ᑕᐃᑦᓱᒪᓂ ᐋᖅᑭᒋᐊᖅᑕᐅᔪᒻᒪᑦ ᐊᕐᕌᒍᑕᒫᖅᓯᐅᑦ ᐅᓂᒃᑳᑦ ᐱᖃᓯᐅᔾᔨᓕᕐᓗᑎᒃ ᑖᒃᑯᐊ 

ᐃᖅᑲᓇᐃᔭᖅᑏᑦ ᐃᓪᓗᖏᓐᓂᒃ ᐊᑐᖅᑐᐊᖅᑏᑦ ᑮᓇᐅᔾᔭᑦᓵᖏᓐᓂᒃ ᐃᖅᑲᐅᒪᓐᖏᓐᓇᒪ ᑭᐅᔭᐅᓪᓚᑦᑖᕐᓂᕐᒪᖔᕐᒪ. 

ᐊᐱᕆᔪᒪᔭᕋ ᒥᓂᔅᑕ ᐊᐱᕆᒃᑲᓐᓂᕐᓗᒍ ᒥᓂᔅᑕᐅᖃᐃ ᐃᓱᒪᑦᓴᖅᓯᐅᕈᑎᒋᓂᐊᖅᐹ ᐱᖃᓯᐅᑎᔪᓐᓇᕐᒪᖔᖅ 

ᐊᕐᕌᒍᑕᒫᖅᓯᐅᒻᒥ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚᑦ ᓇᑲᓱᒃ: ᖁᔭᓐᓇᒦᒃ. (ᑐᓵᔨᑎᒍᑦ) ᑖᒃᑯᐊ ᑮᓇᐅᔭᓕᕆᔨᒃᑯᑦ ᐱᓕᕆᕕᖓᑦ ᐃᓕᓐᓂᐊᖅᑎᑦ 

ᐃᖅᑲᓇᐃᔭᖅᑎᓕᕆᔨᑯᓪᓗ ᑎᒍᒥᐊᖅᑕᐅᔪᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᓐᓇᒃᑲᓐᓂᕐᓂᐊᕐᒪᑦ. ᒥᓂᔅᑕ ᑭᐅᕋᑖᕐᒪᑦ ᑲᒪᒐᔭᕋᔭᕐᒪᑦ 

ᑮᓇᐅᔭᓕᕆᔨᒃᑯᓐᓂ ᐃᖅᑲᓇᐃᔭᖅᑎᓕᕆᔨᒃᑯᓐᓂ. ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᐊᕐᕌᒍᑕᒫᖅᓯᐅᑦ ᐅᓂᒃᑳᓂᒃ 

ᑐᑭᓯᓇᒃᑲᓐᓂᖁᔭᕋ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᓂᔅᑕ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚᑦ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐃᖅᑲᓇᐃᔭᖅᑎᑦ ᐃᓪᓗᖁᑎᖏᓐᓂᒃ 

ᐅᖃᐅᓯᖃᖅᑲᐅᒻᒪᑦ. ᑮᓇᐅᔭᓕᕆᔨᒃᑯᑦ ᐱᓕᕆᕝᕕᖓᒎᖅᑐᖅ ᐃᒃᓯᕙᐅᑖᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛ ᑕᐃᒫᖑᓪᓗᐊᖑᖅᑰᔨᔪᖅ ᑕᐃᒃᑯᐊ ᐊᑐᖅᑐᐊᖅᑐᑦ 

ᑭᒃᑯᑐᐃᓐᓇᐃᑦ ᐊᑐᖅᑐᐊᒐᖏᓐᓂᒃ ᑮᓇᐅᔾᔭᑦᓵᖏᑦ ᑕᕝᕘᓇ ᑎᑎᕋᖅᓯᒪᔭᐅᖦᖤᖅᐳᑦ ᐃᖅᑲᓇᐃᔭᖅᑎᓄᑦ ᑐᕌᖓᔪᑦ 

ᑕᐃᒪᐃᑕᐅᓐᖏᖦᖢᑎᒃ. ᑖᓐᓇ ᓂᓪᓕᐅᑎᔭᕋ ᐊᔾᔨᒌᑦᑎᑦᑎᓐᖏᓗᐊᖅᑰᔨᒐᑦᑕ ᑕᐃᒪᓐᓇᐅᑎᑕᐅᖃᑦᑕᕐᒪᑎᒃ 

ᑮᓇᐅᔭᓕᕆᔨᒃᑯᑦ ᐱᓕᕆᕝᕕᐊᓄᑦ ᐃᖅᑲᓇᐃᔭᖅᑏᓪᓗ ᐊᑐᖅᑐᑦ ᐊᑐᖅᑕᐅᒻᒪᑕ ᐅᓄᓛᓄᑦ ᓄᓇᕗᑦ ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑏᑦ ᑮᓇᐅᔾᔭᑦᓴᕐᓂᖅᐹᖏᓐᓄᑦ. ᑕᐃᒪᖃᐃ ᑕᐃᒪᐃᑦᑐᓂᒃ ᑐᓴᐅᒪᔾᔪᑎᓂᒃ ᐱᑎᑕᐅᓛᖅᑭᑕ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᔅᓯᕙᐅᑖᖅ. ᑖᓐᓇ ᑐᑭᓯᑦᑎᐊᖏᓐᓇᒃᑯ, (ᑐᓵᔨᑎᒍᑦ) ᒥᔅᑕ 

ᑭᐅᑎᓐᓂᐊᕋᒃᑯ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᐅᓪᓚ.  

ᐊᐅᓪᓚ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᖅᑲᓇᐃᔭᖅᑏᑦ ᐃᓪᓗᖁᑎᖏᑦ ᐊᒻᒪᓗ ᑭᒃᑯᑐᐃᓐᓇᕐᓄᑦ 

ᐊᑐᖅᑕᐅᔪᒃᓴᑦ ᐊᔾᔨᒌᓐᖏᓐᓂᖃᖅᐳᑦ ᑮᓇᐅᔭᖃᖅᑎᖃᑦᑕᕋᑦᑎᒃᑯᑦ ᓄᓇᓖᑦ ᐃᓪᓗᓕᕆᔨᖏᑦ ᐊᒻᒪᓗ ᓇᓗᓇᐃ ᐃᓛ 

ᐃᑲᔪᖃᑦᑕᖅᖢᑎᒃᑯᑦ. ᖃᑦᓯᓂᒃ ᑮᓇᐅᔭᓕᐅᖅᓯᒪᒻᒪᖔᑦ ᑕᒪᑐᒪᓂ ᐊᕐᕌᒎᑉ ᐃᓗᐊᓂ.  

 

ᑕᐃᒪᓐᓇᐃᑦᑐᓂᒃ ᐱᔪᓐᓇᕐᓂᖅᑖᖅᑎᑕᐅᓯᒪᓐᖏᑦᑐᒍᑦ ᐃᖅᑲᓇᐃᔭᖅᑏᑦ ᐱᓪᓗᒋᑦ. ᐃᒡᓘᑉ ᐊᖏᓂᖓ 

ᒪᓕᑦᑕᐅᖃᑦᑕᖅᑐᖅ ᐊᑐᖅᑐᐊᕈᑖᑕ ᐊᖏᓂᖓᓄᑦ. ᐃᖅᑲᓇᐃᔭᖅᑎᓄᑦ ᑐᕌᖓᑎᑕᐅᓐᖏᒻᒪᑕ ᑭᓱᓕᕆᓂᐅᓂᖓᓄᑦ 

ᐋᖅᑭᑦᓯᒪᓐᖏᒻᒪᑦ ᑕᐃᒪᐃᔾᔪᑎᒋᕚ, ᑕᐃᒪᑐᖅ ᑭᐅᓚᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᑕᐃᒫᖅᑮᑦ? ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ ᐃᒃᓯᕙᐅᑖᖅ. (ᑐᓵᔨᑎᒍᑦ) ᐊᓱᐃᓛᒃ ᐊᐱᖅᓱᓚᐅᓐᖏᓐᓂᓐᓂ ᓇᓗᓇᐃᖅᓯᑲᐃᓐᓇᕈᒪᔪᖓ ᑕᐃᒃᑯᐊ 

ᐊᑐᕈᒪᕐᓂᐊᖅᑐᑦ ᐃᓗᓕᖏᓐᓃᑦᑐᑦ ᐊᔾᔨᒌᓐᖏᒻᒪᑕ ᐊᔾᔨᒋᓐᖏᑕᖏᓐᓄᑦ ᐋᖅᑭᒃᓯᒪᒻᒪᑕ ᐸᕐᓇᐅᑏᑦ ᐃᓗᓕᖏᓐᓂ 

ᑕᒻᒪᕈᒪ ᒪᒥᐊᖅᑳᖅᐳᖓ.  

 

ᐅᓇ ᓯᕗᓪᓕᖅᐹᖅ ᐊᐱᖅᑯᑎᒋᔪᒪᖅᑲᐅᔭᕋ ᐱᔾᔪᑎᓕᒃ ᑲᓇᑕᐅᑉ ᒐᕙᒪᒃᑯᖏᓐᓂᒃ ᑮᓇᐅᔭᖅᑖᕆᖃᑦᑕᖅᑕᑦᑕ 

ᒥᒃᓵᓄᑦ. ᑲᓇᑕᐅᑉ ᒐᕙᒪᒃᑯᖏᓐᓂ ᑮᓇᐅᔭᖅᑕᖅᑖᕈᑎᒋᔭᐅᖃᑦᑕ ᐃᒡᓗᓕᕆᓂᕐᒧᑦ ᐊᑐᖅᑐᒃᓴᐃᑦ ᒪᑉᐱᖅᑐᒐᖅ 4 

ᐸᕐᓇᐅᑎ ᐃᓗᐊᓂ. ᐊᕐᕌᒍᓄᑦ ᐊᕙᑎᓄᑦ $1.55 ᐱᓕᐊᖑᓗᑎᒃ. $77.5 ᒥᓕᐊᓐ ᐊᑐᖅᑕᐅᔭᕆᐊᓖᑦ ᓈᒪᔪᓂᒃ 

ᐃᓪᓗᓕᐅᕐᓂᐊᕈᑦᑕ. ᑕᐃᒃᑯᐊ $77 ᒥᓕᐊᓐ ᐊᕐᕌᒍᑕᒫᑦ ᐱᖃᑦᑕᕈᑦᓯᐅᒃ ᑕᒪᑐᒪᓂ ᐊᕐᕌᒍᒥ ᐊᒡᒋᖅᑐᒥᒃ ᑲᓇᑕᐅᑉ 

ᒐᕙᒪᒃᑯᖏᓐᓂᒃ ᐊᒥᒐᓐᖏᑦᑐᓂᒃ ᐃᓛ $77 ᒥᓕᐊᓐᑖᓚᑐᓪᓗᐊᖅᑐᓂᒃ ᑲᓇᑕᐅ ᒐᕙᒪᒃᑯᖏᓐᓂᒃ 

ᑮᓇᐅᔭᖅᑖᕐᓂᐊᖅᐱᑕ? (ᑐᓵᔨᒃᑰᖏᑦᑐᖅ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᐋᖁᐊᖅ)(ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚᑦ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐋᒃᑲᐃᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ. (ᑐᓵᔨᑎᒍᑦ) ᐃᓪᓗᓕᕆᔨᕐᔪᐊᒃᑯᑦ ᑲᓇᑕᐅᑉ ᒐᕙᒪᒃᑯᖏᓐᓄᑦ ᓂᓪᓕᖃᓯᐅᑕᐅᓚᐅᖅᐸᑦ ᐃᒃᑯᐊ 

ᑐᑭᓯᓇᓱᓐᓂᖃᓚᐅᖅᓯᒪᒻᒪᑕ ᑎᑎᖅᑲᓂᖃᐃ ᑐᓂᓯᓚᐅᖅᐱᓯ ᐃᓪᓗᓕᕆᔨᕐᔪᐊᖑᔪᓯ ᖃᓄᖅ ᐃᓱᒪᒋᔭᖃᕐᒪᖔᑦ 

ᓇᓗᓇᐃᔭᐃᕕᒋᓪᓗᒋᑦ. (ᑐᓵᔨᒃᑰᖏᑦᑐᖅ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᒐᕙᒪᑐᖃᒃᑯᓐᓂ ᐅᖃᖃᑎᖃᕋᓱᐃᓐᓇᕋᓗᐊᖅᑐᒍᑦ ᐃᓛᒃ 

ᐱᓕᕆᖃᑎᖃᕋᓱᑦᑐᒍᑦ ᑮᓇᐅᔭᒥᒃ ᑐᔅᓯᕋᒃᑲᓐᓂᖅᓯᒪᓪᓗᑕ ᑭᓯᐊᓂ ᑐᑭᓯᓇᖅᓯᒪᓐᖏᑦᑐᖅ ᓱᓕ ᖃᑦᑎᓂᒃ 

ᐱᓂᐊᖅᓯᒪᒻᒪᖔᑦᑕ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᒫᓐᓇ ᖃᔅᓯᑦ ᒥᐊᓐ ᑕᒫᓂᕈᔪᒃ ᓇᓕᖅᑯᑕᖅᑕᐅᓯᒪᔪᓂᒃ ᖃᔅᓯᓂᒃ ᑲᓇᑕᐅᑉ 

ᒐᕙᒪᒃᑯᖏᓐᓂᒃ ᑮᓇᐅᔭᓂᒃ ᐱᓂᐊᖅᐱᓯ ᑕᒪᑐᒪᓂ ᐊᕐᕌᒍᒥ ᐊᒡᒋᖅᑐᒥᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᒪᒥᐊᓇᖅ (ᑐᓵᔨᑎᒍᑦ) ᐱᕕᖃᖅᑎᒃᑯᕕᖓ ᒥᔅᑕ 

ᐊᐅᓪᓚᐅᑉ ᑭᐅᓂᐊᖅᐹ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᐊᐅᓪᓚ. 

ᐊᐅᓪᓚ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᕐᕌᒍᑕᒫᑦ ᓱᕐᕋᓚᐅᖅᓯᒪᓐᖏᑦᑐᑦ ᑕᐃᒃᑯᐊ ᑮᓇᐅᔭᑦ 

ᐱᖃᑦᑕᖅᑕᑦᑕ ᐅᓄᕐᓂᖏᑦ. ᐊᕐᕌᒍᓄᑦ ᖁᓕᓄᑦ $240 ᒥᓕᐊᓐ ᑮᓇᐅᔭᓄᑦ ᐋᖅᑭᒃᓯᒪᖃᑦᑕᕐᒪᑦ. ᑖᓐᓇ 

ᓱᕐᕋᔾᔮᓐᖏᑦᑐᖅ ᐊᒻᒪᓗ ᓂᕆᐅᖦᖢᑕ ᑕᐃᒃᑯᐊᓗ ᑐᒃᓯᕌᕆᖃᑦᑕᖅᑕᕗᑦ ᐊᑭᑦᑐᕋᐅᑎᖃᑎᖃᖅᖢᑕ ᑲᓇᑕᒥᑦᑕᐅᖅ 

ᒐᕙᒪᖏᖕᓄᑦ ᐃᒡᓗᓕᕆᔨᕐᔪᐊᒃᑯᓐᓄᑦ ᖄᒃᑲᓐᓂᐊᒍᒃ ᑮᓇᐅᔭᓂᒃ ᐱᒃᑲᓐᓂᕋᓱᖃᑦᑕᖅᑐᒍᑦ. ᑖᒃᑯᐊ $1.5 ᕕᓂᐊᓐ 

ᑮᓇᐅᔭᑦ ᐅᑯᓇᓂ ᐸᕐᓇᐅᑎᓃᑦᑐᖅ ᑕᐃᒃᑯᐊ 3,000-ᓂᒃ ᐃᒡᓗᓕᐅᒃᑲᓐᓂᕈᑦᑕ ᑭᓯᐊᓂ ᐊᓐᖑᑎᓐᓇᔭᕋᑦᑕ. 

ᑕᐃᓐᓇᓕ ᑖᒃᑯᓄᖓ ᑐᕌᖓᑐᐃᓐᓇᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐃᓇ ᑭᖑᓪᓕᖅᐹᖑᓕᕐᓗᒍ ᐊᐱᖅᑯᑎᒋᓂᐊᖅᑕᕋ. ᐊᓱᐃᓛᒃ ᑮᓇᐅᔭᓂᒃ 

ᐱᓇᓱᖦᖤᖅᐳᓯ, ᐱᓇᓱᒃᑲᓐᓂᕋᓱᖦᖤᖅᐳᓯ, ᐄ, ᑕᐃᒪᑐᖅ ᐱᓂᐊᖅᐸᓯᐅᒃ. ᖃᔅᓯᓂᒃ ᐊᓯᖏᖕᓂᒃ ᑮᓇᐅᔭᓂᒃ 

ᐱᓇᓱᒃᑲᓐᓂᕆᕕᓯ ᑲᓇᑕᐅᑉ ᒐᕙᒪᒃᑯᖏᖕᓂᒃ? (ᑐᓵᔨᑎᒎᕈᓐᓂᖅᑐᖅ) ᒪ’ᓇ.  

 

ᐃᒃᓯᕙᐅᑕᖅ: ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᐃᓐᓇ ᐊᐱᖅᑯᑎᒋᑦᑎᐊᑲᐃᓐᓇᕐᓕᐅᒃ? ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐱᖅᑯᑎᒋᖅᑲᐅᔭᐃᑦ ᐊᐱᖅᑯᑎᒋᒃᑲᓐᓂᐊᓪᓚᒍᒃ, ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐊᐱᕆᑐᐃᓐᓇᖅᑐᖓ ᓇᑭᑦ ᑲᓇᑕᐅᑉ ᒐᕙᒪᒃᑯᖏᑦᑕ 

ᐱᓕᕆᕝᕕᖏᓐᓃᓐᖔᖅᑐᓂᒃ ᐊᓯᖏᖕᓂᒃ ᑮᓇᐅᔭᓂᒃ ᐱᓇᓱᒃᐸᑦ? ᐃᒃᑯᐊ ᓱᑲᑦᑐᒥᒃ ᐃᒡᓗᓕᐅᕐᓂᕐᒧᑦ-ᖑᓂᕋᖅᑕᐅᔪᑦ 

ᑕᐃᓐᓇᑐᐊᑦᑎᐊᖅ ᖃᐅᔨᒪᒐᒃᑯ. ᒪᓕᒐᓕᐅᕐᕕᐅᑉ ᐃᓗᐊᓂ ᐅᖃᐅᓯᕆᔭᐅᖃᑦᑕᓚᐅᕐᒪᑦ. ᐊᓯᖏᖕᓂᒃ ᐱᑕᖃᖅᐹ 

ᑮᓇᐅᔭᓂᒃ ᑐᒃᓯᕋᐅᑎᓂᒃ? (ᑐᓵᔨᑎᒎᕈᓐᓂᖅᑐᖅ) ᒪ’ᓇ.  

 

ᐃᒃᓯᕙᐅᑕᖅ: ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᑕᐅᓯᒃᑲᓂᕐᒥᒃ ᓱᑲᑦᑐᒃᑯᑦ ᐃᒡᓗᓕᐅᕐᓂᕐᒧᑦ ᐱᓕᕆᐊᑉ 

ᐊᓯᐊᓂᒃᑕᐅᖅ ᑐᔅᓯᕋᖅᓯᒪᒻᒥᔪᑦ HBAP-ᖑᓂᕋᖅᑕᖅ ᐃᒡᓗᓂ ᓂᐅᕕᖁᓪᓗᒋᑦ ᐃᑲᔫᑏᑦ ᐱᓕᕆᐊᖑᓂᕋᖅᑕᐅᔪᖅ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑐᑭᓯᓇᖅᓯᑎᒋᐊᒃᑲᓐᓂᕐᓗᒍ, ᖃᓄᕐᖏᓐᓇ ᑕᒫᓂᖃᐃ ᐊᐱᕆᔪᓐᓇᖅᐳᖓ 

ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᑦᑕ ᐸᕐᓇᐅᑎᖏᓐᓅᖓᔪᓂᒃ? (ᑐᓵᔨᑎᒎᕈᓐᓃᖅᑐᖅ) ᒪ’ᓇ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐄ, ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ. (ᑐᓵᔨᑎᒍᑦ) ᒥᓂᔅᑕᕆᔭᐅᔪᖅ ᐅᓂᒃᑲᐅᓯᖃᕈᓐᓇᖅᐳᖅ ᐃᒡᓗᓕᕆᔨᕐᔪᐊᑦ ᖃᓄᐃᓕᐅᕐᒪᖔᖏᑦ ᐃᓄᐃᑦ 

ᐃᖅᑲᓇᐃᔭᖅᑎᑕᐅᔪᑦ ᐅᓄᖅᓯᒋᐊᒃᑲᓐᓂᖁᓪᓗᒋᑦ ᐃᖅᑲᓇᐃᔭᖃᑎᒋᓗᒋᑦ ᓄᓇᓕᖕᓂ ᐃᒡᓗᓕᕆᔩᑦ. 

ᖁᕕᐊᓇᖅᑑᖃᑦᑕᕐᒪᑦ ᐃᒡᓗᓕᕆᔨᕐᔪᐊᒃᑯᑦ ᐱᓕᒻᒪᒃᓯᒪᔪᓂᒃ ᐃᖅᑲᓇᐃᔭᖅᑎᓂᒃ ᐱᓇᓱᒃᓯᒪᖕᒪᑕ ᐊᖅᑯᑎᒋᓪᓗᓂᔾᔪᒃ 

ᓄᓇᓕᖕᓂ ᐃᒡᓗᓕᕆᔨᒃᑯᑦ. ᑕᒪᓐᓇ ᐱᓇᔪᐃᓐᓇᕐᓂᐊᖅᐱᓯᐅᒃ? ᐊᒻᒪᓗ ᐅᓄᖅᓯᕙᓪᓕᐊᕙᐃᑦ ᐃᓄᐃᑦ? 

(ᑐᓵᔨᑎᒎᕈᓐᓂᖅᑐᖅ) ᒪ’ᓇ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᐃᒃᑯᐊ ᐃᓪᓗᓕᕆᔨᕐᔪᐊᒃᑯᓐᓄᑦ ᐃᓪᓗᓕᐅᕐᓂᕐᒧᑦ 

ᐃᓄᓐᓂᒃ ᐃᖅᑲᓇᐃᔭᖅᑎᖃᕋᓱᐊᕐᓂᖏᑦ ᑲᔪᓰᓐᓇᖅᑐᐃᑦ 30 ᐳᓴᓐᑎᒥᒃ ᑕᐃᒫᒃ ᐅᖃᐅᓯᐅᓯᒪᔪᖅ ᐃᓄᓐᓂᒃ 

ᐃᖅᑲᓇᐃᔭᖅᑎᖃᕆᐊᖃᕐᓂᖓ ᐊᒻᒪᓗ ᐊᕐᕕᐊᕐᒥ ᑕᐃᓐᓇ ᑐᕌᕕᔅ ᖃᓗᐊᖅ, 

ᐃᖅᑲᓇᐃᔭᖅᑎᐅᖃᑕᐅᓗᐊᖃᑦᑕᐸᒻᒥᔪᖅ ᑐᑭᓯᐅᒪᔭᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 



ᐅᓪᓗᑐᐃᓐᓇᖅ, ᒫᑦᓯ 5, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐅᓇ ᐊᐱᖅᑯᑎᒋᓂᐊᕐᒥᔭᕋ ᑐᑦᑕᕐᕕᐅᑉ ᑎᑎᕋᕐᕕᖓ ᐊᕐᕕᐊᓃᑦᑐᖅ. ᐊᒻᒪᓗ 

ᖃᐅᔨᒪᓪᓗᖓ ᑕᐃᓐᓇ ᐊᓯᔾᔨᖅᐸᓪᓕᐊᖕᒪᑦ ᑐᑦᑕᕐᕕᒋᔭᕗᑦ ᑎᑎᕋᕐᕕᒃ ᐊᕐᕕᐊᓂ ᐊᕐᕌᒍᓂᒃ ᐊᓂᒍᖅᓯᒪᔪᓂᒃ. ᒫᓐᓇ 

ᑐᑭᓯᒃᑲᓐᓂᕋᓱᑦᑐᖓ ᑕᐃᓐᓇ ᑐᑦᑕᕐᕕᒃ ᐊᕐᕕᐊᑦ ᑭᓱᓂᒃ ᓴᖅᑭᑦᑎᑦᑎᔨᐅᖕᒪᑕ? ᖃᐅᔨᒪᓪᓗᖓ ᑕᐃᓐᓇ ᑕᐃᒃᑯᐊ 

ᑮᓇᐅᔭᓕᕆᔩᑦ ᐃᖃᓗᖕᓄᑦ ᐊᐅᓪᓚᖅᑎᑕᐅᓚᐅᕐᒪᑕ, ᑐᑦᑕᕐᕕᖏᓐᓇ ᐊᕐᕕᐊᓃᑦᑐᖅ ᖃᓄᐃᓕᐅᖅᑎᐅᖕᒪᑦ? 

(ᑐᓵᔨᑎᒎᕈᓐᓂᖅᑐᖅ) ᒪ’ᓇ.  

 

ᐃᒃᓯᕙᐅᑕᖅ: ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᐃᒪ ᑕᐃᒃᑯᐊ ᐊᕐᕕᐊᑉ ᐊᓪᓚᕝᕕᖓᓂ 

ᑲᒪᒋᔭᐅᓗᐊᖃᑦᑕᖅᑐᐃᑦ ᓇᒻᒥᓂᖅᑖᕋᓱᐊᕐᓂᕐᒧᑦ ᓇᒻᒥᓂᖁᑎᓕᓐᓄᓪᓗ ᐃᑲᔫᓯᐊᖑᖃᑦᑕᖅᑐᐃᑦ. ᑕᐃᒃᑯᐊ 

ᐃᓪᓗᓕᕆᔨᕐᔪᐊᒃᑯᓐᓂᒃ ᓴᖅᑭᔮᖅᑎᑕᐅᖃᑦᑕᖅᑐᐃᑦ ᑕᐃᑰᓇ ᑲᒪᒋᔭᐅᒐᔪᑦᑕᐸᑉᐳᑦ. ᐊᒻᒪᓗ ᐃᓪᓗᒧᑦ 

ᐊᑭᓕᖅᓱᐃᓂᕐᒧᑦ ᐊᐅᓚᑕᐅᓂᖃᖅᐸᒻᒥᔪᐃᑦ ᑕᐃᑲᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ. (ᑐᓵᔨᑎᒍᑦ) ᐅᓇ ᑭᖑᓪᓕᖅᐹᖑᓕᕐᓗᒍ, ᐃᒡᓗᓕᕆᔨᕐᔪᐊᒃᑯᑦ ᐊᖏᓂᖅᐹᖑᓪᓗᑎᒃ ᓄᓇᓂᒃ 

ᐊᐅᓚᑦᓯᔪᓂᒃ ᐊᖏᓂᖅᐹᖑᖃᑕᐅᖕᒪᑦ ᐅᑯᓇᓂ ᐸᕐᓇᐅᑎᓂ ᑕᐃᒪᓐᓇ ᓇᓗᓇᐃᖅᑕᐅᓯᒪᖕᒪᑕ. ᐅᖃᖅᓯᒪᓪᓗᑎᒃ 

ᐃᒡᓗᑦ ᐅᓄᕐᓂᖏᑦ ᐃᓛᒃ ᐃᒡᓗᓕᕆᔨᕐᔪᐊᒃᑯᒡᒎᖅ ᐅᓄᕐᓂᖅᐹᓂᒃ ᐃᒡᓗᓂᒃ ᐊᑐᐃᓐᓇᕈᐃᑎᑦᑎᔨᐅᖕᒪᑕ 

ᐊᔾᔨᒌᓐᖏᑦᑐᓂᒃ.  

 

ᐃᒡᓗᓕᕆᔨᕐᔪᐊᒃᑯᑦ ᑕᐃᒃᑯᐊ ᐊᐅᓚᔾᔭᐃᔾᔪᑎᓄᑦ ᐸᕐᓇᐅᓯᐊᕆᓯᒪᔭᖏᑦ ᐱᓪᓗᒋᑦ ᐃᒡᓗᓕᕆᔨᒃᑯᑦ, 

ᐃᒡᓗᓕᕆᔨᕐᔪᐊᒃᑯᑦ ᑕᐃᒪᓐᓇ ᐅᓄᓛᕐᓂᒃ ᐊᑐᖅᑐᐊᒐᓂᒃ ᐊᑐᐃᓐᓇᕈᐃᔪᒪᕕᓰ ᐅᕝᕙᓘᓐᓃᑦ 

ᐅᓄᕈᓐᓂᖅᑎᑕᐅᒃᑲᓐᓂᕈᒪᕙᑦ ᐅᓄᒃᑲᓐᓂᖅᑐᑦ ᐃᓄᐃᑦ ᓇᖕᒥᓂᖅᑖᖅᐸᓪᓕᐊᔪᓐᓇᕐᓂᐊᕐᒪᑕ ᐊᒻᒪᓗ 

ᑕᖅᑲᒃᑯᓄᖓᖔᖅ ᐊᓯᖏᖕᓄᑦ ᑎᒍᒥᐊᖅᑕᐅᓕᕈᓐᓇᕐᓂᐊᖅᐸ? ᐅᕝᕙᓘᓐᓃᑦ ᑕᒪᓐᓇ 

ᐅᖃᐅᓯᕆᔭᐅᓯᒪᓐᖏᑦᑎᐊᒻᒪᕆᑉᐸ ᑲᑎᒪᔨᓂᒃ ᐊᒻᒪᓘᓐᓃᑦ ᐊᐅᓚᑦᑎᔨᐅᔪᓂᒃ ᐊᖓᔪᖅᑲᐅᑎᓂᒃ? 

(ᑐᓵᔨᑎᒎᕈᓐᓂᖅᑐᖅ) ᒪ’ᓇ.  

 

ᐃᒃᓯᕙᐅᑕᖅ (ᐊᕐᓇᒃᑲᖅ): ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᐱᖅᑯᑎᒋᔭᖓ ᑕᒪᒃᑮᓐᓄᒃ ᐃᓪᓗᓕᕆᔨᕐᔪᐊᒃᑯᑦ 

ᑲᒪᒋᔭᖃᕐᖓᑕ (ᑐᓵᔨᑎᒍᑦ) ᖃᐅᔨᒪᓪᓗᑕ ᐅᓄᒃᑲᓐᓂᖅᑐᓂᒃ ᑭᒃᑯᑐᐃᓐᓇᕐᓄᑦ ᐊᑐᖅᑕᐅᔪᓐᓇᖅᑐᓂᒃ ᐱᑕᖃᕆᐊᓕᒃ 

ᐊᒻᒪᓗ ᓇᖕᒥᓂᖅᑖᖅᐸᓪᓕᐊᔪᑦ ᑕᒪᒃᑯᐊ ᐅᓄᖅᓯᕙᓪᓕᐊᖁᓪᓗᒋᑦ. ᑕᒪᒃᑮᖕᓄᒃ ᐊᑐᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑕᐃᒃᑯᐊᓕ ᑭᒃᑯᑐᐃᓐᓇᕐᓄᑦ ᐊᑐᖅᑕᐅᔪᒃᓴᐃᑦ ᓇᖕᒥᓂᖅᑖᕆᔭᐅᕙᓪᓕᐊᓪᓗ 

ᐊᐱᖅᑯᑎᖃᖅᑐᖓ ᐃᖅᑲᓇᐃᔭᖅᑏᑦ ᐃᒡᓗᖏᑦ ᓇᖕᒥᓂᕆᔭᐅᔪᖅ. ᒪᑉᐱᖅᑐᒐᖅ 2, ᐃᒡᓗᓕᕆᔨᕐᔪᐊᒃᑯᑦ 1,640-ᓂᒃ 

ᑎᒍᒥᐊᖅᑐᑦ ᐃᖅᑲᓇᐃᔭᖅᑐᓄᑦ ᐃᒡᓗᓂᒃ. 455 ᓇᖕᒥᓂᕆᔭᐅᓪᓗᑎᑦ 1,055 ᐊᑐᖅᑐᐊᖅᑕᐅᓪᓗᑎᒃ. 

 

ᓇᖕᒥᓂᕆᔭᐅᓂᖏᑦ ᐃᖅᑲᓇᐃᔭᖅᑏᑦ ᐃᒡᓗᖁᑎᖏᑦ ᐱᓪᓗᒋᑦ ᐃᒡᓗᓕᕆᔨᕐᔪᐊᒃᑯᑦ ᓇᒧᓐᖓᐅᕙᓪᓕᐊᔾᔪᔾᔨᓂᐊᖅᐸᑦ 

ᐊᑐᖅᑐᐊᖅᑎᑦᑎᓗᑎᒃ ᐃᒡᓗᓂᓪᓘᓐᓃᑦ ᐅᕝᕙᓘᓐᓃᑦ ᐱᐅᓂᖅᓴᐅᕙ ᓇᖕᒥᓂᕆᔭᐅᓗᑎᑦ? ᐱᓗᐊᕐᓗᒋᑦ ᑕᐃᒃᑯᐊ 

ᖁᕝᕙᓯᖕᓂᖅᓴᐃᑦ ᐅᓄᖅᑐᐊᓗᖕᓂᒃ ᐃᒡᓗᓂᒃ ᑎᒍᒥᐊᕋᔅᓯ. (ᑐᓵᔨᑎᒎᕈᓐᓂᖅᑐᖅ) ᒪ’ᓇ.  

 

ᐃᒃᓯᕙᐅᑕᖅ: ᒥᓂᔅᑕ ᓇᑲᓱᒃ. 

 



ᐅᓪᓗᑐᐃᓐᓇᖅ, ᒫᑦᓯ 5, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒍᑦ) ᐱᐅᒋᔭᐅᓂᖅᓴᖅ ᓇᒻᒥᓂᕆᔭᐅᑉᐸᑕ 

ᒐᕙᒪᒃᑯᓐᓄᑦ ᑖᒃᑯᐊ ᐃᖅᑲᓇᐃᔭᖅᑎᓄᑦ ᐃᓪᓗᐃᑦ ᐊᑭᑭᓐᓂᓴᐅᒻᒪᑦ ᑕᐃᒫᒃ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐅᖃᖅᑎ (ᑐᓵᔨᑎᒍᑦ): ᒪᒥᐊᓇᖅ. ᐊᓯᐊᓄᑦ ᑕᑯᓐᓈᑲᐃᓐᓇᕋᒪ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑕᐃᒪᓕ ᐊᑲᐅᒋᔭᐅᓂᖅᓴᖅ ᓇᒻᒥᓂᖃᖔᕆᐊᔅᓴᖅ ᐊᑐᖅᑐᐊᓐᖏᖔᕐᓗᓯ? 

ᑖᓐᓇ ᒪᓕᑦᑕᐅᖁᔭᐅᓯᒪᕚ ᑲᑎᒪᔨᓃᓐᖔᖅᑐᓂᒃ? ᑐᑭᒧᐊᕈᑎᔅᓴᓕᐊᖑᓯᒪᔫᖅ ᓇᓗᓇᐃᖅᓯᒪᔪᖅ? ᑕᒪᑐᒧᖓ 

ᑲᒪᔾᔪᑎᐅᔪᖅ ᐅᕝᕙᓘᓐᓃᑦ ᑖᓐᓇ ᑐᕌᖓᔭᓯ ᒫᓐᓇ? ᑕᑯᓐᖏᓇᒃᑯ ᑕᕝᕙᓂ ᐸᕐᓇᐅᑎᕐᔪᐊᔅᓯᓐᓂ. 

ᑐᑭᓯᑦᑎᐊᕋᓱᑦᑐᖓ ᑭᓱᒧᑦ ᐊᔭᐅᖅᑕᐅᒻᒪᖔᖅ ᑕᒪᐅᖓ ᑕᐃᒪᐃᒐᓱᒻᒪᖔᔅᓯ ᓱᒻᒪᑦ. (ᑐᓵᔨᑎᒎᕈᓐᓂᖅᑐᖅ) ᒪ’ᓇ.  

 

ᐃᒃᓯᕙᐅᑕᖅ: ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᒃᑯᐊ ᐃᓱᒪᒋᓪᓗᒋᑦ ᓇᒻᒥᓂᕆᔭᐅᑎᓪᓗᒋᑦ 

ᐃᓪᓗᓕᕆᔨᕐᔪᐊᒃᑯᓐᓄᑦ ᑮᓇᐅᔭᒥᒃ ᐃᓯᖅᑎᑦᑎᓂᖅᓴᐅᒥᒻᒪᑦ ᐃᓪᓗᓕᕆᔨᕐᔪᐊᒃᑯᓐᓄᑦ. ᑖᓐᓇ ᐱᔾᔪᑎᒋᓗᐊᖅᑕᖓ, 

ᐊᒻᒪ ᐊᖓᔪᖅᑳᖅ ᐃᓚᒋᐊᖅᓯᒍᓐᓇᖅᑐᖅ. (ᑐᓵᔨᑎᒍᑦ) ᐃᒃᓯᕙᐅᑖᖅ ᐱᔪᓐᓇᖅᑎᑦᑎᒍᕕᑦ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᐊᐅᓪᓚ. 

 

ᐊᐅᓪᓚ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑲᔪᖏᖅᓴᐃᒍᒪᖃᑦᑕᖅᑐᒍᑦ ᓇᒻᒥᓂᖅᑖᖁᔨᓗᑕ ᓇᒻᒥᓂᓕᓐᓄᑦ, 

ᓇᒻᒥᓂᖃᐅᑎᓕᓐᓄᑦ. ᐊᑐᐃᓐᓇᖃᖁᓪᓗᒋᑦ ᐊᑭᑐᓗᐊᓐᖏᑦᑐᓂᒃ ᓂᕈᐊᒃᑲᓐᓂᕋᔅᓴᐅᔪᓂᒃ ᓇᓖᕌᕋᔅᓴᐅᔪᓂᒃ 

ᐊᑐᖅᑐᐊᕐᓂᕐᒧᑦ. ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᓐᓄᑦ ᐊᑭᑭᓐᓂᖅᓴᐅᖃᑦᑕᖅᑐᖅ ᓇᒻᒥᓂᖃᑦᑎᐊᒻᒪᕆᒃᑯᑦᑕ 

ᐃᖅᑲᓇᐃᔭᖅᑏᑦ ᐃᓪᓗᖏᓐᓂᒃ.  

 

ᓄᓇᓕᓐᓂᓕ ᐊᒥᓱᐊᓘᑎᓪᓗᒋᑦ ᓇᒻᒥᓂᓖᑦ ᓇᒻᒥᓂᕆᔭᐅᔪᐃᑦ ᐃᓪᓗᐃᑦ ᐊᑭᑦᑐᕋᐅᑎᑎᑦᑎᓲᖑᔪᒍᑦ. 

ᐊᑭᑦᑐᕋᐅᑎᑦᑎᔪᖃᖅᑎᓪᓗᒍ ᓇᒻᒥᓂᖃᐅᑎᓖᑦ ᐊᑭᑦᑐᕋᐅᑎᒐᔅᓴᒥᒃ ᐊᑐᐃᓐᓇᖃᓕᕋᐃᒻᒪᑕ ᐊᑭᖏᑦ ᐅᑉᐱᓇᖅᑲᑕ 

ᐊᒻᒪ ᐊᑭᑭᓐᓂᖅᓴᐅᓂᐊᖅᑑᔮᖅᑲᑦ ᑕᑯᓐᓈᓪᓚᕆᓲᕆᒻᒥᔭᕗᑦᑕᐅᖅ. ᓂᐅᕕᐊᔅᓴᐅᖃᑦᑕᖅᑐᐃᑦ ᑕᖅᑳᓂ ᐃᓪᓗᐃᑦ.  

 

ᐃᓪᓗᐃᑦ ᓴᖅᑭᐊᕙᓪᓕᐊᓂᖅᓴᐅᑉᐸᑕᐃᓛᒃ ᐱᐅᓂᖅᓴᐅᒻᒪᑦ. ᖃᓄᐃᑦᑐᑐᐃᓐᓇᑦᑎᐊᖅ ᖃᓄᑐᐃᓐᓇᑦᑎᐊᖅ 

ᐊᒥᓱᕈᕆᐊᖅᑕᐅᒍᓐᓇᖅᑲᑕ.. ᑕᕝᕙ ᑐᕌᒐᕆᔭᕗᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐊᒻᒪ ᖁᔭᓐᓇᒦᒃ ᑭᐅᒐᕕᓐᖓ. ᑖᓐᓇᐃᓛᒃ ᑐᑭᓯᑦᑎᐊᕋᓱᒃᓯᒪᓕᕋᒃᑯ 

ᓇᒻᒥᓂᖃᐅᑎᓕᓐᓂᒃ ᐱᑕᖃᖁᔨᔪᒎᑦ ᐱᐅᓂᖅᓴᐅᒐᔭᖅᑐᓂᒃ ᐃᓄᖕᓄᑦ ᓄᓇᕗᒻᒥᐅᓄᑦ ᓇᒻᒥᓂᕆᔭᐅᑉᐸᑕ. ᑕᒪᒃᑯᐊ 

ᓇᒻᒥᓂᖃᐅᑏᑦ ᐊᐅᓚᑦᑎᐊᖁᕙᒻᒥᒍᑦᑕᐅᖅ.  

 

ᑕᕝᕙ ᐃᓪᓗᓂᒃ ᐊᑐᖅᑐᐊᑎᑦᑎᖃᑦᑕᕐᓂᖅ ᓂᐅᕕᐊᔅᓴᖃᖃᑦᑕᕐᓂᖅ ᒪᑭᒪᐅᑎᓄᑦ ᐃᓚᒋᔭᓪᓚᕆᐊᓘᒻᒪᑦ. 

ᐃᓪᓗᓕᕆᔨᕐᔪᐊᒃᑯᑦ ᓇᒻᒥᓂᖃᖔᕈᒪᑦᑕᖅᑯᐃᑦ ᐊᔪᕐᓇᓐᖏᒐᐃᑉᐸᑦ ᐊᒻᒪᓗ ᐃᓪᓗᐊᒍᑦ ᑕᑯᓐᓈᕋᔅᓴᐅᒋᓪᓗᓂ 

ᓇᒻᒥᓂᖃᐅᑏᑦ ᒪᑭᒪᑦᑎᐊᖁᒻᒥᒐᑦᑎᒍᑦᑕᐅᖅ ᓄᓇᕗᒻᒥ. ᐃᓪᓗᓕᕆᔨᕐᔪᐊᒃᑯᑦ ᑭᓱᓕᒫᕌᓗᓐᓂᒃ 

ᑲᒪᒋᐊᖃᖅᑐᓴᐅᓐᖏᒻᒪᑕ. ᐅᖃᐅᓯᑐᐃᓐᓇᕐᖑᓇ ᐃᔅᓯᕙᐅᑖᖅ.  

 

ᐃᓪᓗᓕᕆᔨᕐᔪᐊᒃᑯᑦ ᐊᒥᓲᓛᓂᒃ ᐃᓪᓗᓂᒃ ᐊᑐᖅᑐᐊᕐᕕᐅᒻᒪᑕ. ᑖᒃᑯᐊ ᐱᓕᕆᓂᕆᔭᖏᑦ 

ᓇᓕᕇᑎᑎᑦᑎᐊᕋᓱᒋᐊᖃᕐᒥᔪᐃᑦᑕᐅᖅ ᐃᓱᒪᖃᕐᓗᑎᒃ ᓇᒻᒥᓂᖃᐅᑎᓖᑦᑕᐅᖅ ᒪᑭᒪᒋᐊᖃᕐᓂᖏᓐᓂᒃ ᑕᖅᑳᓂ. 

ᐅᖃᐅᓯᔅᓴᑐᐃᓐᓇᐅᕋᑖᖅᑐᖅ. (ᑐᓵᔨᑎᒎᕈᓐᓂᖅᑐᖅ) ᒪ’ᓇ.  

 

ᐃᒃᓯᕙᐅᑕᖅ: ᑭᖑᓪᓕᐅᓕᕐᒥᔪᖅ, ᒥᔅ ᑕᐅᑐᓐᖏ. 

 



ᐅᓪᓗᑐᐃᓐᓇᖅ, ᒫᑦᓯ 5, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐅᑐᓐᖏ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ ᐱᓕᕆᐊᒃᓴᓂᒃ, ᑕᒻᒪᕈᒪ ᐃᒃᓯᕙᐅᑖᖅ ᐋᖅᑭᒋᐊᑦᑎᐊᕐᓂᐊᖅᐸᒻᒪ, 

ᑭᓯᐊᓂ ᐱᓕᕆᐊᒃᓴᓂᒃ ᐸᕐᓇᐅᑎᐅᓯᒪᔪᓂᒃ ᒪᒃᐱᒐᖅ 4, ᒪᒃᐱᖅᑐᕋᖓ ᐅᖃᓕᒫᖅᓱᒍ ᑕᐃᒃᑯᐊ ᒫᓐᓇ 

ᑮᓇᐅᔭᖅᑖᕆᔭᐅᖃᑦᑕᖅᑐᑦ ᑲᓇᑕᐅᑉ ᐃᒡᓗᓕᐅᕐᓂᕐᒧᑦ ᐊᑐᐊᒐᖏᑦ.  

 

(ᑐᓵᔨᑎᒎᑎᓕᖅᑐᖅ) ᑮᓇᐅᔭᑖᖑᖃᑦᑕᖅᑐᐃᑦ ᑲᓇᑕᒥ ᐃᓪᓗᓕᕆᓂᕐᒧᑦ ᑐᑭᒧᐊᕈᑎᔅᓴᖏᓐᓂᒃ, ᓄᓇᕗᒻᒥᐅᑕᕐᓂᒃ 

ᐃᓪᓗᓕᐅᕈᓐᓇᑲᓐᓂᑎᑦᑎᓗᐊᓐᖏᓪᓚᕆᒻᒪᑦ ᐃᓄᒋᐊᔅᓯᕙᓪᓕᐊᑐᐃᓐᓇᑎᓪᓗᒋᑦ ᓄᓇᕗᒻᒥ. ᑕᐃᒪᓕ ᑐᑭᓯᑦᑎᐊᕈᒃᑯᑦ 

ᐃᓚᖏᑦ ᓱᕐᕋᐃᕙᓪᓕᐊᖏᑦᑐᒍᑦ ᐊᒥᒐᖅᓯᐅᓂᔪᓂᒃ ᐃᓪᓗᔅᓴᓂᒃ.  

 

ᐃᓪᓗᐃᑦ ᐱᑐᕋᖅᐸᓪᓕᐊᑐᐃᓐᓇᑎᓪᓗᒋᑦ ᐊᒥᒐᖅᓯᕙᓪᓕᐊᑐᐃᓐᓇᖑᓱᑦᑐᐃᑦ ᐃᓪᓗᔅᓴᐃᑦ. ᓯᕗᓂᑐᖃᑦᑎᓐᓄᑦ 

ᑮᓇᐅᔭᓂᒃ ᐃᓕᓯᓂᐊᕐᓂᕋᕐᓃᑦ ᓯᕗᓂᑦᑎᓐᓄᑦ ᐊᖅᑯᑎᓪᓚᕆᐅᔭᕆᐊᕐᖓᑕ ᓄᓇᕗᒻᒥ ᐃᓪᓗᑭᔅᓴᕐᓂᖅ 

ᐱᒋᐊᖅᑕᐅᓂᐊᖅᑲᑦ.  

20ᓄᑦ ᐊᕙᑎᓄᑦ ᑮᓇᐅᔭᓂᒃ ᐃᓕᓯᑉᐸᑕ $77.5 ᒥᓕᐊᓐ ᐊᕐᕌᒍᑕᒫᑦ, ᑲᑎᓪᓗᒋᓪᓘᓐᓃᑦ $1.55 ᐱᓕᐊᓐ 

ᓄᓇᕗᒻᒥᐅᑦ ᐊᓐᖑᑎᒐᔭᖅᑐᐃᒡᒎᖅ ᐃᓪᓗᔅᓴᓂᒃ.  

 

ᐊᐱᕆᔪᖓᓕ ᖃᓄᐃᓕᖓᓕᖅᑲᓪᓕ ᑲᓇᑕᒥ ᐃᓪᓗᓕᕆᔨᕐᔪᐊᒃᑯᓐᓂᒃ ᐲᖅᓯᕙᓪᓕᐊᒻᒪᑕᐃᓛᒃ ᐃᑲᔫᑎᒋᕙᑦᑕᒥᓐᓂᒃ 

ᐊᕐᕌᒍᓄᑦ ᖃᑦᑎᓅᓂᐊᔪᔪᒃᑭᐊᕐᖑᑯᐊ, ᐃᓚᓐᖓᖅᑎᕆᕙᓪᓕᐊᖃᑦᑕᕐᓂᐊᕐᖓᑕ ᑐᓂᖃᑦᑕᖅᑕᖏᓐᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

>>ᐃᒡᓚᖅᑐᑦ 

 

ᐃᒃᓯᕙᐅᑕᖅ: ᒥᓂᔅᑕ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᐃᒪ ᐅᖃᐅᓯᕆᖅᑲᐅᔪᖅ ᒐᕙᒪᑐᖃᒃᑯᓐᓄᑦ 

ᖄᒃᑲᓐᓂᐊᒍᑦ ᑐᔅᓯᕋᒃᑲᓐᓂᓯᒪᒐᓱᒻᒪᑕ ᐃᓪᓗᓕᕆᔨᕐᔪᐊᒃᑯᑦ, ᑕᐃᓐᓇᓗ ᐊᕐᕌᒍ 9ᓄᑦ ᐊᖏᖅᑕᐅᓯᒪᔪᖅ $9 ᒥᓕᐊᓐ 

ᐃᓪᓗᓕᕆᔨᕐᔪᐊᒃᑯᓐᓄᑦ ᐃᑲᔫᑎᐅᓂᐊᖅᓯᒪᔪᖅ ᑕᐃᓐᓇ ᐅᓪᓗᒥᒧᑦ ᓱᓕ ᑲᔪᓯᓯᒪᔫᒐᓗᐊᖅ. ᐊᕐᕌᒍᑦ 9ᓄᑦ ᑖᓐᓇ 

ᐊᕕᑦᑐᖅᓯᒪᓗᓂ ᐊᑐᖅᑕᐅᓂᐊᖅᓯᒪᔪᖅ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᑕᐅᑐᓐᖏ. 

 

ᑕᐅᑐᓐᖏ: ᖁᔭᓐᓇᒦᒃ, ᐃᒃᓯᕙᐅᑖᖅ, ᐊᒻᒪ ᒥᓂᔅᑕ ᑭᐅᒐᕕᑦ. ᐊᕐᕌᒍᑦ 9ᓄᑦ ᐊᑐᖅᑕᐅᓂᐊᕐᒪᑦ ᓱᓕ 

ᑲᓇᑕᒦᓐᖔᕋᔭᖅᑐᖅ ᐃᒡᓗᓕᕆᔨᕐᔪᐊᒃᑯᖏᑕ ᑲᓇᑕᒥ. ᑕᐃᒪᓕᑭᐊᖅ ᖃᑯᒍᑦ ᐃᓂᕋᔭᖅᐸ? ᑭᓯᐊᓂ ᐅᓇ 

ᐊᐱᖅᑯᑎᒃᑲᓐᓂᕋ ᐅᖃᓕᒫᖅᓱᖓ ᓇᐃᓴᐅᑎᖃᖅᑐᒥᒃ 13 ᐃᖅᑲᖅᓴᐅᑎᒋᔭᐅᓯᒪᔪᓂᒃ ᐃᒡᓗᕆᔨᕐᔪᐊᒃᑯᓐᓄᑦ. 

 

(ᑐᓵᔨᑎᒍᑦ) ᒪᐃᒥᑦ ᐅᖃᖅᑐᖃᔪᒻᒪᑦ, ᑐᓴᖅᑎᑦᑎᔪᒻᒪᑦ ᒪᐃ 2020ᐅᑎᓪᓗᒍ ᐊᒥᓱᕈᕆᐊᑦᑕᐅᓂᐊᕐᖓᑕᒎᑦ 

ᒐᕙᒪᑐᖃᒃᑯᑦ ᐃᑲᔫᑎᒋᕙᑦᑕᖏᑦ ᓯᓂᒋᐊᖅᑐᕝᕕᓐᓄᑦ, ᐊᒻᒪᑦᑕᐅᖅ ᓄᓇᖃᖅᑳᖅᑐᒥᓂᕐᓄᑦ ᑐᑭᒧᐊᒍᑎᔅᓴᖏᓐᓄᑦ 

ᐃᓪᓗᓕᕆᓂᕐᒧᑦ.  

 

ᓄᓇᕗᒻᒥ ᐃᓪᓗᓕᕆᔨᒃᑯᑎᒎᖓᔪᑦ ᐃᓪᓗᓕᕆᖓᑦᑖ, ᖃᓄᕐᓕ ᒐᕙᒪᐅᓗᑕ ᑮᓇᐅᔭᓂᒃ ᐱᒍᓐᓇᖅᑭᒍᑦ 

ᓄᓇᖃᖅᑳᖅᑐᒥᓂᕐᓂᒃ ᐃᓪᓗᓕᓂᖏᓐᓄᑦ. ᖁᔭᓐᓇᒦᒃ, ᐃᔅᓯᕙᐊᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖃᓄᐃᔅᓴᖏᒃᑯᕕᑦ ᒥᔅᑐ ᐊᐅᓪᓚᒧᑦ ᑭᐅᔭᐅᖁᓐᖑᓱᒃᑲᒃᑯ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑐ ᐊᐅᓪᓚ. 

ᐊᐅᓪᓚ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐱᒋᐊᖅᑳᕐᓗᖓᖃᐃ ᐅᖃᕐᓗᖓ ᑲᓇᑕᒥ ᐃᓪᓗᓕᕆᔨᕐᔪᐊᒃᑯᑦ 

ᑮᓇᐅᔭᖏᑦ ᐃᓚᓐᖓᖅᑕᐅᕙᓪᓕᐊᓂᐊᕐᖓᑕᐃᓛᑦ ᐊᖏᖃᑎᒌᒍᑎᒥᒃ ᐊᑎᓕᐅᓚᐅᖅᓯᒪᓐᓂᕐᖓᑕ ᐊᕐᕌᒍᑦ ᖁᓖᑦ 

ᐊᓂᒍᓕᖅᑐᐃᑦ.  

 

ᐊᕐᕌᒍᑕᒫᑦ ᑮᓇᐅᔭᑦ ᑐᓂᔭᖏᑦ ᒥᑭᓪᓕᕙᓪᓕᐊᖏᓐᓇᓐᖑᓱᒻᒪᑕ. ᑕᐃᒪ ᑖᒃᑯᐊ ᐊᐅᓚᒍᑎᔅᓴᐃᓂᓛᒃ, 

ᐋᖅᑭᐅᒪᑎᑦᑎᒍᑎᔅᓴᐃᑦ, 

ᓄᓇᕗᑦ ᒐᕙᒪᒃᑯᖏᓐᓄᑦ ᑎᒍᔭᐅᕙᓪᓕᐊᑐᐃᓐᓇᕐᖓᑕ, ᑲᓇᑕᒥᑦ ᐃᓪᓗᓕᕆᔨᒃᑯᓐᓂᒃ ᑮᓇᐅᔭᖏᑦ 

ᐃᓚᓐᖓᖅᑕᐅᕙᓪᓕᐊᒻᒪᑕ. 

 

ᖃᑦᑎᓂᒃ ᑮᓇᐅᔭᓂᒃ ᐊᐱᖅᑯᑎᖃᕐᖓᑦ? ᐃᓄᐃᑦ ᑎᒥᖁᑎᖏᓐᓄᑦ ᐋᖅᑭᑦᑕᐅᖁᔭᐅᓲᑦ ᐊᒻᒪ ᐃᓄᐃᑦ ᑕᐱᕇᑦ 

ᑲᓇᑕᒃᑯᓐᓄᑦ, ᐊᒻᒪ ᓄᓇᕗᑦ ᑐᓐᖓᕕᒃᑯᓪᓗ, ᐱᖓᓱᓪᓗ ᐃᓄᐃᑦ ᑲᑐᔾᔨᖃᑎᒌᖏᑦ ᐊᕕᑦᑐᖅᓯᒪᔪᑦ 

ᖃᐅᔨᒋᐊᕐᕕᒋᖃᑦᑕᖅᑕᕗᑦ. ᐅᖃᖃᑎᒋᖃᑦᑕᖅᑕᕗᑦ ᖃᓄᖅ ᐱᐅᓂᖅᐹᒃᑯᑦ ᑕᒪᓐᓇ 

ᐱᓕᕆᐊᕆᒐᓱᒍᓐᓇᕐᒪᖔᖅᑎᒍᑦ. ᓱᓕ ᐅᖃᖃᑎᒋᒐᑦᑎᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᑕᐅᑐᓐᖏ. 

 

ᑕᐅᑐᓐᖏ (ᑐᓵᔨᑎᒍᑦ): ᒪᒥᐊᓪᓚᕆᑉᐳᖓ ᐃᔅᓯᕙᐅᑖᖅ. ᑕᐃᒪᓕᓚᐅᖅᑐᓯᓖ, ᑕᐃᒪᓕ ᑐᑭᓯᕗᖓ 

ᐃᓪᓗᓕᕆᔨᕐᔪᐊᒃᑯᑦ ᕿᓂᒃᑲᓐᓂᕆᐊᖃᕐᓂᐊᕐᖓᑕ ᐊᓯᖏᓐᓂᒃ ᐃᓪᓗᓕᐅᕈᑎᔅᓴᓂᒃ. ᐅᑦᑑᒋᓗᒋᑦ ᐊᒡᓃᑯ ᐄᒍ 

ᐅᔭᕋᓐᓂᐊᑎᒃᑯᑦ, ᓄᓘᔮᓕᕆᔨᒃᑯᓪᓘᓐᓃᑦ ᐅᔭᕋᓐᓂᐊᖅᑎᖏᑦ. ᑕᐃᒪᓕ ᑐᑭᓯᕙᕋ ᐃᓪᓗᓕᕆᔨᕐᔪᐊᒃᑯᑦ 

ᐱᓕᕆᖃᑎᖃᐃᓐᓇᕐᖓᑕᒎᑦ ᐊᔾᔨᒌᓐᖏᑦᑐᓂᒃ ᐅᔭᕋᓐᓂᐊᕐᕕᓐᓂᒃ.  

 

ᐅᓪᓗᒥᓕ ᑲᑎᒪᖃᑎᒌᖃᑦᑕᖅᓯᒪᔭᓰ? ᓄᓇᕗᑦ ᒐᕙᒪᖓ, ᐊᒻᒪᓗ ᐊᒡᓃᒍ ᐄᒍᒃᑯᑦ ᑲᑎᒪᔨᕋᓛᖏᑦ ᐃᓪᓗᓕᕆᓂᕐᒧᑦ 

ᑲᑎᒪᖃᑎᒋᓯᒪᕕᓯᐅᒃ? ᐊᒻᒪᓗ ᖃᓄᐃᓕᐅᖅᑐᖃᖅᓯᒪᓕᖅᑲᑦ ᑕᕝᕙᓐᖓᑦ? ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᕝᕙ 

ᑭᖑᓪᓕᖅᐹᖁᑎᒐ. 

 

ᐃᒃᓯᕙᐅᑕᖅ: ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓗ ᑖᓐᓇ ᐊᐱᖅᑯᑎᒋᒐᕕᐅᒃ. 

ᑲᑎᒪᖃᑎᒌᔅᓯᒪᓐᖏᑦᑐᐃᑦ ᑕᐃᒃᑯᐊ ᐊᒡᓃᑰ ᐅᔭᓐᓂᐊᕐᕕᒃᑯᑦ, ᐊᒻᒪᓗ ᐃᓪᓗᓕᕆᓂᕐᒧᓪᓕ ᑕᐃᒃᑯᐊ 

ᐃᑲᔪᓗᐊᖅᓯᒪᓐᖏᑦᑐᐃᑦ ᑕᕝᕙ ᓇᒻᒥᓂᖅᑖᕋᓱᐊᕐᓂᕐᒧᑦ ᐃᖅᑲᓇᐃᔭᖅᑎᖏᓐᓄᑦ ᑐᕌᖓᔪᓂᒃ ᑕᐃᒪ 

ᐱᓕᕆᖃᑎᒋᒐᓱᖃᑦᑕᖅᓯᒪᔫᒐᓗᐊᑦ, ᐃᖅᑲᓇᐃᔭᖅᑎᖏᓐᓄᑦ ᑐᕌᖓᓗᐊᖅᑐᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑐ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐃᒃᕼᐃᕙᐅᑕᓖᒃ, ᒥᓂᔅᑕ ᑐᓐᖓᕼᐅᓪᓕ ᐃᑲᔪᖅᑎᒋᔭᐃᓪᓗ. ᑖᒃᑯᐊ 

ᐊᐱᖅᑯᑎᒋᓂᐊᓚᐅᖅᑕᕋᓗᐊᒃᑲᑦ ᒪᓕᒐᓕᐅᖅᑎᐅᖃᑎᒪ ᐊᐱᖅᑯᑎᒋᒻᒪᒋᑦ ᒐᕙᒪᑐᖃᒃᑯᑦ ᒥᒃᓵᓄᑦ. ᐅᕗᖓ 

ᐊᕼᐃᐊᓅᓐᖓᐅᓗᖓ ᐊᐱᖅᑯᑎᖃᕐᓂᐊᓕᖅᑯᖓ ᐊᑕᐅᕼᐄᓐᓇᕐᒦᓪᓘᓐᓃᑦ ᐅᕝᕙᓘᓐᓃᑦ ᐃᓚᕚᓪᓕᐊᕐᓂᐊᖅᖢᒍ. 

 

ᑖᒃᑯᐊ, ᐅᒃᑯᐊ ᑮᓇᐅᔭᑦ, ᑮᓇᐅᔭᖅᑑᑎᒃᓴᑦ ᑐᕼᐃᒃᑑᑕᐅᓕᕌᖓᑕ ᒐᕙᒪᒋᔭᐅᔪᓂᒃ ᑕᐃᒃᑯᐊ 

ᓇᓕᐊᓐᓄᑐᐃᓐᓇᑦᑕᐅᖅ ᑕᒡᕗᖓ ᑐᒃᕼᐃᑦᑐᕐᕕᐅᔪᑦ ᐊᕼᐃᐊᓂᒃ ᑮᓇᐅᔭᖅᑕᖃᖃᑦᑕᒥ’ᒪᑦ ᒐᕙᒪᑐᖃᒃᑯᓐᓂᓪᓘᓐᓃᑦ 

ᐅᕙᓘᓐᓃᑦ ᐊᕼᐃᐊᓂᒃ. 

 

ᐅᓇ ᐃᕼᐅᒪᒋ’ᓗᒍ ᐊᐱᖅᑯᑎᒋᔭᕋ ᐃᒃᕼᐃᕙᐅᑕᓖᒃ, ᑕᐃᒃᑯᐊᓕᖄ ᐃᒡᓗᓕᕆᔨᐅᖃᑎᖃᕐᒥ’ᒪᑕᑦᑕᐅᖅ ᓄᓇᕗᑦ 

ᐊᕼᐃᐊᓂ. ᑐᑭᓕᐅᖅᖢᒍ, ᓄᓇᑦᓯᐊᒃᑯᑦ ᐊᑖᓂ ᐃᒡᓗᓕᕆᔨᑕᖃᒥ’ᒪᑦ. ᑖᐃᑉᑯᐊ ᑮᓇᐅᔭᑦ ᒥᒃᓵᓄ 

ᑐᒃᓯᑐᒐᒃᓴᖅᑕᖃᕐᓂᐊᓕᕌᖓᑦ ᖃᓄᖅᑑᕈᑎᒃᓴᒥᖄ ᑐᕼᐊᕋᕼᐅᐊᖃᑎᒌᒃᐸᓐᖏᓚᑦ ᐃᒡᓗᒃᕼᐊᑦ ᒥᒃᓵᓄᑦ 

ᑮᓇᐅᔭᖅᑕᖃᖅᐹᓪᓕᕈᓐᓇᕆᐊᒃᓴᖓ? ᑐᑭᕼᐃᓐᓇᖅᕼᐃᕚᓪᓕᕈᓐᓇᕋᔭᖅᕼᐃᓪᓗᒍ ᐃᕼᐅᒪᒋᒐᑉᑯ ᐊᐱᖅᕼᖂᑎᒋᕙᕋ 

ᐃᒃᓯᕙᐅᑕᓖᒃ ᐊᐱᖅᑯᑎᒋᕙᕋ. ᖁᔭᓐᓇᒦᒃ. 

ᐃᒃᓯᕙᐅᑕᖅ: ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᓪᓗ ᑖᓐᓇ ᐊᐱᖅᑯᑎᒋᒻᒪᒍ. ᑲᑎᒪᒌᖃᑦᑕᖅᓯᒪᔫᒐᓗᐊᑦ ᑕᒪᒃᑯᐊ 

ᐅᖃᐅᓯᖅᑲᐅᔪᑦ ᓄᓇᑦᑎᐊᕐᓗ, ᓄᓇᕘᓗ, ᐊᒻᒪ ᔫᒃᑳᓐ ᓯᕗᓂᐊᒍᑦ ᖃᓄᖅ ᐃᓪᓗᐃᑦ ᑲᒪᒋᔭᐅᖃᑦᑕᕐᒪᖔᑕᓗ 

ᐱᓗᐊᖅᑐᖅ ᑖᒃᑯᓇᓂ, ᑭᓯᐊᓂ ᑮᓇᐅᔭᒥᒃ ᑐᔅᓯᕋᕐᕕᒋᓯᒪᖏᑦᑐᐃᑦ ᑕᐃᒫᑦᑕᐅᖅ ᒐᕙᒪᑐᖃᒃᑯᓐᓄᑦ 

ᑐᓂᓯᖃᑦᑕᐸᒻᒥᒻᒪᑕ ᐃᓪᓗᓕᕆᔨᕐᔪᐊᒃᑯᖏᓐᓄᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑐ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ, ᖃᑯᒍᑦ ᑕᒻᓇ ᐊᔪᕐᓇᕈᐃᔭᐅᕈᒫᖅᑐᒃᓴᐅᒐᓗᐊᕆᓪᓗᓂ, ᑮᓇᐅᔭᒧᑦ 

ᐊᒃᓱᕈᖅᑐᐃᓐᓇᐅᕙᒃᑲᑦᑕ ᐅᕙᒍᑦ ᓄᓇᕗᒻᒥᐅᑎᒍᑦ ᐱᕙᓪᓛᖅᖢᑕ. ᐊᕼᐃᐊᓄᓐᖓᕐᓗᖓᓕ. ᐅᓇ 

ᐃᕼᐅᒪᓇᕐᓗᐊᖏᑦᑐᒃᓴᐅᔫᒐᓗᐊᖅ ᐃᒃᓯᕙᐅᑖᖅ ᐊᐱᖅᑯᑎᒋᔪᒪ’ᓗᒍ.  

 

ᒥᓂᔅᑕ ᓄᓇᓕᒻᒧᑦ ᒥᑭᓂᖅᕼᐋᓄᑦ ᑐᓐᖓᕼᐅᑦᑎᑕᐅᓇᔭᖦᖤᕐᓂᕈᓂ, ᓯᕗᓂᒃᓴᒥᒃ ᖃᓂᑦᑑᓕᖅᑎᓪᓗᒍᓘᓐᓃᑦ. ᑖᒻᓇ 

ᑭᐅᔾᔪᑎᒋᓇᔭᖅᑖ ᖃᓄᐃᔪᑭᐊᖅ ᑐᑭᕼᐃᔪᒪ’ᓗᖓ ᐊᐱᖅᑯᑎᒋᕙᕋ. ᐃᒃᓯᕙᐅᑕᓖᒃ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᐆᑮ. ᒥᓂᔅᑕ ᓇᑲᓱᒃ. 

  

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᓐᓇ ᐊᐱᖅᑯᑎᖓ ᐱᐅᒋᓪᓗᒍ. 

ᖃᓄᐃᔅᓴᕋᔭᓐᖏᑦᑎᐊᕐᒥᔪᖓ ᑕᐃᒪᐃᓐᓂᐊᓂᖅᑲᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑐ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᑖᓐᓇ ᐊᐱᖅᑯᑎᒋᕙᖃ ᑕᐃᑉᑯᐊ ᑭᕝᒐᖅᑐᖅᑕᒃᑲ ᑕᓗᕐᔪᐊᓂ 

ᑐᓐᖓᕼᐅᒃᑎᑦᑎᔪᒪᒻᒪᕆᒻᒪᑕ ᒥᓂᔅᑕᒋᔭᑉᑎᓐᓂᒃ. ᐅᓇ ᐱᔾᔪᑎᒋᓪᓗᒍ, ᓄᓇᓕᕋᓛᖑᓪᓗᑕ ᑕᐃᑉᑯᐊ ᐊᑭᓕᖅᑐᐃᔪᑦ 

ᐊᑐᖅᑐᐊᒐᐅᔪᓂᒃ ᐅᓇᓂ ᐊᑦᑎᓛᖑᒻᒪᑕ ᖁᑦᓯᓛᒧᑦ ᑐᓐᖓᕼᐅᒃᑎᑦᑎᔪᒪᑦᑕᖅᑯᑦ. ᖃᓄᖅᑑᕈᑎᒃᓴᒥᒃ 

ᑐᑭᕼᐃᔪᒪ’ᓗᑎᒃ ᐊᑭᓕᖅᑑᑎᒃᓴᓄᓪᓘᓐᓃᑦ, ᐃᒡᓗᑖᕈᑎᒃᓴᓄᓪᓘᓐᓃᑦ ᖃᓄᖅ ᕿᓄᐃᒃᓴᐅᑎᒃᓴᒥᒃ 

ᑐᑭᕼᐃᕚᓪᓕᕈᒪᓗᑎᒃ.  

 

ᖃᑯᒍᑦ ᑕᐃᒪ ᑎᑎᕋᕐᕕᐅᔪᒫᖅᑐᒃᕼᐊᐅᕗᖅ ᒥᓂᔅᑕᐅᑉ ᑕᐃᑉᓱᒪ ᒥᒃᓵᓄᑦ. ᑖᓐᓇ ᐅᖃᐅᕼᐃᒃᓴᑐᐃᓐᓇᐅᒻᒪᑦ. 

ᐃᒃᓯᕙᐅᑕᓖᒃ ᐊᕼᐃᐊᓂᒃ ᐅᖃᐅᕼᐃᒃᕼᐊᖃᓐᖏᑦᑐᖓ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. ᒥᔅᑐ ᖃᒪᓂᖅ ᐃᕝᕕᐅᓕᕐᒥᔪᖅ. 

 

ᖃᒪᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᖃᑕᐅᕝᕕᒋᓪᓗᐊᑕᕆᐅᖅᖢᒋᑦ ᑖᒃᑯᐊ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᐸᕐᓇᐅᑎᒋᔭᖏᑦ. ᐊᔾᔨᒋᑦᑎᐊᓐᖏᐅᔭᕐᒪᒋᓄᑯᐊ ᒐᕙᒪᒃᑯᑦ ᐊᕕᒃᑐᖅᓯᒪᔪᓂᒃ ᐱᓕᕆᕝᕕᖏᑕ ᑮᓇᐅᔭᖅᑐᕈᑎᒃᓴᖏᑦ  

ᑎᑭᓐᖏᓗᐊᖅᑕᑦᑎᓐᓂᒃ ᑎᑭᓐᖏᓗᐊᕐᓂᕈᑦᑎᒍᑦ? ᑖᓐᓇ ᐊᐱᖅᑯᑎᒋᔪᒪᔭᕋ ᐅᖃᐅᑎᓂᐊᕋᕕᖓ. ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑐ ᖃᒪᓂᖅ ᐅᕙᓐᓅᕇᕐᖓᑦ. ᐅᖃᒃᑲᓐᓂᕈᒫᕕᑦ? ᒥᔅᑐ ᖃᒪᓂᖅ. 

 

ᖃᒪᓂᖅ: ᐅᖃᓪᓚᕋᑖᕋᕕᑦ ᐊᐱᖅᓱᕋᓱᒃᑲᓗᐊᖅᖢᖓ ᐃᓕᖕᓂᒃ ᒪᒥᐊᓇᖅ.  

 

ᑖᒃᑯᐊ ᐊᔾᔨᒋᓗᐊᓐᖏᒻᒪᒋᑦ ᐊᕕᒃᑐᖅᓯᒪᔪᑦ ᐱᓕᕆᕝᕕᐅᔪᑦ ᒐᕙᒪᒃᑯᑦ ᐱᓕᕆᕝᕕᖏᓐᓂᒃ ᑮᓇᐅᔭᖅᑐᕈᑎᒃᓴᖏᑦ. 

ᑖᓐᓇ ᐊᐱᖅᑯᑎᒋᔪᒪᔭᒃᑲ ᑎᑭᓐᖏᓗᐊᕈᑦᑎᒍᑦ ᐅᖃᐅᑎᓂᐊᕆᕙᓐᖓ ᑎᑭᓐᓂᐊᑕᐃᓐᓇᖅᑕᕗᑦ. 

ᐅᑕᖅᑭᑲᓐᓂᑯᓗᐊᓪᓚᒋᑦ ᐃᒪᓐᓇᐃᓕᐅᕐᓂᐊᕋᕕᖓ. 

 

ᑖᓐᓇ 7ᒥᑦ ᓈᓴᐅᑎᓕᒃ ᒪᒃᐱᖅᑐᒐᖏᓐᓂᒃ ᑮᓇᐅᔭᖅᑐᕈᑎᒃᓴᖏᑦ ᓯᕗᓪᓕᔾᔭᐅᓯᒪᔪᒪᔪᑦ 2020-21ᒥᑦ, ᑖᓐᓇ 

ᓇᓗᓇᐃᒃᑯᑎᓕᒃ ᐊᑎᑦᑎᐊᖓᓂ ᑐᕌᖅᑕᕗᒻᒥᑦ ᐱᔾᔪᑎᓕᒃ, ᐊᐱᖅᑯᑎᒋᔪᓐᓇᖅᐸᒃᑳ ᐃᒃᓯᕙᐅᑖ? 



ᐅᓪᓗᑐᐃᓐᓇᖅ, ᒫᑦᓯ 5, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑐ ᖃᒪᓂᖅ. ᐃᓛᒃ ᐅᓇ ᐱᓕᕆᐊᔅᓴᓄᑦ ᐸᕐᓇᐅᑎᖓ ᐊᒻᒪᓗ ᐅᑯᐊ ᑕᑯᓪᓗᒋᑦ 

ᑮᓇᐅᔭᑦ ᐊᑐᖅᑐᔅᓴᑦ ᐊᖏᖅᑕᐅᓯᒪᔪᒦᑦᑐᑦ ᐊᔾᔨᒌᓐᖏᒻᒪᑎᒃ. (ᑐᓵᔨᑎᒍᑦ) ᑕᐃᒪ ᓇᓗᓇᖅᓯᕈᔪᒃᓯᒪᒻᒪᑦ 

ᐊᔾᔨᒋᓐᖏᑕᖏᓐᓂᒃ ᓇᓗᓕᐅᖅᑲᓂᖅ ᒫᓐᓇ ᑕᐃᒪ ᑕᐃᒪᐃᓕᐅᕋᓱᕋᑖᖅᑐᒍᑦ ᓇᓕᐊᓐᓂᓪᓚᑦᑖᖅ ᒪᑉᐱᒐᕐᓂᒃ 

ᐊᐱᖅᑯᑎᓂᒃ ᑖᒃᑯᐊ ᐱᔭᒃᓴᐃᑦ ᐸᕐᓇᐅᑎᓂ ᐊᔾᔨᒋᓐᖏᒻᒪᒋᑦ. ᒥᔅᑐ ᖃᒪᓂᖅ. 

 

ᖃᒪᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓂ ᐸᕐᓇᐅᑎᒋᔭᖏᓐᓂᒃ ᓯᕗᓪᓕᐅᔾᔭᐅᔪᒪᓯᒪᔪᑦ 2020-21ᒥ 

ᐊᑎᑦᑎᐊᖓᓃᑦᑐᖅ ᑖᓐᓇ ᐃᓅᓯᕗᑦ ᓯᕗᓪᓕᐅᑎᓗᒋᑦ, ᑖᒃᑯᐊ ᑐᕌᖅᑕᕗᑦ ᐊᖅᑯᑎᒋᓗᒋᐅᔪᒃᓴᐅᔪᖅ. ᐃᒡᓗᕐᔪᐊᓂᒃ 

ᐅᓗᕆᐊᓇᖏᑦᑐᒦᑦᑐᓂᒡᓗ ᐊᑭᑐᓗᐊᖏᑦᑐᓂᒡᓗ ᐃᒡᓗᓕᐅᕈᒪᓂᖅ ᐊᒻᒪ ᐃᓐᓇᐃᑦ ᐱᖃᓯᐅᑎᓗᒋᑦ. 

 

ᑖᒃᑯᐊ ᓄᑖᓂᒃ ᓴᓇᔪᒪᖕᒪᑕ ᓲᖃᐃᒻᒪ ᐃᒡᓗᓕᕆᔨᕐᔪᐊᒃᑯᑦ ᑳᓐᑐᕌᒃᑖᖅᑎᑦᑎᓯᒪᓪᓗᑎᒡᓗᒎᖅ 160ᓂᒃ ᓄᑖᓂᒃ 

ᐃᒡᓗᕐᔪᐊᓂᒃ ᓴᓇᔭᐅᔪᒃᓴᓂᒃ. ᑖᒃᑯᐊ ᒫᓐᓇ ᐊᕐᕌᒎᔪᒥᒃ ᑳᓐᑐᕌᒃᑖᖅᑎᑕᐅᓂᐊᖅᑐᑦ ᑎᑎᕋᖅᓯᒪᓂᖏᑦ ᒪᓕᒃᖢᒋᑦ 

ᓇᓗᓇᖅᑰᔨᖏᖦᖢᓂ, ᐊᒻᒪ ᐊᑎᑦᑎᐊᖓᓃᑦᑐᖅ ᑖᓐᓇ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ 16ᓂᒃ ᑭᒃᑯᑐᐃᓐᓇᕐᓄᑦ 

ᐊᑐᖅᑐᐊᖅᑕᐅᖃᑦᑕᕐᓂᐊᖅᑐᓂᒃ ᐃᖃᓗᖕᓂ ᑕᐅᓇᓂ ᓯᒡᔭᖓᑕ ᖃᓂᒋᔮᓂᒃ ᓇᓗᓇᐃᖅᓯᓯᒪᖕᒥᖕᒪᑦ. ᐊᒻᒪᓗᒎᑦ 

ᑖᒃᑯᐊ ᐊᕐᕕᓂᓖᑦ ᐱᖓᓱᑦ ᐱᑐᖃᓐᖑᖅᐸᓪᓕᐊᓪᓗᑎᒃ. ᐲᔭᖅᑕᐅᓗᑎᒃ ᐊᓯᔾᔨᖅᑕᐅᓂᒃᓴᒧᑦ ᑐᕌᖓᖅᑰᔨᓪᓗᑎᒃ. 

 

ᑖᓐᓇ ᑳᓐᑐᕌᒃᑖᖅᑎᑦᑎᓂᖅ ᑕᒪᑐᒪᓂ ᑖᒃᑯᐊ ᑮᓇᐅᔭᖅᑐᕈᑎᒃᓴᐃᑦ 2021-22 ᐊᖏᖅᑕᐅᒃᐸᑕ 106-ᓂᒃ ᓄᑖᓂᒃ 

ᑳᓐᑐᕌᒃᑖᖅᑎᑦᑎᓛᕐᓂᐊᕐᓂᖏᓐᓂᒃ ᑐᑭᓯᐅᒪᔭᕋ. ᑕᐃᒪᓐᓇᐅᓇ ᑐᑭᓯᔭᕋ ᐊᒻᒪ ᐊᑎᑦᑎᐊᖓᓃᑦᑐᖅ ᑖᓐᓇ 

ᐊᐱᖅᑯᑎᒋᕋᑖᖅᑕᕋ ᑕᑲᓐᓇᓗ ᑭᐅᔭᐅᖃᓯᐅᑎᔭᐅᔪᓐᓇᖅᐸᑦ. ᒪᕐᕉᒃ ᐊᐱᖅᑯᑏᒃ ᒪᕐᕉᔪᓐᓇᖅᐸᑎᒃ ᐃᒃᓯᕙᐅᑖᖅ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. ᐊᕿᑐᔪᖅᑐᕕᑎᓕᕆᒐᓚᒃᑑᒐᓗᐊᖅ ᑭᓯᐊᓂ ᐸᕐᓇᐅᑎᖏᓐᓃᑦᑐᖅ (ᑐᓵᔨᑎᒍᑦ) 

ᐊᐱᕆᒍᓐᓇᖅᑕᐃᑦ. ᒥᓂᔅᑕ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᒪᒥᐊᓇᖅ ᐃᒃᓯᕙᐅᑕᖅ. ᐊᐱᖅᑯᑎᖓᓂᒃ ᐊᐱᕆᑦᑎᐊᑲᐃᓐᓇᕐᓗᓂ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅᑕ ᖃᒪᓂᖅ.  

 

ᖃᒪᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᓄᖓ ᐃᓅᓯᕗᑦ ᓯᕗᓪᓕᐅᑎᓯᒪᔭᕗᑦ ᑐᕌᖅᑕᕗᑦ ᐃᓗᐊᓂ 

ᑖᒃᑯᐊ ᓄᓇᕗᒻᒥᐅᓄᑦ ᐊᑦᑕᕐᓇᖏᑦᑐᓂᒃ ᐊᑭᑐᓗᐊᓐᖏᑦᑐᒥᒃ ᐃᒡᓗᖃᖅᑎᑦᑎᑦᑎᓂᕐᒥᒃ ᐃᑲᔪᖅᓱᐃᓪᓗᑎᒡᓗ 

ᐃᓐᓇᕐᓂᒃ. ᐃᒪᐃᓕᖓᖕᒪᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᕐᔪᐊᒃᑯᑦ ᐊᒥᓱᕈᕆᐊᖅᑎᑦᑎᓚᐅᕐᒪᑕ ᐃᒡᓗᓕᔨᒃᑯᑦ 

ᐃᒡᓗᖏᓐᓂᒃ ᐃᖅᑲᓇᐃᔭᖅᑎᓂᒡᓗ ᐃᒡᓗᓂᒃ. ᓄᑖᓂᒃ ᐃᒡᓗᓕᐅᖅᑐᑦ... 

 

ᐃᒃᓯᕙᐅᑕᖅ: ᒥᔅᑕ ᖃᒪᓂᖅ, ᒥᔅᑐ ᖃᒪᓂᖅ. (ᑐᓵᔨᑎᒍᑦ) ᐊᐱᖅᑯᑎᖕᓄᑦ ᐱᔭᒃᓴᐃᑦ ᐸᕐᓇᐅᑎᖏᑦ ᖃᓄᖅ 

ᐊᐱᖅᑯᑎᒃᓴᖃᕐᕕᒋᒐᕕᐅᒃ. ᐊᐱᕆᓚᐅᕆᑦ, ᒥᔅᑕ ᖃᒪᓂᖅ.  

 

ᖃᒪᓂᖅ (ᑐᓵᔨᑎᒍᑦ): (ᑐᓴᖅᓴᐅᓐᖏᓚᐅᑲᒃᑐᖅ)... ᑳᓐᑐᕌᒃ-ᒥᒎᖅ ᐊᑎᓕᐅᕐᓂᐊᕐᒪᑦ 160-ᓂᒃ ᓄᑖᓂᒃ ᐃᒡᓗᓃᒃ? 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖃᒪᓂᖅ. ᒥᓂᔅᑕ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᔅᓯᕙᐅᑖᖅ. (ᑐᓵᔨᑎᒍᑦ) 2020-2021 ᐊᕐᕌᒍᐊᓄᑦ. 106 

ᐃᒡᓗᓕᕆᔨᑎᒍᑦ ᐊᒻᒪᓗ ᐃᖅᑲᓇᐃᔭᖅᑎᓄᑦ ᐃᒡᓗᒃᓴᐃᑦ ᐸᕐᓇᒃᑕᐅᔪᑦ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᓇᐅᔮᑦ, 

ᐃᖃᓗᐃᑦ, ᒥᑦᑎᒪᑕᓕᒃ, ᓴᓂᕋᔭᒃ, ᑰᒑᕐᔪᒃ, ᐅᖅᓱᖅᑑᖅ, ᐊᒻᒪᓗ ᑭᒻᒥᕈᒻᒥ. ᐊᒻᒪᓗ ᐃᒡᓗᓕᕆᔨᕐᔪᐊᒃᑯᑦ ᐸᕐᓇᒻᒥᔪᑦ 

ᐃᖅᑲᓇᐃᔭᖅᑏᑦ ᐃᒡᓗᖏᓐᓂᒃ ᐅᖅᓱᖅᑑᒥ ᖁᒡᓗᖅᑑᕐᒥᓗ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᖃᒪᓂᖅ.  

 



ᐅᓪᓗᑐᐃᓐᓇᖅ, ᒫᑦᓯ 5, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᒪᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑎᑦᑎᐊᖓᓃᑦᑐᖅ ᑖᓐᓇ ᓇᓗᓇᐃᒃᑯᑦᑎᖅᓯᒪᔪᖅ ᓄᓇᕗᑦ ᐃᒡᓗᓕᔨᕐᔪᐊᒃᑯᑦ 

ᓄᓇᕗᓪᓗ ᒐᕙᒪᒃᑯᖏᓐᓂ ᑐᓐᖓᕕᒃᑲᓐᓂᕐᓗ ᐃᓄᐃᓪᓗ ᑲᑐᔾᔨᖃᑎᒌᒃᑯᖏᓐᓂᒃ ᑲᑎᓐᓂᕆᔭᐅᓯᒪᔪᖅ. ᑖᓐᓇ 

ᑭᖑᓪᓕᖅᐹᒥ ᓇᓗᓇᐃᖅᓯᒪᔪᖅ ᐃᓄᐃᑦ ᓇᖕᒥᓂᖅᑖᕈᓐᓇᖅᓯᖁᓪᓗᒋᑦ.  

 

ᑖᒃᑯᐊ ᓄᓇᕗᑦ ᒐᕙᒪᒃᑯᖏᓐᓂ ᒪᓂᒪᑎᑕᐅᓲᑦ ᐃᒡᓗᒧᑦ ᐃᑲᔫᑕᐅᖃᑦᑕᖅᑐᑦ ᓇᖕᒥᓂᖅᑖᕈᓐᓇᖁᓪᓗᒋᑦ 

ᑭᒃᑯᑐᐃᓐᓇᐃᑦ ᐃᓄᐃᓪᓗ ᐊᒻᒪᓗ ᐅᕕᐅᖃᑎᒋᓐᖏᑕᕗᑦ. ᑕᐃᒃᑯᓄᖓ ᑐᕌᖓᒻᒪᑕ. ᑖᒃᑯᐊ ᐃᓄᖕᓄᑐᐊᓪᓗᐊᑕᖅ 

ᐅᕕᓂᖃᑎᒋᓐᖏᑕᑦᑎᓐᓄᑦ ᑐᕌᖓᒐᔪᒃᑑᑦ ᓇᖕᒥᓂᖅᑖᕋᓱᐊᕐᓂᕐᒧᑦ ᐅᖃᐅᓯᐅᓯᒪᔪᑦ ᑕᕝᕙᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚᑦ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᑐᐃᓐᓇᐅᒪᓲᖅ ᑕᕝᕙᓂ ᓄᓇᓕᒻᒦᑦᑐᒧᑦ, 

ᑭᓇᐅᒐᓗᐊᖅᐸᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᖃᒪᓂᖅ.  

 

ᖃᒪᓂᖅ: ᐊᐱᖅᓱᒃᑲᓐᓂᔾᔮᔪᓐᓃᖅᑐᖓ. ᐅᖃᖅᓯᒪᖕᒪᑦ (ᑐᓵᔨᑎᒍᑦ) ᐃᓄᐃᑦ ᓇᖕᒥᓂᖁᑎᓖᑦ ᐃᒡᓗᒥᒃ. 

(ᑐᓵᔨᒃᑰᖏᑦᑐᖅ) ᐊᔾᔨᒋᓇᓱᒋᓐᖏᖦᖢᒍ ᐊᐱᖅᑯᑎᒋᕋᑖᖅᐸᕋ ᑖᒃᑯᓇᓐᖓᑦ ᒐᕙᒪᒃᑯᖏᓐᓂᒃ ᒪᓂᒪᑎᑕᐅᓲᑦ 

ᓇᒻᒥᓂᖅᑖᕋᓱᓐᓂᕐᒧᑦ ᑕᐃᒪᓐᓇ ᑎᑎᕋᖅᓯᒪᓂᑐᐊᖓ ᒪᓕᒃᖢᒍ. ᐊᐱᖅᓱᒃᑲᓐᓂᕈᒪᔪᓐᓃᓚᐅᑲᒃᖢᖓ 

ᐅᖅᑰᓯᔪᐊᓘᓕᖅᖢᖓᓗ. ᑕᐃᒫᑲᓚᐅᕐᓚᖓ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. ᒥᔅᑕ ᐲᑐᓴᓐ.  

 

ᐲᑐᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑕᐅᓯᕐᒥᒃ ᐊᐱᖅᑯᑎᒃᓴᖃᖅᑐᖓ. ᓇᐃᑦᑐᒥᒃ ᑭᐅᓂᐊᖅᑕᒃᓴᕆᔭᖓ. 

ᐱᔭᒃᓴᐃᑦ ᐸᕐᓇᐅᑎᖏᓐᓂ ᓯᕗᓂᒃᓴᒥ ᒥᓂᔅᑕ ᐅᖃᖅᓯᒪᖁᒐᒃᑯ, ᐃᒡᓗᓕᒫᑦ ᓯᕗᓂᐊᒍᑦ ᑐᓄᐊᒍᓪᓗ ᐹᖃᕐᓗᑎᒃ 

ᑕᑯᓯᒪᒐ ᐃᒡᓗᓂᒃ 10-ᖑᓪᓗᑎᒃ ᑲᑎᒪᔪᑦ. ᓯᕗᓃᓐᓇᖓᒍᒋᑦ ᐹᖃᖅᑐᑦ, ᒪᑐᖃᕐᒪᑕ ᐊᑲᐅᓂᖅᓴᖅ ᐅᖃᖅᓯᒪᔪᑦ. 

ᑖᒃᑯᐊ ᑕᒪᕐᒥᒃ ᓯᕗᓂᖓᒍᑦ ᑐᓄᐊᒍᓪᓗ ᐹᖃᖃᑦᑕᖁᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᒥᔅᑕ ᖃᒪᓂᐅᑉ ᐊᐱᖅᑯᑎᒋᕋᑖᖅᑕᖓ ᓄᓇᓕᒻᒧᑦ ᑕᐃᒃᑯᐊ ᐃᓪᓗᓂᒃ ᓂᐅᕕᐊᑦᓴᓄᑦ 

ᐃᑲᔫᑎᐅᖃᑦᑕᖅᑐᐃᑦ ᐊᑐᐃᓐᓇᐅᒪᑎᒐᓱᓗᐊᖅᑑᒐᓗᐊᑦ ᐃᓄᓐᓄᑦ ᐃᑲᔫᑎᐅᒃᑲᓐᓂᕈᓐᓇᖁᓪᓗᒋᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. ᐄ, ᐅᑯᐊ ᓇᓗᓇᒐᓚᒃᑲᓗᐊᖅᑎᓪᓗᒋᑦ ᐊᖓᔪᖅᑲᐅᑎᓅᖓᔪᑦ. 

ᐊᑎᖁᑎᖃᕈᓐᓃᕋᒪ. $8,977,000 ᐊᖏᖅᐱᓰ?  

 

ᐃᓚᖏᑦ ᑲᑎᒪᔨᑐᐃᓐᓇᐃᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑭᓕᒃᓴᓄᑦ 14-3 $10,919,000 ᐊᑭᓕᒃᓴᓂᒃ ᐊᑭᓖᔾᔪᑏᑦ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑭᓇᒧᓄᑯᐊ ᐊᑭᓕᒃᓴᕆᔭᐅᔪᑦ? (ᑐᓵᔨᑎᒎᖏᑦᑐᖅ) ᒪ’ᓇ.  

 

ᐃᒃᓯᕙᐅᑕᖅ: ᒥᓂᔅᑕ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ (ᑐᓵᔨᑎᒍᑦ): ᑖᓐᓇ 750,000-ᖑᑉᐸᑦ ᑲᓇᑕᒥ ᐃᒡᓗᓕᕆᔨᕐᔪᐊᒃᑯᓐᓄᑦ. 

ᑐᑭᓯᓇᖅᓯᑎᒃᑲᓐᓂᕐᓗᒍ 10.919-ᒥ ᓄᑦᑎᖅᑎᑕᐅᓂᖏᑦ ᑖᒃᑯᐊ ᐃᒡᓗᖃᖅᑎᑦᑎᓂᕐᒧᑦ ᐊᖏᖃᑎᒌᒍᑎᓄᑦ ᑲᓇᑕᒥ 

ᐃᒡᓗᓕᕆᔨᕐᔪᐊᒃᑯᓐᓄᑦ ᓄᓇᕗᒻᒥᓗ ᐃᒡᓗᓕᕆᔨᕐᔪᐊᒃᑯᓐᓄᑦ. ᐱᖃᓯᐅᔾᔨᔪᑦ 20.438 ᑐᓂᔭᐅᓚᐅᖅᑐᑦ ᐃᒡᓗᐃᑦ 

ᑲᓇᑕᒥ ᐃᒡᓗᓕᕆᔨᕐᔪᐊᒃᑯᓐᓄᑦ ᑖᓐᓇᓗ ᓄᖅᑲᖓᑎᑕᐅᑲᐃᓐᓇᖅᑐᖅ ᑖᒃᑯᓄᖓ ᐃᒡᓗᓄᑦ ᐊᑭᓕᒃᓴᖃᖅᑐᓄᑦ.  

 

(ᑐᓵᔨᑎᒎᕈᓐᓃᖅᑐᖅ) ᑖᒃᑯᐊ ᐃᑲᔫᓯᐊᖑᖃᑦᑕᖅᓯᒪᔪᑦ ᐃᓪᓗᓕᕆᔨᕐᔪᐊᒃᑯᓐᓄᒃ ᐅᑎᖅᑎᐸᓪᓕᐊᓂᖏᑦ ᐊᕐᕌᒍᑕᒫᑦ 

ᐊᑭᓕᐅᑏᑦ ᐅᑎᖅᑎᒋᐊᖃᖃᑦᑕᕐᖓᑕ ᑕᕝᕙ ᑖᓐᓇ ᐊᕐᕌᒍᒧᑦ ᑕᐃᒪᐃᓕᖓᔪᖅ $755,000 ᑕᒫᓂ ᐊᕐᕌᒍᒥ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. ᑕᐃᒫᖅᑭᑦ? ᐊᑎᖁᑎᖃᕈᓐᓃ... ᒥᔅ ᑕᐅᑐᓐᖏ. 

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ ᐃᓕᓴᕆᒐᕕᓐᖓ. ᑖᓐᓇ ᐊᕐᕌᒎᓯᒪᔪᖅ ᖃᓄᖅ ᑲᑎᓐᓂᖃᖅᐸᑦ ᑲᓇᑕᒥ 

ᐃᒡᓗᓕᕆᔨᕐᔪᐊᒃᑯᓐᓄᑦ ᑕᐃᑯᓄᖓ ᑲᑎᓪᓗᒋᑦ ᐊᒡᒍᖅᑐᖅᓯᒪᓐᖏᓪᓗᑎᒃ ᐊᕐᕌᒍᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒍᑦ) ᑲᑎᑦᑐᒋᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᐱᓕᕆᕋᑖᖅᑐᑦ ᑲᓇᑕᒥ ᐃᒡᓗᓕᕆᔨᕐᔪᐊᒃᑯᓐᓂᒃ ᑲᓇᑕᓕᒫᒧᑦ ᐃᒡᓗ 2038-ᖑᕋᓱᓐᓂᖓᓂ (ᑐᓵᔨᒃᑰᖏᑦᑐᖅ) 

ᑖᒃᑯᐊ ᑲᑎᑦᑐᒋᑦ 130.7 ᒥᓕᐊᓐ. ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅ ᑕᐅᑐᓐᖏ.  

 

ᑕᐅᑐᓐᖏ (ᑐᓵᔨᑎᒍᑦ): ᑭᖑᓪᓕᖅᐹᖅ ᐊᐱᖅᑯᑎᒐ ᖁᔭᓐᓇᒦᒡᓗ ᒥᓂᔅᑕ ᑭᐅᒡᓗᓂ. ᑕᓐᓇ ᐅᖃᐅᔾᔨᓇᓱᒃᐹ 10-

ᒥᓕᐊᓂᒃ ᐊᑭᒃᓴᐃᖃᑦᑕᕐᓂᐊᖅᐹᑦ ᐅᕝᕙᓘᓐᓃᑦ ᓈᓴᐅᑎᑕᖃᖅᐹ ᐊᑭᓕᒃᓴᐃᔭᕈᑎᓂᒃ ᐊᕐᕌᒍᓂ ᐊᒡᒋᖅᑐᓂ. 

ᖁᔭᓐᓇᒦᒃ, ᐃᒃᓐᖑᕙᐅᑖᖅ. ᑭᖑᓪᓕᖅᐹᖅ ᐊᐱᖅᑯᑎᒐ.  

 

ᐃᒃᓯᕙᐅᑕᖅ: ᒥᔅ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᓐᓇ ᐊᐱᖅᑯᑎᒋᒻᒪᒍ ᖁᔭᓐᓇᒦᒃ ᐃᒃᓯᕙᐅᑖᖅ. ᑖᓐᓇ 

ᐊᕐᕌᒍ 2019-ᒥ ᐱᒋᐊᖅᓯᒪᔪᑦ ᑖᒃᑯᐊ ᐊᕐᕌᒍᒧᑦ ᐊᕕᑦᑐᖅᓯᒪᕙᑦᑐᐃᑦ ᖃᑦᓯᓂᒃ ᐳᓴᓐᑎᒃᑰᖅᓱᑎᒃ 

ᐅᑎᖅᑎᑕᐅᕙᓪᓕᐊᓂᐊᕐᒪᖔᑕ ᐃᓪᓗᓕᕆᔨᕐᔪᐊᒃᑯᓐᓄᑦ. ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑭᓕᑦᓴᐃᔭᐅᑎᖓ $10,919,000 (ᑐᓵᔨᒃᑰᖏᑦᑐᖅ) ᐊᖏᖅᐱᓰ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᕕᑦᑐᖅᓯᒪᔪᑦ ᑎᑎᕋᕐᕕᖕᓂ $9,776,000 ᒪᒃᐱᒐᖓᓂ 04-4. ᐊᖏᖅᐱᓰ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᒪᒥᐊᑦᑕᕆᐊᖃᖅᑰᔨᔪᖅ ᒪᒥᐊᑦᑐᒪᓇᖓᓗ. ᖁᔭᓐᓇᒦᒃ, ᒥᓂᔅᑕ 

ᐱᑕᖃᖅᑎᑦᑎᒻᒪᑦ ᑲᑎᒪᔨᕋᓛᓄᑦ ᑭᐅᔾᔪᑎᖏᓐᓂᒃ ᐊᐱᖅᑯᑎᓐᓄᑦ ᑕᐃᓐᓇ ᑎᑎᖅᑲᖅ ᕕᕗᐊᕆ 16, 2021 

ᑎᑎᕋᖅᑕᕕᓂᖓ ᐱᓪᓗᒍ ᓄᑖᖅ ᐊᐅᓚᑦᑎᓂᕐᒧᑦ ᐊᖏᖃᑎᒌᒍᑎ ᓄᓇᓕᓐᓂ ᐃᒡᓗᓕᕆᔨᐊᓛᓄᑦ ᐅᕙᑦᑎᓄᑦ 

ᑐᓂᔭᐅᓚᐅᖅᑐᖅ ᒪᑉᐱᒐᖅ 7-ᖓᓂ.  

 

ᑖᒃᑯᐊ ᐊᐅᓚᑦᑎᓂᕐᒧᑦ ᐊᖏᖃᑎᒌᒍᑏᑦ ᓄᑖᑦ ᐅᖃᐅᓯᖃᕐᓂᖅ ᓇᐃᓈᕐᓗᒋᑦ ᐊᖏᖃᑎᒌᑦ 

ᐅᖃᖅᓯᒪᑐᐃᓐᓇᖏᓪᓗᑎᒃ. ᑖᓐᓇ ᑭᐅᔪᓐᓇᖅᑐ.... ᒥᓂᔅᑕ ᑲᒪᒋᔭᖃᖅᑐᖅ ᐃᒡᓗᓕᕆᔨᕐᔪᐊᒃᑯᑦ ᐅᖃᐅᓯᖃᕐᒥᔪᖅ 

ᒥᓂᔅᑕ ᐱᔪᓐᓇᕐᓂᖃᕐᒪᑦ ᓄᖅᑲᑎᑦᑎᔪᓐᓇᕐᓗᓂ ᐊᑐᕈᓐᓃᖅᑎᑦᑎᔪᓐᓇᕐᓗᓂ ᐊᖏᖃᑎᒌᒻᒥᒃ ᓱᕋᐃᔪᒻᒪᕆᒥᓂᐅᑉᐸᑦ 

ᑖᑦᓱᒥᖓ ᑳᓐᑐᕌᒃᒥᒃ.  

 

ᐃᒡᓗᓕᕆᔨᕐᔪᐊᒃᑯᑦ ᐱᔪᓐᓇᐅᑎᖃᕐᑕᒪ ᐊᐅᓚᑦᑎᓕᕐᓗᑎᒃ ᐃᒡᓗᓕᕆᓂᖅ ᑕᐃᒪᐃᑦᑕᕆᐊᖃᕈᑎᒃ ᓄᓇᓕᒻᒧᑦ. 

ᓄᑖᖑᓛᒥ ᑮᓇᐅᔭᐃᑦ ᐊᕐᕌᒍᐊᓂ ᖃᑦᓯᓂᒃ ᐃᓪᓗᓕᕆᔨᐊᓛᑦ ᐊᑭᓕᑦᓴᐃᔭᐃᕈᓐᓇᖅᑎᑕᐅᓚᐅᖅᐸᑦ 

ᐊᑐᓗᐊᕐᓂᖏᓐᓂᒃ. ᐅᕝᕙᓘᓐᓃᑦ ᐃᒡᓗᓕᕆᔨᕐᔪᐊᒃᑯᓐᓂᒃ ᑎᒍᔭᐅᔭᕆᐊᖃᓚᐅᖅᐸ? (ᑐᓵᔨᑎᒎᖏᑦᑐᖅ) ᒪ’ᓇ.  

 

ᐃᒃᓯᕙᐅᑕᖅ: ᒥᓂᔅᑕ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᑖᓐᓇ ᐊᐱᖅᑯᑎᒋᒻᒪᒍ. ᑖᓐᓇ 

ᐋᖅᑭᓚᐅᖅᑎᓪᓗᒍ ᐃᓛ ᑕᒫᓂ ᐊᕐᕌᒎᑉ ᐃᓗᐊᓂ ᐱᑕᖃᓐᖏᑦᑐᖅ. ᐅᖃᐅᔾᔭᐅᒋᐊᖅ 

ᓱᔭᐅᒋᐊᖅᑐᖃᓚᐅᖅᓯᒪᓐᖏᑦᑐᖅ ᓄᓇᓕᓐᓂ. ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᒪᐃᓐ: ᒪᑦᓇ ᐃᒃᕼᐃᕙᐅᑖᖅ. ᑕᒪᓐᓇ ᖁᕕᐊᓇᖅᑐᖅ ᑐᕼᐊᖅᖁᒍ. (ᑐᓵᔨᑎᒍᑦ) ᖁᕕᐊᓇᖅᑐᖅ ᑐᑭᓯᐅᒪᓂᕋ 

ᒪᓕᒃᖢᒍ ᐱᕙᓪᓕᐊᓃᑦ ᐊᒻᒪᓗ ᐃᒡᓗᓕᕆᔨᕐᔪᐊᒃᑯᑦ. ᐃᒡᓗᓕᕆᔨᒃᑯᓐᓂᒃ ᐃᖅᑲᓇᐃᔭᖃᑎᖃᕐᓂᖅ 

ᑕᒪᓐᓇᐅᓯᒪᓕᕐᒪᑦ. ᓄᓇᓕᓐᓂ ᐃᒡᓗᓕᕆᔨᒃᑯᑦ ᖃᓄᖅ ᓴᓐᖏᑦᑎᒋᐊᖅᑕᐅᒃᑲᓐᓂᕐᓂᐊᖅᐸᑦ 

ᓴᓐᖏᓂᖅᑖᒃᑲᓐᓂᖅᑎᑕᐅᓗᑎᓪᓗ? (ᑐᓵᔨᑎᒎᖏᑦᑐᖅ) ᒪ’ᓇ.  

 

ᐃᒃᓯᕙᐅᑕᖅ: ᒥᔅ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᓐᓇ ᐅᖃᐅᓯᕆᔭᖓ ᓱᓕᔪᖅ. ᑕᐃᒃᑯᐊᓗ 

ᑲᑎᒪᔨᔭᖅᑐᖅᑎᑕᐅᖃᑦᑕᖅᓯᒪᔪᑦ ᑕᒪᐅᖓ ᓄᓇᓕᓐᓃᓐᖔᖅᑐᑎᒃ ᐃᓪᓗᓕᕆᔨᒃᑯᑦ ᐊᖓᔪᖅᑳᖏᑦ ᐅᕝᕙᓗ 

ᐃᓪᓗᓕᕆᔨᒃᑯᑦ ᓴᓇᔨᖏᑕ ᐊᖓᔪᖅᑳᖏᑦ ᐊᕐᕌᒍ ᒪᕐᕈᐊᖅᑎᓕᖅᑐᐃᖅᑲᐃ ᑲᑎᒪᔭᖅᑐᖅᓯᒪᓗᑎᒃ 

ᓄᓇᕗᒻᒦᓐᖔᖅᓯᒪᔪᐃᑦ ᖃᓄᖅᑑᕈᑎᔅᓴᓂᒃ ᐃᓱᒫᓘᑎᐅᔪᓂᒃ ᑲᑎᒪᖃᑎᒌᖃᑦᑕᖅᑐᑎᒃ ᑖᓐᓇ 

ᐱᕙᓪᓕᐅᑎᓯᒪᒃᑲᓐᓂᕐᒥᔪᖅ. ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ (ᑐᓵᔨᑎᒍᑦ) ᐅᑯᑎᒎᓈᕐᓗᖓ ᐊᐱᖅᑯᑎᒋᓂᐊᕋᒃᑯ Bold ᖃᐅᔨᒪᓪᓗᖓ ᐅᑯᐊ ᐃᒡᓗᓕᕆᔨᕐᔪᐊᒃᑯᑦ 

ᐊᕕᑦᑐᖅᓯᒪᔪᓂ ᑐᑦᑕᕐᕕᒋᔭᐅᔪᓂ ᐊᒻᒪᓗ ᓄᓇᓕᓐᓂ ᐃᒡᓗᕆᔩᑦ ᑲᒪᒋᔭᖃᖅᓯᒪᒻᒪᑕ ᒪᑯᐊ ᐅᖁᐃ 

ᐅᖁᐃᔭᐃᓂᕐᓂᒥᒃ. ᑕᐃᒃᑯᐊ ᓄᑖᖑᓂᖅᓴᐃᑦ ᒫᓐᓇ ᓴᓇᔭᐅᖃᑦᑕᖅᑐᑦ ᐊᓂᖅᓵᓐᖏ ᐊᓄᕆᓯᐅᑎᖃᓐᖏᓗᐊᒧᑦ 

ᑕᐃᒃᑯᐊ ᐅᖁᒃᓴᕋᐃᓐᓂᖅᓴᐅᒻᒪᑕ.  

 

ᐊᒻᒪᓗ ᐃᒡᓗᖁᑎᑦᓯᓐᓂ ᐅᖁᐃᑦ ᒫᓐᓇ ᐱᓕᕆᐊᕆᔭᓯ ᐊᒻᒪᓗ ᐊᕐᕌᒍᒥ ᐊᒡᒋᖅᑐᒥ. ᑮᓇᐅᔭᑦ ᓈᒻᒪᒃᑲᓗᐊᖅᐹᑦ 

ᐅᖁᐃᔭᐃᖏᓐᓇᖃᑦᑕᕈᓐᓇᕐᓂᐊᕋᑦᓯ ᐊᒻᒪᓗ ᐊᖑᒻᒪᑎᓗᓯ. ᐊᒻᒪᓘᓐᓃᑦ ᑲᒪᒋᔭᐅᒃᑲᓐᓂᕈᓐᓇᕐᓂᐊᕐᒪᑦ 

ᐅᖁᓕᕆᓂᖅ ᑕᒪᓐᓇ. (ᑐᓵᔨᑎᒎᖏᑦᑐᖅ) ᒪ’ᓇ.  

 

ᐃᒃᓯᕙᐅᑕᖅ: ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᓪᓗ ᑖᓐᓇ ᐊᐱᖅᑯᑎᒋᒻᒪᒍ. ᑕᐃᒃᑯᐊ ᒫᓐᓇ ᐃᓪᓗᓕᐅᖅᑕᐅᖃᑦᑕᖅᑐᐃᑦ 

ᑕᐃᒪᐃᑦᑐᒧᑦ ᐅᖁᑖᔾᔭᐃ ᖃᓄᖅ ᐱᔾᔭᐃᒃᑯᑎᒃᓴᑲᓐᓂᕐᓂ ᓴᓇᒐᓱᐊᖃᑦᑕᖅᑐᐃᑦ ᐃᓪᓗᓂ ᒫᓐᓇ. ᐊᒻᒪᓗ ᑕᐃᓐᓇ 

ᑮᓇᐅᔭᖅ ᑐᑦᓯᕋᐅᑎᐅᔪᖅ ᐃᓛᒃ ᐱᕙᓪᓕᑲᓐᓂᖅᓯᒪᔪᐃᑦ ᑕᐃᒃᑯᐊ ᐅᖁᕐᒥ ᐃᓪᓗᖏᓐᓂ ᐅᖁᖃᖅᐸᑦᑐᐃᑦ 

ᑕᐃᒃᑯᐊᓗ ᐃᖅᑲᓇᐃᔭᖅᑏᑦ ᐃᓪᓗᓕᕆᔨᒃᑯᓐᓄᑦ ᐃᖅᑲᓇᐃᔭᖅᑎᐅᔪᐃᑦ ᐃᓕᓐᓂᐊᖅᑎᑕᐅᓯᒪᓂᖅᓴᐅᓕᖅᑐᑎᓪᓗ 

ᖃᓄᖅ ᑲᒪᒋᐊᖅ. ᐊᒻᒪ ᐱᔭᕆᐊᑦᑐᕈᑎᓗᐊᖅᓯᒪᔪᓂᒃ ᓯᓚᑖᓃᓐᖔᖅᑐᒥᒃ ᐃᑲᔪᖅᑕᐅᒋᐊᖃᓲᖑᔪᒍᑦ. ᑭᓯᐊᓂ ᑖᓐᓇ 

ᐅᓪᓗᒥᒧᑦ ᑮᓇᐅᔭᖅ ᑕᑯᓐᓇᖅᑕᐅᔪᖅ ᒫᓐᓇ ᐅᖓᑖᓅᕋᔭᓐᖑᐊᖏᑦᑐᖅ. ᖁᔭᓐᓇᒦᒃ, ᐃᔅᓯᕙᐅᑖᖅ.  

 



ᐅᓪᓗᑐᐃᓐᓇᖅ, ᒫᑦᓯ 5, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐄ, ᑖᓐᓇ ᐊᐱᖅᑯᑎᒋᔪᒪᔭᕋ ᐅᑯᓇᓂ ᐊᐅᓚᔾᔭᐃᒋᐊᕈᑎᑉ ᐃᓗᓕᖏᖕᓂ 

ᖃᓄᖅ ᐊᐱᖅᑯᑎᒋᔭᕆᐊᖃᕐᒪᖔᓪᓗ ᓇᓗᓪᓗᖓ. ᐊᐱᖅᑯᑎᒋᔪᒪᖅᑲᐅᔭᕋ ᐃᒡᓗᓕᕆᓂᐅᑉ ᐊᑭᑐᓗᐊᖃᑦᑕᕐᓂᖏᑦ 

ᓴᓇᓪᓗᒋᑦ. ᑕᐃᓐᓇ ᖃᐅᔨᓴᖅᑎ ᐊᒻᒪᓗ ᐃᒡᓗᓕᕆᔨᕐᔪᐊᒃᑯᑦ ᑲᓇᑕᒥ ᖃᓄᖅᑑᕈᑎᒋᔭᐅᒃᑲᓐᓂᕈᒪᔪᖅ ᐃᒡᓗᐃᑦ 

ᓴᓇᔭᐅᓂᖏᑦ ᖃᓄᕐᖏᓐᓇ ᑭᓱᓂᒃ ᐅᖃᐅᓯᖃᖅᐱᑕ? ᖃᐅᒻᒪᖅᑯᑎᖏᓪᓘᓐᓃᑦ, ᓇᑎᖏᓪᓘᓐᓃᑦ, ᑭᓱᓂᒃ 

ᐊᓯᔾᔨᖅᓯᔪᒪᕕᓯ ᓴᓇᔭᐅᓂᖏᑦ ᐊᑭᑭᓐᓂᖅᓴᐅᓕᖁᓪᓗᒋᑦ? (ᑐᓵᔨᑎᒎᕈᓐᓂᖅᑐᖅ) ᒪ’ᓇ.  

 

ᐃᒃᓯᕙᐅᑕᖅ: ᒥᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᓐᓇ (ᑐᓵᔨᑎᒍᑦ) ᒥᔅᑕ ᐊᐅᓪᓚᐅᖅᑲᐃ 

ᑭᐅᖔᕈᓐᓇᖅᐸᐅᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᐊᐅᓪᓚ. 

 

ᐊᐅᓪᓚ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᓱᑐᐃᓐᓇᐃᑦ, ᖃᓄᑐᐃᓐᓇᑦᑎᐊᖅ. ᒪᑯᐊ ᐊᓄᕆᓯᐅᑏᑦ 

ᐊᓯᔾᔨᖅᑕᐅᔭᕆᐊᖃᕐᒪᖔᖏᑦ, ᐊᒻᒪᓗ ᐊᐅᓚᑦᑎᐊᕐᓂᖅᓴᐅᓗᑎᒃ ᑕᐃᒃᑯᐊ ᐃᒡᓗᑉ ᐊᐅᓚᔾᔪᑎᖏᑦ ᐊᒻᒪᓘᓐᓃᑦ 

ᑕᐅᑦᑐᖓ ᒪᑯᐊᓗ ᐃᑭᐊᕐᒥ ᐊᑐᖅᑕᐅᖃᑦᑕᖅᑐᑦ ᖃᓄᐃᑦᑑᓂᖏᑦ. ᕿᒥᕐᕈᓇᒍᓐᓇᕐᒥᔪᒍᑦ 

ᐆᒻᒪᖅᑯᑎᑐᓐᖏᓐᓂᖅᓴᐅᔪᓂᒃ ᐅᖅᑰᓴᐅᑎᖃᕐᓗᑎᑦ ᐃᓱᒪᒋᓯᓐᓈᕐᓗᒋᑦ ᒫᓐᓇ ᐱᑕᖃᓕᕐᒪᑦ 

ᐆᒻᒪᖅᑯᑎᑐᓐᖏᓐᓂᖅᓴᐅᔪᓂᒃ ᐅᖅᑰᓴᐅᑎᓂᒃ. ᐱᐅᓂᖅᓴᐅᓪᓗᑎᓪᓗ ᐅᖅᓱᐊᓗᒃᑐᖅᑐᓂᑦ. 

 

ᑭᓯᐊᓂ ᐆᓇᓐᖏᓗᐊᕐᓂᕐᒧᑦ ᓂᓚᔭᒻᒪᑦ. ᒪᑯᐊ ᓄᑖᑦ ᓴᖅᑭᑉᐸᓪᓕᐊᑎᓪᓗᒋᑦ ᐋᖅᑭᒋᐊᖅᑕᐅᓗᓂ ᒪᐅᖓ 

ᐃᓕᖅᑭᖕᓂᐊᕐᒪᑦ ᑕᐃᒪᐃᑦᑐᓂᒃ ᕿᓂᖅᑐᒍᑦ. ᑲᑐᔾᔨᖃᑎᒌᖕᓂᒃᑰᖃᑎᒋᔭᕗᑦ ᐅᓄᖅᑐᑦ. ᐊᒻᒪᓗ ᐅᑭᐅᖅᑕᖅᑐᒥ 

ᖃᐅᔨᓴᐃᔩᑦ ᑕᒪᒃᑯᓂᖓ ᐱᓕᕆᓯᒪᔪᑦ ᑕᐃᒪᓐᖓᓂᑦ ᐅᖁᐃᔭᐃᖃᑦᑕᖅᓯᒪᓕᕋᑦᑕ. ᐊᒻᒪᓗ ᕿᒥᕐᕈᓇᒍᓐᓇᖅᖢᑎᒃᑯᑦ 

ᓯᕗᓪᓕᐅᓗᑕ ᖃᓄᖅ ᐅᖁᖅᐸᓪᓕᐊᖃᑦᑕᕐᓂᐊᓐᖏᒻᒪᑕ ᐃᒡᓗᖁᑎᕗᑦ.  

 

ᐱᓕᕆᐊᖑᔪᑦ ᑕᐃᒃᑯᐊ ᐱᐅᔫᑎᕈᓘᔭᐃᑦ ᖃᓄᖅᑑᕈᑎᒃᓴᒃᑲᓐᓂᕐᓂᒃ ᐊᑐᕈᓐᓇᕈᑦᑕ ᐆᑦᑐᕈᒪᑦᑎᐊᖅᑐᒍᑦ. ᐊᒻᒪᓗ 

ᑕᒪᓐᓇ ᐃᑉᐱᒋᓯᓐᓈᕐᓗᒍ ᓂᒡᓚᓱᖕᓂᖅ ᓄᓇᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐅᓇ ᑭᖑᓪᓕᖅᐹᖑᓕᕐᓗᒍ ᑕᕝᕙᓂᑦᓴᐃᓐᓇᖅ. ᑕᒪᑐᒪᓂ ᐊᕐᕌᒍᒥ 

ᐊᒡᒋᖅᑐᒥᒃ, ᒪᑯᐊ ᓯᕿᓂᕐᒧᑦ ᐆᒻᒪᖅᑯᓯᐅᕈᑏᑦ ᐃᓱᒪᒋᕕᓯᐅᒃ? ᓲᕐᓗᒃ ᐃᒡᓗᑉ ᖁᓕᖏᓂᒃᑯᐊ ᑕᑉᐹᓃᑦᑐᒃᓴᓂᑦ 

ᐊᕐᕌᒍᑕᒫᑦᑎᐊᖅ ᓯᕿᓂᕐᒥᒃ ᐊᑐᖅᑐᑦ ᐆᒻᒪᖅᑯᑏᑦ ᐊᑭᒡᓕᕙᓪᓕᐊᑐᐃᓐᓇᕐᒪᑕ ᐊᕐᕌᒍᑕᒫᖅ. 

 

ᐄ, ᑮᓇᐅᔭᐃᕈᑎᒋᓚᐅᕋᓗᐊᕐᓗᒍ ᐊᑐᓕᖅᐸᑕ ᓲᕐᓗᒃ ᐅᑎᖅᑎᑉᐸᓪᓕᐊᓕᕋᔭᕋᑦᑎᒃᑯᑦ ᑮᓇᐅᔭᖅᑐᕈᑎᒋᓚᐅᖅᑕᖓᑦ. 

ᐆᒻᒪᖅᑯᑎᓂᒃ ᐊᑐᓐᖏᓐᓂᖅᓴᐅᓂᖅ ᐊᑭᖃᓚᐅᕋᓗᐊᖅᖢᑎᑦ ᓲᕐᓗᒃ ᐃᒻᒥᓂᒃ ᐊᑭᓕᖅᐸᓪᓕᐊᓲᖑᖕᒪᑕ 

ᐊᕗᖓᐃᔨᓯᒪᔪᖅ ᐃᓱᒪᒋᓪᓗᒍ. ᑕᒪᒃᑯᓂᖓ ᓯᕿᓂᕐᒥᒃ ᐊᑐᖅᑐᓂᒃ ᐊᓯᖏᓐᓂᓪᓘᓐᓃᑦ ᕿᒥᕐᕈᓇᒃᐱᓰ? 

(ᑐᓵᔨᑎᒎᕈᓐᓂᖅᑐᖅ) ᒪ’ᓇ.  

 

ᐃᒃᓯᕙᐅᑕᖅ: ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐅᑕᖅᑭᑲᐃᓐᓇᕆᑦ. ᐅᑕᖅᑭᑯᑖᑦᑎᑎᓗᐊᕆᐊ ᐱᓕᕆᓪᓗᖓ. 

(ᑐᓵᔨᑎᒍᑦ) ᒥᔅᑕ ᐊᐅᓪᓚᖃᐃ ᑖᔅᓱᒪ ᑭᐅᑲᐃᓐᓇᕐᓕᐅᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐊᐅᓪᓚ.  

ᐊᐅᓪᓚ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇᕈᓘᓚᐅᖅᑐᖅ ᐊᕙᑎᓕᕆᔨᒃᑯᑦ 

ᐅᖃᓪᓚᖃᑎᒋᒋᐊᖅᓯᒪᓕᖅᑕᕗᑦ ᐊᒻᒪᓗ ᐋᖅᑭᓱᐃᖃᑎᒋᔪᒪᓪᓗᒋᑦ ᖃᓄᖅ ᓯᕿᓂᕐᒥᒃ ᐊᑐᖅᑐᑦ ᐆᒻᒪᖅᑯᓯᐅᕈᑏᑦ 

ᐊᑐᖅᑕᐅᔪᓐᓇᕐᒪᖔᖅ ᑕᐃᒃᑯᐊ ᐃᓄᑑᔪᖅᓯᐅᑎᓂᒃ ᐊᒻᒪᓗ ᓇᖕᒥᓂᕆᔭᐅᔪᓂᒃ ᐃᒡᓗᑦ. ᑕᐃᒃᑯᐊ 

ᐊᑐᐃᓐᓇᕈᕐᓗᑎᒃᑯᑦ ᐊᒻᒪ ᐅᖃᓪᓚᖃᑎᒋᖕᒥᔭᕗᑦ ᖁᓪᓕᒃᑯᑦ ᑕᐃᒃᑯᐊ ᐅᐃᔾᔮᖅᑐᖁᑎᑯᓗᖏᑦ ᐱᓪᓗᒋᑦ. ᐊᒻᒪᓗ 

ᐊᑐᕐᓂᖅ ᐆᒻᒪᖅᑯᓯᐅᕈᑎᓂᒃ ᓯᕿᓂᕐᒥᒃ ᐊᑐᖅᑐᓂᒃ. ᐄ, ᑕᒪᓐᓇ ᑕᒪᔾᔭ ᒪᑯᐊ ᐅᖃᐅᓯᕆᕙᓪᓕᐊᔭᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. (ᑐᓵᔨᑎᒍᑦ) ᓈᓴᐅᑎᓕᒃ 0.4-4, $9,776, 000 (ᑐᓵᔨᑎᒎᕈᓐᓃᖅᑐᖅ) 

ᐊᖏᖅᑭᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᒫᓐᓇ ᓄᖅᑲᖓᑲᐃᓐᓇᓂᐊᖅᑐᒍᑦ 15 ᒥᓂᑦᓯᒥᒃ. 15 ᒥᓂᑦᔅ. ᖁᔭᓐᓇᒦᒃ.  

 

>>ᓄᖅᑲᖓᑲᐃᓐᓇᖅᑐᑦ 15:11ᒥ ᐊᒻᒪᓗ ᐱᒋᐊᒃᑲᓐᓂᖅᑐᖅ 15:32ᒥ 

 

ᐃᒃᓯᕙᐅᑕᖅ (ᐊᕐᓇᒃᑲᖅ): ᒪᑐᐃᓐᖑᓱᓕᕋᒃᑯ. ᐊᐱᖅᑯᑎᔅᓴᖃᖅᑐᖃᑲᓪᓚᓂᖅᑲᑦ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 

ᒥᔅᓵᓄᑦ ᖃᓄᑐᐃᓐᓇᑦᑎᐊᖅ. ᒪᑉᐱᒐᓪᓚᕆᒻᒨᓚᐅᓐᖏᓂᒃᑎᓐᓂᑦ ᑮᓇᐅᔭᑦ ᒥᔅᓵᓄᑦ. ᒥᔅ ᑕᐅᑐᓐᖏ. 

 

ᑕᐅᑐᓐᖏ: ᖁᔭᓐᓇᒦᒃ, ᐃᒃᓯᕙᐅᑖᖅ. 2019-2020 ᐅᓂᒃᑳᖓᓂᒃ ᐃᒡᓗᓕᕆᔨᕐᔪᐊᒃᑯᑦ ᒪᓕᒐᓕᐅᕐᕕᐅᑉ 

ᐃᓗᐊᓅᖅᑕᐅᓚᐅᖅᑐᖅ ᐅᑭᐊᒃᓵᖅ ᓄᕖᕝᕙ 5, 2020. ᐅᖃᖅᓯᒪᓚᐅᕐᒪᑦ $39 ᒥᓕᐊᓐ ᑮᓇᐅᔭᒡᒎᖅ 

ᐊᑮᑦᑐᕆᔭᐅᓚᐅᕐᒪᑕ ᐃᒡᓗᓄᑦ ᑎᑭᔅᓱᒍ ᒫᑦᓯ 31, 2020 ᑕᖅᑭᕆᔭᑦᑎᓐᓂ. ᑖᓐᓇ ᐊᑮᑦᑐᖅ ᑕᓪᓕᒪᐅᔭᖅᓱᒍ 

ᐊᑭᑐᕆᐊᖅᓯᒪᖕᒪᑦ 10.3 ᐳᓴᓐᑎ ᑕᐃᑲᓐᖓᑦ ᐅᑭᐅᖑᓚᐅᖅᑐᒥᒃ 2018-19. ᑖᓐᓇ ᓱᓇ, ᓱᓇᓪᓚᑦᑖᖅ 

ᐊᑭᑦᑐᕆᐊᕈᑕᐅᓚᐅᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒍᑦ) ᖃᓄᐃᔅᓴᓐᖏᒃᑯᕕᑦ, ᒥᔅᑕ ᓘ, 

ᑭᐅᖁᔭᕋᓗᐊᕋ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓘ. 

 

ᓘ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᓐᓇ ᑲᓇᑕᒥ ᐃᓪᓗᓕᕆᔨᕐᔪᐊᒃᑯᓐᓄᑦ ᐊᑎᓕᐅᖃᑎᒌᓚᐅᖅᓯᒪᒐᑦᑕ. 

ᐊᑎᓕᐅᕋᑦᑎᒍᑦ ᐃᓚᖏᓐᓂᒃ ᐅᑎᖅᑎᑦᑎᔪᒻᒥᔪᑦ ᐸᐃᑉᐹᖏᓐᓇᒃᑯᑦ ᐊᖏᓪᓕᒋᐊᖅᓯᒪᔫᔮᖅᑑᑦ. 

ᐊᑦᑐᐃᓗᐊᕌᓗᓐᖏᑦᑐᖅ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᑕᐅᑐᓐᖏ. 

 

ᑕᐅᑐᓐᖏ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ ᒥᓂᔅᑕ ᖁᔭᓐᓇᒦᒃ ᑭᐅᑦᑎᐊᕐᒪᑦ. ᑕᐃᒪᑦᑕᐅᖅ ᓄᓇᕗᑦ ᒐᕙᒪᒃᑯᑦ 

ᑐᕌᖅᓯᒪᔭᖓᑦ ᐱᓕᕆᔨᐅᔪᓄᑦ ᐃᒡᓗᒃᓴᖅ, ᐃᒡᓗᓕᕆᓂᕐᒧᑦ ᐊᑐᐊᒐᐅᔪᖅ. (ᑐᓵᔨᑎᒍᑦ) ᐃᖅᑲᓇᐃᔭᖅᑏᑦ 

ᐃᒡᓗᖏᖕᓄᑦ ᐊᑐᐊᒐᖅ.  

 

(ᑐᓵᔨᑎᒎᕈᓐᓃᖅᑐᖅ) ᐊᖏᖅᑕᐅᓚᐅᕐᒪᑦ ᐄᐳᕈᓪ 2019. ᑖᓐᓇ ᐊᑖᓃᒻᒪᒡᒎᖅ ᐱᓕᕆᐊᒃᓴᓕᐅᖅᑎᓄᑦ (ᑐᓵᔨᑎᒍᑦ) 

ᐃᖅᑲᓇᐃᔭᖅᑐᓕᕆᔨᒃᑯᑦ (ᑐᓵᔨᑎᒎᕈᓐᓃᖅᑐᖅ) ᐊᑖᓃᒻᒪᑦ. ᑭᓯᐊᓂ ᐃᒡᓗᓕᕆᔨᕐᔪᐊᒃᑯᑦ ᐃᓂᒡᓚᒃᓴᖅᓯᒪᔭᖓᑦ 

ᐅᑭᐅᕆᔭᑦᑎᓐᓂ 2021 ᑎᑭᔅᓱᒍ 2024 ᐅᖃᖅᓯᒪᖕᒪᑦ ᐱᓕᕆᖃᑎᖃᕐᓂᐊᕐᓂᐊᑕᒎᖅ ᐱᓕᕆᐊᒃᓴᓕᕆᔨᒃᑯᑦ 

ᐃᓚᐅᓗᑎᒃ ᑖᓐᓇ ᐊᐅᓚᑦᑎᐊᖁᓪᓗᒍ ᐱᓕᕆᔩᑦ ᐃᒡᓗᑖᕐᓂᕆᕙᑦᑕᖓᑦ. 

ᐊᒻᒪᓗᒎᖅ ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ ᐃᒪᓐᓈᖅᑐᐃᔨᐅᓂᐊᖅᓱᑎᒃ. (ᑐᓵᔨᑎᒍᑦ) ᐅᖃᐅᔾᔨᒋᐊᖅᑎᐅᓂᐊᖅᑐᑎᑦ. 

(ᑐᓵᔨᑎᒎᕈᓐᓃᖅᑐᖅ) ᐱᓕᕆᖃᑎᖃᕐᓗᑎᑦ ᑮᓇᐅᔭᓕᕆᔨᓂᒃ ᐊᒻᒪᓗ ᐱᓕᕆᐊᒃᓴᓕᕆᔨᒃᑯᑦ ᐱᓕᕆᖃᑎᖃᕐᓗᑎᒃ. 

ᐃᒡᓗᒃᓴᐃᑦ ᐃᓄᐃᑦ ᐃᓄᖕᓄᑦ ᑐᕌᖅᑐᑦ ᑲᔪᓯᑦᑎᐊᖁᓪᓗᒍ. ᐅᓇ ᐊᐱᖅᑯᑎᒐ, ᖃᓄᐃᑦᑐᓪᓚᑦᑖᕐᓂᒃ ᐃᒡᓗᒃᓴᓄᑦ 

ᑐᕌᖅᑐᓂᒃ ᐃᓄᖕᓄᑦ ᐱᓕᕆᔨᐅᔪᓄᑦ ᐃᖅᑲᖅᓴᐅᑎᖃᖅᑕᓯᒪᕙᑦ? ᑭᖑᓪᓕᖅᐹᖅ ᐊᐱᖅᑯᑎᒐ ᐃᒃᓯᕙᐅᑖᖅ. 

ᑕᐃᒫᖅᑐᖓ. 

 

ᐃᒃᓯᕙᐅᑕᖅ: ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᐃᒃᑯᐊ ᑮᓇᐅᔭᓂᒃ ᓴᓂᕐᕙᐃᔨᒃᑯᑦ ᑲᑎᒪᔨᖏᓐᓄᑦ 

ᑲᒪᒋᔭᐅᒐᔪᑦᑕᐸᑉᐳᑦ ᐊᒻᒪᓗ ᐅᖃᖅᐸᓪᓚᕆᒐᕕᑦ ᓇᒻᒥᓂᖅᑖᕋᓱᐊᕐᓂᕐᒧᑦ ᐃᓄᐃᑦ ᐃᖅᑲᓇᐃᔭᖅᑎᐅᔪᐃᑦ ᐃᓚᖏᑦ 

ᐅᓪᓗᒥᒧᑦ ᓂᐅᕕᖅᐸᓪᓕᐊᓯᒪᒻᒥᔪᐃᑦ, ᐃᓛᒃ, ᐊᑐᖅᑐᐊᖅᑕᖓᓄᑦ ᓇᒻᒥᓂᖅᑖᖅᓯᓐᓈᖅᑐᑎᒃ. ᓇᒻᒥᓂᖅᑖᕋᓱᐊᕐᓂᕐᒧᑦ 

ᑐᕌᖓᔪᒥᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. ᑕᐃᒫᑉᐸᓪᓚᐃᒻᒪᑦ ᐊᑎᖁᑎᖃᕈᓐᓃᕋᒪ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᒪᑉᐱᒐᖓᓂ 15, ᐱᓕᕆᐊᔅᓴᓄᑦ ᐸᕐᓇᐅᑎᓂᒃ, ᐅᖃᖅᓯᒪᒻᒪᑦ ᓄᓇᕗᒻᒥ 

ᑎᒥᖓᓂᒃ ᐱᓕᕆᖃᑎᖃᕐᓂᐊᕐᓗᓯᒎᖅ ᒐᕙᒪᑐᖃᒃᑯᓐᓂᒃ ᑮᓇᐅᔭᓂᒃ ᐱᒃᑲᓐᓂᕋᓱᐊᕐᓗᓯ. ᐃᓄᓐᓂᒃ 

ᐃᓪᓗᖃᖅᑎᑦᑎᓂᕐᒧᑦ ᑐᑭᒧᐊᒍᑎᒃᓴᖓ, ᐊᑐᓕᖅᑎᑕᐅᓂᖓᓗ ᑖᔅᓱᒪᐅᑉ, ᐃᓪᓗᓕᕆᔨᕐᔪᐊᒃᑯᑦ ᖃᓂᔅᓴᕐᓗᑎᑦ 

ᐱᓕᕆᕕᖃᑎᖃᕐᓂᐊᖅᑐᐃᑦ ᓄᓇᕗᑦ ᑐᓐᖓᕕᒃᑯᓐᓂᒃ ᐃᓗᓕᖏᑦ ᐊᑐᓕᖅᑎᑕᐅᓂᔅᓴᖓᓄᑦ ᐃᓄᐃᑦ 

ᐃᓪᓗᖃᖅᑎᑕᐅᓂᖏᓐᓄᑦ ᑐᑭᒧᐊᒍᑎᔅᓴᖅ ᐋᖅᑭᑕᐅᑉᐸᑦ. ᑖᓐᓇ ᑕᑯᓯᒪᓕᕋᒃᑯ ᑐᑭᒧᐊᒍᑎᔅᓴᖅ. ᖃᖓᓕ 

ᓂᕆᐅᑉᐱᓯ ᑐᓴᓛᕆᐊᔅᓴᖅ ᖃᖓ ᐊᑐᓕᖅᑎᑕᐅᓛᕆᐊᖓ. (ᑐᓵᔨᑎᒎᕈᓐᓂᖅᑐᖅ) ᒪ’ᓇ.  

 

ᐃᒃᓯᕙᐅᑕᖅ: ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒍᑦ) ᖃᓄᐃᔅᓴᓐᖏᒃᑯᕕᑦ ᒥᔅᑕ ᐊᐅᓪᓚᒻᒧᑦ 

ᑭᐅᔭᐅᑎᓐᖑᓱᒃᑲᒃᑯ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᐊᐅᓪᓚ. 

 

ᐊᐅᓪᓚ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᐃᒪᓕ ᐃᓄᓐᓂᒃ ᐃᓪᓗᖃᖅᑎᑦᑎᓂᕐᒧᑦ ᑐᑭᒧᐊᒍᑎᔅᓴᖅ, 

ᑕᐃᑲᓐᖔᓂᖅᓴᐅᕈᔪᑦᑐᐃᑦ ᐃᓄᐃᑦ ᑕᐱᕇᑦ ᑲᓇᑕᒃᑯᓐᓂ, ᑲᓇᑕᒥ ᓄᓇᕗᑦ ᐊᐱᑦᑐᖅᓯᒪᓂᖏᓐᓂᓪᓕ, ᓄᓇᕗᑦ 

ᑐᓐᖓᕕᒃᑯᓂᖅᓴᐅᑕᖅᑯᑦ. ᑖᒃᑯᐊᑦᑕᐅᖅ ᓄᓇᕗᒻᒥ ᐃᓪᓗᓄᑦ ᐃᓄᓐᓄᑦ ᑐᕌᖓᔪᓂᒃ ᐃᓪᓗᓕᕆᓂᕐᒧᑦ 

ᑐᑭᒧᐊᒍᑎᔅᓴᖃᕐᒥᒻᒪᑕᑦᑕᐅᖅ. ᐃᓪᓗᓕᕆᔨᕐᔪᐊᒃᑯᓐᓄᑦ ᑲᑐᔾᔭᐅᓯᒪᓪᓗᓂ ᑖᓐᓇ. 

 

ᑭᓯᐊᓂ ᓄᖑᓯᒪᓕᕐᒥᒻᒪᑦ ᑖᓐᓇ. ᓄᖑᕝᕕᔅᓴᖓ ᐊᓂᒍᔪᒻᒪᑦ ᐊᕐᕌᒎᒃ ᒪᕐᕉᒃ ᐊᓂᒍᓕᖅᑑᒃ. ᑖᓐᓇ 

ᓄᑖᕈᕆᐊᖅᑕᐅᓗᓂ ᒪᓕᑦᑎᐊᖅᑎᑕᐅᓗᓂ ᑲᓇᑕᒥ ᐃᓄᓐᓄᑦ ᐃᓪᓗᖃᖅᑎᑦᑎᓂᕐᒧᑦ ᑐᑭᒧᐊᒍᑎᔅᓴᒧᑦ 

ᐃᓚᓕᐅᑎᔭᐅᒋᐊᔅᓵᖅᑐᖅ. ᐅᖃᐅᑎᓯᒪᔭᕗᑦ ᐊᑐᐃᓐᓇᐅᑎᒍᓐᓇᕋᑦᑕ ᖃᐅᔨᒃᑲᖅᓯᒪᔭᕗᑦ 

ᐱᕙᓪᓕᐊᑎᑦᑎᒐᓱᑦᑎᓪᓗᒋᑦ ᓄᑖᕈᖅᑎᑦᑎᒐᓱᐊᖅᑎᓪᓗᒋᑦ ᑖᔅᓱᒧᖓ ᐃᓄᓐᓄᑦ ᑐᕌᖓᔪᒥᒃ ᐃᓪᓗᖃᖅᑎᑦᑎᓂᕐᒧᑦ 

ᑐᑭᒧᐊᒍᑎᔅᓴᕐᒥᒃ. ᑖᓐᓇᓕ ᐋᖅᑭᑕᐅᒃᑲᓂᖅᓯᒪᓕᖅᑲᑦ ᐊᑐᓕᖅᑎᑕᐅᓂᖓ ᑭᖑᓂᒃᑎᐊᖓᒎᕋᔭᖅᑐᔅᓴᐅᔪᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐊᔾᔨᐸᓗᖓ ᐊᐱᖅᑯᑎᒋᓗᒍ ᒪᑉᐱᒐᖓ 16-ᒥ, ᑕᕝᕙᓂ 

ᓯᕗᓪᓕᐅᖁᓯᒪᔭᔅᓯᓐᓂ ᐃᓚᖓ ᓯᕗᓪᓕᐅᖁᓂᐊᖅᑕᓯ ᐊᕐᕌᒍᒧᑦ ᐊᒡᒋᖅᑐᒧᑦ, ᐅᖃᖅᓯᒪᒻᒪᑦ ᐃᑲᔪᖅᓯᕐᓗᓯ 

ᓄᑖᕈᕆᐊᖅᓯᓗᓯ ᐊᐅᓚᒍᓐᓇᕋᔭᕐᒪᖔᖅ, ᕼᐄ, ᒪᑭᒪᒋᐊᖃᕐᒪᖔᖅ ᖃᐅᔨᓴᕐᓗᓯ. ᓄᓇᕗᑦ ᑐᓐᖓᕕᒃ, ᐃᓄᐃᓪᓗ 

ᑲᑐᔾᔨᖃᑎᒌᖏᑦ ᐱᖃᑕᐅᓗᑎᒃ. ᓯᕗᓪᓕᖅᐹᖅ ᐊᐱᖅᑯᑎᒐᓕ ᑖᓐᓇ ᓴᖅᑭᔮᓕᖅᑲ ᐋᖅᑭᑎᖅᑕᐅᓯᒪᓕᖅᑲ? 

ᑲᑎᒪᔨᓄᓪᓗ ᐊᔾᔨᖓᓂᒃ ᑲᑎᒪᔩᑦ ᐊᔾᔨᖏᓐᓂᒃ ᐱᑎᑕᐅᒍᓐᓇᕋᔭᕆᕚᑦ? (ᑐᓵᔨᑎᒎᕈᓐᓂᖅᑐᖅ) ᒪ’ᓇ.  



ᐅᓪᓗᑐᐃᓐᓇᖅ, ᒫᑦᓯ 5, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᓐᓇ ᒫᓐᓇ ᐱᑕᖃᓐᖏᑦᑐᖅ. (ᑐᓵᔨᑎᒍᑦ) ᑖᓐᓇ ᒫᓐᓇ 

ᐱᑕᖃᓐᖏᑦᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑕᕝᕙᓂ ᑲᔪᓰᓐᓇᓂᐊᕐᖓᑕᒎᖅ ᓄᑖᕈᕆᐊᖅᓯᖃᑦᑕᕐᓗᑎᒃ, 

ᐃᒪᐃᓕᖓᖔᕆᐊᓕᐅᒐᓗᐊᕐᖑᓈ? ᓴᖅᑭᖅᓯᓗᑎᒃ ᐱᓕᕆᐊᔅᓴᓄᑦ ᐸᕐᓇᐅᑎᒥᒃ? ᑖᓐᓇᓕ ᖃᖓ ᑕᕝᕙᓂ 

ᐊᕐᕌᒍᑦᑎᓐᓂ ᐱᔭᕇᖅᑕᐅᓂᐊᖅᑲ ᐅᕝᕙᓘᓐᓃᑦ ᐊᒡᒋᖅᑐᒥᒃ ᐊᕐᕌᒍᒥᒃ? (ᑐᓵᔨᑎᒎᕈᓐᓂᖅᑐᖅ) ᒪ’ᓇ.  

 

ᐃᒃᓯᕙᐅᑕᖅ: ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐅᑕᖅᑭᕈᔪᖃᑦᑕᐅᑎᓇᖅᑐᐊᓘᒻᒪᑦ (ᑐᓵᔨᑎᒍᑦ) 

ᐅᑕᖅᑭᖃᑦᑕᐅᑎᓲᖑᒻᒥᒐᑦᑕ ᐊᓯᑦᑎᓂᒃᑕᐅᖅ ᐅᑕᖅᑭᓚᐅᖅᑐᑕ ᐱᓕᕆᒋᐊᓲᖑᒐᑦᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑕᐃᒪᓕ ᖃᖓ ᑖᒃᑯᐊ ᖃᐅᔨᓴᖅᑕᐅᓚᐅᕐᓗᑎᒃ ᐱᔭᕇᖅᑕᐅᒐᔭᖅᑲᑦ? 

(ᑐᓵᔨᑎᒎᕈᓐᓂᖅᑐᖅ) ᒪ’ᓇ.  

 

ᐃᒃᓯᕙᐅᑕᖅ: ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᒥᔅᑕ ᐊᐅᓪᓚ ᐅᖃᕋᑖᕐᖓᑦ ᑎᑎᕋᖅᓯᒪᕕᒋᔫᒐᓗᐊᑦ 

ᑕᐃᒃᑯᐊ ᖃᓄᐃᓕᖓᓂᐊᖅᓯᒪᒻᒪᖔᑦ ᐸᕐᓇᐅᑎᒧᑦ. ᑕᐃᓐᓇ ᐅᑕᖅᑭᔅᓯᓐᓈᖅᑐᖅ ᐊᒻᒪᓗ ᐃᓛᒃ, ᒫᓐᓇ 

ᑕᐃᒪᐃᓕᖓᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑕᕝᕙᓂᔅᓴᐃᓐᓇᖅ ᒪᑉᐱᒐᖓᓂ ᑕᕝᕙᓂᔅᓴᐃᓐᓇᖅ ᑎᑦᑕᓐᖑᐊᒥ 

ᐅᖃᐅᓯᖃᕐᖓᑦ. ᑲᔪᓰᕐᓇᓪᓗᓯ ᖃᐅᔨᓴᕐᓗᓯ ᐊᓯᐊᒍᑦ ᑮᓇᐅᔭᖃᖅᑎᑕᐅᒍᓐᓇᕋᔭᕐᒪᖔᑕ ᐃᓪᓗᑖᕈᑎᔅᓴᓂᒃ. ᓄᑖᓂᒃ 

ᐃᓪᓗᓕᐅᕈᑎᔅᓴᓂᒃ ᕿᓂᖅᑐᕐᔫᔮᖅᑐᓯ ᑮᓇᐅᔭᓂᒃ ᐊᑭᓖᒍᑎᔅᓴᓂᒃ ᐱᕙᒪᑐᖃᒃᑯᓐᓂᑐᐊᖑᓐᖏᑦᑐᖅ ᑮᓇᐅᔭᓂᒃ. 

ᑭᓲᒻᒪᑕ ᐊᓯᖏᑦ ᐊᓯᐊᒍᑦ ᑮᓇᐅᔭᖃᖅᑎᑕᐅᒍᑎᔅᓴᖏᑦ ᐊᑐᐃᓐᓇᐅᔪᑦ? (ᑐᓵᔨᑎᒎᕈᓐᓂᖅᑐᖅ) ᒪ’ᓇ.  

 

ᐃᒃᓯᕙᐅᑕᖅ: ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᐃᒃᑯᐊ ᕿᒥᕐᕈᔭᐅᖃᐅᓯᔾᔨᖃᑦᑕᕐᒥᔪᐃᑦ ᑮᓇᐅᔭᐃᑦ 

ᐃᓯᖅᐸᓪᓕᐊᔪᑦ ᑕᕝᕗᖓ ᖃᓄᖅᑑᕈᑎᒃᑲᓐᓂᕋᓱᑦᑐᒋᑦ ᐃᓪᓗᒧᑦ ᓴᓇᔾᔪᑎᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑐᑭᓯᑦᑎᐊᕋᓱᑐᐃᓐᓇᖅᑕᕋ ᐅᕙᓂ ᐅᖃᖅᓯᒪᒻᒪᑦ, ᐅᖃᖅᓯᒪᒻᒪᑦ ᐊᓯᐊᒍᑦ 

ᑮᓇᐅᔭᖅᑖᕐᕕᔅᓴᐅᔪᔪᓂᒃ ᓇᓖᕌᕋᔅᓴᖅᑕᖃᕐᖓᑦ. ᑭᓱᒻᒪᑕᐃᒃᑯᐊ ᐊᓯᒃᑲᓐᓂᖏᑦ ᓇᓖᕌᕋᔅᓴᐃᑦ ᑮᓇᐅᔭᖅᑖᕆᔅᓴᐃᑦ? 

(ᑐᓵᔨᑎᒎᕈᓐᓂᖅᑐᖅ) ᒪ’ᓇ.  

 

ᐃᒃᓯᕙᐅᑕᖅ: ᒥᓂᔅᑕ ᓇᑲᓱᒃ. 

 



ᐅᓪᓗᑐᐃᓐᓇᖅ, ᒫᑦᓯ 5, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᓇᓗᓇᐃᑦᑎᐊᕐᓂᐊᕐᖓᒍ ᒥᔅᑕ ᐊᐅᓪᓚᑉ, ᑭᐅᔪᓐᓇᖅᑲᑦ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᐊᐅᓪᓚ. 

 

ᐊᐅᓪᓚ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᕝᕙᓂᔅᓴᐃᓐᓇᖅ ᑎᑦᑕᕐᒥ, ᐅᖃᖅᓯᒪᒻᒪᑦ ᑲᔪᓯᓗᑎᒃ 

ᒪᑭᒪᔪᓐᓇᓂᐊᕐᒪᖔᖅ, ᐱᕕᔅᓴᐅᓂᐊᕐᒪᖔᑕ. ᑕᐃᒃᑯᐊ ᐊᓯᖏᑦ ᑮᓇᐅᔭᐃᑦ ᑐᔅᓯᕋᕋᔅᓴᐃᑦ, ᓴᖅᑭᔮᖅᑐᖃᖅᑲᓂᓛᒃ 

ᐊᓯᖏᓐᓂᒃ. ᐅᖃᖃᑎᖃᕆᐊᖃᖅᑐᒍᑦ ᐃᓄᐃᑦ ᑎᒥᖁᑎᖏᓐᓂᒃ ᖃᓄᐃᑦᑐᖃᕐᓂᕐᓂᒃ ᐱᕕᔅᓴᐅᔪᓂᒃ ᑮᓇᐅᔭᓂᒃ 

ᐱᑕᖃᕐᒪᖔᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᖁᔭᓐᓇᒦᒃ. ᑖᓐᓇᓕ ᐅᖃᐅᓯᖃᖅᑐᖅ ᐃᓄᐃᑦ ᑎᒥᖁᑎᖏᓐᓂᒃ. 

ᐱᕕᔅᓴᐅᒐᔭᕐᒪᖔᑕ ᑖᓐᓇ. ᓅᒋᐊᕐᓗᖓ. ᐃᖅᑲᓇᐃᔭᖅᑏᑦ ᐃᓪᓗᖃᖅᑎᑕᐅᓂᖏᓐᓄᑦ. ᒪᑉᐱᒐᖓ 22 

ᐱᓕᕆᐊᔅᓴᓄᑦ ᐸᕐᓇᐅᑎᔅᓯᖕᓂ. ᓯᕗᓪᓕᖅᐹᖅ ᓯᕗᓪᓕᐅᖁᓂᐊᖅᑕᓯ ᐊᕐᕌᒍᒧᑦ ᐊᒡᒋᖅᑐᒧᑦ ᑲᔪᓰᓐᓇᕐᓗᓯ 

ᐊᖏᓪᓕᒋᐊᕐᓗᒍ ᐃᖅᑲᓇᐃᔭᖅᑏᑦ ᐃᓪᓗᔅᓴᖏᑦ, ᐱᓗᐊᖅᑐᒥᒃ ᓄᓇᓕᓐᓂ ᐃᖅᑲᓇᐃᔭᖅᑎᓄᑦ ᖃᓄᖅ, 

ᑐᔅᓯᕋᕐᕕᐅᓂᖅᐹᖑᔪᓂᒃ.  

 

ᓇᓕᐊᒃ ᑕᐃᒪ ᓄᓇᓕᒃ, ᓇᓕᐊᑦ ᓄᓇᓖᑦ ᐃᖅᑲᓇᐃᔭᖅᑎᓄᑦ ᐃᓪᓗᔅᓴᓂᒃ, ᖃᓄᖅ, ᓴᖅᑭᖅᓯᒋᐊᖃᕐᓂᖅᓴᐅᕕᓯ? 

ᐅᑕᖅᑭᔪᓂᓪᓕ ᐃᓪᓗᔅᓴᓄᑦ ᖃᐅᔨᒪᔮᖃᓐᖏᑦᑎᐊᕋᒪ. ᓇᓕᐊᑦ ᓄᓇᓖᑦ ᓇᓗᓇᐃᖅᑕᐅᓯᒪᕙᑦ 

ᐃᓄᒋᐊᔅᓯᕙᓪᓕᐊᒻᒪᑕ ᐃᖅᑲᓇᐃᔭᖅᑏᑦ ᐃᓪᓗᑖᕆᐊᓖᑦ. (ᑐᓵᔨᑎᒎᕈᓐᓂᖅᑐᖅ) ᒪ’ᓇ.  

 

ᐃᒃᓯᕙᐅᑕᖅ: ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒍᑦ) ᖃᓄᐃᔅᓴᓐᖏᒃᑯᕕᑦ ᒥᔅᑕ ᒪᐃᒃ ᒪᒃᕘᓴᓐᒧᑦ 

ᑭᐅᔭᐅᖁᔭᕋᓗᐊᕋ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᒃᐴᓴᓐ. 

 

ᒪᒃᐴᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑭᐅᔭᕐᓂᓛᖑᕙᓪᓚᐃᔪᖅ ᐃᒫᒃ ᐊᐱᖅᑯᑎᖓ, ᓄᓇᓕᓕᒫᑦ 

ᐊᒥᓱᕈᖅᐸᓪᓕᐊᔪᖁᑎᖃᖅᑐᐃᑦ ᐃᓪᓗᑖᕆᐊᓕᓐᓂᒃ ᐃᖅᑲᓇᐃᔭᖅᑎᓂᒃ. ᑕᐃᒪ ᑕᐃᒃᑯᐊ ᒐᕙᒪᒃᑯᓐᓄᑦ 

ᓯᐊᒻᒪᐃᕕᐅᓯᒪᔪᑦ ᑕᐃᒪ ᐱᒋᐊᖃᕐᓂᖅᐹᖑᔫᔮᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐊᒻᒪ ᖁᔭᓐᓇᒦᒃ ᑭᐅᒐᕕᓐᖓ. ᒪᐅᖓᓕ ᒪᑉᐱᖅᑐᒍ ᒥᓂᔅᑕᑉ 

ᑎᑎᖅᑲᕆᔪᔭᖓᓄᑦ ᕖᕝᕗᐊᕆᒥ. ᖁᔭᓐᓇᒦᓪᓗ ᑖᓐᓇ ᐃᑲᔫᑎᖃᓪᓚᕆᓚᐅᕐᖓᑦ ᐊᑑᑎᖃᓪᓚᕆᓚᐅᕐᖓᑦ ᑎᑎᖅᑲᓯ. 

ᒪᑉᐱᒐᖓ 3 ᑎᑎᖅᑲᕐᒥ ᓇᓗᓇᐃᖅᑐᕈᑎᖃᕐᖓᑦ ᐃᖅᑲᓇᐃᔭᖅᑏᑦ ᐃᓪᓗᔅᓴᖏᑦ ᐃᓐᓄᑦᑕᐅᓯᒪᓐᖏᑦᑐᑦ 

ᐅᓂᒃᑳᖑᓪᓗᑎᑦ. ᖁᕕᐊᓇᖅᑐᑦ ᑕᒪᒃᑯᐊ ᓯᐊᒻᒪᐃᕕᐅᓯᒪᔪᑦ ᒐᕙᒪᒃᑯᓐᓄᑦ ᓇᓗᓇᐃᖅᑕᐅᓯᒪᒻᒪᑦ 

ᐱᑖᕆᐊᖃᕐᓂᖏᓐᓂᑦ ᐃᖅᑲᓇᐃᔭᖅᑎᓄᑦ ᐃᓪᓗᓂᑦ. ᓈᓴᐅᑎᓂᑦ ᓴᖅᑭᖅᓯᒪᒪᒐᕕᑦ ᖃᑦᑎᐅᒻᒪᖔᑕ ᐃᓪᓗᐃᑦ, 

ᐊᒻᒪᓗᑦᑕᐅᖅ ᑲᑐᔾᔭᐅᒋᐊᖃᖅᓯᒪᔪᐃᑦ ᐃᖅᑲᓇᐃᔭᖅᑎᓄᑦ ᐃᓪᓗᐃᑦ. ᑕᐃᒪ ᐊᖏᖃᒌᔅᓯᒪᓂᒃᑯᑦ ᑲᑐᔾᔭᐅᓯᒪᑦᑕᖅᑯᑦ 

ᐃᓚᖏᑦ, ᑲᑐᔾᔨᒋᐊᖃᖅᑐᓰᓚᔭᐅᓯᒪᔪᑦ.  

 

ᐊᐱᖅᑯᑎᒐᓕ ᑕᕝᕙ ᓱᒻᒪᓄᑯᐊ ᓯᐊᒻᒪᕐᕕᐅᓯᒪᔪᑦ ᒐᕙᒪᒃᑯᑦ ᐃᖅᑲᓇᐃᔮᖏᓐᓄᑦ ᐊᒥᓲᓂᖅᓴᐃᑦ ᐃᓪᓗᒥ 

ᐊᑕᐅᓯᕐᒦᑎᑕᐅᕙᑉᐸᑦ ᐊᓯᐊᒎᕐᕕᖃᖅᑎᑕᐅᒐᑎᑦ? ᑕᕝᕙ ᐊᐱᖅᑯᑎᒐ ᑖᓐᓇ, ᓱᒻᒪᓄᑯᐊ ᓯᐊᒻᒪᕐᕕᐅᓯᒪᔪᑦ 

ᒐᕙᒪᒃᑯᓐᓄᑦ ᐊᒥᓲᓂᖅᓴᐅᔪᖃᖅᑲᑦ ᐃᖅᑲᓇᔭᐃᖅᑎᓂᑦ ᑕᕝᕙᓂᔅᓴᐃᓐᓇᖅ ᐃᓪᓗᖃᖁᔭᐅᔪᓂᑦ? ᐅᑯᐊᖃᐃ 

ᐃᓪᓗᓂᑦ ᐃᓕᐅᖅᑲᐃᔾᔪᓯᓯ ᓈᒻᒪᓂᓐᖏᒻᒪᑕᖃᐃ? ᑐᑭᓯᑦᑎᐊᕋᓱᑦᑕᕋ ᓱᒻᒪᑦ, ᓇᑭᑦ ᐱᒋᐊᕐᓂᕐᒪᖔᖅ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 



ᐅᓪᓗᑐᐃᓐᓇᖅ, ᒫᑦᓯ 5, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᐃᒃᑯᐊ ᓄᓇᓕᓐᓂ ᐅᖃᐅᓯᐅᓯᒪᒻᒪᑕ ᒐᕙᒪᒃᑯᑦ 

ᐊᔾᔨᒌᓐᖏᑦᑑᑕᐃᑦ ᐃᖅᑲᓇᐃᔮᓂᑦ ᓴᖅᑮᒐᓱᐊᓕᕋᐃᒻᒪᑕ ᐃᓪᓗᖓ ᐱᖃᓯᐅᑎᓂᐊᕐᒪᖔᖅ ᑕᐃᑰᓇ 

ᓇᓗᓇᐃᖅᓯᒪᖃᓯᐅᑎᖃᑦᑕᐸᒻᒪᑕ ᐊᒻᒪᓗ ᐃᖅᑲᓇᐃᔭᖅᑏᑦ ᐊᒥᓱᑦ, ᐃᓛᒃ, ᓈᓴᖅᑕᐅᓯᒪᓂᖏᑦ ᒪᓕᑦᑐᒋᑦ ᑕᐃᑰᓇ 

ᐋᖅᑭᔅᓯᒪᖃᓯᐅᑎᕙᒻᒥᔪᑦ, ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ ᓱᓕ? ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, (ᑐᓵᔨᑎᒍᑦ) ᑕᐃᒪ ᑕᑯᒍᑦᑎᒍᑦ ᐃᒡᓗᖃᑎᒌᑎᑕᐅᖃᑦᑕᖅᑐᑦ ᐱᔪᒪᑎᓐᓇᒋᑦ ᐅᔾᔨᕆᔭᕋᓗᐊᕋ 

ᐃᖅᑲᓇᐃᔭᖅᑎᓕᕆᔨᒃᑯᓐᓃᑦᑐᒃᓴᐅᔫᒐᓗᐊᖅ ᑭᓯᐊᓂ ᐱᐅᓐᖏᑦᑑᓪᓗᒍ ᐃᒪᓐᓇ ᐃᒡᓗᖃᑎᒌᑦᑎᑕᒥᓂᒃ ᐃᒪᓐᓇ 

ᖃᐅᔨᒪᓐᖏᑕᕐᓂᑦ ᐃᖅᑲᓇᐃᔭᖃᑎᒋᒐᓗᐊᖅᑲᐃ.  

 

ᐃᒡᓗᓕᕆᔨᕐᔪᐊᒃᑯᑦ ᐊᑐᖅᐸᑦ ᑖᔅᓱᒥᖓ ᐃᒡᓗᖃᑎᒌᑦᑎᑕᐅᔪᑦ ᐱᔪᒪᑎᓐᓇᒋᑦ ᓈᓴᐅᑎᖏᑦ ᑖᓐᓇ ᐊᑐᖅᑕᐅᕙ 

ᐋᖅᑭᔅᓱᐃᔾᔪᑎᒋᓇᓂ ᐃᖅᑲᓇᐃᔭᖅᑐᑦ, ᐃᒡᓗᓕᐅᕐᓂᐊᕆᐊᒃᓴᖅ ᐅᕝᕙᓘᓐᓃᑦ ᐊᑐᖅᑐᐊᕐᓂᐊᕆᐊᒃᓴᖅ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ. 

 

ᐃᒃᓯᕙᐅᑕᖅ: ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᐃᒃᑯᐊ ᐅᖃᐅᓯᕆᕋᑖᖅᑐᐃᑦ ᐃᖅᑲᓇᐃᔭᖅᑐᑦ 

ᐊᔾᔨᒌᓐᖏᑦᑐᑦ ᐱᓕᕆᕝᕕᓐᓄᑦ ᓴᓂᕐᕙᐃᑎᓪᓗᒋᑦ ᐃᓪᓗᔅᓴᖃᕆᐊᖃᕐᓂᖏᑦ ᒪᓕᖃᓯᐅᕙᑦᑐᖅ. ᑭᓯᐊᓂ 

ᐃᓗᓕᖏᓐᓂᑦ ᓇᓗᓇᐃᔭᖅᓯᒪᔪᒥᒃ ᑐᑭᓯᒃᑲᓐᓂᕈᒪᒍᕕᑦ, ᒥᔅᑕ ᒪᒃᐴᓴᓐ ᑭᐅᑦᑎᐊᕈᓐᓇᓂᖅᓴᖃᐃ ᐃᓗᓕᖏᓐᓂᑦ. 

ᐃᔅᓯᕙᐅᑖᖅ, ᐱᔪᓐᓇᖅᑎᒃᑯᕕᐅᒃ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᒪᒃᐴᓴᓐ. 

 

ᒪᒃᐴᓴᓐ: (ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᒃᑯᐊ ᐃᒡᓗᖃᑎᒌᑎᑦᑎᓂᖅ ᓈᓴᐅᑎᖏᑦ 

ᐃᑲᔪᕈᑎᒋᖃᑦᑕᖅᑐᑦ ᐃᒡᓗᓕᐅᕐᓂᐊᓕᕌᖓᑕ ᐊᑐᖅᑐᐊᕐᓂᐊᓕᕌᖓᑕᓗ, ᑖᒃᑯᐊ ᐃᒡᓗᖃᑎᒌᑎᑦᑎᓂᖅᐹᖑᕕᐅᔪᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᖅᑕ. (ᑐᓵᔨᑎᒍᑦ) ᑖᓐᓇ ᓄᑖᖅ ᐋᖅᑭᓱᖅᓯᒪᔪᖅ ᐱᓕᕆᕕᖓ ᐃᖅᑲᓇᐃᔭᖅᑐᓕᕆᔨᒃᑯᑦ 

ᓴᓂᕐᕙᐃᕙᑦᑐᑎᑦ ᐃᒡᓗᓂ ᐃᒡᓗᓕᕆᔨᕐᔪᐊᒃᑯᑦ ᓱᓕ ᐱᓕᕆᖃᑕᐅᓗᑎᑦ ᐊᑐᖅᑐᐊᖅᑕᐅᓂᖏᖕᓄᑦ 

ᒪᑭᒪᑎᑕᐅᓂᖏᓐᓄᓪᓗ. ᑐᓴᖅᓯᒪᒐᒪ ᐃᑉᐱᒋᒐᒃᑯᑦ ᐱᑕᖃᐅᖅᑰᕐᒪᑦ ᐃᓗᐊᓐᖏᓕᐅᕈᑎᓂᓪᓗ ᓲᕐᓗ ᐊᕙᑎᓕᕆᔨᒃᑯᑦ 

ᐱᓕᕆᕝᕕᖓ ᑐᑭᓯᐅᒪᔭᒃᑯᑦ, ᐆᒪᔪᕐᓂᐊᖅᑏᑦ ᐃᓐᓄᒃᑕᐅᖃᑦᑕᖅᑐᑦ ᐊᑦᑐᖅᑕᐅᓯᒪᕐᔪᐊᖅᑐᑦ ᐃᒡᓗᖃᓐᖏᓐᓂᕐᒧᑦ.  

 

ᐃᖅᑲᓇᐃᔭᖅᑎᓂᑦ ᐃᒡᓗᖃᕆᐊᖃᕐᓂᖏᑦ ᑖᒃᑯᐊ ᓯᕗᓪᓕᐅᔾᔭᐅᓯᒪᔭᕆᐊᖃᕋᓗᐊᕐᒪᑕ ᐃᓅᔪᑦ ᐃᒡᓗᓄᑦ. 

ᑕᒪᑐᒪᓐᖓᓕ ᓄᑖᕐᒥᒃ ᐋᖅᑭᒃᓯᒪᔪᓂᑦ ᐃᓕᓐᓂᐊᖅᑎᓕᕆᔨᒃᑯᑦ ᐊᐅᓚᑦᑎᔨᐅᓪᓗᑎᑦ, ᓇᓗᓇᐃᖅᓯᔨᐅᓪᓗᑎᑦ 

ᐃᒡᓗᓂᒃ ᐃᒡᓗᕆᔨᕐᔪᐊᒃᑯᓐᓃᑉᐸᔪᒐᓗᐊᕐᒪᑦ, ᐊᐱᖅᑯᑎᒐᖃᐃ ᑖᓐᓇ ᓄᑖᖅ ᐋᖅᑭᒃᓱᖅᓯᒪᓂᖓ 

ᕿᒥᕐᕈᐊᖅᑕᐅᖃᑦᑕᕐᓂᐊᖅᐹ ᑕᐃᒫᒃ ᓴᖅᑭᑦᑎᕙᓪᓕᐊᓂᖏᓐᓄᑦ ᐃᓱᒫᓗᒋᔭᒃᓯ. ᐅᑎᕆᐊᖃᕐᒪᖔᑕᓘᓐᓃᑦ 

ᐊᑐᖅᑕᐅᕙᓚᐅᖅᓯᒪᔪᑦ ᐃᒡᓗᓕᕆᔨᕐᔪᐊᒃᑯᑦ ᓴᓂᕐᕙᐃᖔᖅᐸᓕᕐᓗᑎᒃ ᐃᒡᓗᓂᒃ. 

 

ᐊᕐᕌᒍ ᐊᑕᐅᓯᖅ ᐊᓂᒍᖅᐸᓪᓘᓐᓃᑦ ᕿᒥᕐᕈᐊᖅᑕᐅᒃᑲᓐᓂᕐᓂᐊᖅᐹ ᐅᕙᓘᓐᓃᑦ ᑲᔫᓰᓐᓇᖅᑐᒥᒃ 

ᐅᖃᖃᑎᒌᒍᑕᐅᓗᓂ, ᐊᐃᕙᔾᔪᑕᐅᖏᓐᓇᕐᓗᓂ. ᑭᐅᔪᓐᓇᖏᒃᑯᕕᐅᒃ ᒪᒥᐊᓇᖅ ᐊᐱᕆᔾᔪᑎᒋᒐᒃᑯ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 



ᐅᓪᓗᑐᐃᓐᓇᖅ, ᒫᑦᓯ 5, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ (ᑐᓵᔨᑎᒍᑦ): ᑖᒃᑯᐊ ᐃᓗᓕᑯᓘᔭᖏᑦ ᐱᔪᓐᓇᖅᑎᒃᑯᕕᐅᒃ ᒥᔅᑕ ᐊᐅᓪᓚ 

ᑭᐅᔪᓐᓇᖅᑎᒃᑯᕕᐅᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᐊᐅᓪᓚ. 

 

ᐊᐅᓪᓚ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᓇᖅᓯᑎᒋᐊᑐᐃᓐᓇᕐᓗᒍ ᑖᒃᑯᐊ ᐃᒡᓗᑖᖅᑎᑕᐅᓂᖅ ᓄᓇᕗᑦ 

ᒐᕙᒪᒃᑯᓕᒫᖏᓐᓂᑦ ᑲᑎᒪᔨᕋᓛᑦ ᐱᓕᕆᕝᕕᓐᓂ ᒥᓂᔅᑕᐃᑦ ᑐᖓᓕᖓᑕ ᐃᑲᔪᖅᑎᖏᑦ ᑕᐃᒃᑯᓄᖓ, ᒥᓂᔅᑕᐅᑉ 

ᑐᖓᓕᖓᑕ ᐃᑲᔪᖅᑎᖏᓐᓄᑦ ᓴᓂᕐᕙᐃᓂᕐᒧᑦ.  

 

ᐊᖏᓂᖅᓴᒧᓪᓕ ᐊᐱᖅᑯᑎᖓᓄᑦ ᖃᐅᔨᒋᐊᕐᓂᕐᒧᑦ, ᐅᖃᕐᕕᒃᓴᐅᓐᖏᓗᐊᕐᒪᑦ ᓱᓕ. ᐊᑐᓕᖅᑎᑕᐅᓯᒪᔫᒐᓗᐊᖅ. 

ᒫᓐᓇᒧᑦ ᑎᑭᑦᑐᒍᑦ ᑲᔪᓯᑦᑎᐊᖅᑐᑦ ᒥᒃᓴᐅᓴᒍᓐᓇᕆᓪᓗᓂ ᖃᐅᔨᒋᐊᕐᓂᖅᑕᖃᕐᓂᖅᐸᑦ ᒫᓐᓇ ᑕᐃᒪᐃᓕᖓᓂᖓ 

ᑕᑯᓪᓗᒍ, ᑕᐃᒪᐃᓕᐅᕈᑎᒃᓴᖅᑕᖃᓪᓘᓐᓃᑦ ᖃᓄᖅ ᕿᓚᒥᐅᓗᐊᖅᑐᖅ ᐊᑐᕐᓕᒪᖔᖅ ᐅᖃᕈᓐᓇᓐᖏᑦᑐᒍᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐊᑖᖅ. (ᑐᓵᔨᑎᒍᑦ) ᐅᑎᕐᕕᒋᓗᒍ ᐱᔭᒃᓴᐃᑦ ᐸᕐᓇᐅᑎᖏᓐᓂ ᒪᑉᐱᒐᖅ 22-ᒥ, ᑐᑭᓯᓇᓱᒃᑲᒪ 

ᖃᓄᖅ ᑖᒃᑯᐊ ᓇᖕᒥᓂᖃᖅᑐᑦ ᓄᓇᓕᖕᓂ, ᐊᑐᖅᑐᐊᕐᕕᒃᓴᖅᑕᖃᓗᐊᓐᖏᑦᑑᓪᓗᑎᑦ.  

 

ᑐᑭᓯᓇᓱᒃᑲᒪ ᐃᒡᓗᓕᕆᔨᕐᔪᐊᒃᑯᑦ ᖃᓄᕐᖑᑯᐊ ᖃᐅᔨᒃᑲᐃᖃᑦᑕᖅᐸᑦ ᓇᖕᒥᓂᖃᖅᑐᓄᑦ ᐱᑕᖃᕆᐊᖃᖓᑦ, 

ᐃᖅᑲᓇᐃᔭᖅᑎᓄᑦ ᐃᒡᓗᒃᓴᖅᑕᖃᒃᑲᓐᓂᕆᐊᖃᕐᓂᖓᓂᒃ. ᒪᓕᒐᓕᐅᖅᑏᑦ ᐊᑐᐃᓐᓇᖃᓐᖏᒻᒪᑕ ᐅᑕᖅᑭᔪᓂᒃ 

ᐃᖅᑲᓇᐃᔭᖅᑏᑦ ᐃᒡᓗᖏᓐᓂ.  

 

ᓇᖕᒥᖃᖅᑐᓪᓗ ᑕᐃᒪᐃᑦᑐᓂᑦ ᑎᑎᕋᖅᓯᒪᔪᓂᑦ ᐱᖃᓐᖏᒻᒪᑕ, ᐊᒻᒪᓗ ᓈᓴᐅᑏᑦ ᑎᑎᖅᑲᑎᒍᑦ ᖃᐃᑕᐅᓚᐅᖅᑐᑦ 

ᒪᑐᒧᖓ ᐃᒡᓗᖃᑎᒌᑎᑦᑎᓂᕐᒧᑦ, ᖃᓄᕐᓕᐅᑯᐊ ᐃᒡᓗᓕᕆᔨᕐᔪᐊᒃᑯᑦ ᖃᐅᔨᒃᑲᐃᖃᑦᑕᖅᐸᑦ ᓇᖕᒥᓂᖃᖅᑐᓂᑦ 

ᓄᓇᓕᖕᓃᑉᐸᑦ ᓲᕐᓗᒃ ᐊᕐᕕᐊᓂ, ᖃᓄᕐᖑᑯᐊ ᐃᒡᓗᓕᕆᔨᕐᔪᐊᒃᑯᑦ ᓇᖕᒥᓂᖃᖅᑐᓂᑦ ᑐᓴᖅᑎᑦᑎᖃᑦᑕᖅᐸᑦ? 

 

ᑕᓪᓕᒪᓂᑦ ᑲᑎᒻᒪᔪᓂᑦ ᓴᓇᒍᓂ ᐊᑐᖅᑐᐊᕈᒪᔭᒐᔭᖅᑕᒃᓴᕆᔭᖏᑦ ᐊᑕᖏᕐᓗᒋᑦ ᑖᒃᑯᐊ ᐃᒡᓗᐃᑦ. ᒥᓂᔅᑕ 

ᑎᑎᕋᓲᖑᕚ ᓇᖕᒥᓂᖃᖅᑐᓄᑦ? ᐅᕝᕙᓗ ᐊᐱᖅᓱᕈᓐᓇᖅᐹ ᐃᒡᓗᓕᕆᔨᕐᔪᐊᒃᑯᓐᓄᑦ ᑐᑭᓯᓇᓱᑲᒃᑯ ᑕᒪᓐᓇ 

ᐱᓕᕆᖃᑎᒌᖕᓂᖅ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᒃᑯᐊ ᐃᓪᓗᓕᕆᔨᕐᔪᐊᒃᑯᑦ ᕿᓂᓕᕋᐃᒻᒪᑕ ᑕᐃᒫᒃ 

ᐊᑭᑦᑐᕋᑕᐅᑎᑦᑎᔾᔪᑎᒃᑯᑦ ᓴᖅᑭᖅᑕᐅᓲᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ 22 ᓴᑲᓐᓯᖃᕋᕕᑦ. ᑭᖑᓪᓕᖅᐹᖅ ᐊᐱᖅᑯᑏᑦ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᖃᐅᔨᒪᔪᖓ ᐃᒡᓗᓕᕆᔨᕐᔪᐊᒃᑯᑦ ᐱᔪᒪᔪᓂᑦ ᑐᒃᓯᕋᓲᑦ ᑳᓐᑐᕌᒃᑦ-

ᑖᕈᒪᔪᓂᓪᓘᓐᓃᑦ. ᐃᒪᐃᓕᐅᕋᓱᒃᑲᒪ ᑕᐃᒪᓕ ᓇᖕᒥᓂᖅ ᐃᒡᓗᓕᐅᖅᑏᑦ ᓄᑖᒥᒃ ᑲᑎᒻᒪᔪᓂᑦ ᖃᔅᓯ ᒥᓕᐊᓐᕌᓘᖕᒪᑕ 

ᐊᒻᒪᓗ ᑐᑭᓯᐅᒪᔭᕆᐊᖃᖅᑐᑦ ᖃᔅᓯᓂᑦ ᐱᔪᒪᔪᓂᑦ ᑕᓪᓕᒪᓂᑦ ᑲᑎᒻᒪᔪᓂᑦ, 10ᓂᑦ ᑲᑎᒻᒪᔪᓂᒃ, 20ᓂᑦ 

ᐃᒡᓗᓕᐅᕈᒪᕚᑦ? 

 

ᑐᑭᓯᓇᓱᑐᐃᓐᓇᖅᑐᖓ ᖃᓄᖅ ᓇᖕᒥᓂᖃᖅᑐᑦ ᑐᑭᓯᓇᓱᒋᐊᕐᒪᖔᑦᑕ ᒐᕙᒪᒃᑯᑦ ᐱᔪᒪᔭᖏᓐᓂᑦ ᐃᖅᑲᓇᔭᐃᖅᑏᑦ 

ᐃᒡᓗᖏᑦ ᐱᓪᓗᒋᑦ. ᐅᖃᕆᐊᕈᒪᓪᓗᒋᑦ ᐊᑐᐊᖅᑕᐅᔪᖅᑕᖃᓲᖑᕙ ᐅᕝᕙᓘᓐᓃᑦ ᖃᐅᔨᒃᑲᖃᑦᑕᐅᓂᖅᓴᖅᑕᓐᖏᑉᐸᑦ? 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 



ᐅᓪᓗᑐᐃᓐᓇᖅ, ᒫᑦᓯ 5, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᒥᔅᑕ ᐊᐅᓪᓚᐅᑉ ᑭᐅᑦᑎᐊᕈᓐᓇᖅᑕᖓ ᑖᓐᓇ. ᖁᔭᓐᓇᒦᒃ. 

 

ᐊᐅᓪᓚ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇᓕ ᓇᖕᒥᓂᕆᔭᐅᔪᓂᑦ ᑲᒻᐸᓂ ᐱᔭᒃᓴᒥᓂᒃ ᐱᓕᕆᓪᓗᑎᑦ 

ᐃᒪᓐᓇ ᖃᔅᓯᑦ ᒥᓕᐊᕌᓗᖕᓂᑦ ᑮᓇᐅᔭᓂᑦ ᐊᑐᕐᓂᐊᕐᒪᖔᑕ ᐱᑕᖃᖅᑎᑦᑎᓗᑎᑦ ᐃᖅᑲᓇᔭᐃᖅᑎᓄᑦ ᐃᒡᓗᒃᓴᓄᑦ 

ᐅᕝᕙᓘᓐᓃᑦ ᐃᒡᓗᓂᑦ ᐃᒡᓗᑐᐃᓐᓇᕐᓂᑦ.  

 

ᑐᓐᖓᓱᑦᑎᐊᖅᑐᑦ ᐅᖄᓚᓗᑎᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐅᖄᓚᕝᕕᒋᓗᒋᑦ. ᑕᐃᒪᓕ ᑐᓂᔪᓐᓇᖅᐸᕗᑦ 

ᒥᒃᓴᐅᓴᒃᓯᒪᔪᓂᑦ ᐃᒪᓐᓇ ᖃᓄᐃᑐᐃᓐᓇᕆᐊᖃᕐᓂᖓᓄᑦ. ᐃᒪᓐᓇ ᐊᑐᕈᓐᓇᕋᔭᕐᒪᖔᑎᒍᓪᓘᓐᓃᑦ, ᐋᒃᑲᓘᓐᓃᑦ. 

ᑖᓐᓇᓕ ᐃᓱᒪᖅᓲᑎᒋᔭᐅᔪᖅ ᓇᖕᒥᓂᕆᔭᐅᔪᓂᑦ ᐱᔭᒃᓴᒥᓂᒃ ᐱᓕᕆᓗᑎᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ M-3 ᓂᕈᐊᖁᑕᐅᔭᕆᐊᓖᑦ $290,125,000. 

ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᐃᒪ ᑲᑎᒪᔩᑦ ᐊᖏᖅᐹᑦ ᐱᔭᕇᖅᑕᕗᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᒪᑐᔾᔪᑎᒃᓴᓂᑦ ᐅᖃᐅᓯᖃᖅᐹ? ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᖅᑲᒃᑲ ᑖᒃᑯᐊ ᐃᖅᑲᓇᔭᐃᖅᑏᑦ ᑖᒃᑯᓂᖓ 

ᐱᓕᕆᓯᒪᐃᓐᓇᕐᖓᑕ ᐊᒻᒪᓗ ᑕᐃᒃᑯᐊ ᓯᕗᓂᓐᓂ ᑕᕝᕙᓃᖃᑦᑕᖅᓯᒪᔪᑦ ᑕᐃᒫᔅᓴᐃᓐᓇᖅ ᐊᔅᓱᕉᑎᖃᖅᓯᒪᒻᒪᑕ 

ᑲᔪᓯᑎᑦᑎᒐᓱᐊᖅᑐᑎᑦ ᓄᓇᕗᒻᒥᐅᓂ ᐃᓪᓗᑖᕋᓱᓐᓂᖅ ᐱᔭᕆᐊᑐᔫᖏᓐᓇᕐᖓᑦ. 

 

ᑭᓯᐊᓂ ᖁᔭᓐᓇᒦᑦᑎᐊᖅᑯᖓ ᒪᓕᒐᓕᐅᖅᑎᐅᖃᑎᒃᑲ ᐊᐱᖅᓱᖃᑦᑕᕋᑖᖅᑐᓂᑦ. ᒪᒥᐊᑦᑐᖓᓗ 

ᑐᑭᓯᓇᓐᖏᓗᐊᕋᑖᕈᒪ ᑭᓯᐊᓂ ᖁᔭᓐᓇᒦᑐᐃᓐᓇᓕᖅᑯᖓ. ᑖᒃᑯᐊᓗ ᐃᖅᑲᓇᐃᔭᖅᑏᑦ ᖁᔭᓐᓇᒦᑦᑐᒋᑦ. ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ (ᑐᓵᔨᑎᒍᑦ) ᐃᖅᓱᖅᑏ, ᑖᒃᑯᐊ ᐊᓂᑎᑲᐃᓐᓇᒃᑭᑦ ᐃᖅᑲᓇᔭᐃᖅᑏᑦ. 5 ᒥᓂᔅᓯᓂᑦ 

ᓄᖅᑲᖓᑲᐃᓐᓇᕐᓂᐊᖅᐳᒍᑦ ᐊᒻᒪᓗ ᒥᓂᔅᑕ ᐃᓄᓕᕆᔨᒃᑯᑦ ᒪᑐᐃᕈᑎᖏᓐᓅᕐᓂᐊᖅᐳᒍᑦ. ᖁᔭᓐᓇᒦᒃ. 

 

>>ᑲᑎᒪᑐᐃᓐᓇᕐᓂᖅ ᓄᖅᑲᖓᑲᐃᓐᓇᖅᑐᖅ 15:56ᒥ ᐊᒻᒪᓗ ᐱᒋᐊᒃᑲᓐᓂᖅᑐᑎᒃ 16:03ᒥ 

 

ᒪᓕᒐᒃᓴᖅ 59 - ᑮᓇᐅᔭᐃᑦ ᐊᑐᖅᑐᒃᓴᓄᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 2021-2022 - 

ᐃᓄᓕᕆᔨᒃᑯᑦ - ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᕋᒻᐴᑦ)(ᑐᓵᔨᑎᒍᑦ): ᑲᑎᒪᑐᐃᓐᓇᕐᓂᖅ ᐱᒋᐊᖁᓕᕋᒃᑯ. ᐃᓄᓕᕆᔨᒃᑯᑦ ᐱᓕᕆᕝᕕᐊ 

ᑲᒪᒋᓂᐊᓕᕐᒥᒐᑦᑎᒍᑦ. ᐊᒻᒪᓗ ᒥᓂᔅᑕ ᓯᐅᑎᐊᐲᒃ, ᓇᓗᓇᐃᔭᑲᐃᓐᓇᒃᑭᑦ ᐊᒻᒪᓗ ᒪᑐᐃᖅᓯᔾᔪᑎᕐᓅᓪᓗᑎᑦ. ᒥᔅ 

ᓯᐅᑎᐊᐱᒃ. ᒪᒥᐊᓇᖅ, ᓯᕗᒧᓗᐊᑲᓪᓚᓕᕋᒪ. ᐱᒋᐊᒃᑲᓐᓂᑲᐃᓐᓇᕐᓚᖓ, ᒥᓂᔅᑕ ᓯᐅᑎᐊᐲᒃ ᐃᖅᑲᓇᐃᔭᖅᑎᖕᓂᑦ 

ᓵᑦᑎᓐᓅᖁᔨᕖᑦ ᑲᑎᒪᔨᕋᓛᕐᓄᑦ? ᒥᓂᔅᑕ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ (ᑐᓵᔨᑎᒍᑦ): ᐄ, ᓵᔅᓯᖕᓄᐊᖁᔨᕗᖓ. 

 



ᐅᓪᓗᑐᐃᓐᓇᖅ, ᒫᑦᓯ 5, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᓵᒃᓯᖕᓄᐊᖅᑐᖃᖁᔨᕚᑦ ᐃᖅᑲᓇᐃᔭᖅᑎᓂᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᖓ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᑎᒃᑲᓐᓂᓕᕐᒥᓚᖓ ᐅᖃᐅᓯᕆᒋᐊᖅᑲᐅᔭᓐᓄᑦ. ᑎᑎᕋᖅᑕᐅᓯᒪᓂᐊᕐᒪᑦ 

ᐅᖃᐅᓯᕆᑲᐃᓐᓇᒃᑭᑦ ᐃᖅᑲᓇᐃᔭᖅᑎᖁᑎᑎᑦ ᐊᒻᒪᓗ ᒪᑐᐃᖅᓯᔾᔪᑎᖕᓄᐊᕐᓗᑎᑦ. ᒥᓂᔅᑕ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, ᐃᑦᓯᕙᐅᑖᖅ. (ᑐᓵᔨᑎᒍᑦ) ᓴᐅᒥᓐᓂ ᒥᓂᔅᑕᐅᑉ ᑐᖏᓕᐊ, ᒥᔅ 

ᓂᐊᐃᒍᓪ. ᑕᓕᖅᐱᓐᓂ ᓕᓐᓯ ᑑᓄᕐ ᐊᒻᒪᓗ ᐃᐅᕆᐋᓇ ᑕᐅᕆᓂᒃ. ᖁᔭᓐᓇᒦᒃ, (ᑐᓵᔨᑎᒎᕈᓐᓂᖅᑐᖅ) ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑐᐃᖅᓯᔾᔪᑎᖕᓄᑦ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᕙᓂ ᐸᓖᓯᕕᓂᖅᑕᖃᕐᒪᑦ 

ᐃᓄᖕᒥᑦᑕᐅᖅ ᐸᓖᓯᑕᖃᕆᓪᓗᓂ ᐹᓃᑦᑐᖃᖅᑐᖅ.  

 

ᖁᕕᐊᓱᑦᑐᖓ ᐅᓪᓗᒥ ᓵᔅᓯᖕᓃᑦᑐᓐᓇᕋᒪ ᐅᖃᐅᓯᕆᔪᒪᓪᓗᒋᑦ ᑐᒃᓯᕌᕆᔭᕗᑦ 2021-22 ᑮᓇᐅᔭᑦ ᐊᑐᕈᒫᕐᓂᐊᖅᑐᑦ 

ᐱᓕᕆᐊᖑᓂᐊᖅᑐᓪᓗ ᐃᓄᓕᕆᔨᒃᑯᓐᓄᑦ. 

 

ᐃᒃᓯᕙᐅᑖᖅ, 2021-22-ᒥ ᐃᓄᓕᕆᔨᒃᑯᑦ ᐊᐅᓚᔾᔪᑏᑦ ᐊᑐᕈᒫᕐᓂᐊᖅᑐᖁᑎᖏᑦ $161.46 ᒥᓕᐊᓐ ᑮᓇᐅᔭᐅᕗᑦ. 

ᐃᓚᒋᐊᕈᑎᖏᑦ $3.24 ᒥᓕᐊᓐ ᑮᓇᐅᔭᐅᓪᓗᑎᑦ ᐅᕝᕙᓘᓐᓃᑦ $5.313 ᒥᓕᐊᓐ ᑮᓇᐅᔭᑦ ᐊᕐᕌᓂᓂᓴᐃᑦ 

ᐊᑐᕈᒫᕐᓂᐊᖅᑐᑦ ᑕᑯᒍᑦᑎᒃᑯᑦ. ᑖᒃᑯᐊ ᐊᑭᑦᑐᕆᐊᕈᑎᑦ ᐃᒪᐃᓕᖓᕗᑦ:  

 

 ᐊᒃᖢᓗᐊᖅᑕᐃᓕᒪᓂᐅᑉ ᐊᑖᒍᑦ $515,000  ᕿᒫᕖᑦ ᐊᐅᓚᑕᐅᖏᓐᓇᕈᓐᓇᕐᓂᐊᕐᒪᑕ ᑭᕙᓪᓕᕐᒥ. 

 

 ᐃᓚᔮᕇᑦ ᐃᓅᓯᖃᑦᑎᐊᕐᓂᖏᑦ $2.71 ᒥᓕᐊᓐ ᑮᓇᐅᔭᑦ. ᑕᐃᒃᑯᐊ ᐸᖅᑭᔨᓄᑦ ᑮᓇᐅᔭᖅᑐᕈᑏᑦ 

ᐊᑭᑦᑐᕆᐊᖅᑕᐅᖁᓪᓗᒋᑦ ᐊᑐᖅᑐᑦ ᐃᓐᓇᕐᓄᑦ ᓱᕈᓯᕐᓄᓪᓗ ᐸᖅᑭᔭᐅᔭᕆᐊᓕᖕᓄᑦ, ᐸᖅᑭᕕᖕᓃᑦᑕᕆᐊᓕᖕᓄᑦ. 

 

 $825,000  ᓂᖓᖅᑕᐃᓕᒪᓂᕐᒧᑦ ᑐᕌᖓᔪᑦ ᐱᔨᑦᑎᕈᑏᑦ. ᑐᐊᕕᕐᓇᖅᑐᓕᕆᓂᑦᑎᒍᑦ 

ᐃᑲᔪᖅᓱᖅᑕᐅᒃᑲᓐᓂᕈᓐᓇᕐᓂᐊᕐᒪᑕ ᒪᑯᐊ ᕿᒫᕖᑦ. ᐊᒻᒪᓗ ᐸᕐᓇᐃᓂᖅ ᒪᑐᐃᖅᓯᓂᕐᓗ ᕿᒫᕖᖕᓂ ᐅᖅᓱᖅᑑᕐᒥ, 

ᖃᒪᓂ’ᑐᐊᖅ, ᐸᖕᓂᖅᑑᖅ ᐊᒻᒪᓗ ᒥᑦᑎᒪᑕᓕᒃ. 

 

 $600,000  ᑮᓇᐅᔭᑦ ᒪᒃᑯᑦᑐᑦ ᐅᓗᕆᐊᓇᖅᑐᒦᑦᑐᓄᑦ ᑐᕌᖓᔪᓂᒃ ᐱᑕᖃᓕᕐᓂᐊᕐᒪᑕ ᓄᓇᕗᒻᒥ.  

 

 ᓂᖃᐃᓲᑏᑦ $666,000 . ᐃᓐᓇᕐᓄᑦ ᐃᑲᔫᑎᒃᑲᓐᓃᑦ ᐃᑲᔪᖅᑕᐅᒃᑲᓐᓂᕈᓐᓇᕐᓂᐊᕐᒪᑕ ᐃᓐᓇᐃᑦ ᐃᑲᔫᑏᑦ 

ᐃᓚᒋᐊᕈᑎᑎᒍᑦ ᐊᒻᒪᓗ ᐅᖅᓱᐊᓗᖏᑦ ᐊᑭᓪᓕᒋᐊᖅᑕᐅᓂᖏᑦ.  

 

ᑖᒃᑯᐊ ᐊᑐᕈᒫᕐᓂᐊᖅᑐᑦ ᐊᑭᑦᑐᕆᐊᖅᐳᑦ ᐱᓕᕆᕕᑉᐳᑦ ᕿᒥᕐᕈᓇᒃᓯᒪᓂᒃᑯᑦ ᑖᒃᑯᓂᖓ ᓴᓐᖏᒃᑎᒋᐊᒃᑲᓐᓂᖁᔨᖕᒪᑕ 

ᑐᕌᖓᔪᑦ ᓄᓇᕗᒻᒥ ᓱᕈᓯᕐᓄᑦ ᐃᓚᒌᓄᓪᓗ. ᐊᒻᒪᓗ ᐋᖅᑭᒋᐊᕐᓗᑎᒃ ᐱᔨᑦᑎᕈᑏᑦ ᓯᕗᓪᓕᐅᔾᔭᐅᖃᑦᑕᖁᓪᓗᒋᑦ 

ᓄᓇᕗᒻᒥᐅᑦ ᐱᔨᑦᑎᖅᑕᐅᖃᑦᑕᖅᑐᑦ ᐱᓕᕆᕝᕕᑦᑎᒍᑦ. ᐃᓚᖃᖅᐳᑦ ᐃᓄᓕᕆᔨᒃᑯᑦ ᐋᖅᑭᒃᓱᖅᑕᐅᒃᑲᓐᓂᕐᓂᖓᑦ 

ᐊᒻᒪᓗ ᓄᒃᑎᖅᑕᐅᓂᖏᑦ ᑲᓇᑕᒥᐅᑕᐅᓐᖏᑦᑐᓄᑦ ᑐᕌᖓᔪᑦ, ᐸᖅᑭᔩᑦ ᑎᑎᕋᕐᕕᐊ ᐊᒻᒪᓗ ᓄᓇᕗᒻᒥ ᐃᓕᓴᖅᑏᑦ 

ᑮᓇᐅᔭᖅᑎᒍᑦ ᐃᑲᔫᑎᖏᑦ ᐊᓯᖏᖕᓄᑦ ᐱᓕᕆᕕᖕᓄᑦ ᑐᓂᐅᖅᑲᖅᑕᐅᔪᑦ.  

 

ᐃᒃᓯᕙᐅᑖᖅ ᐊᐅᓚᔾᔪᑏᑦ ᐊᑐᕈᒫᕐᓂᐊᖅᑐᑦ ᑖᒃᑯᐊ ᐊᖏᕈᑎᒋᓯᒪᕙᕗᑦ ᑐᕌᖅᑕᕗᒃᑯᓐᓄᑦ ᐱᔨᑦᑎᕈᑏᑦ 

ᐅᔾᔨᖅᓱᑦᑎᐊᕐᓃᑦ ᐸᖅᑭᔭᐅᓂᖏᑦ ᐃᑲᔪᖅᓱᖅᑕᐅᓂᖏᓪᓗ ᓄᓇᕗᒻᒥᐅᑦ. ᐊᐱᖅᑯᑎᒃᓴᖃᕈᔅᓯ ᑭᐅᔪᓐᓇᖅᑐᖓ 

2021-2022 ᑮᓇᐅᔭᑦ ᐊᑐᕈᒫᕐᓂᐊᖅᑐᓄᑦ, ᐸᕐᓇᐅᑏᓪᓗ ᐃᓄᓕᕆᔨᒃᑯᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 



ᐅᓪᓗᑐᐃᓐᓇᖅ, ᒫᑦᓯ 5, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᓯᐅᑎᐊᐱᒃ. ᑲᑎᒪᔨᕋᓛᑦ ᐃᒃᓯᕙᐅᑕᖓ ᐅᖃᐅᓯᒃᓴᖃᖅᐹ? ᒥᔅ 

ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᑎᒪᔨᕋᓛᑦ ᐃᓅᓯᖃᑦᑎᐊᕐᓂᕐᒧᑦ ᕿᒥᕐᕈᓇᓚᐅᖅᑐᑦ 2021-22 

ᐊᑐᕈᒫᕐᓂᐊᖅᑐᑦ ᐸᕐᓇᐅᑏᓪᓗ ᐃᓄᓕᕆᔨᒃᑯᓐᓄᑦ. ᐃᒃᓯᕙᐅᑖᖅ, ᐊᐅᓚᔾᔪᑏᑦ ᒪᑭᒪᐅᑎᓄᓪᓗ ᐊᑐᕈᒫᕐᓂᐊᖅᑐᑦ 

ᐃᓄᓕᕆᔨᒃᑯᓐᓄᑦ $161 ᒥᓕᐊᓐ ᑮᓇᐅᔭᑦ ᐅᖓᑎᐊᕐᔪᐊᓃᑦᑐᑦ 2021-22-ᒥ. ᐃᓚᒋᐊᕈᑎᖏᑦ $5 ᒥᓕᐊᓐ 

ᑮᓇᐅᔭᐅᓪᓗᑎᑦ ᑕᑯᓐᓇᕈᑦᑎᒃᑯᑦ 2020-21 ᑮᓇᐅᔭᑦ ᐊᑐᕈᒫᕐᓂᐊᖅᑐᑦ.  

 

ᑕᐃᒃᑯᐊ ᐊᑭᓪᓕᒋᐊᕈᑏᑦ ᐸᖅᑭᕕᖕᓄᑦ ᐊᑐᕐᓂᐊᕋᓗᐊᖅᑎᓪᓗᒋᑦ ᑐᓐᖓᓱᒃᐳᒍᑦ ᕿᒫᕖᑦ, ᐃᓐᓇᐃᑦ, ᒪᒃᑯᑦᑐᓪᓗ 

ᐃᑲᔫᑎᖏᑦ ᐅᓄᖅᓯᒋᐊᖅᑕᓂᐊᕐᒪᑕ. 

 

ᑲᑎᒪᔨᕋᓛᑦ ᓵᖓᖕᓃᖦᖢᓂ ᐅᖃᐅᓯᕆᔭᖅᑐᖅᖢᓂᒋᑦ 2021-22 ᐊᑐᕈᒫᕐᓂᐊᖅᑐᑦ ᐸᕐᓇᐅᑏᓪᓗ, ᒥᓂᔅᑕ 

ᐅᖃᓚᐅᖅᑐᖅ ᐃᓚᒋᔭᐅᖃᑕᐅᓚᐅᓐᖏᑦᑐᕉᖅ ᑲᓇᑕᐅᑉ ᒐᕙᒪᒃᑯᖏᑦ ᓄᑖᓂᒃ ᑮᓇᐅᔭᓂᑦ ᐊᑐᐃᓐᓇᕈᐃᔪᒪᓪᓗᑎᒃ 

ᓄᓇᕗᑦ ᐃᓗᐊᓂ ᐊᒻᒪᓗ ᐊᓯᖏᖕᓂᑦ ᐃᓄᐃᑦ ᓄᓇᖏᖕᓂ. ᒥᓂᔅᑕ ᐃᖅᑲᓇᐃᔭᖃᑎᖃᕈᒪᔪᖅ ᐸᐅᒃᑑᑎᒃᑯᑦ 

ᐃᓄᐃᑦ ᐊᕐᓇᐃᑦ ᑲᑐᔾᔨᖃᑎᒌᖏᖕᓂᑦ ᑕᒪᓐᓇ ᐱᒋᐊᖁᓪᓗᒍ. ᑲᑎᒪᔨᕋᓛᑦ ᐃᑲᔪᖅᓱᐃᕗᑦ ᐃᓄᓕᕆᔨᒃᑯᑦ 

ᐸᕐᓇᐅᑎᖏᓐᓂᒃ ᑎᓴᒪᓂᒃ ᕿᒫᕕᖕᓂᑦ ᓴᓇᓂᐊᕐᒪᑕ. ᒫᓐᓇ ᑕᐃᒃᑯᐊ ᐊᐅᓚᔪᑦ ᐃᑲᔪᖅᓱᖅᑕᐅᒃᑲᓐᓂᕐᓂᐊᕐᒥᔪᑦ.  

 

ᐃᓄᓕᕆᔨᒃᑯᑦ ᐊᔭᐅᖅᑐᖅᐸᕗᑦ ᓄᓇᓕᖕᓂ ᐃᖅᑲᓇᐃᔭᖃᑎᖃᖁᓪᓗᒋᑦ ᕿᒫᕕᒃᑖᕈᒪᔪᓂᑦ ᓇᖕᒥᓂᖅ ᐃᒡᓗᒥᖕᓂᒃ 

ᐊᑐᖃᑦᑕᕐᒪᑕ ᐊᒻᒪᓗ ᐊᑦᑕᓇᓐᖏᑦᑐᒦᓪᓗᑎᑦ ᐃᓄᐃᑦ ᓇᖕᒥᓂᖅ ᒪᑐᐃᖅᓯᔪᒪᒍᑎᒃ ᐊᑐᖅᑕᐅᖃᑦᑕᕐᓂᐊᕐᒪᑕ 

ᐊᑐᖅᑕᐅᔭᕆᐊᖃᓕᕌᖓᒥᒃ. 

 

ᓄᕙᒡᔪᐊᕐᓇᖅ ᑕᒪᓐᓇ ᐊᑕᐅᓯᐅᓐᖏᑦᑐᓂᑦ ᐊᒃᑐᐃᓯᒪᔪᖅ ᑕᒪᑐᒪᓂ ᐊᕐᕌᒍᒥ. ᑲᑎᒪᔨᕋᓛᑦ ᐊᔭᐅᖅᑐᐃᕗᑦ 

ᒥᓂᔅᑕᒥᒃ ᐃᖅᑲᓇᐃᔭᖅᑎᖏᓐᓂᓪᓗ ᕿᓂᒃᑲᓐᓂᖁᓪᓗᒋᑦ ᑖᒃᑯᓄᖓ ᐃᓚᒋᔭᐅᖃᑕᐅᓂᐊᖅᑐᓂᒃ ᐱᔨᑦᑎᕈᑎᓂᒃ 

ᓴᖅᑭᔮᖅᑎᑦᑎᓂᐊᕐᒪᑕ ᓄᓇᒥᖕᓂ. 

 

ᐃᒃᓯᕙᐅᑖᖅ, ᑲᑎᒪᔨᕋᓛᑦ ᑐᑭᓯᓯᒪᔪᑦ ᐱᒋᐊᕈᑕᐅᓂᐊᖅᑐᓂᒎᖅ ᑮᓇᐅᔭᓂᑦ ᓴᓂᕐᕙᐃᔪᑦ ᒪᒃᑯᑦᑐᓄᑦ ᑐᕌᖓᔪᓂᒃ. 

ᑕᒪᒃᑯᐊ ᖃᐅᔨᒪᓪᓗᑎᒃᑯᑦ ᐊᑐᕆᐊᓖᑦ ᐸᕐᓇᐅᑎᓂᒃ ᐋᖅᑭᑦᑎᐊᖅᓯᒪᓂᖅᓴᐅᔪᓂᑦ ᐋᖅᑭᒃᓯᔭᕆᐊᓖᑦ ᐊᒻᒪᓗ ᖃᓄᖅ 

ᑖᒃᑯᐊ ᑮᓇᐅᔭᑦ ᐊᑐᖅᑕᐅᓂᐊᕐᒪᖔᖏᑦ. 

 

ᐃᓄᓕᕆᔨᒃᑯᑦ ᓄᓇᕗᒻᒥ ᓂᖃᐅᓲᑎᓕᕆᓂᕐᒥᒃ ᐊᐅᓚᑦᑎᔪᑦ ᓱᓕ ᐃᑲᔪᖅᑕᐅᔪᓐᓇᕐᓂᐊᕐᒪᑕ ᐃᓚᒌᑦ, ᐃᓐᓇᐃᑦ 

ᐊᒻᒪᓗ ᐃᓐᓇᑐᖃᐃᑦ.  

 

ᑲᑎᒪᔨᕋᓛᑦ ᒐᕙᒪᒃᑯᓐᓂᒃ ᐊᔭᐅᖅᑐᐃᕙᓪᓕᐊᔪᑦ ᑮᓇᐅᔭᓕᐅᕋᓱᐊᕐᓂᖅ ᖃᓄᐃᓕᖓᒻᒪᖔᑦ 

ᐊᖑᒻᒪᑎᔪᓐᓇᕐᓂᐊᕋᑦᑕ ᐊᑭᑦᑐᖅᐸᓪᓕᐊᑎᓪᓗᒋᑦ ᐃᓅᔾᔪᑏᑦ. ᐊᒻᒪ ᑕᐃᒃᑯᐊ ᓂᖃᐃᓲᑏᑦ 

ᐃᖅᑲᓇᐃᔭᓐᖏᑦᑑᔾᔪᑎᒋᔭᐅᓕᕈᓐᓇᕐᒪᑕ. ᑕᒪᒃᑯᐊ ᓂᖃᐃᓲᑏᑦ ᒪᑯᓂᖓ ᑭᓐᖒᒪᔭᐅᓗᐊᖅᑐᓂᒃ 

ᐊᑭᓕᖅᓲᑎᒋᔭᐅᖃᑦᑕᖅᑎᓪᓗᒍ ᓂᕿᖃᑦᑎᐊᕐᓂᕐᒧᑦ ᑐᕌᖓᔪᑦ ᑕᒪᓐᓇᐅᖕᒥᔪᖅ ᐃᓕᓐᓂᐊᕐᕕᖕᓂ 

ᐅᓪᓛᕈᒥᑕᖃᑦᑕᕐᓗᑎᑦ ᐅᓪᓗᕈᕐᒥᑕᓗᑎᓪᓗ ᐊᒻᒪᓗ ᓂᕿᓂᒃ ᐊᐃᒃᓯᕐᕖᑦ ᖃᔪᖅᑐᕐᕕᓪᓗ. 

ᑲᑎᒪᔨᕋᓛᑦ ᐊᔭᐅᖅᑐᐃᕗᑦ ᐃᓄᓕᕆᔨᒃᑯᓐᓂᒃ ᐊᔾᔨᒌᔾᔫᒥᔪᓂᒃ ᐃᑲᔪᖅᓲᑎᓂᒃ ᓴᖅᑭᑦᑎᖃᑦᑕᕐᓗᑎᑦ 

ᑮᓇᐅᔭᖃᖅᑎᑕᐅᓗᑎᑦ ᑕᐃᒃᑯᐊ ᓂᕿᓂᒃ ᐊᐃᒃᓯᕖᑦ ᐊᓯᖏᓪᓗ ᑳᒃᑐᓂᑦ ᐃᑲᔪᖃᑦᑕᖅᑐᑦ. 

 

ᖁᕕᐊᓱᑦᑐᒍᑦ ᐃᓄᓕᕆᔨᒃᑯᑦ ᐃᓐᓇᕐᓄᑦ ᑐᕌᖓᔪᓂᑦ ᐊᑭᑦᑐᕆᐊᖅᓯᖕᒪᑕ. ᐃᓐᓇᐃᑦ ᑮᓇᐅᔭᖅᑖᒃᑲᓐᓂᕈᓐᓇᖅᑐᑦ 

ᑐᓐᖓᓱᒃᑎᑕᐅᔪᒃᓴᐅᕗᑦ. ᑕᐃᒪᐃᒃᑲᓗᐊᖅᑎᓪᓗᒍ, ᐃᓱᒫᓘᑎᖃᕆᕗᒍᑦ ᐱᓕᕆᕕᐅᑉ ᐊᑐᐊᒐᖏᖕᓂᑦ ᐱᔾᔪᑎᓖᑦ 

ᐃᓐᓇᐃᑦ ᐅᖅᓱᐊᓗᖏᓐᓄᑦ ᐊᑭᓪᓕᒋᐊᕈᑎᑦ. ᐊᑕᐅᓯᐊᕐᓇᑕ ᐅᔾᔨᕆᓯᒪᔪᒍᑦ ᑕᐃᒃᑯᐊ ᑮᓇᐅᔭᑦ ᑕᒪᒃᑯᓄᖓ 

ᐊᑐᖅᑕᐅᔪᒃᓴᐃᑦ ᓄᖑᓚᐅᖅᓯᒪᓐᖏᑦᑐᑦ. 

 

ᐊᒻᒪ ᐊᐃᑦᑖᖑᒐᓗᐊᖅ ᑮᓇᐅᔭᑦ ᑖᒃᑯᐊ ᓄᖑᖃᓐᖏᑦᑐᑦ, ᓄᖑᖃᑦᑕᓐᖏᑦᑐᑦ ᐃᓐᓇᐃᑦ ᐊᒃᓱᕈᖅᑎᓪᓗᒋᑦ. ᑕᐃᒪ 

ᑮᓇᐅᔭᓕᐅᕈᑏᑦ ᑭᒡᓕᓕᐅᖅᑕᐅᓯᒪᔪᑦ ᐲᖅᑕᐅᖁᔭᐅᔪᑦ ᑲᑎᒪᔨᕋᓛᓄᑦ. 



ᐅᓪᓗᑐᐃᓐᓇᖅ, ᒫᑦᓯ 5, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑖᖅ, ᐃᓄᓕᕆᔨᒃᑯᑦ ᐃᓕᓐᓂᐊᖅᑐᓕᕆᔨᒃᑯᓐᓂᒃ ᓯᓚᑦᑐᖅᓴᕐᕕᖕᒥᓪᓗ ᐃᖅᑲᓇᐃᔭᖃᑎᖃᖃᑦᑕᖅᑐᑦ 

ᐱᓕᕆᐊᓐᖑᖅᑎᑕᐅᓯᒪᔪᑦ ᐃᑲᔪᖅᓲᑏᑦ ᓴᓇᕐᕈᑏᑦ, ᐃᓐᓇᕐᓄᑦ ᐃᓕᓐᓂᐊᕈᑎᒃᓴᓄᑦ ᑐᕌᖓᔪᑦ 

ᐃᓕᓐᓂᐊᒃᑲᓐᓂᕈᒪᔪᑦ ᐃᖅᑲᓇᐃᔮᖅᑖᕈᒪᓪᓗᑎᓪᓗ. ᑲᑎᒪᔨᕋᓛᑦ ᐃᑲᔪᖅᓱᐃᕗᑦ ᐊᐅᓚᔾᔭᖃᑦᑕᕐᒪᑕ ᐃᓐᓇᕐᓄᑦ 

ᐃᓕᓐᓂᐊᕐᕕᖕᓂᑦ ᐃᓕᓐᓂᐊᕈᓐᓇᕐᓂᐊᕐᒪᑕ ᐃᓐᓇᐃᑦ ᐱᓕᒻᒪᒃᓴᕐᓗᑎᓪᓗ. 

 

ᐃᓄᓕᕆᔨᒃᑯᑦ ᐋᖅᑭᒃᓯᒃᑲᓐᓂᕈᒪᔪᑦ ᓄᓇᕗᒻᒥ ᐃᖅᑲᓇᐃᔭᖅᓯᓐᓈᑦ ᐃᓕᓴᖅᑏᑦ ᒪᓕᒐᖓᓐᓂᒃ 

ᐱᐅᓯᒋᐊᒃᑲᓐᓂᖁᓪᓗᒍ ᓄᓇᕗᒻᒥᐅᑦ ᐱᓕᒻᒪᒃᓯᒪᑦᑎᐊᕐᓗᑎᒃ ᐃᖅᑲᓇᐃᔭᖅᑎᓐᖑᕈᓐᓇᕐᓂᐊᕐᒪᑕ. ᐃᓄᓕᕆᔨᒃᑯᑦ 

ᐸᕐᓇᐅᑎᖏᑦ ᐅᖃᖅᓯᒪᖕᒥᔪᑦ ᕿᒥᕐᕈᓇᒃᑕᐅᔪᕉᖅ ᑎᒍᐊᕐᓂᕐᒧᑦ ᒪᓕᒐᖅ ᐊᒻᒪᓗ ᓄᓇᖃᖅᑳᖅᓯᒪᔪᑦ ᑎᒍᐊᕈᓯᖏᑦᑕ 

ᐃᓕᓴᕆᔭᐅᓯᒪᓂᖏᑦ ᒪᓕᒐᖅ. ᑐᑭᓯᑎᑕᐅᒃᑲᓐᓂᕈᒪᔪᒍᑦ ᑕᒪᒃᑯᓄᖓ ᑐᕌᖓᔪᑦ ᒪᓕᒐᕐᔪᐊᑦ ᐊᓯᔾᔨᖅᐸᓪᓕᐊᓂᖏᑦ.  

 

ᑕᕝᕙ ᐅᖃᐅᓯᒃᓴᒃᑲ. ᒪᓕᒐᓕᐅᖅᑎᐅᖃᑎᒃᑲ ᐊᐱᖅᑯᑎᔅᓴᖃᕐᓂᐊᑐᒃᓴᐅᕗᑦ ᑖᒃᑯᓄᖔᖅᑐᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐊᕐᓇᒃᑲᖅ. ᑭᓱᑐᐃᓐᓇᕐᓄᑦ ᑐᕌᖓᔪᑦ ᐅᖃᐅᓯᒃᓴᐃᑦ. ᒥᔅᑕ ᐋᖁᐊᖅ.  

 

ᐋᖁᐊᖅ (ᑐᓵᑎᔨᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᖁᔨᕗᖔᓕᐅᖅᐳᖓ ᓄᖅᑲᐸᓪᓕᐊᔪᒪᓕᖅᖢᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐋᖁᐊᖅ. ᐱᖁᔨᕗᖔᖅᑕᖃᕐᒪᑦ ᓄᖅᑲᐸᓪᓕᐊᔪᒪᓕᖅᖢᓂ 

ᐊᐃᕙᐅᑕᐅᔪᓐᓇᓐᖏᑦᑐᖅ. ᐊᖏᖅᑐᐃᓐᓇᐃᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑭᕋᖅᑐᖅᑐᑦ? ᐱᖁᔨᕗᖓᕈᑦ ᑲᔪᓯᕗᖅ. ᐃᖅᓱᖅᑏ, ᐅᑯᐊ ᐊᓂᑎᑲᐃᓐᓇᒃᑭᑦ 

ᒪᑭᓐᓂᐊᓕᕋᒪ ᓄᖅᑲᕐᐸᓪᓕᐊᓕᕐᓗᑕ ᐅᖃᖅᑎᒨᕐᓗᒍᓗ. ᖁᔭᓐᓇᒦᒃ. 

 

ᐅᖃᖅᑎ: ᐅᓐᓄᓴᒃᑯᑦ. (ᑐᓵᔨᑎᒍᑦ) ᒥᔅᑕ ᕋᒻᐴᑦ ᑲᑎᒪᑐᐃᓐᓇᓚᐅᖅᑎᓪᓗᒍ ᐅᓂᒃᑳᑦ. 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑲᑎᒪᔨᕋᓛᖁᑎᑎᑦ ᐃᓱᒪᒃᓴᖅᓯᐅᕈᑎᖃᖅᑲᐅᔪᑦ ᒪᓕᒐᒃᓴᖅ 59 ᐊᒻᒪᓗ 

68 ᐊᒻᒪᓗ ᒪᓕᒐᒃᓴᖅ 68 ᐱᖓᔪᐊᓐᓂᒃ ᐅᖃᓕᒫᖅᑕᐅᔪᓐᓇᖅᓯᔪᖅ ᐊᒻᒪᓗ ᐅᖃᖅᑏ, ᑖᒃᑯᐊ ᑲᑎᒪᔨᕋᓛᑦ 

ᐅᓂᒃᑳᖏᑦ ᐊᖏᖅᑕᐅᖁᓪᓗᒋᑦ. ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᖅᑕᖃᕐᒪᑦ. ᐊᐃᑉᐲᔪᖅ? ᒥᔅ ᓇᑲᓱᒃ.  

 

>>ᐃᒡᓚᖅᑐᑦ 

 

ᐊᖏᖅᑐᐃᓐᓇᐃᑦ. ᐊᑭᕋᖅᑐᖅᑐᑦ. (ᑐᓵᔨᑎᒎᕈᓐᓃᖅᑐᖅ) ᓅᒃᑎᒋᐊᕈᑏᑦ ᑲᔪᓯᕗᖅ.  

 

ᐱᖓᔪᐊᓐᓂ ᐅᖃᓕᒫᖅᑕᐅᓃᑦ ᒪᓕᒐᒃᓴᐃᑦ. (ᑐᓵᔨᑎᒍᑦ) ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ, ᒥᔅᑕ ᕼᐃᒃᔅ.  

 

ᑲᑎᒪᔾᔪᑎᒃᓴᖅ 21: ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 68 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᑮᓇᐅᔭᐃᑦ ᐅᑎᖅᑕᖅᑐᓄᑦ ᒪᓕᒐᖅ, ᓈᓴᐅᑎᖓ 2 - 

ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ 

 



ᐅᓪᓗᑐᐃᓐᓇᖅ, ᒫᑦᓯ 5, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

69 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ 

ᒪᓕᒐᓕᐅᖅᑎᒧᑦ ᐊᕐᕕᐊᑦ ᓂᒋᐊᓄᑦ, ᒪᓕᒐᒃᓴᖅ 68, ᒪᓕᒐᕐᔪᐊᖅ ᐋᖅᑭᒋᐊᖅᓯᔾᔪᑕᐅᓂᐊᖅᑐᖅ ᐅᑎᖅᑕᕋᐅᔭᖅᑐᑦ 

ᑮᓇᐅᔭᑦ ᐱᖁᑎᕐᔪᐊᖓᑦ ᐱᖓᔪᐊᓐᓂ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᐋᖅᑭᑎᐊᖅᓯᒪᖕᒪᑦ. ᐱᖁᔨᕗᖔᕈᑦᒧᑦ. ᐊᖏᖅᑐᑦ. ᐊᑭᕋᖅᑐᖅᑐᑦ. ᐱᖁᔨᕗᖔᕈᑦ ᑲᔪᓯᕗᖅ 

ᐊᒻᒪᓗ ᒪᓕᒐᒃᓴᖅ 68 ᐊᖏᖅᑕᐅᔪᓐᓇᖅᓯᔪᖅ ᑲᒥᓯᓇᒧᑦ.  

 

>>ᐸᑦᑕᒃᑐᑦ 

 

ᑲᑎᒪᔾᔪᑎᔅᓴᐃᑦ. ᑎᑎᕋᖅᑎ.  

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᖅᑲᐃᑎᑦᑎᒋᐊᒃᑲᓐᓂᕈᒪᓪᓗᖓ ᐱᖁᔭᓕᕆᓂᕐᒧᑦ 

ᑲᑎᒪᔨᕋᓛᑦ 1:30-ᒥ ᐅᓐᓄᓴᒃᑯᑦ ᐅᕙᓂ ᑲᑎᒪᓛᖅᑐᑦ.  

 

ᑲᑎᒪᔾᔪᑎᔅᓴᐃᑦ ᒫᑦᓯ 8-ᒧᑦ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᒃ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᒃ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 58 

 ᒪᓕᒐᒃᓴᖅ 59 

 ᒪᓕᒐᒃᓴᖅ 60 

 ᒪᓕᒐᒃᓴᖅ 61 

 ᒪᓕᒐᒃᓴᖅ 62 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓄᖅᑲᖓᓕᖅᐳᒍᑦ ᓇᒡᒐᔾᔭᐅᕈᕋᓱᓐᓂᖓᓂ, ᒫᑦᓯ 8, 1:30-ᒥ ᐱᒋᐊᕐᓗᑕ.  

 

ᐃᖅᓱᖅᑏ.  

 

>>ᓄᖅᑲᖅᑐᑦ 16:20ᒧᐊᖅᑎᓪᓗᒍ



 

 

 


